
МУҚАДДИМА 

Мубрамии мавзуи (предмет) таҳқиқот. Ҷомеаи ҷаҳонӣ имрӯз бо 

падидаи нави раванди ҷаҳонишавӣ, яъне бо раванди рақамикунонӣ рӯ ба 

рӯ шудааст. Рақамикунонӣ як раванди тӯлонии гузариш ба 

технологияҳои рақамӣ буда, таъсири он ба ҳаѐти инсоният дар ҳолати 

тавсеа қарор дорад. Хусусан, дар илмҳои фалсафӣ, аз ҷумла фалсафаи 

иҷтимоӣ ва сиѐсӣ ақидаҳои нав дар бораи маънидоди ҳамбастагии 

технологияҳои рақамӣ ва равандҳои иҷтимоӣ инкишоф ѐфта истодаанд. 

Ба ҳамин хотир олимони ҷомеашинос ва хусусан файласуфон кӯшиш 

доранд, ки раванди рақамикунониро аз ҷиҳати илмӣ мавриди омӯзиш ва 

баррасӣ қарор диҳанд. Дар ин қарина то ҳол дар илмҳои иҷтимоӣ як 

тасаввуроту арзѐбии комил дар мавриди раванди рақамикунонӣ дар 

ҷомеаҳои муосир мавҷуд нест. Рақамикунонӣ ҷузъи муҳимми таҳкими 

истиқлоли давлатӣ дар ҷомеаи ҷаҳонӣ маҳсуб ѐфта, рақобатпазирии 

кишварҳоро дар сиѐсат ва иқтисодӣ ҷаҳонӣ таъмин мекунад. 

Масъалаи рақамикунонӣ дар ҳақиқат, як масъалаи мубрами ҷомеаи 

муосир маҳсуб меѐбад ва аз ин рӯ, дар Ҷумҳурии Тоҷикистон низ дар 

меҳвари таваҷҷуҳи роҳбарияти олии кишвар қарор дорад. Масъулини 

идораҳои давлатӣ ва ниҳодҳои иҷтимоӣ дар Тоҷикистон ба масоили 

ворид сохтани технологияҳои рақамӣ ба соҳаҳои гуногуни ҳаѐти 

ҷамъиятӣ, махсусан ба мудирияти давлатӣ афзалият медиҳанд ва 

муътақиданд, ки ин амал рақобатпазирии иқтисоди миллиро дар фазои 

геоиқтисодии ҷомеаи ҷаҳонӣ таъмин менамояд. Таъкиди бевоситаи 

Асосгузори сулњу ваҳдати миллӣ, Пешвои миллат, Президенти Ҷумҳурии 

Тоҷикистон «Бо мақсади таҳкими асосҳои институтсионалии иқтисоди 

рақамӣ, рушди инфрасохтори иттилоотиву коммуникатсионӣ дар 

тамоми қаламрави кишвар, рақамикунонии соҳаҳои иқтисоди миллӣ ва 

вусъатбахшии раванди амалӣ намудани «ҳукумати электронӣ» ба 

Ҳукумати мамлакат ва сохтору мақомоти дахлдор супориш дода 

мешавад, ки доир ба таъсис додани Агентии инноватсия ва 

технологияҳои рақамии назди Президенти Љумњурии Тоҷикистон 

чораҷӯӣ намоянд» [14] аз ибтикороти навҷуѐна дар ин самт мебошад. 

Ҳамзамон, имрӯз шабакаи Интернет ба як ҷузъи муҳимми ҳаѐти 

инсон табдил ѐфтааст. Он ҳам воситаи муоишират ва ҳам ба сифати 

асбоби корбарӣ, эҷодӣ хизмат мекунад. Бо воситаи он тиҷорат равнақ 

мегирад, таҳсилот вобаста ба талаботи ҷомеаи муосир ҷараѐн мегирад, 

истеҳсоли молу ашѐ вобаста ба меъѐрҳои байналмилалӣ роҳандозӣ 

мегарданд, амнияти ҳифзи арзишҳои фарҳангӣ таъмин мегардад. Ё худ 

шабаки маҷозии Интернет имрӯз ба як майдони  нави иҷтимоӣ мубаддал 

гашта, аксар вақт корбарони он ва соҳибони аккаунтҳои шабакаҳои 

иҷтимоии мухталиф ҳаѐти худро «рақамӣ» намудаанд. Шахсиятҳои 

рақамӣ ба бозингарони муҳимми ҳаѐти сиѐсӣ, фарҳангӣ, иқтисодӣ ва 

иҷтимоӣ мубаддал гашта, ба  ҳаѐти воқеӣ ва ѐ худ ба муҳити одамони 

касбу кори гуногун таъсиргузоранд. Ба ғайр аз ин, имрӯз бояд омили 

зеҳни сунъӣ ҳам ба инобат гирифта шавад.  

Давлатҳои мутаррақии ҷомеаи муосир ба мавзуи татбиқи зеҳни 

сунъӣ дар истеҳсолот аҳаммияти махсус медиҳанд. Чунки дар фазои 

воқеии иҷтимоӣ, маҷозӣ ҳам дар назди онњо вазифаҳои мутобиқшавӣ ба 

муҳити васоити нави муошират, иҷтимоишавӣ, худтанзимкунӣ, 

худмуаррифӣ меистад. Дар робита ба ин, зарур аст, ки дар бораи 

механизмҳо, оқибатҳо ва таъсири раванди рақамикунонӣ ба шахс ва 

ҷомеа тасаввуроти мунтазам дода шавад. Чунин таҳлил ба дарки 

амиқтари дигаргуниҳои иҷтимоии фарҳангӣ, ки дар натиҷаи рушди 

технологияҳои иттилоотӣ ва коммуникатсионӣ ба вуҷуд омадааст, 

мусоидат мекунад. 

Дараҷаи таҳқиқи мавзуи илмӣ. Раванди босуръати рақамикунонӣ 

дар марҳилаи кунунӣ намояндагони илмҳои ҷамъиятиро водор кардааст, 

ки ба сарчашмаҳои рушди рақамикунонӣ баргарданд. Сабабҳои 

инкишофи онро дар масири имрӯзаи он муайян кунанд ва кӯшиш 

намоянд, ки  рақамикунониро бо дарназардошти таъсири технологияи 

рақамӣ ба равандҳои иҷтимоии ҷомеаҳои муосир дар қаринаи 

дигаргуниҳои амалишаванда, аз нав дида бароянд.  

Дар робита бо ин, солҳои охир дар атрофи консепсияи он, мафҳумҳо 

ва сатҳҳои таҳлили марбут ба рақамикунонӣ як баҳси илмӣ ташаккул 

ѐфтааст. Шумораи зиѐди муҳаққиқони хориҷӣ ва ватанӣ падидаи 

рақамикунониро ҳам аз нигоҳи таърихӣ ва ҳам дар заминаи кӯшиши 

тавзеҳ додани рушди босуръати он дар марҳалаи ҳозира омӯхтаанд ва 

пажӯҳишҳо низ идома доранд. Муаллифи баъзе аз бузургтарин асарҳои 

илмии хориҷӣ дар ин мавзуъ, дар заминаи дигаргуниҳои иҷтимоӣ Д.Н. 

Карпова [116], Ф.Уебстер [39], Э.Тоффлер [38], М.Кастеллс [20], П.Бурдйе 

[48], А.Е.Конков [62], В.М.Корякин [63], А.Н.Ситник [77], М.Г.Шилина 

[86]  ва дигарон маҳсуб меѐбанд. 

Самтҳои нави илмии тадқиқот дар соҳаи илмҳои ҷомеашиносӣ, аз 

қабили ҷомеашиносии рақамӣ ва антропологияи рақамӣ ба мо имкон 

медиҳанд, ки ба равандҳои рақамисозӣ аз як нуқтаи нави интиқодӣ 

назар кунем. Мафҳуми «ҷомеашиносии рақамӣ» (digital sociology) бори 

аввал соли 2009 дар як мақолаи илмии муҳаққиқ Ҷ.Ван истифода 

шудааст [103]. Дар соли 2010 бошад, мафҳуми ҷомеашиносии рақамӣ аз 

ҷониби муҳаққиқ Р.Нил тавсиф карда шудааст [101]. Китоби 

«Ҷомеашиносии рақамӣ», ки аз ҷониби ҷомеашинос Д.Луптон [102] дар 

соли 2015 нашр шудааст, маҳз ҷанбаҳои гуногуни мавзуи мазкурро 

инъикос медоранд. 

Ба ақидаи муҳаққиқони ин равияи сотсиология таи асри ҷадид 

ҷомеаи муосир дар зери таъсири иттилоот ва дониш чунон гуногунранг 

шудааст, ки он тарзи тафаккури комилан навро талаб мекунад. Агар ба 

масоили асосҳои назариявии ташаккул ва рушди раванди рақамикунонӣ 

назар афканем, бешубҳа дар саргаҳи он рушди илмҳои табиӣ-риѐзӣ, 

информатика, сотсиометрия, сотсиология ва амсоли инҳо меистанд. 

Минбаъд ҳам барои шинохти воқеияти иҷтимоӣ технологияҳои рақамӣ 

ба таври васеъ истифода хоҳанд шуд. 

Зеҳни сунъӣ, истифодаи робототехника дар саноат ва тиҷорат, 

автоматикунонии муосир ва зеҳнии истеҳсолот, ки дар натиҷаи 

паҳншавии мафҳуми «Интернети ашѐ» ба вуҷуд омадааст, боиси 

инқилоби чоруми саноатӣ ва тағйироти сифатӣ дар ҳаѐт гардид. Инҳо 

заминаи назариявии зуҳури марҳалаи нав - пайдоиши ҷомеаи 

суперинтеллектуалӣ мебошанд, ки ногузир ниѐз ба ҷомеашиносии 

рақамиро зиѐд мекунад [136]. 

Пайдоиши мафҳуми «антропологияи рақамӣ» (digital antropology) 

ба олими британиягӣ Д.Миллер [99] нисбат дода мешавад. Дар қаринаи 

антропологияи рақамӣ масоили ҷаҳони рақамӣ ҳамчун як қисми низоми 

васеътари амалияҳои инсонӣ омӯхта мешавад ва баррасии раванди 

рақамикунонӣ берун аз робита бо ин низом номумкин аст.  

Мувофиқи назарияпардозони антропологияи рақамӣ, ҷаҳони 

алоҳидаи рақамӣ вуҷуд надорад ва олами рақамӣ, ба мисли ҳама 

қисмҳои дигари воқеият, моддӣ аст.  

Ба ақидаи олимони ин соҳа, фарҳанги рақамӣ як қисми 

ҷудонашавандаи фарҳанги моддӣ аст, яъне падидаест, ки моро инсон 

мегардонад. Рақамикунонӣ моро на камтар ва на бештар ба инсон 

табдил додааст, ин чунин маъно дорад, ки мо ҳамон одамоне будему 

ҳастем, ҳамон гуна боқӣ мемонем ва технологияҳои рақамӣ танҳо 

имкониятҳои навро барои инсоният фароҳам меоварад. Шахси рақамӣ 

аз шахси воқеӣ танҳо бо он фарқ мекунад, ки вай таҷрибаи зиндагиро бо 

иштироки технологияҳои рақамӣ дорад. 

Э.Тоффлер дар коркарди назарияи ҷомеаи иттилоотӣ саҳми аз ҳама 

бештарро гузоштааст. Асари машҳури ӯ «Мавҷи сеюм» [38] ном дорад, 

ки дар он тарзи зиндагии нав дар «ҷомеаи иттилоотӣ»-и оянда 

ҳамаҷониба тавсифу таҳлил мегардад. Идеяи асосие, ки дар асар, дар 

бораи маънидоди мафҳуми «ҷомеаи иттилоотӣ» пешниҳод карда 

мешавад, он аст, ки истеҳсоли компютерҳои хурд ва эҷоди роботҳо 

метавонад дар ниҳоят мушкилоти автоматикунонии истеҳсолотро ҳал 

кунад. Дар натиҷа, шумораи бештари одамон, асосан ба фаъолияти 

иттилоотӣ ҷалб карда мешаванд. Инсоният имрӯз дар мавриди ҷомеаи 

иттилоотӣ таҳлилҳо ва таҳқиқот мебарад. Имрӯз саноати истеҳсолоти 

иттилоот ба як падидаи глобалӣ мубаддал гаштааст. Дар навбати худ 

истеҳсоли иттилоот ба рушди технологияи муосири ҷамъоварӣ, коркард, 

маҳфуз доштан ва технологияи интиқоли он оварда расонид. Иттилоот 

ба як навъи асъор мубаддал гашта, ба рушди инфрасохтори соҳаи 

иқтисод ва тиҷорат, илму маориф, санъату фарҳанги кишвар таъсири 

амиқ дорад.  

Дар қатори олимон ва муҳаққиқони хориҷӣ, дар сатҳи илми ватанӣ 

низ файласуфон, ҷомеашиносон, иқтисодчиѐн ва олимони зиѐде ба 

омӯзиши масъалаи ҳукумати электронӣ, пайдоиши ҷомеаи иттилоотӣ ва 

падидаи рақамикунонӣ, ки дар ҳама самтҳо афзалиятнок мебошанд, 

таваҷҷуҳ зоҳир карда, паҳлуҳои гуногуни онро таҳқиқ кардаанд. Аз 

ҷумла, дар корҳои таҳқиқотии файласуфи тоҷик Д.Н.Маҳмадизода [25] 

дар бораи нақши воситаҳои техникӣ ва технологияи иттилоотӣ дар 

раванди зуҳури ҳаракатҳои террористию экстремистӣ, паҳнкунии ғояҳои 

номатлуби ифротгароӣ; дар корҳои илмии профессор Х.У.Идиев [56] 

доир ба ҷойгоҳи технологияи иттилоотӣ дар густариши фазои фарҳангии 

кишварҳои ИДМ; дар мақолаҳои илмии файласуф Б.Ҷ.Самиев [74] дар 

бораи хусусиятгириҳои ташаккул ва рушди ҳукумати электронӣ дар 

Ҷумҳурии Тоҷикистон; дар тадқиқотҳои муҳаққиқ Р.Л.Давлатов [147] 

дар мавриди нақши технологияҳои иттилоотии муосир дар раванди 

ҷаҳонишавӣ ва бархӯрди фарҳангҳо; дар тадқиқотҳои Ш.Т.Беҳбудов 

[146] масъалаи воқеияти иттилоотӣ дар парадигмаи арзишҳои 

антропологии ҷомеаи муосир ва ғайра таҳлилу баррасӣ шудаанд. 



9 
 

Агар сиѐсатшиноси тоҷик П.А.Маҳмадов [66] дар тадқиқоти худ ба 

масъалаи нақши технологияҳои иттилоотӣ ва иртиботӣ дар таъмини 

бехатарӣ ва амнияти кишвар аҳаммият дода бошад, пас дар корҳои 

таҳқиқотии донишманди дигари тоҷик М.Ш.Маҳмадбекзода [67] доир ба 

масъалаи таъсири иттилоот ва технологияи иттилоотӣ дар ташаккули 

маърифати ҳуқуқӣ ва пешгирӣ аз зуҳуроти коррупсионӣ мароқи хосса 

зоҳир карда мешавад. Аммо аз байни файласуфон ва сиѐсатшиносони 

тоҷик профессор Р.Ҷ.Ҳайдаров [81, 82, 83, 84] бевосита ба таҳқиқи 

ҷанбаҳои гуногуни падидаи рақамикунонӣ, бахусус ҷомеаи рақамӣ 

ҳамчун омили такрористеҳсолии сармояи инсонӣ дар шароити 

ҷаҳонишавӣ, чун омили калидӣ дар таъмини амният ва бехатарӣ, 

шабакаҳои иҷтимоӣ ҷабҳаи нави ҷангҳои иттилоотӣ ва ғайра таваҷҷуҳ 

зоҳир намудааст. 

Воқеан, тадқиқотҳои анҷомдодаи олимони ватанӣ арзиши баланди 

илмӣ ва амалӣ доранд. Аммо омӯзиш ва таҳлилу муқоисаи таҳқиқоти 

олимони тоҷик нишон медиҳад, ки то айни замон дар доираи илмҳои 

иҷтимоӣ падидаи рақамикунонӣ, асоснок кардани ҷанбаҳои назариявӣ-

методологии он, рақамикунонӣ ҳамчун модели инноватсионии 

идоракунӣ дар шароити ҷомеаи муосири Тоҷикистон ва ғайра таҳқиқоти 

алоҳида ба анҷом расонида нашудааст, ки кори таҳқиқотии мо, асосан 

ин ҷанбаи таҳқиқнашудаи мавзуъро инъикос намояд. 

Робитаи таҳқиқот бо барномаҳо (лоиҳаҳо) ва мавзуъҳои илмӣ. 

Таҳқиқоти диссертатсионӣ дар чаҳорчӯбаи татбиқи нақшаҳои корҳои 

илмӣ-таҳқиқотии кафедраи фалсафа ва фарҳангшиносии ДДОТ ба номи 

С.Айнӣ доир ба раванди рақамикунонӣ ҳамчун марҳилаи ниҳоии 

ҷаҳонишавӣ иҷро шудааст.  

ТАВСИФИ УМУМИИ ТАҲҚИҚОТ 

Мақсади таҳқиқот – таҳқиқи хусусиятҳо ва равишҳои падидаи 

рақамикунонӣ дар доираи шабакаҳои иҷтимоӣ ва технологияи иттилоотӣ-



10 
 

коммуникатсионӣ ва аҳамияти он барои рушди ҷомеаи муосир ва 

фаъолияти инсон мебошад. 

Барои ба мақсади мазкур расидан иҷрои вазифаҳои зерин муҳим 

шуморида шуданд: 

- баррасӣ ва таҳлили масъалаи рақамикунонӣ дар илмҳои фалсафӣ-

иҷтимоӣ; 

- муайян намудани сатҳ ва миқёси таъсири Интернет дар тағйирёбии 

муносибатҳои иҷтимоии ҷомеаи имрӯза; 

- баррасӣ ва таҳлили ғояҳо ва назарияҳои муосири иҷтимоӣ-фалсафӣ 

дар бораи ҷомеаи шабакавӣ ҳамчун дараҷаи ниҳоии раванди 

рақамикунонӣ; 

- муайян намудани нақши технологияҳои иттилоотӣ-иртиботӣ дар 

раванди рақамикунонии ҷомеаи муосири Тоҷикистон; 

- баррасӣ кардани омили рақамикунонӣ дар татбиқи ҳукумати 

электронӣ дар Тоҷикистон; 

- таҳқиқи нақши рақамикунонӣ дар таъмини амнияти иттиллотии 

Тоҷикистон. 

Объекти таҳқиқот – шабакаҳои иҷтимоӣ ва технологияи иттилоотӣ-

коммуникатсионии муосир ва аҳамияти он барои рушди ҷомеа. 

Предмети  таҳқиқот – рақамикунонӣ ҳамчун раванди технологӣ ва 

таъсири он ба ҷомеа. 

Марҳила, макон ва давраи тањќиќот (доираи таърихии таҳқиқот). 

Омӯзиш, ҷамъоварии мавод, коркарди он ҷиҳати таҳияи диссертатсия аз 

соли 2020 дар кафедраи фалсафа ва фарҳангшиносии ДДОТ ба номи 

С.Айнӣ оѓоз шудааст. Доираи таърихии онро давраи пайдоиш, 

ташаккули  рақамикунонӣ ва рушду таҳаввули он дар ҷомеаи муосири 

Тоҷикистонро дарбар мегирад. 

Асосҳои назариявии таҳқиқот. Асосҳои назариявии диссертатсияро  

натиҷҳои назарраси олимон ва муҳаққиқони рус, ватанӣ ва ҳамчунин 

дастовардҳои шинохтаи олимони хориҷӣ дар самтҳои фалсафаи иҷтимоӣ 

ва сиѐсӣ, фарҳангшиносӣ ва сиѐсатшиносӣ, ки ба таҳқиқу таҳлили 

раванди рақамикунонӣ ва нишон додани нақши он дар таҳаввулоти 

иҷтимоии ҷомеаи муосир бахшида шудаанд, ташкил медиҳанд. Аз ин 

ҷанба, муаллифи диссертатсия, пеш аз ҳама дар заминаи омӯзиш ва 

муқоисаи сарчашмаҳои илмӣ, асарҳои илмӣ-таҳқиқотии олимони 

ватанию хориҷӣ асосҳои назариявии таҳқиқотро мушаххас намуд. Зеро, 

ин равиш аз дидгоҳи фалсафӣ имкон медиҳад ки падидаҳои нави ҷаҳони 

муосир дар ҳалли ин масъала мавриди баррасӣ қарор гиранд.  

Асосҳои методологии таҳқиқот. Асоси методологии таҳқиқотро 

усулҳои диалектикӣ, таърихӣ-мантиқӣ таҳлили муқоисавӣ ва системавӣ 

ташкил медиҳанд. Барои дарки таърифҳои гуногуни рақамикунонӣ аз 

методи таҳлил ва мушахаскунонӣ васеъ истифода бурда шуд ва бо ин роҳ  

вижагиҳои бевоситаи падидаи рақамикунонӣ инъикоси худро пайдо 

намуданд.  

Дар диссертатсия барои таҳқиқи назарияҳои падидаи рақамикунонӣ, 

ки маҳсули мактабҳои илмии кишварҳои пешқадами ҷомеаи инсонӣ 

мебошанд, аз методи муқоисавӣ низ истифода бурда шуд. Он барои мо як 

бунѐди хуби методологиро муҳайѐ сохт. Барои таҳқиқ ва таҳлили  

унсурҳои таркибии падидаи рақамикунонӣ, инчунин методи таҳлили 

системавӣ ва сохторӣ истифода гардид. Махсусан, дар раванди кор 

бевосита аз методи диалектикӣ истифода шуд, ки бо воситаи он падидаи 

рақамикунонӣ дар қаринаи рушди эволютсионии башарият мавриди 

арзѐбӣ қарор гирифт. Бо ѐрии назарияҳои классикӣ ва муосир, 

диссертант кӯшиш намуд, ки вижагиҳои раванди рақамикунониро дар  

ҷомеаи тоҷик ошкор намояд. 

Сарчашмаи маълумот. Сарчашмҳои илмӣ ва заминаи амалии 

пажӯҳиширо осори илмии муҳаққиқон, ҷомеашинонсон ва 

сиѐсатшиносони ватанб ва хориҷӣ, асноди ҳуқуқӣ, соҳавӣ, маводи илмӣ-

оммавии марбут ба мавзуи диссертатсия, суханрониҳо ва  Паѐмҳои 

Президенти Ҷумҳурии Тоҷикистон ташкил додаанд. 

Заминаҳои эмпирикии таҳқиқотро далелҳои ба илм асосѐфта, 

натиҷаҳои таҳқиқот, ҳамчунини натиҷаҳои таҳқиқотҳое, ки аз ҷониби 

мутахассисони кафедраи фалсафа ва фарҳангшиносии ДДОТ ба номи 

С.Айнӣ гузаронида шудаанд, инчунин мақолаҳои дар матбуоти даврӣ 

чопшуда, монографияҳо, таҳқиқотҳои диссертатсионӣ, маълумоти 

омории давлатӣ ва идоравӣ, ҳисоботҳои сохторҳои давлатӣ, маводи 

матбуоти нашриявӣ ва захираҳои интернетии солҳои охир, ташкил 

додаанд. 

Пойгоҳи таҳқиқот. Диссертатсияи дар заминаи кафедраи фалсафа ва 

фарҳангшиносии ДДОТ ба номи С.Айнӣ ба анљом расидааст. Инчунин, 

пойгоҳи таҳқиқот аз сарчашмаҳои илмӣ, осори таълифкардаи 

муҳаққиқони ватанию хориҷӣ, доир ба мавзуи рақамикунонӣ, инчунин 

санадҳои меъѐрии ҳуқуқии ҷумҳуриявӣ ва байналмилалӣ иборат аст. 

Навгонии илмии таҳқиқот. Дар диссертатсия бори нахуст: 

- масъалаи рақамикунонӣ дар доираи илмҳои иҷтимоӣ мавриди 

таҳқиқ ва таҳлил қарор дода шудааст; 

-  таъсир ва самаранокии рақамикунонӣ, ки барои фаҳмиши илмии он 

дар раванди таҳаввулот ва тағйироти муносибатҳои иҷтимоии ҷомеаи муосир 

муҳим ба шумор меравад, таҳлил ва муқоиса гардид; 

- қолабҳо ва намунаҳои гуногуни рақамикунонӣ ва консепсияҳои марбут 

ба онҳо, ҷустуҷӯи василаҳоии мувофиқ барои истифодаи имкониятҳо дар 

доираи мушкилоти рақамикунонӣ дар муҳити Тоҷикистон муайян ва таҳқиқ 

шудаанд; 

- аҳаммият ва арзиши рақамикунонӣ дар раванди ташаккули 

ҳукумати электронӣ дар Ҷумҳурии Тоҷикистон муайян ва таҳлил 

шудааст; 

- нақш ва аҳамияти рақамикунонӣ дар таъмини амнияти иттиллотии 

чомеаи муосири Тоҷикистон асоснок карда шудааст. 

Нуктаҳои ба ҳимоя пешниҳодшаванда: 

1. Падидаи рақамикунонӣ ва аҳамияти он дар ҷомеаи иттилоотӣ 

мавриди баррасӣ қарор гирифтааст. Ҳарчанд ин раванд бештар бо 

рушди технологияҳои рақамӣ марбут бошад ҳам, асосан ба соҳаи 

коркард, маҳфуз доштан ва интиқоли иттилоот, ҷанбаҳои гуногуни ҳаѐти 

инсон, рабт дорад. Аз ин ҷост, ки ин омил мавриди омӯзиши илмҳои 

иҷтимоӣ қарор гирифт. Файласуфон, сиѐсатшиносон таъсири раванди 

рақамикунониро ба ҳаѐти инсону ҷомеа ва ҷараѐии иҷтимоишавии фард 

меомӯзанд ва ин тамоюл идома хоҳад ѐфт. 

Интернет ба дигаргуншавии комили муносибатҳои иҷтимоӣ дар 

ҷомеаҳои муосир мусоидат намуд. Боис гардид, ки қисми зиѐди ҳаѐти 

инсон, аз он ҷумла муоширати байнишахсӣ, донишомӯзӣ, шуғл, 

истироҳат ба фазои маҷозӣ, ки ба Интернет иртибот дорад, тобеъ гардад. 

Интернет, асосан барои хизмат намудан ба инсон тавлид ѐфта буд, аммо 

дар оянда шубҳае нест, ки худи инсон дар хизмати Интернет қарор 

гирад. 

2. Дар чорчӯбаи Интернет ҷаҳони маҷозӣ пайдо шуда, ҷисмҳои ба  

рақам истифодашавандаи инсон дар дохили он зиндагӣ ва фаъолият 

баранд. Имрӯз ҳаѐти инсонро бидуни технологияи иттилоотӣ-

коммуникатсионии интернетӣ тасаввур кардан имконнопазир аст. 

Рақамикунонӣ як падидаи муосири фалсафӣ-иҷтимоӣ маҳсуб ѐфта, ба 

ташаккули ҷомеаи шабакавӣ хишти асос мегузорад ва ин воқеият ба як 

тарзи нави ҳамгироӣ ва ҳамзистии башар оварда мерасонад.  

Дар «ҷомеаи шабакавӣ» инсон дар интихоби ҷамоатҳо ѐ худ 

иттиҳодияҳои одамон то андозае озод аст. Ӯ худаш метавонад ҷамоатро 

аз рӯйи талаботи равонии худ, аз рӯйи шавқу рағбати фардӣ интихоб 

намояд. Яъне дар ҳаѐти маҷозии худ фард метавонад дар интихоби  

симову нақшҳо комилан озод бошад ва онҳо аз нақшҳои иҷтимоии ӯ дар 

фазои воқеӣ куллан фарқ хоҳанд кард. «Ҷомеаи шабакавӣ» мувофиқи 

назарияи ҷомеаи иттилоотӣ ҳадафи ниҳоии рақамикунонӣ маҳсуб 

меѐбад. 

Таҳқиқот дар ин самт, пеш аз ҳама ба асосноккунии назариявӣ, ба 

омӯзиши тағйироти арзишҳои инсонӣ таҳти таъсири технологияҳои 

рақамӣ ва иттилоотӣ нигаронида шудааст. Дар зери таъсири 

рақамикунонӣ дастрасӣ ба манбаъҳои маълумот, дониш, ахбор таъмин 

гардида, дараҷаи баланди автоматикунонӣ пайдо мешавад ва дар натиҷа 

истеҳсоли  ҳама гуна маҳсулот тағйир меѐбад.  

3. Зарфияти иттилоотии маҳсулот арзиши асосии онро ташкил хоҳад 

дод ва аз ин рӯ, дар оянда на ба истеҳсоли неъматҳои моддӣ, балки ба 

истеҳсоли маҳсулот ва захираҳои иттилоотӣ диққат дода мешавад. Чунин 

тағйирѐбии тарзи истеҳсолот ба худи ҷомеа, сохтор ва шаклҳои 

муносибати иҷтимоӣ ногузир таъсир мерасонад. Ҷумҳурии Тоҷикистон 

ҳамчун давлати соҳибистиқлол бояд ба истиқлоли технологӣ бирасад.  

Барои расидан ба истиқлоли технологӣ нақши технологияҳои 

иттилоотӣ-коммуникатсионӣ хеле бузург аст. Ба ҳамин хотир, мавзуи 

рақамикунонӣ таҳти таваҷҷуҳи махсуси Пешвои миллат муҳтарам 

Эмомалӣ Раҳмон қарор дорад. Имрӯз давлати мо тамоми имконоти 

заруриро барои ҷорӣ намудани хизматрасониҳои рақамӣ барои аҳолӣ ва 

соҳибкорӣ, иқтидори қонеъ гардонидани ниѐзи ҷомеа оид ба дастрасии 

осон ба хизматрасониҳои коммуналӣ ва давлатиро доро аст. Таъмини 

амнияти иттилоотии кишвар низ ба суръати рақамикунони ҷомеаи мо 

иртиботи бевосита дорад. 

Раванди самараноки ҷорӣ намудани технологияҳои рақамӣ дар  

соҳаҳои мухталифи мудирияти давлат ба ҳадафи стратегии  миллии рушд 

табдил ѐфт. Яке аз масъалаи муҳимтарини иқтисодиѐт, сиѐсат ва 

мудирияти давлатӣ ҷустуҷӯи механизмҳои самарабахштар баҳри амалӣ 

гардондани ҳамкории байни ҳокимияти давлатӣ ва шаҳрвандон 

мебошад.  

4. Падидаи «давлати рақамӣ»  ва «ҳукумати электронӣ» дар айни 

замон мавқеи пешсафро дар радифи механизми ҳамкории давлату ҷомеаи 

шаҳрвандӣ ишғол мекунад. Зеро онҳо технологияҳои нави иттилоотӣ ва 

идоракунии давлатиро муттаҳид мекунад. Ҳамин тариқ, мафҳумҳои 

«давлати рақамӣ» ва «ҳукумати электронӣ» дар асоси андешаҳои қаблӣ 

дар айни замон маъруфияти бештар пайдо мекунанд ва бо рушди 

иҷтимоию иқтисодии давлат зич алоқаманд мебошанд. 

Интернет ҳамчун шабакаи ҷаҳонӣ аст. Он бо як давлати муайян 

маҳдуд намешавад, баръакс барои амалисозии «ҷангҳои иттилоотӣ», дар 

тамоми ҷомеаи инсонӣ шароити мусоид фароҳам меоварад. Аз ин рӯ, дар 

шароити имрӯза набардҳо дар фазои иттилоотӣ ба вазъияти 

байналмилалӣ таъсири манфии худро мерасонанд.  

Ин раванд бо майлони баъзе кишварҳо барои истифодаи 

технологияҳои иттилоотию коммуникатсионӣ, барои нойил шудан ба 

мақсадҳои геополитикии худ, аз ҷумла бо роҳи тағйир додани шуури 

ҷамъиятӣ, иртибот дорад. Мубориза бо таҳдидҳои нави иттилоотӣ ба 

амнияти миллии кишварҳои муосир, аз онҳо ҷорӣ ва истифодаи 

намудани технологияи нави иттилоотӣ-коммуникатсионӣ ва 

механизмҳои навро, ки бо раванди рақамикунонӣ иртибот доранд, 

тақозо менамояд. 

Аҳамияти назариявӣ ва амалии таҳқиқот. Натиҷаҳои дар  раванди 

таҳқиқот нойилгашта ба фаҳмиши бештари раванди рақамикунонӣ ва  

табиату моҳияти он, хусусан дар иртибот бо  таъсиррасонии ин падида 

ба ҷомеаи муосири Тоҷикистон мусоидат менамояд. Дар оянда чунин 

таҳқиқот ҳамчун асоси назариявӣ барои пешбурди корҳои минбаъда дар 

ин самт, таҳияи курсҳо ва семинарҳои махсус бо унвони «Назарияи  

рақамикунонӣ» хизмат хоҳад кард. 

Маводи кори таҳқиқотӣ, инчунин дар таҳияи корҳои илмӣ, ташкили 

чорабиниҳои давлатӣ, омода сохтани воситаҳо ва дастурҳои таълимӣ, 

барномаҳои таълимӣ дар муассисаҳои таҳсилоти олии кишвар, 

гузаронидани семинару машғулият бо муҳассилини макотиби олии 

ҷумҳурӣ, докторантон ва магистрантон мавриди истифода қарор хоҳад 

гирифт. Хулосаҳои илмӣ ва тавсияҳои амалии натиҷаҳо, бар асоси 

таҳлили илмию натиҷаҳои таҳқиқоти назариявӣ ва амалӣ пешниҳод 

мешаванд. 

Дараҷаи эътимоднокии натиҷаҳои таҳқиқот. Эътимоднокии 

натиҷаҳои таҳқиқотро дақиқӣ ва саҳеҳии маълумот, кифоя будани ҳаҷми 

мавод, коркарди натиҷаҳои таҳқиқот ва ҳаҷми интишорот, гузаронидани 

таҳқиқи эътимодноки рисолаи номбурда тасдиқ мекунад. Хулоса ва 

тавсияҳо ба таҳлили илмии натиҷаҳои таҳқиқоти назариявӣ ва амалӣ 

асос ѐфтаанд.  

Мутобиқати диссертатсия ба шиносномаи ихтисоси илмӣ. Мавзуи 

диссертатсия «Рақамикунонӣ ва таъсири он ба ҷомеа: таҳлили 

иҷтимоӣ-фалсафӣ» мебошад ва бо шиносномаи илмии тахассуси 

доктори фалсафа РhD, доктор аз рӯйи ихтисоси 6D020100 – Фалсафа 

(6D020106 – Фалсафаи иҷтимоӣ), ки дар кафедраи фалсафа ва 

фарҳангшиносии ДДОТ ба номи С.Айнӣ ба анҷом расидаст, мутобиқат 

мекунад. 

Саҳми шахсии довталаби дараҷаи илмӣ дар таҳқиқот. Муайян 

кардани ҳадафҳо ва вазифаҳои омӯзиш, санҷиши манбаъҳои иттилоот, 

муайян кардани объект ва предмети таҳқиқот, муқаррар намудани 

масъалаҳои асосии таҳқиқот, коркард ва тафсири маълумоти 

бадастомада, муқаррароти назариявӣ ва методологӣ, тавсияҳо ва 

хулосаҳои дар диссертатсия овардашуда, натиҷа таҳқиқоти 

мустақилонаи довталаб мебошанд. 

Тасвиб ва амалисозии натиҷаҳои диссертатсия. Диссертатсия дар 

ҷаласаи васеи кафедраи фалсафа ва фарҳангшиносии ДДОТ ба номи 

Садриддин Айнӣ дар таърихи 22 октябри соли 2025 (суратмаҷлиси №3) 

муҳокима гардида, барои ҳимоя тавсия шудааст. Ғояҳо, муқаррарот, 

натиҷаҳои назариявии асосӣ, пешниҳодот ва тавсияҳои амалӣ доир ба 

диссертатсия дар семинарҳо ва конференсиҳои ҳарсолаи илмӣ, илмӣ-

амалии ДДОТ ба номи С.Айнӣ, инчунин конференсияҳои илмӣ - амалии 

ҷумҳуриявӣ баѐн ва мавриди муҳокима қарор гирифтаанд. Аз ҷумла: 

- конференсияи ҷумҳуриявии илмӣ-назариявӣ «Нақши ҷавонон дар 

таҳкими сулҳу субот дар Тоҷикистон». Гузориш дар мавзуи «Интернет 

ҳамчун омили тағйирѐбии муносибатҳои иҷтимоӣ дар ҷомеаи муосир». 

ДДОТ ба номи С.Айнӣ, 24-25 майи соли 2024; 

- конференсияи илмию назариявии олимон ва донишҷӯѐни ДДТТ ба 

номи С.Айнӣ бахшида ба «Ҳафтаи илм». Гузориш дар мавзуи "Ҷомеаи 

шабакавӣ ҳамчун ҳадафи ниҳоии рақамисозӣ: ҷанбаҳои фалсафӣ ва 

иҷтимоӣ". – Душанбе, 25 апрели соли 2025. 

Интишорот аз рӯйи мавзуи диссертатсия. Натиҷаҳои таҳқиқот ва 

муҳтавои асосии диссертатсия дар 5 мақолаи илмии муаллиф, ки аз 

ҷониби КОА-и назди Президенти Ҷумҳурии Тоҷикистон тавсияшуда 

мебошанд, ба чоп расидаанд.  

Сохтори диссертатсия. Диссертатсия аз муқаддима, се боб, шаш 

зербоб, хулоса ва рӯйхати адабиѐти истифодашуда иборат аст. Ҳаҷми 

диссертатсия 179 саҳифаро дарбар мегирад. 

БОБИ  1. АСОСҲОИ НАЗАРИЯВӢ-МЕТОДОЛОГИИ ОМӮЗИШИ 

МАСОИЛИ РАҚАМИКУНОНӢ 

1.1. Рақамикунонӣ ҳамчун объекти омӯзиши илмҳои иҷтимоӣ 

Дар зербоби мазкур таҳлил ва муқоисаи ақидаҳои олимони ватанию 

хориҷӣ андар бобати фаҳмиши илмии истилоҳи «рақамикунонӣ» 

(digitalization) баррасӣ карда мешаванд. Аз сабаби он, ки рақамикунонӣ 

як падидаи нисбатан нав аст, аз ин рӯ, имрӯз заминаи назариявии 

ташаккули онро мукаммал номидан мумкин нест ва дар ҷомеаи илмӣ низ 

то ҳол назарияи ягона вуҷуд надорад. Бахусус, то ҳол дар илмҳои 

ҷомеашиносӣ шарҳи возеҳ ва таърифи дақиқи мафҳуми рақамикунонӣ 

мавҷуд нест. Дар баробари ин, новобаста аз мавҷудияти таърифҳои 

гуногун, як умумият дар инъикоси моҳияти рақамикунонӣ ба мушоҳида 

мерасад. 

Махсусан, агар ба сарчашмаҳои илмӣ, монографияҳо ва асарҳои 

таҳқиқотӣ, ки аз ҷониби олимони рус таълиф гаштаанд, назар афканем, 

пас маълум метавон кард, ки мафҳуми рақамикунонӣ бори аввал дар 

соли 1995 мавриди корбарӣ қарор гирифтааст. Аммо, ба назари мо, 

пайдоиши мафҳуми рақамикунонӣ, аслан ба рушди илми математика ва 

пайдоиши аввалин мошинҳои ҳисоббарорӣ иртибот дорад. Яъне, ин 

ҳолат ба солҳои 70 - уми асри XX рост меояд, ба давраи рушди 

кибернетика дар низоми донишҳои илмӣ. 

Бояд зикр дошт, ки истилоҳи рақамикунонӣ аз калимаи англисии 

«digit», ки аслан тарҷумааш «рақам» аст, гирифта шудааст [39, 45, 62, 82, 

83, 114, 137]. Минбаъд бо ихтирои компютерҳои тамғаҳои гуногун, 

рушди технологияҳои рақамӣ ва иртиботӣ мафҳуми «рақамикунонӣ « 

дар соҳаи илм ва ВАО васеъ мавриди истифодабарӣ қарор мегирад. Аз 

ин пас муҳаққиқон мафҳуми «рақамикунонӣ» - ро ҳам ба маънои маҳдуд, 

яъне ифода кардани воқеияту табиат бо тариқи рақам ва ҳам ба маънои 

васеъ, яъне ифода намудани раванди корбарии технологияҳои рақамӣ 

дар соҳаҳои гуногуни ҳаѐти инсонӣ истифода бурдаанд.  

Ҳамин тариқ, аз давраи пайдоиши ин падида то ба имрӯз он дар 

фазои иттилоотӣ ва илмӣ мавқеи хоси худро пайдо намуд. Минбаъд, 

давра ба давра дар бораи ҷанбаҳои гуногуни он таҳқиқот ва 

пажуҳишҳои зиѐди арзишманд ба анҷом расонида шуданд. Яъне, таъсири 

ин падида ба ҳар як соҳаи ҳаѐти инсон ҳадафмандона ва махсус омӯхта 

шуд. Дар баробари мавзуи калидии соҳаҳои гуногуни илм гаштан, дар 

илмҳои иҷтимоӣ ҳам ба омӯзиши ин падида ва таъсири он ба низоми 

иҷтимоӣ донишмандони зиѐди ватанию хориҷӣ машғул гардиданд. Зеро 

ки технологияи рақамӣ аз ҷониби инсон ихтироъ ва барои 

истифодабарии инсон офарида шудаанд. 

Воқеан, ин ҷо боиси пайдоиши шак намегардад, агар зикр намоем, 

ки падидаи рақамикунонӣ ҳамчун раванд ва технологияи рақамӣ, дар 

маҷмуъ, ҳаѐти инсон ва биниши ӯро нисбати фаҳмиши ашѐву зуҳурот ва 

ҳалли масоили рухдодаи ҳаѐти ҷамъиятӣ сифатан тағйир дод. Бо вуҷуди 

ин, саволе пайдо мешавад, ки рақамикунонӣ ба як инсон ѐ як ҷомеа 

таъсири манфӣ ва ѐ таъсири мусбат хоҳад расонид ѐ не?  

Баробар бо ин падида, имрӯз масъалаи ихтироъ ва истифодаи зеҳни 

сунъӣ низ, ки бо раванди рақамикунонӣ иртиботи наздик дорад, мавҷи 

баҳсҳоро дар сатҳи глобалӣ ба миѐн овардааст. Ин ҷо низ савол пайдо 

мешавад, ки оѐ дар ҳақиқат зеҳни сунъӣ барои инсоният манфиат 

меоварад ѐ баръакс боиси маҳдуд гаштани нақши инсон дар тамаддуни 

инсонӣ мегардад?  

 Дар ин қарина, мавзуи танзими ҳуқуқии истифодабарии зеҳни 

сунъӣ яке аз мавзуъҳои мубрами илми муосир гашт. Ҳамчунин, масъалаи 

нобаробарии рақамӣ дар ҷомеаи муосир ба масъалаи мубрам мубаддал 

гашта, ба он мусоидат кард, ки кишварҳои Ғарб дар заминаи зарфияти 

технологӣ-зеҳнии худ ва фарҳанги сатҳи баланди рақамии шаҳрвандони 

худ дар дастрасӣ ва имконияти истифодаи технологияҳои рақамӣ, дар 

муқоиса бо кишварҳои Ҷануб ва Шарқи глобалӣ, бештар бартарият 

пайдо кунад. 

Ба ҳамин хотир, баҳсҳо дар атрофи раванди рақамикунонӣ ва 

таъсири он ба ҷомеаи инсонӣ хеле васеъ аст. Имрӯз технологияҳои 

рақамӣ ва дастрасӣ ба онҳо боиси рақобати давлатҳо ва сабаби 

пайдоиши муборизаҳои шадид гаштаанд. Яъне, имрӯз дар радифи 

рақамикунонӣ сухан, ҳамчунин дар мавриди истиқлоли технологии 

билкулл кишвари ҷаҳони муосир меравад, ки ин масъала бевосита бо 

иқтидор ва зарфияти зеҳнии давлат дахл дорад. Дар ин ҳолат, мо на 

танҳо дар бораи қобилияти давлат оид ба тавлиди маҳсулоти рақамӣ ва 

иттилоотӣ, балки оид ба тавоноии ин ѐ он давлат дар истеҳсол, коркард, 

маҳфуз доштан ва интиқоли маҳсулоти рақамӣ ва иттилоотӣ 

андешаронӣ менамоем.  

Дар мақолаи «Дидгоҳҳои асосӣ барои фаҳмидани мафҳуми 

рақамикунонӣ ва арзишҳои рақамӣ» таърихи истифодаи истилоҳи 

«рақамикунонӣ» таҳлил шуда, дар натиҷа, фаҳмиши маҳдуду васеи ин 

истилоҳ мушаххас гардидааст. Аслан, муҳаққиқон Л.Н.Данилова, 

Т.В.Ледовская, Н.Э.Солинин ва А.М.Ходирев зери падидаи 

рақамикунонӣ ду ҳолатро маънидод менамоянд: «ҳолати аввал, ин ба 

рақам мубаддал намудани иттилоот ва ѐ додаҳо мебошад ва ҳолати 

дуюмро истифодаи технологияи иртиботӣ-рақамӣ ва ѐ зеҳни сунъӣ дар 

соҳаҳои гуногуни хоҷагидории халқ ба ҳисоб меравад» [114].  

Ҳамин тавр, бо назардошти баррасии дидгоҳҳои гуногун дар бораи 

таърифи мафҳуми «рақамикунонӣ» мо ба чунин хулоса меоем, ки 

рақамикунонӣ ба маънои маҳдуд, ин ба рақам табдил додани 

иттилоотро ифода менамояд. Ба маънои васеъ бошад, ин истилоҳ 

истифодаи маҳсулоти рақамиро дар соҳаҳои гуногуни хоҷагии халқ, яъне 

дар мудирияти давлат, ниҳодҳои иҷтимоӣ аз ҷониби қишрҳои гуногуни 

ҷомеа инъикос медорад. Дар робита бо ин хулосабарориҳо дар 

таҳқиқоти мо падидаи рақамикунонӣ ба маънои васеъи калима мавриди 

таҳқиқ қарор гирифтааст.  

Дар мақолаи ҷомеашиносони рус Д.Н.Карпова, А.С.Проскурина 

зери унвони «Гузаришҳои иҷтимоӣ-техникӣ дар омӯзиши 

рақамикунонии ҷомеа» хусусиятҳои зерини рақамикунонӣ чунин 

пешбинӣ шудаанд:  

«1) Мундариҷаи ҳар гуна амалиѐт дар шакли воқеӣ ва дар ҳолати 

статикӣ қарордошта ба шакли рақамӣ мубаддал хоҳад гашт ва дар фазои 

маҷозӣ боқӣ хоҳад монд. Дар навбати худ, ин гуна иттилооти рақамӣ 

ҳам мудаввом ѐ худ мобилӣ ва вижагии шахсӣ ба худ касб менамояд. 

Дастрасӣ ва назорати фард ба иттилооти шахсӣ ва мундариҷаи он ба 

маротиб осон мегардад. Ҳар фард имконият пайдо мекунад, ки дар 

масири интихоб ва интиқоли иттилоот дар фазои маҷозӣ комилан 

мустақил бошад; 

2) Ба технологияи рақамӣ ва иртиботӣ гузаштани ҳама соҳаи ҳаѐти 

инсон ба тадриҷ сурат мегирад ва дар ин қарина, технологияҳои рақамӣ 

танҳо ба як абзор ва ѐ ба воситаи иртиботӣ табдил меѐбанд» [116]. Ба 

андешаи мо ҳамаи онҳо аз ҷониби инсон идора хоҳанд шуд. Албатта, дар 

ин чаҳорчӯба масъалаи идора кардани раванди рақамикунонӣ дар ин ѐ 

он ҷомеа ва давлат низ ба вуҷуд меояд, ки оѐ инсоният то кадом ҳад 

метавонад раванди ворид шудани технологияҳои рақамӣ, хусусан зеҳни 

сунъиро ба ҳаѐти худ таҳти назорат қарор диҳад. Аллакай имрӯз баъзе 

гурӯҳҳо бо истифода аз зеҳнӣ сунъи ба истеҳсоли ҳар гуна маҳсулоти 

рақамӣ, ки баъзан ҳатто асосҳои илмӣ ва ѐ ҳуқуқӣ доранд, машғул 

ҳастанд. Баъзан чунин маҳсулоти рақамӣ аз воқеият дур буда, афкори 

ҷомеаро дар маҷрои номуайян ва ғаразнок равона намудан, истифода 

карда мешаванд. 

Дар тафриқа аз дигар файласуфону ҷомеашиносони рус хусусиятҳои 

падидаи рақамикунонӣ ҳамчун раванд аз ҷониби  Г.В.Осипов 

ҳаматарафа, ботафсил омӯхта ва таҳқиқ шудааст. Зимни пажуҳишҳои 

мудаввом ӯ мутмаин мегардад, ки пайдоиши иқтисоди рақамӣ барои 

рақамикунонии кулли соҳаҳои хоҷагидории халқ сабаб гаштанд. 

Ҳамзамон, омилҳои зеринро, ки ба рушди иқтисоди рақамӣ мусоидат 

мекунанд, ба таври зайл муайян менамояд: 

«1. Пайдоиши интернет ва мавриди истифодаи қишрҳои гуногуни 

аҳолӣ гаштани он. 

2. Бо назардошти рақобатпазир боқӣ мондан дар фазои иқтисодии 

ҷаҳон, ширкатҳои бузург ва миѐнаи саноатӣ ба суръати баланд ба 

рақамкунонии фаъолияти худ талош меварзанд. 

3. Кишварҳои гуногуни ҷомеаи имрӯза новобаста аз сатҳи 

пешрафтаи иқтисодии худ ба ворид кардани технологияҳои рақамӣ ба 

саноати миллӣ ва сармоягузорӣ дар соҳаи истеҳсоли маҳсулоти рақамӣ 

рӯй оварданд. 

4. Дар иқтисоди ҷаҳонӣ, ки бештар ба самти бозори ҷаҳонӣ 

тамаркуз  мекунад, саноати истеҳсолкунанда ва занҷираҳои интиқолӣ 

низ ба талаботу ниѐзи бозори ҷаҳонӣ фаъолият хоҳанд кард. Ин тамоюл 

ба афзоиши даромади аҳолии кишварҳои истеҳсолкунандаи маҳсулоти 

ниѐзи мардум оварда мерасонад.  

5. Ширкатҳои саноатӣ, дар қаринаи рақобатпазир боқӣ мондан, дар 

фазои иқтисодии ҷомеаи ҷаҳонӣ муттасил ба ҷорӣ намудани 

технологияи муосир машғул хоҳанд монд» [121, с.53]. 

Ҳақиқатан, ба назари мо рушди иқтисоди рақамӣ бо инкишфи 

тиҷорати электронӣ иртиботи қавӣ дорад ва ин раванд аз чанд марҳила 

иборат мебошад. Дар марҳилаи аввал тиҷорати электронӣ аз пешниҳоди 

номгӯи молу маҳсулот иборат буда, дар шакли электронӣ пешниҳод 

мегардид. 

Дар зинаи дуюм доираи маҳсулоти ба мизоҷон пешниҳодшаванда 

хеле зиѐд мегардад ва баъдан дар заминаи он бозорҳои маҷозӣ пайдо 

шуданд. Ҳамин тариқ, аз ин марҳила шуруъ гашта, давраи тиҷорати 

электронӣ ѐ худ интернетӣ оғоз шуд. Бинобар ин, доираи бозорҳои 

интернети имрӯз барои харидорон бемаҳдуд мебошад ва қариб номгӯи 

ҳамаи молҳои ниѐзи инсонро дарбар мегирад. 

Албатта, ҳар вақте ки сухан дар бораи раванди рақамикунонӣ 

меравад, дар таваҷҷуҳи инсоният раванди истифодаи технологияи 

рақамӣ дар ҷанбаҳои гуногуни ҳаѐти башар қарор мегирад. Аз ин рӯ, 

бамаврид аст, ки таъсири ин падида ба ҳаѐти ҷомеа, натиҷаҳои мусбат ва 

манфии он ба ҳаѐти ҷомеа аз назари илмҳои ҷомеашиносӣ ва хусусан, 

сиѐсатшиносӣ ҳаматарафа омӯхта шавад. 

Муҳаққиқони рус Г.В.Осипов ва С.В.Климовитский дар бобати 

рақамикунонӣ ва таъсири он ба фаъолияти меҳнатии одамон таваҷҷуҳи 

махсус зоҳир мекунад, ки онҳо чунинанд: «сенарияи аввал ин татбиқи 

раванди рақамикунониро дар бозори меҳнат мавриди таҳлил мебошад, 

ки рақамикунонӣ дар ҳама ҳолат ба рушди муддавоми иқтисодӣ 

заминаҳои муфид муҳайѐ месозад» [121, с.53].. Яъне манфиати он ба 

кулли иштирокчиѐни муносибатҳои меҳнатӣ мерасад. 

«Мувофиқи сенарияи дуюм, фақат як қисми маҳдуди аҳолӣ, ки дар 

муносибатҳои меҳнатӣ иштирок мекунанд, яъне тақрибан 20% - и аҳолӣ 

аз падидаи рақамикунонӣ баҳрабардор хоҳад гашт. Мувофиқи сенарияи 

сеюм бошад, раванди рақамикунонӣ пурра бозори ҷаҳонии меҳнатро 

дигаргун месозад ва ба сохтори шуғлу касбҳо тағйироти ҷиддӣ ворид 

менамояд» [121, с.53]. Ба андешаи мо дар ин қарина, фаъолият дар 

соҳаҳои мухталифи саноат, хизматрасонӣ ва дигарҳо соҳа ба 

таҳаввулоти ҷиддӣ дучор хоҳанд гашт.  

Дар натиҷаи ворид шудани технологияҳои рақамикунонӣ чунин 

падидаҳо дар ҳаѐти инсон метавонанд пайдо шаванд: 

- дар бисѐр соҳаҳои истеҳсолоти оммавӣ, хусусан дар саноати вазнин  

истифодаи роботҳои дорои зеҳни маснуӣ ба ҷойи одамон дар назар аст. 

- дар натиҷаи истифодаи васеи технологияҳои рақамӣ шуғл ва 

касбҳои нав пайдо мешаванд, ки қаблан дар тасаввуроти мо қарор 

надоштанд. Масалан, муҳандисони технологияҳои рақамӣ ва амсоли 

инҳо; 

- қисми зиѐди касб ва шуғлҳои гуногун аз байн мераванд ва ин 

раванд зери автоматикунонии истеҳсолот ба вуҷуд меояд. Ба ғайр аз ин, 

бо таври фаъол ҷорӣ шудани зеҳни маснуӣ, хусусан дар соҳаи истеҳсоли 

саноатӣ ба мазмуну мундариҷаи касбҳо ҳам тағйирот ворид месозад; 

- аз ҷиҳати таъмини амният дар ҷойҳои корӣ низ истифодаи 

технологияҳои рақамӣ барои корфармо бештар манфиат меорад. Зеро 

сатҳи шарикии омили инсониро дар рух додани садамаҳо дар истеҳсолот 

ба маротиб коҳиш медиҳад; 

- истифодаи технологияҳои рақамӣ назорати фаъолияти меҳнатии 

кормандон ва истифодаи самараноки вақти кории онҳоро боз ҳам 

пурзӯртар менамояд. Яъне, барои корфармоѐн истифодаи технологияҳои 

рақамӣ, дар омода сохтани реҷаи корӣ ва назорати интизоми меҳнат, 

паҳлуҳои мусбат хоҳад дошт; 

- дар натиҷаи истифодабарии технологияҳои рақамӣ ва ба анҷом 

расонидани автоматикунонии фаъолиятҳо, масалан, дар соҳаи тиҷорат 

ва ѐ соҳаи бонкӣ, таъсири манфии иҷтимоӣ ба як қисми кормандони ин 

соҳаҳо, махсусан хазинадорон дар мағоза бараъло мушоҳида мегардад. 

Дар айни замон, дар бисѐр кишварҳои ҷомеаи муосир ѐ ба мисли Иѐлоти 

Муттаҳидаи Амрико, кишварҳои Иттиҳоди Аврупо ва қисман 

кишварҳои пешрафтаи Осиѐ истифодаи васеи роботҳои дорои зеҳни 

маснуӣ дар тиҷорат ва соҳаҳои мухталифи хизматрасонӣ ба таври васеъ 

ба роҳ монда шудааст; 

- рақамикунонӣ ба бозори меҳнат низ таъсири худро хоҳад расонид. 

Яъне, мутахассисони баландихтисоси дорои донишҳои рақамӣ аз 

раванди рақамикунонӣ манфиат ба даст меоранд. Баръакс, коргарони 

дорои сатҳи пасти тахассус, инчунин онҳое, ки барои такмил додани 

ихтисос ва омӯхтани малакаҳои нав вақт надоранд, аз ин раванд осеб 

мебинанд; 

- технологияҳои рақамӣ боиси пайдоиши пойгоҳи маҷозии 

интернетӣ хоҳанд гашт, ки фаъолият дар он хеле чандирӣ ва мавсимӣ 

хоҳад буд. Ин гуна фаъолият ниѐзи корфарморо барои кироя кардани 

корманди доимӣ ба миѐн меоварад. Дар натиҷа, дар бозорҳои анъанавии 

меҳнат тағйироти сифатӣ ба вуҷуд меояд. Ин раванд, инчунин дар умум 

ба коҳиши миқдории музди меҳнат ҳам сабаб хоҳад шуд; 

- дар натиҷаи рақамикунонии босуръат тарзи нави корбарӣ, ки 

ҳамчун фаъолияти онлайн номгузорӣ карда мешавад, бештар маъмул 

мегардад. Коршиносони соҳа бар чунин ақидаанд, ки ин тарзи корбарӣ 

паҳлуҳои мусбат ва манфии худро дорад. Ин ҳолат ба корфармоѐн 

имконият медиҳад, ки мутахассисони баландихтисосро аз ҳар гуна муҳит 

ба кор ҷалб намоянд ва бо чунин тарз самаранокии фаъолияти корхонаи 

худро баланд намоянд. 

Дар навбати худ, корманд метавонад ҷадвали мувофиқи кориро 

барои худ интихоб намояд. Яъне, барои худ ҷойи кори мувофиқ ва 

бидуни омилҳои халалрасон ва ѐ диққатҷалбкунанда ташкил намояд. 

Албатта, дар ин ҷо агар паҳлуи иҷтимоии ин ҳолатро таҳлил намоем, пас 

мебинем, ки корфармо аз ин ҳолат метавонад сӯистифода кунад. Яъне, 

агар коргар ба тариқи онлайн барои корфармо муддавом дастрас бошад, 

имкон пайдо мешавад, ки ӯро дар вақти дилхоҳ барои иҷрои корҳои 

иловагӣ ҷалб намояд. Аз тарафи дигар, ҳолати инзивои коргар аз дигар 

кормандон ҳам пайдо мешавад. Яъне, муоширати ғайрирасмии коргарон 

ва ҳатто мубодилаи таҷрибаи корӣ, аз даст додани малакаи фаъолияти 

дастаҷамъӣ ба вуқуъ мепайвандад. Ҳолати ворид шудани технологияҳои 

рақамӣ ба ҳар гуна соҳаи хоҷагии халқ, падидаи нобаробарии рақамиро 

метавонад ба вуҷуд орад. 

Бояд қайд намуд, ки нобаробарии рақамӣ дар чунин ҳолатҳо 

метавонад зоҳир гардад. Дар ҳолати якум надоштани таҷриба, малака ва 

таҷрибаҳои рақамӣ, ки ба сатҳи дониш, ҷинс, синну сол, мансубияти 

этникӣ таъсир мерасонад, метавонад истифодаи технологияи рақамиро 

маҳдуд ва ѐ баръакс васеъ намояд.  

Дуввум, ҳолати нобаробарии рақамӣ дар мавриди истифодабарии 

технологияи рақамӣ барои расидан ба ҳадафҳои муайян дар зиндагӣ, 

кору фаъолият иртибот дорад. Яъне, мансубият ба қишри муайяни 

иҷтимоӣ низ дар сатҳи истифодаи технологияи рақамӣ таъсиррасон аст. 

Бояд таъкид намуд, ки минбаъд барои рушди фардии ҳар як инсон 

мавҷудияти малака ва маҳорати рақамӣ нақши муассир хоҳад бозид. 

Фаъолияти иҷтимоии ҳар як инсон аз сифати сармояи рақамии ӯ 

вобастагӣ хоҳад дошт. Имрӯз мо баръало мушоҳида менамоем, ки 

бидуни доштани донишҳои рақамӣ, хусусан дар муҳити наврасон ва 

ҷавонон, азхуд кардани донишҳои муосир имконнопазир мегарданд. 

Рақамикунонӣ дар ҷомеа метавонад ба таҳаввулоти ҷиддии иҷтимоӣ 

оварда расонад. Масалан: 

- корманди дорои донишҳои амиқи рақамӣ метавонад дар 

фаъолияти меҳнатиаш аз имкониятҳои технологияҳои рақамӣ бештар 

истифода барад ва бо ҳамин усул даромаду манфиатҳои бештар ба даст 

биѐрад; 

- истифодаи технологияҳои рақамӣ дар соҳаи соҳибкорӣ 

рақобатпазирии корхонаи хусусиро пурзӯртар менамояд. Мавҷудияти 

салоҳияти рақамӣ ва интернетӣ барои ҳар як соҳибкор имконият 

медиҳад, ки технологияи рақамиро барои сарфаи вақту сармоя 

самаранок истифода барад; 

- доштани малакаю маҳорати рақамӣ ба ҳар фарди фаъоли ҷомеа 

имкон медиҳад, ки дар ҳалли масоили ҷомеа саҳми худро гузорад ва 

ҳамчун узви фаъол дар рушди давлатдории миллӣ, таҳкими иқтисоди 

миллӣ, рушди соҳибкории хурду миѐна, саҳмгузор бошад. Шахси дорои 

дараҷаи олии донишҳои рақамӣ метавонад дар шабакаҳои иҷтимоӣ ба 

таҳоҷуми иттилоотии гурӯҳҳои зиддидавлатӣ муқовимат намояд ва дар 

ҳифзи сохти конститутсионӣ нақши бориз бозад; 

- надоштани донишҳои рақамӣ ва мавҷуд набудани малакаҳои 

истифодабариии технологияҳои рақамӣ ҳар як фардро дар ҷомеа ба 

ҳолати инзиво оварда мерасонад ва ӯ ҳамин тариқ аз равандҳои дар 

ҷомеа суратгирифта берун мемонад. 

Ҷузъи навбатии раванди рақамикунонӣ, ки дар диссертатсияи мо 

баррасӣ мешавад, маҷозӣ шудани воқеияти иҷтимоӣ мебошад. Ҳангоми 

тавсифи ин падида Г.В.Осипов ва С.В. Климовитский андшеаи 

М.Кастелс, ки чунин аст: «Падидаи маҷозӣ шудани воқеияти иҷтимоӣ 

дар он зоҳир мешавад, ки шахс дар ҷомеаи муосир қодир аст, ки дар 

зеҳни худ «маҷозияти воқеӣ», яъне муҳити рамзӣ созад. Оқибати ин 

раванд аз инъикоси навору барномаҳои компютерӣ ба таҷрибаи воқеии 

шахс иборат аст, ки ӯ дигар наметавонад воқеиятро аз маҷозият фарқ 

кунад» [122], такя мекунанд  

Дар ҳақиқат, имрӯз агар як бор ба видеонаворҳое, ки бо воситаи 

зеҳни сунъӣ сохта шудаанд ва дар шабакаҳои иҷтимоӣ паҳн карда 

мешаванд, назар афканем, пас мебинем, ки чунин наворҳо ва ѐ 

суханрониҳо бо чунин маҳорати баланди технологӣ ва дизайнерӣ эҷод 

гардидаанд. Ҳатто иттилоот дар он чунин ба ҳақиқат наздик сохта 

шудаанд, ки ягон намуди шубҳаро дар зеҳни як наврас ва ѐ ҷавон ба 

вуҷуд намеоварад. 

Дар чунин шароит барои одам фарқ кардани маълумоти ҳақиқӣ аз 

маълумоти бофтаю сохта душвор аст, ки дар натиҷа, ин ҳолат барои 

манипулятсияи афкори умум, хусусан барои гурӯҳҳои тахрибкор ва 

ҷиноятпеша, имкониятҳои зиѐдро фароҳам меоварад. Агар қаблан чунин 

имкониятҳо танҳо ба намояндагони ҳукумат ва корпоратсияҳои бузурги 

медиавӣ дастрас бошад, пас бо пайдоиши интернет он барои ҳама 

қишрҳои аҳолӣ дастрас гардид. 

Муҳаққиқ, иқтисоддони рус С.Ю.Глазев дар мақолаи худ оид ба 

инқилоби иттилоотӣ ва рақамӣ чолишҳоеро, ки дар ҷомеа дар робита бо 

паҳншавии технологияҳои рақамӣ рӯбарӯ мешаванд, баррасӣ мекунад. 

Зимни омӯзишу таҳлилҳо ӯ оқибатҳои рақамикунониро дар заминаи 

амнияти давлатӣ, ҷамъиятӣ ва шахсӣ чунин арзѐбӣ мекунад, ки: «агар 

раванди рақамикунониро дар қаринаи таъмини амнияти миллӣ таҳлил 

намоем, пас ба назари мо, он бо дарназардошти сатҳи истиқлоли 

технологӣ метавонад мушкилот эҷод намояд ва сухан дар ин маврид оид 

ба падидаи кибертерроризм меравад» [112]. Ба андешаи мо ин зуҳуроти 

манфӣ алъон ба як таҳдиди глобалӣ мубаддал гаштааст. Бо он бояд чӣ 

гуна мубориза бурд ва оѐ ҷомеаи ҷаҳонӣ омода ҳаст, ки ба он дар 

ҳамгироӣ ва ҳамкорӣ муқовимат намояд? Оѐ механзмҳои сиѐсӣ ва ҳуқуқӣ 

барои муқовимат ба кибертерроризм имрӯз кифоя ҳастанд ва ѐ бояд 

бозбинӣ шаванд? 

 Дар солҳои охир падидаи кибертерроризм дар ҷаҳон густариш ѐфта 

истодааст, ки он бевосита, бо раванди рақамикунонӣ иртибот дорад. 

Гурӯҳҳои муташаккили ҷиноӣ, ки бештарашон хусусияти байналмилалӣ 

доранд, бо воситаи технологияҳои иртиботӣ нисбати давлатҳо ва 

шаҳрвандони алоҳида амалҳои ҷиноӣ анҷом медиҳанд ва ба низоми 

амнияти миллии кишвари онҳо таҳдид эҷод менамоянд. Ин ҷиноят, аз 

қабили дуздидани маълумоти шахсӣ бо воситаи ҳуҷумҳои рахнагароӣ ба 

саҳифаҳои маҷозии корбарон ѐ худ дастрасӣ пайдо кардан ба ҳисобҳои 

бонкии шаҳрвандон сурат мегирад.  

Ҳамчунин ба воситаи технологияҳои иртиботӣ кибертеррористҳо ба 

низомҳои бонкӣ, низоми мудирияти давлатӣ ҳуҷум мекунанд ва 

фаъолияти онро ба муддати муайян қатъ мекунанд. Дар ин радиф 

ҳамчунин, гурӯҳҳои террористӣ ва экстремистии динӣ-сиѐсӣ бо истифода 

аз технологияи рақамӣ фаъолияти идеологии тахрибкоронаи худро 

идома медиҳанд ва паҳн мекунанд ва бо ин восита, ба саҳифаҳои худ 

ҷавонони ноогоҳро ҷалб менамоянд.  

Падидаи кибертерроризм, инчунин дар низоми муомилоти 

ғайриқонунии асъори хориҷӣ низ баръало мушоҳида мегардад. Яъне 

гурӯҳҳои муташаккили террористӣ ва экстремистии динӣ-сиѐсӣ дар 

фазои маҷозӣ  муомилоти молиявиро анҷом медиҳанд ва ба гардиши 

ғайриқонунии маводи мухаддир ва яроқу аслиҳа машғул ҳастанд. 

Мушкилоти дигаре, ки дар натиҷаи рақамикунонӣ ба вуҷуд 

омадааст, мушкилоти қонунӣ ва боэътимод будани иттилооти паҳншуда 

мебошад. Имрӯз дар шабакаҳои иҷтимоӣ иттилооти носанҷида ва 

бардурӯғ хеле зиѐд паҳн мегардад, ки на пойдевори илмӣ дорад ва на бо 

воситаи сарчашмаҳои муътамад санҷида мешаванд. Аксар вақт наврасон 

ва ҷавонони ноогоҳ қурбонии чунин иттилооти бардурӯғ мешаванд. 

Мавҷуд набудани низоми байналмилалии назорат аз болои фазои 

маҷозӣ, мавҷуд набудани абзори ҳуқуқии мудирияти фазои маҷозӣ яке аз 

мушкилоти бузург дар ин самт маҳсуб меѐбад.  

Ба назари мо, ҳар як давлати соҳибистиқлол дар чаҳорчӯбаи 

расидан ба истиқлоли технологӣ бояд кӯшиш намояд, ки ҳар чи зудтар 

механизмҳои миллии таъмини назорат аз болои фазои маҷозиро коркард 

карда, моделҳои гуногунро тарҳрезӣ намояд. Дар ин самт, пеш аз ҳама 

бояд дар бораи механизми рақамикунонии идорашаванда дар ҷомеа 

андеша намуд. Албатта, кишвари мо ҳам кӯшиш менамояд, ки 

рақамикунониро дар кулли соҳаи мудирияти давлатӣ зина ба зина 

татбиқ намояд ва бо ҳамин роҳ шаффофиятро дар низоми давлатдорӣ 

таъмин намояд. 

Ҷанбаҳои ин масъала ба андешаи файласуфи тоҷик Р.Ҷ.Хайдаров 

чунин мавриди таҳқиқи амиқ қарор гирифтааст, ки «рақамикунонӣ аз 

масъалаҳои калидии илмҳои ҷомеашиносӣ, бешубҳа, оқибатҳое 

мебошанд, ки рақамикунонӣ бо худ ба ҷомеа меорад. Яъне, ҷанбаҳои 

иҷтимоӣ ва равонии ин падида бояд ҳатман аз ҷониби олимони 

ҷомеашинос мавриди омӯзиш ва таҳқиқ қарор гиранд» [41, с. 29]. Ба 

назари мо, инсоният бо дар баробари ворид шудани технологияҳои 

иртиботӣ имконияти муоширати босуръат ва дар дилхоҳ маконро пайдо 

мекунад ва аз надоштани дониши кофӣ ва таҷриба, маҳорат ва малакаи 

аз нигоҳи тафаккури интиқодӣ ташаккулѐфта фард суҳбат карданро аз 

даст медиҳад. Имрӯз дастрасӣ ба ҳар гуна иттилоот, ки фазои маҷозӣ 

носанҷида ва бедалел паҳн карда мешавад, хеле зиѐд ба назар мерасад. 

Ба сифату мазмуни он касе ҷавобгар нест. Коҳиш ѐфтани муоширати 

воқеии инсонӣ, ба назари мо, яке аз оқибатҳои манфии рақамикунонӣ 

хоҳад шуд. 

Ҳамзамон, як падидаи нави рақамикунонӣ аз он иборат аст, ки фард 

бисѐркор мешавад. Масалан, ӯ метавонад, ҳамзамон мусиқӣ шунавад ва 

паѐми электронӣ нависад ва инчунин дар бисѐр ҳолат ба паѐмҳои матнии 

электронии узви оила ва ѐ дӯстон фавран вокуниш намояд. Ин намуди 

бисѐркор будан имрӯз ба як ҳолат ва ѐ одати маъмулӣ мубаддал 

гаштааст.  

Ҳамин тавр, аз ҷиҳати равонӣ, раванди рақамикунонии ҳаѐти инсон 

вобастагии фардро ба дастгоҳҳои электронӣ зиѐд намуд ва ба низоми 

ҳаѐти муқаррарӣ тағйироти куллӣ ворид сохт. Имрӯз аксаран аъзои як 

хонавода байни худ бо воситаҳои паѐмрасони шабакаҳои маҷозӣ суҳбат 

ва муошират менамоянд. Волидайн ба кӯдакони хурдсол барои вақти 

худашонро барои тарбияи фарзандонашон сарф накардан, ба дасти онҳо 

телефонҳои мобилӣ медиҳанд ва ҳуши хурдсолонро ба видеонаворҳо 

машғул месозанд. Яъне, аллакай аз кӯдакон, аз даврони хурдсолӣ ба 

технологияҳои рақамӣ вобастагии равонӣ пайдо карда, аз раванди 

иҷтимоишавӣ берун мемонанд. Имрӯз мо шоҳиди он мегардем, ки 

кӯдакон, наврасон ва ҷавононе, ки шуур ва тафаккурашон пурра 

ташаккул наѐфтааст, ба объекти коркарди зеҳнии гурӯҳҳои ҳадафманд 

табдил меѐбанд ва аксаран қурбонии идеологияи тахрибкоронаи ифротӣ 

ѐ қурбонии таҷовузи маҷозӣ мегарданд. 

Яке аз оқибатҳои дигари манфии рақамикунонӣ маҳдуд гаштани 

ҳуқуқҳои инсон мебошад. Ба ҳамагон маълум аст, ки имрӯз маълумотҳои 

биометрии шахсии одамон барои ҳадафҳои гуногун ҷамъоварӣ гардида 

ва онҳо дар як чип маҳфуз дошта мешаванд. Агар ин маълумот аз ҷониби 

мақомоти дахлдор баҳри таъмини амнияти ҷомеа ҷамъоварӣ ва маҳфуз 

дошта шавад, албатта иқдоми хуб аст. Аммо дар ҳолати ба дасти сеюм 

(масалан, гурӯҳҳои муташаккили ҷиноӣ) афтидани ин махзани 

маълумотҳои шахсии як фарди муайян, чӣ ҳолатҳои нохушро 

метавонанд ба пешорӯи ӯ оваранд.  

Дар айни замон инсоният ба ширкатҳои бузурги рақамӣ, ба мисли 

Google, Apple, Microsoft эътимод дорад, ки онҳо маълумоти шахсии 

моро маҳфуз медоранд, аммо оѐ онҳо ба дахлнопазирии ин махзани 

маълумотҳо кафолот медиҳанд? Ҳамаи ин рӯйдодҳо, бешубҳа, ба нақзи 

ҳуқуқҳои инсон дар сар то сари ҷаҳон оварда мерасонанд ва яке аз 

бузургтарин хатарҳо ба демократияи ҷаҳонӣ эҷод менамоянд. Имрӯз 

таъсири раванди рақамикунонӣ бештар дар соҳаи маориф назаррас аст. 

Истифодаи технологияи рақамӣ аз ҷониби омӯзгорон ва муҳассилин ба 

ташаккули фарҳанги рақамӣ метавонад мусоидат намояд. Яъне, насли 

нави талабагон стратегияи мутобиқшавии худро ба равандҳои 

рақамикунонӣ ташаккул ва инкишоф медиҳанд. 

Истифодаи технологияҳои рақамӣ раванди таълимро сифатан 

дигаргун месозад ва онро амиқтар ва самараноктар ҳам менамояд. 

Технологияҳои рақамӣ дар раванди таълим боис мешавад, ки аз як 

тараф, хароҷоти хоҷагидорӣ коҳиш ѐбад ва аз тарафи дигар, он барои 

пайдоиши самтҳои нави таълим мусоидат менамояд. Дар солҳои охир 

дар низоми таҳсилоти ҷомеаи инсонӣ, инчунин шакли таълими фосилавӣ 

ва онлайн роҳандозӣ шудааст, ки он дар натиҷаи истифодаи васеи 

технологияҳои рақамӣ ва иртиботӣ имконпазир гашт. 

Дар ин қарина ҷоиз аст, ки мо ба асари машҳури Клаус Шваб назар 

афканем. Ӯ дар китоби зери унвони «Инқилоби чоруми саноатӣ» - и худ 

раванди рақамикунониро ҳамчун инқилоби чорум маънидод менамояд. 

К.Шваб муътақид аст, ки «рақамикунонӣ ба кулли соҳаи ҳаѐти инсон, 

тарзи зиндагӣ, усулҳои хоҷагидорӣ, интихоби арзиш ва тамоюлҳои ҳаѐтӣ 

таъсири амиқ ва ҷиддӣ хоҳанд расонид. Ба ҳамин хотир, имрӯз 

ҷомеашиносон ба омӯзиши таҳаввулоти ҷиддии ҷомеа, ки дар зери 

таъсири раванди рақамикунонӣ ба амал меояд, аҳаммияти 

афзалиятдошта диҳанд» [134, с.73-74] . Ба андешаи мо, агар бо такя ба 

назарияи инқилоби чоруми саноатӣ ибрози ақида намоем метавонем 

ироа дошт, ки он дар ҳаѐти ҷомеа ва фард ба чунин натиҷаҳо оварда 

мерасонад: 

1. Рақамикунонӣ ва истифодаи васеи технологияҳои рақамӣ ба  

раванди ташаккули сохтори иҷтимоии ҷомеа, пеш аз ҳама, ба ташаккул 

ва рушди синфи миѐна дар ҳар гуна ҷомеа таъсири амиқи худро хоҳад 

гузошт. Пеш аз ҳама, рақамикунонӣ дар дохили синфи миѐнаи аҳолии 

кишварҳои мухталиф метавонад нобаробариро афзоиш диҳад.  

Дар ин қарина, мавҷудияти дониш ва фарҳанги рақамӣ ба синфи 

миѐнаи ҳар гуна ҷомеа имкон фароҳам меоварад, то онҳо тавонанд бо 

такя ба технологияҳои рақамӣ дар фаъолияти тиҷоратӣ ѐсоҳибкории худ 

навоварӣ ҷорӣ намуда, ғояҳои тоза ва моделҳои муосирӣ идоракуниро 

татбиқ намоянд.Ин омил рақобатпазирии онҳоро дар фазои ҷаҳони 

пуртазоди иқтисодӣ кафолат медиҳад. Аммо на ҳама намояндагони 

синфи миѐнаи аҳолӣ имрӯз имконияти ба даст овардани донишҳои 

рақамӣ ва ворид намудани технологияҳои рақамиро дар фаъолияти 

соҳибкории худ доранд.  

Ин аз имкониятҳои молиявӣ, тахассусӣ ва фазои иқтисодии ҳар як 

соҳибкор вобастагии амиқ дорад. Яъне, раванди рақамикунонӣ 

метавонад ба тасаввуротҳо, меъѐрҳо ва қонуниятҳои ташаккул ва рушди  

синфи миѐнаи аҳолӣ ва соҳибкории миѐна таъсири ҷиддӣ расонад. Яке аз 

меъѐрҳои маъмули ҳаммонандии синфи миѐна дастрасӣ ба низоми 

маориф ва тандурустӣ, мавҷудияти манзили зист мебошад. Суботи 

ҷомеаҳои муосир аз ҳисоби ҳиссаи баланди синфи миѐнаи аҳолӣ дар 

ҷомеа вобастагӣ дорад. Ба ҳамин, хотир коҳиш ѐфтани синфи миѐна дар 

ҷомеа метавонад ба рушди босуботи он таъсири манфӣ расонад ва аз ин 

рӯ, падидаи коҳиш ѐфтани синфи миѐнаи аҳолӣ бо нобаробарии рақамӣ 

дар кишварҳои гуногун иртиботи қавӣ дорад. 

2. Таҳти таъсири он ҷомеае пайдо мешавад, ки ба худ нигаронида 

шудааст ва бо принсипи фардгароӣ ва ба вуҷуд омадани шаклҳои нави 

ҳамзистии ҷомеаҳо асос ѐфтааст. Баръакси замони гузашта, ғояҳои 

мансубият ба як ҷомеа имрӯз на бо афкор оид ба як ҷомеаи муайян, кор 

ва муносибатҳои оилавӣ, балки бештар аз рӯйи лоиҳаҳои шахсӣ ва 

арзишҳо ва манфиатҳои инфиродӣ муайян карда мешаванд. 

 3. Паҳншавии ВАО-и рақамӣ аз як тараф, дастрасии иттилоотро ба 

шаҳрвандон осон мекунад, аммо аз тарафи дигар, иттилооте, ки мо 

мегирем, асосан дидгоҳҳо, андешаҳо ва тасмимҳои моро муайян 

менамоянд.  

4. Афзоиши ба қутбҳо тақсим шудани ҷомеаи ҷаҳонӣ, тақсимот 

байни онҳое, ки тағйироти иҷтимоиро қабул мекунанд ва ба он мутобиқ 

мешаванд ва ба онҳое, ки ба ин тағйирот муқобил мебароянд, ба 

нобаробарии онтологӣ, ба тақсимшавӣ, ба ғолибону мағлубшудагон 

оварда мерасонад, ки дар натиҷа, низоъҳои тамоман нави синфӣ ва 

бархӯрди манфиатҳо ба вуҷуд меоянд. 

5. Бо рушди босуръати техника ва технологияи муосир, саволҳои нав 

дар соҳаи ҳувият, ахлоқ ва этика ба миѐн меоянд, яъне саволе пайдо 

мешавад, ки инсон то кадом ҳад барои истифода аз технологияҳои 

рақамӣ омода аст.  

6. Вақте ки муносибатҳои шахсӣ ва коллективӣ бо технология 

амиқтар мешаванд, маҳорату малакаҳои иҷтимоӣ ва ҳамдардӣ коҳиш 

меѐбанд. Пайвастагии доимӣ ба шабакаҳои мухталиф ба ташдиди ҳолати 

эмотсионалӣ ва равонӣ ва дар ҳолати ҳаяҷони доимӣ нигоҳ доштани 

инсон мусоидат мекунад. 

7. Ниҳоят, рақамикунонӣ нигарониҳои ҷиддиро дар соҳаи 

дахолатнопазирии ҳаѐти хусусӣ/шахсӣ ба бор меорад. Имрӯз дахолати 

бесобиқаи технологияҳои рақамӣ ба ҳаѐти инсон мушоҳида мегардад. 

Ин дахолат баъзан бо розигии фард ва аксар вақт бидуни розигии шахс 

сурат мегирад. Яъне, дар ин маврид мо дар бораи рахна гардидани 

саҳифаҳои шахсии корбарони шабакаҳои иҷтимоӣ ҳарф мезанем, ки дар 

ин ҳолат, бо воситаҳои технологияҳои рақамӣ маълумоти шахсӣ дуздида 

мешаванд ва бар зидди худи соҳибони ин маълумоти шахсӣ истифода 

бурда мешаванд. Дар оянда ин амал метавонад боиси пайдоиши 

мушкилоти равонӣ, ахлоқӣ ва оқибатҳои манфии иҷтимоӣ гардад. 

 Ба назари мо, инқилоби чоруми саноатӣ, яъне рақамикунонӣ ба 

низоми шуғли меҳнат ва рушди тахассуси касбӣ ҳам дар дурнамои рушди 

ҷомеа таъсири ҷиддӣ хоҳад расонид. Бо итминони комил гуфтан мумкин 

аст, ки дар дурнамои наздик баъзе касбҳои анъанавӣ пурра ѐ қисман бо 

роботҳо иваз карда мешаванд, яъне автоматӣ карда мешаванд. Пеш аз 

ҳама, ин падида дар соҳаи хизматрасониҳои иҷтимоӣ, муҳосибот ва ба 

монанди инҳо ба мушоҳида мерасад.  

Рушди зеҳни сунъӣ бошад, барои амалишавии ин тамоюл сабаб 

хоҳад шуд. Вобаста ба рушди иқтисоди рақамӣ дар кишварҳои ҷомеаи 

башарӣ талабот ба касбу кор низ пурра дигаргун мешавад ва аз 

коргарон минбаъд дониш ва маҳорату малакаҳои бештари рақамиро 

тақозо хоҳад кард. Яъне, истифодаи технологияи рақамӣ, зеҳни сунъӣ ва 

роботҳо дар фаъолияти инсонҳо аз коргарон маҳорату малакаи 

истифодабарӣ ва ҳатто ҳамкориро бо зеҳни сунъӣ талаб хоҳад кард. 

Барои дарку фаҳиши амиқи моҳияти раванди рақамикунонӣ омӯхтани 

таҳқиқотҳои Мануэл Кастеллс, ки муаллифи консепсияи «ҷомеаи 

шабакавӣ» мебошад, аз аҳаммият холӣ нест. 

Яке аз асарҳои машҳури дигар, ки ба мавзуи рақамикунонӣ ва 

таъсири он ба таҳаввуллоти ҷомеаҳои муосир бахшида шудааст, 

таҳқиқоти ҷомеашиноси маъруф Мануэл Кастеллс бо унвони «Асри 

иттилоот: иқтисод, ҷомеа ва фарҳанг» мебошад. Ин асар аз се ҷилд 

иборат буда, дар солҳои 1996-1998 ба нашр расидааст. Ба ақидаи 

М.Кастеллс билкулл ҷомеаро метавон ҷомеаи иттилотӣ номид, зеpо ҳама 

одамони ҷомеаҳои муайян ҳамарӯза аз иттилоот истифода мебаранд. Ин 

муҳаққиқ бештар аз мафҳуми «асри иттилоотӣ» дар асарҳои худ 

истифода мебарад, чунки он аз рӯйи замон як давраи мушаххасро дарбар 

мегирад ва бо тағйирѐбии сифатӣ марбут аст. М.Кастеллс мутмаин 

гаштааст, ки асри иттилоотӣ аз солҳои 1970 - уми асри XX оғоз 

мегардад. Ҳамчунин, аз ҷониби ин олим мафҳуми «сармоядории 

иттилоотӣ» низ истифода бурда мешавад, ки меҳвари онро зуҳуроти 

«информатсионализм» (иттилоотгароӣ) ѐ ин ки истифодабарии иттилоот 

ҳамчун усули нав дар тараққиѐти ҷомеа ташкил медиҳад. Дар навбати 

худ, маҳз падидаи «иттилоотгароӣ» дар ҷомеаи техногенӣ заминаи 

асосии ташаккулѐбии ҷомеаи шабакавӣ ва иқтисоди рақамӣ маҳсуб 

меѐбад. 

 Ба назари М.Кастеллс, вижагии давраи муосири рушди инсоният ба 

падидаи ҷаҳонишавӣ иртиботи ногузир дорад. У бар ин назар аст, ки 

«яке аз омилҳои муҳимми пайдоиш ва рушди ҷаҳонишавӣ маҳз Интернет 

мебошад, ки бо ҳадафи муайян паҳн ѐ худ интиқол додани иттилоот аз 

суръати он вобастагӣ дорад»[20, с. 54]  Мо бо мавқеи ин муҳаққиқ пурра 

ҳамфикр мебошем, зеро ҷаҳонишавӣ, дар ҳақиқат, тамоюли асосии 

замони муосир мебошад ва тавассути рушди босуръати технологияҳои 

рақамӣ ва иртиботӣ ҳар чи бештар вусъат пайдо намудааст. Ҳамин 

тариқ, иттилоот ба як абзор ва муҳаррики ҷомеаҳои муосир табдил 

ѐфтааст ва тибқи ақидаи М.Кастеллс ҳамчун манбаи ташаккулѐбии 

«ҷомеаҳои шабакавӣ» эътироф мешавад. 

 Дар таҳқиқи масоили рақамикунонӣ ва технологияҳои иртиботӣ ва 

назарияҳои мухталифи ҷомеаи иттилоотӣ, инчунин асари арзишманди 

ҷомеашиноси маъруф Ф.Уэбстер «Назарияи ҷомеаҳои иттилоотӣ» [39] ба 

мо имконият медиҳад, ки ба табиати падидаи таҳқиқшаванда аз лиҳози 

интиқодӣ назар андӯзем. Махсусан, ӯ муътақид аст, ки «муҳаққиқи 

шинохта М.Кастеллс ҷомеашиноси назарияпардоз набуда, бештар ба 

таҷрибаи амалии худ такя мекунад» [39]. Новобаста ба ин назари 

танқидии Ф.Уэбстер мебояд ин ҷо ба паҳлуҳои гуногуни падидаи «асри 

иттилоотӣ» – и М.Кастеллс таваҷҷуҳи махсус зоҳир намуд: 

- вижагии муҳимми «асри иттилоотӣ, пеш аз ҳама, шабакаҳои 

иттилоотии иҷтимоӣ мебошанд, ки кулли инсониятро дар сатҳҳои 

гуногун, аз ҷумла иттиҳодия, муассиса ва ѐ давлат бо ҳам пайваст 

менамояд; 

- хусусияти дигари асри иттилоотӣ аз он иборат аст, ки дар иқтисоди 

рақамӣ иттилоот дар шакли дониш мақоми асосиро ба худ касб 

менамояд; 

- хатаре мавҷуд аст, ки дар «асри иттилоотӣ» бо сабаби дигаргун 

шудани сохтори бозори меҳнат ва ворид шудани тағйирот ба ҷомеаи 

саноатӣ коҳиш ѐфтани синфи миѐнаи аҳолӣ ба вуҷуд меояд. Тибқи 

назарияҳои ҷомеашиносӣ маҳз синфи миѐнаи аҳолӣ устувории ҳар навъ 

ҷомеаро таъмин менамояд; 

- дар асри иттилоотӣ рушди ҳар як фард аз дастрасӣ ва 

истифодабарӣ иттилоот, технологияи рақамӣ ва иртиботӣ вобаста хоҳад 

буд. Яъне ташаккулѐбии фард ва муваффақияти ӯ дар ҳар гуна самт, 

хусусан дар фаъолияти меҳнатӣ аз қобилияти самаранок истифодабарии 

иттилоот вобастагии амиқ дорад; 

- табақабандии иҷтимоӣ дар билкулл ҷомеа дар асри иттилоотӣ аз 

рӯйи дастрасӣ ба иттилоот сурат хоҳад гирифт. Яъне, маҳз иттилоот ба 

сифати сармоя хизмат хоҳад кард. Ҳамчунин, бояд тазаккур дод, ки 

дастрасӣ доштан ва ѐ надоштан ба Интернет метавонад нобаробарии 

рақамиро дар байни одамон ба вуҷуд биѐрад. Одамоне, ки барои 

фаъолият дар ҷомеаи рақамӣ воситаҳои моддӣ ва/ѐ шароити фарҳангӣ 

надоранд ва имкони ба даст овардани донишҳои навро надоранд, дар 

канор монда мешаванд; 

- ҷомеаи рақамӣ одамон ва давлатҳоро водор месозад, ки бо ин 

шароити нав мутобиқ шаванд, чунки рақобатпазирии онҳо маҳз 

истифодабарӣ аз технологияҳои рақамиро таҳким хоҳад бахшид. 

Муҳаққиқи рус Г.В. Осипов чунин назар дорад, ки мазмунаш дар 

шакли зайл чунин сурат мегирад: «инсоният имрӯз дар иртибот бо 

раванди рақамикунонӣ ба марҳилаи нави инкишоф ворид гаштааст. 

Чунки рушди тамаддуни нав бо технологияҳои рақамӣ ва иртиботӣ 

вобастагии амиқ дорад. Рақамикунонӣ, дар ҳақиқат, метавонад воқеияти 

иҷтимоиро тағйир диҳад ва раванди иҷтимоигардии ҳар фарди 

мушаххасро ҳам ба таҳаввулот рӯ ба рӯ гардонад» [119, с.16] 

Бешубҳа, рақамикунонӣ ба вазъи фарҳангӣ ва ахлоқии ҷомеа 

таъсири худро хоҳад расонид. На ҳама фардҳо аз ҷиҳати фарҳангӣ ва ѐ 

ахлоқӣ омода ҳастанд, ки аз дастовардҳои муосири технологӣ-иртиботӣ 

истифода баранд. Имрӯзҳо дар шабакаҳои иҷтимоӣ паҳншавии рафтори 

ғайриахлоқӣ ва лексикаи ғайримаъмулӣ аксар вақт ба мушоҳида 

мерасад. Яъне, баъзе коргарон бо алфози қабеҳ ва ѐ рафторҳои 

ғайриахлоқии худ ба шаъну эътибори миллати тоҷик зарба мерасонанд. 

Агар ин ҳолат идома ѐбад, он ба симои миллат ва давлати тоҷик таъсири 

манфӣ хоҳад расонид. Дар ин қарина зарур аст, ки аз ҷониби сохторҳои 

дахлдори мудирияти давлат асноди ҳуқуқии танзимкунандаи одобу 

рафтор ва гуфтори корбарони шабакаҳои иҷтимоиро танзим намоянд.  

Агар имрӯз дар ин самт чораҳои муассир андешида нашаванд, он 

метавонад боиси пастшавии сатҳи маданияти қишрҳои мухталифи 

ҷомеа, хусусан ҷавонон гардад. Олими маъруфи ғарбӣ К.Шваб дар ин 

маврид дар воқеъ таъкид мекунад, ки: «имрӯз мо дар ибтидои инқилоби 

чоруми саноатӣ қарор дорем, ки дар охири ҳазорсола оғоз ѐфт ва 

хусусиятҳои асосии он интернети мобилӣ, зеҳни сунъӣ мебошанд» [134, 

с.73-74].  

Агар имрӯз ба рушди инсоният ва ҷомеаи инсонӣ назар афканем, 

пас мебинем, ки дар натиҷаи рух додани инқилобҳои масири рушди 

инсоният ба таври куллӣ тағйир дода шудааст. Имрӯз давлате, ки бо 

такя ба неруи зеҳнии худ технология меофарад, куллан ва бо суръати 

баланд ба пеш ҳаракат мекунад. Технологияи рақамӣ ба соҳибони он 

замина барои ҷаҳиши навбатии технологӣ омода месозад ва суръати 

рушди давлатро ба маротиб афзоиш медиҳад. Аслан, имрӯз рақобати 

давлатҳо асосан дар қаринаи рақобати технологӣ сурат мегирад.  

Таҳаввулоте, ки имрӯз дар ҷомеаи ҷаҳонӣ идома дорад ва дар 

қаринаи рақамикунонӣ ба вуқуъ мепайвандад, аз ҷиҳати ҳаҷму масоҳат 

ва умқи худ бениҳоят бузург мебошад. Рақамикунонӣ ба тамоми соҳаи 

ҳаѐти инсон роҳ ѐфтааст ва он ба моҳияту мундариҷаи худи мо инсонҳо 

таъсиррасон мебошаду моро дар ин баробар тағйир медиҳад. Яъне, зери 

таъсири технологияҳои рақамӣ гуфтору рафтор, фикрронии мо тағйир 

меѐбад. 

Технологияҳои рақамӣ боис шуданд, ки саҳифаҳои нав дар 

фановарӣ ва илм боз шаванд. Мо имрӯз оид ба нанотехнологияҳо ва 

тафаккури квантӣ сухан меронем. Яке аз падидаҳои инқилоби рақамӣ 

дар ҳаѐти инсон, бешубҳа, пайдоиш ва истифодабарии зеҳни сунъӣ 

маҳсуб меѐбад. Пайдоиши зеҳни сунъӣ ба сифати зиндагии инсоният 

таъсир хоҳад расонид. Ин падида имрӯз ба таври зарурӣ омӯхта 

нашудааст, аммо он дар ҳаѐти имрӯз ба як воқеият мубаддал гаштааст. 

Он ҳамчун муаммо саволҳои бисѐреро ба миѐн мегузорад. 

Аммо аз ҷиҳати таъминот, дар ҷаҳони меҳнат ва истеҳсолот ҷомеа 

ба проблемаҳои ҷиддӣ дучор мешавад. Дар натиҷаи истифодабарии 

технологияҳои рақамӣ ва инноватсияҳо дар занҷираҳои истеҳсолӣ дар 

иқтисодиѐти ҷаҳонӣ коҳиш ѐфтани арзиши абзорҳои истеҳсолот ба 

мушоҳида мерасад ва ин падида ба маҳсулоти миллии дохилӣ дар 

давлатҳои рӯ ба тараққӣ таъсири бевоситаи худро мерасонад. Албатта, 

дар даврони иқтисоди рақамӣ, асосан соҳибони технологияҳои рақамӣ ѐ 

худ сармояи зеҳнӣ аз ҳама зиѐд манфиат мебинанд. Чунин тамоюл на 

танҳо рақобати рақамиро зиѐд мегардонад, балки нобаробарии 

рақамиро байни қишрҳои мухталифи ҷомеа афзоиш медиҳад. Ба ғайр аз 

ин, нобаробарии иқтисодӣ байни кишварҳои пешрафтаи ҷомеаи ҷаҳонӣ 

ва кишварҳои рӯ ба тараққӣ боз ҳам зиѐдтар мегардад. 

Таҳлил ва муқоисаи мавод нишон медиҳад, ки технологияҳои 

рақамӣ дар се масир ѐ фазо бараъло инъикоси худро пайдо намудаанд: 

дар фазои воқеӣ, дар фазои биологӣ ва дар фазои маҷозӣ. Инъикоси 

технологияи рақамиро дар фазои воқеӣ мо имрӯз дар симои 

ҳавопаймоҳои бесарнишин ва паҳподҳо, роботҳо мушоҳида карда 

истодаем. Дар фазои биологӣ технологияҳои рақамӣ инъикоси худро дар 

биомуҳандисӣ ва биологияи сунъӣ мебинем. Дар фазои маҷозӣ бошад, 

технологияҳои рақамӣ инъикоси худро дар рушди тиҷорату истеҳсолоти 

рақамӣ ва эъмори як пули иртибот байни ҳодисаи воқеӣ ва рақамӣ 

пайдо намудааст. 

Имрӯз рақамикунонӣ боиси тамоюлҳои нави дар соҳаи технологияи 

маҳфуз доштан ва интиқоли иттилоотро ба амал овард. Ҳамарӯза дар 

ҷомеаи муосир амалиѐти гуногун дар ҳама соҳаҳои фаъолияти инсон бо 

воситаи технологияҳои рақамӣ ба амал оварда мешавад. Дар ин гуна 

амалиѐтҳо ҳаҷми бузурги иттилоот, ки ҳамчун мегабайт ѐ гигабайт 

маъруф аст, аз одам ба одам, аз ширкат ба ширкат ва аз давлат ба давлат 

интиқол дода мешавад.  

Ҳатто дар фазои маҷозӣ пасандози пулӣ ѐ молиявӣ дар асъори 

рақамӣ, ки мо онро ҳамчун Bitcoin мешиносем, маҳфуз дошта мешавад. 

Аммо пеш аз интиқоли чунин ҳаҷми иттилоот он ба воситаи технологияи 

«blockchain» санҷида мешавад, яъне то он даме, ки ин иттилооти рақамӣ 

санҷида нашавад, он дар пойгоҳҳои бузурги додаҳо аз ҷониби ҳазорон 

корбарони техникӣ таҳлил мегарданд ва ҳамоҳангсозӣ мегарданд. 

Муҳаққиқ тоҷик Р.Ҷ.Хайдаров вобаста ба оқибатҳои фазои маҷозӣ 

чунин назар меоранад, ки «Фазои маҷозӣ имкониятҳои комилан наверо 

барои одамон, бахусус дар масъалаҳои худшиносӣ ва худшиносӣ, ки 

қаблан вуҷуд надоштанд, мекушояд. Азбаски ин самт комилан нав ва 

ноомӯхта аст, албатта, пешгӯии он чизе, ки дар ин ҷо рӯй медиҳад ва 

оқибатҳои ҳамзистии иҷтимоӣ чӣ гуна хоҳанд буд, душвор аст. Илова 

бар шахсияте, ки мо ҳар рӯз дар зиндагӣ инкишоф медиҳем, ҳоло имкон 

дорад, ки дар кӯтоҳтарин муддат шахсияти нави маҷозиро онлайн эҷод 

кунем ва онро новобаста аз фишори беруна, мувофиқи ақидаҳои 

иҷтимоии худ пурра шакл диҳем. Аз як шахс то як гурӯҳи иҷтимоӣ то як 

миллати пурра, ҳама метавонанд шахсияти маҷозӣ дошта бошанд. 

Ҳувияти маҷозии як миллати алоҳида имрӯз ба як қисми ҷудонашаванда 

ва шояд унсури калидии шахсияти миллӣ табдил меѐбад. Имрӯз дар 

фазои маҷозӣ симои байналмилалии як миллат ташаккул меѐбад. Дар 

фазои маҷозӣ метавон шахс ѐ як гурӯҳи иҷтимоиро дар сатҳи ҷаҳонӣ 

беэътибор ѐ баланд бардошт. Шабакаҳои иҷтимоӣ дар интернет имрӯз 

ҳатто ба ҳамоҳангсози асосӣ ва беназорати эътирозҳои иҷтимоӣ ва 

ташкилкунандаи нобудсозии тартиботи конститутсионӣ дар кишварҳои 

гуногуни ҷаҳон табдил меѐбанд» [79,c.110]. Андешаи муҳаққиқро 

тарафдорӣ намуда, ҳаминро қайд менамоем, ки фазои маҷозӣ ҳамчун 

муҳити нави иҷтимоӣ имконият медиҳад, ки шахсият на танҳо тадриҷан 

дар ҷомеаи воқеӣ ташаккул ѐбад, балки ҳамзамон ба таври зуд ва 

мустақил дар муҳити онлайн низ сохта шавад. Ин раванд ба инсон имкон 

медиҳад, ки берун аз фишор ва маҳдудиятҳои анъанавии иҷтимоӣ, 

шахсияти алтернативӣ ѐ чандгона эҷод намояд.  

Дар ояндаи наздик, мо мутмаинем, ки ҳар гуна амалиѐт, масалан, 

қайди ҳуҷҷатҳо аз қабили гирифтани шаҳодатномаҳои таваллуд ѐ ақди 

никоҳ, даъвои судӣ ѐ суғуртавӣ бо тариқи технологияҳои рақамӣ сурат 

хоҳанд гирифт. Дар ин қарина, пайдоиши пойгоҳҳои технологӣ, аз 

қабили Alibaba боз ҳам вусъат мегирад ва иртиботи байни мизоҷозонну 

хизматрасонҳо, харидорону фурӯшандаҳоро дар фазои маҷозӣ таъмин 

менамояд. Ба ақидаи кулли коршиносоне, ки бо омӯзиши масоили 

рақамикунонӣ машғул мебошанд, марҳалаи муосири рушди билкулл 

ҷомеа дар қаринаи инқилоби чоруми саноати иртибот дошта, дар 

меҳвари он рақамикунонӣ қарор мегирад. Ин инқилоби саноатӣ куллан 

аз инқилобҳои пештараи саноатӣ бо он фарқ мекунад, ки суръати он, 

масоҳат ва амиқии он хеле зиѐдтар ва фарохтар аст. Як хусусияти дигари 

он бо тариқи системавӣ паҳншавии он мебошад.  

Сарфи назар аз он ки ҳамаи назариячиѐн ин марҳаларо ба тарзҳои 

гуногун муайян карда буданд, онҳо ба хусусиятҳои нави ҷомеаи имрӯза 

диққат додаанд. Дар байни чунин хусусиятҳо инҳоро номбар кардан 

мумкин аст: паҳншавӣ ва баланд бардоштани нақши дониш ва иттилоот, 

гузариш аз истеҳсоли молӣ ба соҳаи хизматрасонӣ, инчунин ҷорӣ 

намудани технологияҳои нав, паҳншавии муҳити рақамӣ ба тамоми 

соҳаҳои ҷомеа. 

И.П. Олехова қайд менамояд, ки «ҷомеаи муосир инқилоби 

рақамиро аз сар мегузаронад, ки он барои сохторҳои иқтисодӣ ва 

иҷтимоӣ муҳим аст. Мисли мавҷҳои қаблии навовариҳои технологӣ, 

технологияҳои рақамӣ барои тағйир додани муносибатҳои иҷтимоию 

иқтисодӣ шароит фароҳам меоранд. Интернет метавонад ҷойҳои кории 

навро инкишоф диҳад ва системаҳои нақлиѐтиро дар шаҳрҳо бехатар 

гардонад. Доираи васеи шабакаҳо ва замимаҳои онлайн барои 

муошират, харид, сафар ва бизнес, инчунин барои эҷоди моделҳои 

бизнес ва бозорҳои комилан нав истифода бурда мешаванд» [71, с.203-

206]. Андешаи И.П. Олеховаро ҷонибодрӣ намуда, қайд менамоем,  ки 

имрӯзҳо ҳам сиѐсатмадорон, ҳам рӯзноманигорон ва ҳам коршиносон, 

фаъолони шаҳрвандӣ дар луғати худ истилоҳоте, аз қабили «иқтисоди 

рақамӣ», «асри рақамӣ», «ҳукумати электронӣ», «таҳсилоти онлайн» ва 

ғайраҳоро бештар истифода мебаранд. Ҳамаи ин истилоҳот мустақиман 

бо чунин падидае, ба монанди рақамикунонӣ алоқаманданд. 

Умуман, ба ақидаи муҳаққиқи тоҷик Р.Ҷ.Ҳайдаров «иқтисоди 

рақамӣ самаранокиро беҳтар намуда, рушди иҷтимоию иқтисодиро 

дастгирӣ менамояд. Яъне ҷорӣ намудан ва истифодаи технологияҳои 

рақамӣ дар раванди иқтисодӣ самаранокиро афзоиш медиҳад. 

Рақамикунонӣ тавассути коҳиш додани хароҷоти транзитӣ, аз байн 

бурдани нуқсонҳои иттилоотӣ афзоиши самаранокиро ба вуҷуд меорад. 

имрӯз барои гузариш ба сатҳи нави инкишофи билкулл давлати дунѐ 

бояд ба самти ташкили иқтисоди рақамӣ ва ҳукумати электронӣ қадам 

монд. Рақамикунонии ҳаѐти иқтисодии инсоният дар асри XXI ба як 

зарурати ҳаѐтан муҳим табдил меѐбад» [83, с.98]. 

Дар айни замон Интернет ба як ҷузъи муҳимми ҳаѐти инсон 

мубаддал гаштааст. Зиндагонии башариятро бидуни дастрасии ҳаррӯза 

ва ҳатто шабонарузӣ ба Интернет ва ѐ шабакаҳои иҷтимоӣ тасаввур 

кардан мушкил аст. Айни замон бо воситаҳои технологияҳои иртиботии 

рақамӣ инсон мунтазам мушкилоти рӯзмарраи худро ҳаллу фасл 

менамояд.  

Воқеан, имрӯз чунин ҳолатро мушоҳида намудан мумкин аст, ки 

агар ҳатто соҳиби саҳифа дар шабакаи иҷтимоӣ фаъол набошад ва 

интернетро истифода набарад ҳам, ҷисми маҷозии ӯ дар билкулл шабака 

боқӣ мемонад. Ӯ як ҷисм ва шахсияти рақамиро дар шакли аккаунтҳои 

шабакаҳои иҷтимоӣ эҷод мекунад. Осори будубоши ӯ дар шабака ба 

тарҷумаи ҳоли рақамӣ табдил меѐбад ва фаъолияти шабакавии ӯ 

равобити иҷтимоӣ бо дигарон, фаъолиятҳои эҷодӣ, шаҳрвандӣ, 

иқтисодиро дар бар мегирад. Чун дар фазои воқеии иҷтимоӣ, дар фазои 

маҷозӣ ҳам дар назди он вазифаҳои мутобиқ шудан ба муҳити ВАО-и 

нав, иҷтимоӣ, худтанзимкунӣ, муаррифии худ меистад. 

Имрӯз ҷаҳонишавӣ ба зинаи нави рушди худ ворид шудааст, ки 

онро мо имрӯз ҳамчун «рақамикунонӣ» номгузорӣ намудаем. Ин 

падидаи нав мазмуну мундариҷаи ҳаѐти инсонро дигаргун кардааст ва 

ҳолату падидаҳои наверо дар ҷомеаи инсонӣ тавлид кардааст. Бояд 

тазаккур дод, ки рақамикунонӣ бар хилофи дигар зуҳуроти пешрафти 

илмию техникӣ на танҳо тартиботи технологӣ, балки худи пояҳои 

ҷомеаро низ ба куллӣ тағйир дода, барои охирин ҳам оқибатҳои мусбат 

ва ҳам манфиро ба бор меорад. Дар ҳамин ҳол, имрӯз ҳатто дар сатҳи 

арзѐбии консептуалӣ дар бораи таъсири рақамикунонӣ ба ҷомеа 

итминони дақиқ вуҷуд надорад.  

Дар айни замон дар доираи илмҳои фалсафӣ ба хусус фалсафаи 

иҷтимоӣ мафҳуми «рақамикунонӣ» ба маънои маҳдуд ва васеъ баррасӣ 

мешавад. Мо дар боло зикр намуда будем, ки дар шакли фаҳмиши 

маҳдуди ин мафҳум рақамикунонии ҳар гуна иттилоот фаҳмида 

мешавад. Ин раванд аз як тараф, ба коҳиш ѐфтани хароҷот барои ҳар 

гуна иттилоот кумак мерасонад ва истифодаи васеи технологияиҳои 

иртиботии рақамӣ дар иқтисодиѐти миллӣ рақобатпазирии давлатро дар 

фазои геоиқтисодии ҷомеаи ҷаҳонӣ пурзӯртар менамояд.  

Аз ҷониби дигар, сифати зиндагии мардум боз ҳам хубтар гардида, 

он имкониятҳои иҷтимоии фарди муайянро дар дилхоҳ ҷомеа васеътар 

менамояд. Мо алъон бидуни технологияҳои рақамӣ ва минбаъд ҳам 

ҳаѐти худро бе онҳо тасаввур карда наметавонем. Барои инсоният 

гирифтани маълумот ва таҳсил дар донишгоҳ тариқи онлайн, омӯзиши 

забони хориҷӣ, савдои электронӣ, гузаронидани ҷаласаҳои корӣ ва 

илмӣ, ташкили чорабиниҳои фарҳангӣ, машваратҳои тиббӣ ба як ҳолати 

муқаррарӣ ва воқеияти ҳаѐти рӯзмарраи мо мубаддал гаштааст.  

Дар масъалаи фаҳмиши зеҳни сунъӣ, албатта, фарзияҳои гуногун 

мавҷуд аст. Аслан, зеҳни сунъӣ як низоми компютерӣ мебошад, ки бо 

барномаҳо муҷаҳҳаз мебошад ва барои иҷрои вазифаҳое, ниѐз ба зеҳн 

дораду асосан аз ҷониби инсон иҷро мегардад, пешбинӣ мегардад. Яъне, 

он дар айни замон як низоми худмухтор набуда, вобаста ба вазифаҳои 

мушаххас ва макону замони муайян аз ҷониби инсон истифода бурда 

мешавад. 

Дар қаринаи истифодаи зеҳнӣ сунъи имрӯз падидаи нав бо номи  

дипломатияи рақамӣ маъмул мегардад. Дар ҳақиқат, муносибатҳои 

байналмилалӣ имрӯз ба буҳрони шадид дучор гаштаанд ва ҷомеаи 

муосир дар як ҳолати таҳаввулоти ҷиддии сохторӣ қарор дорад. 

Коршиносони соҳа даъват ба амал меоранд, то ин ки дипломатияи 

байналмилалии рақамӣ ба беҳбудӣ бахшидан дар низоми муносибатҳои 

байналмилалӣ мавриди истифода қарор дода шавад. 

Ба назари сиѐсатшиносон, замоне фаро расидааст, ки дастовардҳои 

илмӣ – техникӣ барои беҳтар намудани вазъи байналмилалӣ дар ҷаҳон 

равон карда шаванд. Алъон дар низоми байналмилалӣ дипломатияи 

байналмилалии рақамӣ зеҳни сунъӣ ба таври васеъ мавриди истифода 

қарор гирифтааст. Масалан, дар баъзе давлатҳо зеҳни сунъиро барои 

коркарду пешниҳоди сенарияҳои гуногуни рӯйдодҳои байналмилалӣ 

истифода мебаранд. Ҳамчунин, зеҳни сунъӣ дар раванди дипломатияи 

иқтисодӣ низ, дар ҳолати мулоқотҳои гурӯҳҳои тиҷоратӣ ва баҳри 

вусъат додани ҳамкориҳои байналмилалӣ хеле моҳирона истифода карда 

мешавад.  

Масоили истифодабарии зеҳни сунъӣ дар дипломатияи 

байналмилалӣ, аз ҷумла дар самти таъмини амнияти  байналмилалӣ ва 

назорати иҷроиши созишномаҳои байналмилалӣ мавриди пажуҳиш дар 

муассисаҳои илмӣ мамолики Ғарбу Шарқ қарор гирифтааст. Чунин ба 

назар мерасад, ки зеҳни сунъӣ, бо сабаби таъмини шаффофият, эътимоди  

тарафайнро дар низоми муносибатҳои байналмилалӣ бештар тақвият 

медиҳад. Он ҳатто дар дурнамои наздик барои ба эътидол овардани 

вазъият дар манотиқи низоъангез ва ба монанди инҳо мавриди истифода 

қарор гирифтанаш имконпазир мебошад. 

Бешубҳа, истифодаи зеҳни сунъӣ дар низоми муносибатҳои 

байналмилалӣ таъсири муассир дорад, аммо чунин ба назар мерасад, ки 

бо сабаби нобаробарии гендерӣ на ҳама давлатҳо имкони истифодаи 

зеҳни сунъиро дар муносибатҳои байналмилалӣ ва сиѐсати хориҷии худ 

доранд. Лекин дар бахши фаъолият ва ҳамкориҳои башардӯстона 

истифодаи зеҳни сунъӣ метавонад ба манфиати кор бошад. 

Ниҳоят, рақамикунонӣ ба ҳаѐти мо бо суръати бениҳоят баланд 

ворид мешавад, ки ин пеш аз ҳама, ба таъсири мусбати эҳтимолии он дар 

ҳама сатҳҳо вобаста аст. Ҷумҳурии Тоҷикистон ба мисли кишварҳои 

Осиѐ имрӯз ба пойгоҳи таҷрибавӣ ва ѐ худ озмоишгоҳ барои санҷидани 

шаклҳои гуногуни истиқлоли рақамӣ мубаддал гашта истодааст. 

Хусусан, баъд аз он, ки 25 июли 2025 бо воситаи Қатъномаи СММ 

ташаббуси ҷониби Тоҷикистон дар бораи «Нақши зеҳнӣ дар фароҳам 

овардани имконоти рушди устувор дар Осиѐи Марказӣ» қабул карда 

шуд, давлатҳои Осиѐи Марказӣ дар пайравӣ аз Тоҷикистон кӯшиш ба 

харҷ дода истодаанд, ки аз ҳолати вобастагӣ аз маҳсулоти рақамии 

хориҷӣ раҳоӣ ѐбанд ва то ба мухторияти саноатӣ бирасанд. 

Дар шароити рақобати глобалӣ баҳри муваффақ гаштан ба 

сарварии рақамӣ фарзияҳои гуногун вуҷуд доранд. Давлатҳои дунѐ дар 

баробари расидан ба истиқлоли сиѐсӣ имрӯз кӯшиш доранд ба 

истиқлоли рақамӣ ва ѐ технологӣ расанд. Ин кӯшишҳои давлатҳои 

мустақил ба ширкатҳои калони рақамӣ имконият фароҳам овард, то 

онҳо ба кишварҳои мухталифи дунѐ хидмати худро барои сохтани 

инфрасохтори рақамӣ пешниҳод намоянд. Яъне, дар ин соҳа як бозори 

бузурги ҷаҳонӣ оид ба фурӯши хидматрасонии рақамӣ пайдо шудааст.  

Дар ин самт, ба назари мо, ду имконот барои давлатҳои мустақил 

пайдо мешавад: онҳо метавонанд аз хидматрасониҳои ширкатҳои 

бузурги рақамӣ истифода баранд ва бо ин роҳ вобастагии технологии 

худро боз ҳам амиқтар намоянд. Аз ҷониби дигар, онҳо метавонанд 

худашон мустақилона бо воситаи зарфияти технологиашон ба ҳадафи 

худ дар самти расидан ба истиқлоли рақамӣ ва технологӣ комѐб гарданд. 

Яъне, дар ин ҳолат назорат аз болои соҳаи технологии кишвар пурра дар 

дасти давлат хоҳад буд. Ин ҳолати муттафовит дар ҳамаи кишварҳои 

дунѐ имрӯз мавҷуд аст. Зеро ягон давлати дунѐ, ҳатто абарқудратҳо то 

ҳол ба истиқлоли комил ѐ пурраи рақамӣ ва технологӣ нарасидаанд. 

Ҳамин тариқ, рақамикунонӣ ба ҳаѐти одамон таъсири бузург 

мерасонад. Он ба бисѐр соҳаҳои фаъолияти инсонӣ дохил шуда 

истодааст ва ин раванд минбаъд боз таҳаввул хоҳад ѐфт. Бешубҳа, 

рақамикунонӣ барои кишвар ва ҷомеа дар маҷмуъ ва дар сатҳи 

ширкатҳо ва соҳаҳои алоҳида як падидаи мусбат аст. Аммо, мисли ҳама 

гуна равандҳо, рақамикунонӣ паҳлуи дигар дорад, ки боиси набудани 

муоширати воқеӣ, қаллобӣ дар соҳаи технологияҳои рақамӣ ва ба вуҷуд 

омадани чолиш барои иқтисоди кишварҳои рушдкунанда мегардад. 

Ҳангоми таҳқиқи арзѐбии оқибатҳои таъсири рақамикунонӣ ба 

ҷомеа, сохтор ва ниҳодҳои он, мо ба хулосае омадем, ки рақамикунонӣ 

худ ба худ як падидаи манфӣ ва мусбат буда наметавонад. Оқибатҳои он 

дутарафа мешаванд: аз як тараф, ба ниҳодҳои иҷтимоӣ таъсири 

харобиовар мерасонад (масалан, робитаҳое, ки муддати тулонӣ як ҷузъи 

ҳаѐти ҳаррӯза буданд, аз байн мераванд) ва аз тарафи дигар, 

имкониятҳои нав ба вуҷуд меорад. Махсусан, барои ба роҳ мондани 

ҳамкории мутақобилаи аъзои ҷомеа, ки дар ду ҷанбаи асосӣ зоҳир 

мешавад: таҳкими равандҳои ҷаҳонишавӣ ва ташкили фазои ягонаи 

иттилоотӣ. 

Бешубҳа, шиддат гирифтани равандҳои ҷаҳонишавӣ дар паҳншавии 

оммавӣ ва босуръати технологияҳои нав ифода меѐбад. Вале худи ҳамин 

омил барои тақсим шудани давлатҳо низ шароит фароҳам овард, яъне 

ҷаҳонишавӣ ба пайдоши ширкатҳо - пешвоѐни соҳаи электроника ва 

барномаҳои компютерӣ имкон дод, ки стандартҳои корпоративии худро 

ҳамчун стандартҳои ҷаҳонӣ муқаррар кунанд. Муҳаққиқ  ва ҷомеашинос 

М.Г. Лазар падидаи ҷаҳонишавиро омӯхта ба чунин хулоса меояд, ки 

«ҷомеаи муосир дар соҳаи технологияҳои иттилоотӣ ба кишварҳои 

эҷодкунанда (эҷодкорон), кишварҳои истеҳсолкунанда (фабрикаҳо) ва 

кишварҳои истеъмолкунанда (истифодабарандагон) тақсим карда шуд. 

Пайдоиши фазои ягонаи иттилоотиро метавон падидаи дигари 

рақамикунонӣ арзѐбӣ кард ва албатта, асоси технологии чунин раванд 

раванди ҷаҳонишавӣ мебошад» [64, с.442]. 

Дар ин қарина бояд муайян карда шавад, ки истиқлоли рақамӣ чӣ 

падида маҳсуб меѐбад ва он аз кадом унсурҳо  иборат мебошад? Ба 

назари мо, дар чаҳорчӯбаи воқеияти рақамӣ чунин унсурҳо метавонанд 

шомил гарданд: назорат аз болои инфрасохтори рақамӣ ва маҷрои 

иттилооти рақамӣ, равандҳои истеҳсоли рақамӣ, эъмори пойгоҳҳои 

маҷозӣ ва таъминоти барномавӣ. Чанд муддат пеш ба ин вазифаҳои 

давлат, инчунин вазифаи назорат аз болои зеҳни сунъӣ ҳам ворид гашт. 

Соҳа ва инфрасохтори рақамӣ имрӯз ба яке аз соҳаҳои калидӣ ва ниҳоят 

муҳимми хоҷагии халқ табдил ѐфтааст ва аз ин рӯ, таваҷҷуҳи давлат ба 

ин соҳа аҳаммияти афзалиятдошта касб намудааст. 

Имрӯз баҳсҳо дар атрофи истиқлоли рақамӣ на танҳо дар низоми 

мудирияти давлатии кишварҳо баррасӣ мегардад, балки ширкатҳои 

бузурги истеҳсолкунандаи маҳсулоти рақамӣ ба доираи ин баҳс ворид 

шудаанд. Дар ин радиф, сухан дар бораи ширкатҳои бузург, ба мисли 

Microsoft ва NVIDIA, Alphabet меравад, ки онҳо ба дилхоҳ давлат, 

хусусан давлатҳои рӯ ба тараққӣ имконоти эъмори пойгоҳҳои маҳфуз 

доштани додаҳо дар шакли ниҳоят бузург ва фабрикаҳои истеҳсоли 

зеҳни сунъиро пешниҳод мекунанд. 

Аммо дар ин сурат, мо оѐ метавонем дар бораи истиқлоли комили 

рақамӣ ва технологӣ суханронӣ намоем? Ба назари мо, дар ин ҳолат  

падидаи истиқлоли рақамӣ каме таҳриф мешавад. Дар ин росто ҷоиз аст, 

ки дар бораи шарикии давлати соҳибистиқлол бо ширкатҳои ҷаҳонии 

рақамӣ андеша намоем. Чунки дар ин самт давлат соҳаи рақамиро 

қисман зери назорати худ қарор медиҳад. Яке аз паҳлуҳои дигари 

рақамикунонӣ дар ҷомеа дар он зоҳир мегардад, ки хадамоти давлатӣ 

низ дигаргуниҳои назаррасро аз сар мегузаронанд. Имрӯз дар бисѐр 

кишварҳои дунѐ лоиҳаи саҳифаи электронии шаҳрванд барои пешниҳоди 

хизматрасониҳои шахсӣ дар соҳаҳои гуногун (тандурустӣ, маориф, тибб, 

варзиш ва ғайра) ҷорӣ карда шудааст. 

Ба андешаи мо, таъсири мусбати рақамикунонӣ пеш аз ҳама дар он 

зоҳир мегардад, ки он боиси навсозии васеи равандҳо ва фаъолияти 

соҳаҳои гуногун мегардад. Аз ҷумла, ин равандҳо бахшҳои хизматрасонӣ 

ва савдо, низоми бонкдорӣ, соҳаи тиб, илму маориф, китобдорӣ ва дигар 

самтҳоро фаро гирифтаанд. Дар бахши илм рақамикунонӣ рушди онро 

ба сатҳи сифатан нав мебарад. Масалан, истифодаи моделсозии 

компютерӣ имконият фароҳам меорад, ки усулҳои дарки назариявии 

воқеият дар доираи илмҳо такмил дода шаванд. 

Дар натиҷаи таҳлил ва баррасии мавзуъ метавон ба хулосае расид, 

ки ҳангоми арзѐбии таъсири рақамикунонӣ ба ҷомеа бояд ба он таваҷҷуҳ 

кард, ки паѐмадҳои он танҳо ба тағйироти иқтисодӣ маҳдуд намешаванд, 

балки ба ислоҳоти ҷиддӣ дар низоми ниҳодҳои давлатӣ низ оварда 

мерасонанд. Дар чунин шароит сохторҳои анъанавии иҷтимоӣ тадриҷан 

аҳаммияти худро аз даст дода, ҷойи онҳоро шаклҳои комилан нави 

робитаҳои иҷтимоӣ ишғол менамоянд. 

 

1.2. Интернет ҳамчун омили дигаргуншавии муносибатҳои иҷтимоӣ 

дар ҷомеаҳои муосир 

Таҳаввулоти ҷиддие, ки имрӯз дар ҷомеаи муосири инсонӣ ба вуқуъ 

мепайванданд, ҳамоҳанг бо пайдоиш ва рушди интернет, шабакаҳои 

маҷозӣ, ки ба воситаи нави иртиботии инсоният мубаддал гаштаанд, 

робитаи қавӣ доранд. Имрӯз Интернет ба яке долонҳои эътирофшудаи 

иттилоотӣ табдил ѐфта истодааст, ки имкон медиҳад дар вақти воқеӣ оид 

ба масъалаҳои иҷтимоӣ пурсиш гузаронд, маъракаҳои сиѐсиро оғоз 

бахшид, дар бораи фаъолияти мақомоти давлатӣ маълумоти пурра 

пешниҳод намуд ва фикру мулоҳизаҳои гуногунро қабул кард.  

Дар кишварамон мо бояд ба он падида таваҷҷуҳ намоем, ки 

Интернет ва технологияҳои рақамӣ як унсури муҳим дар рушди ҷомеа ба 

ҳисоб меравад. Интернет ба абзори муҳимми худамалисозии инсон ва 

воситаи иҷтимоигардии қишри наврасу ҷавони ҷомеа мубаддал 

гаштааст. Ин падидаи нави иҷтимоӣ бояд амиқ ва бо тариқи таҳқиқоти 

илмӣ мавриди омӯзиш қарор гирад ва паҳлуҳои гуногуни таъсиррасонии 

он ба фард ва ҷомеа муайян карда шаванд.  

Имрӯз шабакаҳои иҷтимоии Интернет фарҳанг ва рафтори 

иҷтимоии одамон, гуфтор ва тарзи фикрронии аҳолиро комилан тағйир 

дода истодаанд. Паҳлуҳои иқтисодӣ, сиѐсӣ ва фарҳангии Интернет ва 

маҳсулоти рақамӣ таҳқиқотро дар доираи пажуҳиши якчанд илм тақозо 

мекунад. Ин масъала, бешубҳа, яке аз проблемаҳои илми фалсафаи 

иҷтимоӣ маҳсуб ѐфта, таъсири он ба дигаргуншавии ташаккули ҷомеа ва 

сармояи инсонӣ бояд яке аз масъалаҳои бунѐдии илми ҷомеашиносӣ 

шинохта шавад. 

Дар қаринаи расидан ба истиқлоли рақамӣ ҳамчунин бояд дар назар 

дошт, ки таҷрибаи кишварҳои аз ҷиҳати технологӣ рушдѐфтаи Осиѐ як 

воқеиятро собит месозад: айни замон сатҳи олии рушди технологии 

кишвар кафолати расидан ба истиқлоли рақамиро дода наметавонад. 

Дар ояндаи наздик яке аз масоили муаммодошта дар расидан ба 

истиқлоли рақамӣ давлатҳоро водор месозад, ки дар байни мухторияти 

стратегӣ дар ин самт ѐ ин ки омода будани давлатро барои ворид шудан 

ба маҷрои технологияи глобалӣ интихоб намоянд.  

Як роҳи дигаре, ки дар ин масир дар асоси ин ду тамоюли дар боло 

зикргардида пайдо мешавад, ин омода намудани як стратегияи 

ҳамоҳангшудаи нав дар роҳи расидан ба истиқлоли рақамии давлат 

мебошад. Барои давлатҳои рушдкунандаи ҷомеаи муосир ин роҳ як навъ 

марҳилае хоҳад буд, ки онҳоро дар муддати на чандон дур ба истиқлоли 

рақамӣ мерасонад. 

Дар ин радиф, ҳамчунин зарур аст, ки баҳри расидан ба истиқлоли 

технологӣ низоми миллии инноватсияҳо таҳким дода шавад. Дар 

ҳақиқат ҷанбаи технологиии инноватсия як масъалаи мубрам ба ҳисоб 

меравад ва дар ин самт бояд чораҳои мушаххас ба роҳ монда шаванд. 

Аммо як падидаро бояд ба назар гирифт, ки технологияҳои рақамӣ як 

заминаи мусоидро барои ҷаҳиши навбатии технологӣ эҷод менамоянд. 

Бо ибораи дигар давлатҳое, ки пурра ѐ қисман ба истиқлоли технологӣ 

ноил гаштаанд, дар асоси зарфиятҳои технологии худ боз босуръат ба 

пеш мераванд. Ҳамин тариқ, масофаи байни давлатҳои рушдѐфта ва дар 

ҳолати инкишоф қарордошта, боз ҳам зиѐдтар хоҳад шуд. Дар айни 

замон, қафомонӣ дар соҳаи ворид намудани технологияҳои рақамӣ ба 

хоҷагии халқ метавонад ба амнияти миллии ҳар як кишвар хатар эҷод 

намояд. 

Дар ин росто, бояд як омилро ба назар гирифт, ки рушди  

технологияи рақамӣ нишондоди рушди илм мебошад. Хусусан, илмҳои 

дақиқ ва риѐзӣ, чун технологияҳои рақамӣ бевосита бо дастовардҳо ва 

алгоритмҳои илмҳои болозикр иртиботи қавӣ доранд. Ба ҳамин хотир,  

раванди расидан ба истиқлоли технологӣ бо раванди рушди илм дар 

билкулл кишвар робитаи мустақим дорад. Дар ин радиф истиқлоли 

технологӣ на ҳамчун ҳадаф, балки ҳамчун як воситаи сохтани шароити 

мусоид баҳри таъмини рақобатпазирии давлат дар фазои геополитикӣ ва 

геоиқтисодии кишвар дар ҷаҳон маҳсуб меѐбад ва инчунин, барои 

таҳкими зарфияти инноватсионӣ ва технологии давлат хизмат мекунад. 

Дар ин бобат омори байналмилалӣ собит месозад, ки алъон 

кишварҳое ба муваффақиятҳо дар ҳама самтҳои хоҷагии халқ нойил 

гаштаанд, ки ҳар чи бештар дар самти илм ва инноватсия сармоягузорӣ 

намудаанд ва бо ҳамин восита зарфияти зеҳнии худро пурқувват 

кардаанд. Дар ин қарина ҷоиз ба таъкид аст, ки давлатҳои бо ин роҳ 

рафта, барои татбиқи дастовардҳои илмии худ дар истеҳсолот низ 

кӯшиш карданд. Дар ин самт чунин кишварҳо ба мисоли Ҷумҳурии 

мардумии Чин, Ҳиндустон ва Ҷумҳурии Африқои Ҷанубӣ ба натиҷаҳои 

назаррас ноил гаштаанд. Аз ин рӯ, рушди илмӣ-техникӣ имрӯз дар 

миқѐси ҷомеаи ҷаҳонӣ як масоили мубрам ва калидӣ маҳсуб меѐбад. 

Ҳамчунин, ҷоиз ба таъкид аст, ки барои бисѐр кишварҳои ҷомеаи 

имрӯза таъмини истиқлоли рақамӣ ва технологӣ ягона роҳи расидан ба 

истиқлоли комили давлатӣ ва назорат аз рӯйи сарватҳои миллиашон 

мебошад. Барои аксари давлатҳои имрӯза маҳз илм ва технологияҳо 

абзори рушд ба ҳисоб меравад.  

Ба ғайр аз ин, онҳоро зарур аст, ки масоили мубрами дигарро ба 

мисли норасоии кадрӣ, вобастагии амиқ аз ташкилотҳои молиявии 

байналмилалӣ, монеаҳои ташкилӣ ва ҳуқуқиро бартараф намоянд. 

Масъалаи баланд бардоштани фарҳанги рақамӣ ва аз байн бурдани 

нобаробарии гендерии рақамӣ низ ба ҳамин раванди болозикр марбут 

мебошад. Ба назари мо, дар солҳои наздик норасоии кадрҳои 

баландихтисос оид ба технологияи рақамӣ ва киберамният дар кулли 

кишварҳо ҷаҳон, хусусан кишварҳои тараққикунанда ба мушоҳида хоҳад 

расид. 

Имрӯз шабакаи глобалии иҷтимоӣ дар Интернет кишварҳои 

гуногунро дар фазои худ мепайвандад. Ин гуна тамоюл ба омехташавии 

фарҳангӣ, таҷрибаҳои иҷтимоӣ ва сиѐсӣ, иқтисодӣ ва илмиро ба вуҷуд 

меоварад. Шабакаи иҷтимоӣ боиси пайдоши воқеият ва амалияи нави 

иҷтимоӣ мегардад. Аммо муайян кардан лозим аст, ки кадоме аз 

хусусиятҳои васоити муоширати оммавии нав ба онҳо имкон доданд, ки 

дар дигаргунсозиҳои глобалии дар пеши назари мо ба амалишаванда, 

ҷои муҳимро ишғол кунанд. Дастгоҳи истилоҳоти таҳқиқот дар соҳаи 

иртиботи шабакавӣ, аз як тараф, бо гуногунии мафҳумҳо, аз тарафи 

дигар, бо табиати пайдоиши онҳо ва аз ин рӯ, бо вазъи ноустувори 

консептуалӣ фарқ мекунад. 

Имрӯз Интернет ва фазои маҷозӣ ба як олами нав барои инсон 

табдил ѐфта, дар ин фазо ҳама гуна фаъолиятҳои ба инсон хос сурат 

мегирад. Дигар хел гуем бо қоида ва амалиѐтҳои ба худ иртиботдошта 

иртибот дорад. Инсон дар онҳо аз бисѐр маҳдудиятҳое, ки дар фазои 

воқеӣ дорад, худро озод эҳсос мекунад ва барои амалӣ сохтани баъзе 

орзу ва тахайюлоти худ бештар имконият пайдо мекунад. Бозиҳои 

онлайнӣ ба наврасу ҷавонон имконият медиҳад, ки соҳиби ҳувиятҳои 

гуногун шавад ва ин ҳолат ба авзои равонии бозингарони интернетӣ 

бетаъсир нахоҳад монд. 

Ҳамзамон, Интернет як абзор ѐ худ фазои муҳим барои робита, 

қабул ва интиқоли саривақтии иттилоот маҳсуб ѐфта, муоширати 

корбарон ва истифодабарандагони шабакаҳои иҷтимоӣ тавассути 

асбобҳо ва маҳсулоти технологияи рақамӣ сурат мегирад. Олими рус 

М.Г. Шилина дар ин масир се сатҳро ҷудо мекунад, ки дар онҳо 

мубодилаи паѐмҳо дар шабакаи ҷаҳонӣ сурат мегирад:  

«1) техникӣ (компютерҳо, воситаҳои дастрасӣ); 

2) технологӣ (веб дар такрорҳои гуногун); 

3) антропомарказ (ин аст, ки истифодабарандагон, новобаста аз 

шакле, ки онҳо худро дар фазои маҷозӣ муаррифӣ мекунанд, шахсони 

воқеӣ мебошанд» [86, с.127-130]. Ҳамаи ин сатҳҳо дар як ваҳдат/ягонагии 

синергетикӣ бо ҳам пайваст мебошанд. 

Агар ба сохтори дохилии Интернет назар намоем, пас онро имрӯз 

ҳамчун фазои виртуалӣ ѐ маҷозӣ ном мебаранд. Фазои маҷозӣ имрӯз 

хеле бузург буда, дар дохили он кору фаъолияти инсон, муошират, 

таълиму таҳсил, тиҷорат ва дигар амалҳо бо тариқи шабонарузӣ идома 

доранд.  

Бори аввал мафҳуми «фазои маҷозӣ» дар асарҳои футурологҳо ва 

адабиѐтшиносон истифода шуда, сипас он аз ҷониби муҳаққиқони соҳаи 

технологияҳои рақамӣ ба таври васеъ мавриди истифода қарор гирифт. 

Фазои маҷозӣ айни замон аз додаҳои хеле бузург иборат буда, 

ширкатҳои бузурги рақамӣ соҳиби ин додаҳо мебошанд. 

Корпоратсияҳои бузурги рақамӣ дар айни замон ба яке аз қувваҳои 

таъсиррасони сиѐсати ҷаҳонӣ ва низоми муносибатҳои байналмилалӣ 

мубаддал гаштаанд. 

Дар ҳамин замина, мафҳуми «киберфазо» ҳамчун тавсеа ва шакли 

мушаххаси фазои маҷозӣ баррасӣ мегардад. Киберфазо муҳити 

маҷозиест, ки дар асоси шабакаҳои рақамӣ ва технологияҳои 

иттилоотию коммуникатсионӣ ташаккул ѐфта, дар он равандҳои 

мубодилаи иттилоот, муошират ва ҳамкории иҷтимоӣ амалӣ мегарданд. 

Ба андешаи К.Чешер «киберфазо ҳамчун шакли тасаввури 

ҳамоҳангшудаи иҷтимоӣ, ки рӯз аз рӯз аз ҷониби миллиардҳо 

операторони қонунии тамоми миллатҳо, аз ҷумла аз ҷониби кӯдакони бо 

омӯзиши асосҳои математика машғул мебошанд, маҳфуз дошта 

мешавад.Намоиши графикии иттилооте, ки аз анборҳои ҳар як 

компютер дар системаи инсонӣ гирифта мешавад» [145]. Ба андешаи мо 

киберфазо на танҳо маҷмӯи инфрасохтори техникӣ, балки фазои махсуси 

иҷтимоӣ мебошад, ки дар он муносибатҳои нав, шаклҳои муошират ва 

ҳувиятҳои маҷозӣ ба вуҷуд меоянд. Аз ин рӯ, киберфазо ҳамчун як 

муҳити иҷтимоӣ-иттилоотӣ арзѐбӣ шуда, дар он додаҳо, иштирокчиѐн ва 

технологияҳо дар як низоми ягона ба ҳам мепайванданд. 

Имрӯз дар қатори воситаҳои ахбори анъанавии оммавӣ аз қабили 

телевизион, радио, рӯзномаву маҷаллаҳо боз воситаҳои нави ахбори 

оммавии рақамӣ пайдо шуданд, ки онҳо на танҳо дастрасии фардро ба 

дилхоҳ иттиллоот таъмин мекунанд, балки худи истифодабарандагонро 

барои эҷоди матн ѐ мазмуну мундариҷаи иттилоот дар дохили шабакаи 

иҷтимоии Интернет имконпазир менамоянд. Инҳо воситаҳои ахбори 

рақамӣ, пеш аз ҳама, паѐмакрасонҳо, аз қабили Telegram,WhatsApp ва 

Youtube мебошанд. 

Дар баробари ин, воситаҳои нави муоширати оммавӣ аксар вақт бо 

расонаҳои анъанавӣ, ки қабл аз пайдоиши Интернет ба вуҷуд омадаанд, 

дар мухолифат гузошта мешаванд. Ин мухолифатро комилан дуруст 

ҳисоб кардан мумкин нест, зеро интиқоли ВАО-и анъанавӣ ба фазои 

маҷозӣ онро фавран ба нав табдил медиҳад. Масалан, омода кардани 

нусхаи рақамии китоб ва нашри он дар интернет ѐ эҷоди манбаи онлайн 

барои рӯзнома, радио ѐ барномаи телевизион, онҳоро аз радифи 

манбаъҳои иттилоотрасони воқеӣ ба манбаи иттилоотрасони маҷозӣ 

табдил медиҳад. Аз ин рӯ, зарур мешуморем, ки дар масъалаи 

хусусиятҳои муҳимми воситаҳои маҷозӣ, ки аз ҷониби одамон истифода 

мешаванд, тавзеҳ диҳем.  Хусусиятҳои абзори нави оммавии инсоният 

дар асари Л.Манович чунин дарҷ гардидааст: 

«1) муаррифии рақамии маълумот; 

2) дорои қисматҳои гуногуни ташкилӣ (васоити муоширати оммаи 

нав аз унсурҳои зиѐде иборат аст, ки як воҳиди томро ташкил медиҳанд, 

вале аз ҳамдигар мустақиланд. Ҳамин тариқ, веб (web) аз саҳифаҳое 

иборат аст, ки ҳар кадоми онҳо код, матнҳо, тасвирҳо, истинодҳо ва 

ғайраро дар бар мегиранд); 

3) автоматикунонии равандҳои эҷодӣ, коркард, ҷустуҷӯ, нигоҳдории 

мазмун; 

4) тағйирпазирӣ, тағйирпазирии муҳтаво (қобилияти тағйир додани 

он баъди интишор, гуногунии шаклҳое, ки дар он муаррифӣ кардан 

мумкин аст)» [98, с. 56]. 

Муҳаққиқ Ван Дейк пешниҳод мекунад, ки «воситаҳои рақамии 

конвергентӣ (таҳаввулпазир) ва интерактивӣ (аксуламалӣ) ҳамчун 

воситаҳои нави муоширати оммавӣ тасниф карда шаванд «[95, с.9] . 

Муҳаққиқони рус Н.В.Чудова ва Ю.М.Кузнетсова бошанд, як қатор 

хосиятҳои васоити нави муоширати оммавиро, ки муаллифони гуногун 

ба онҳо ишора намудаанд, чунин муайян мекунанд, ки  «набудани 

сарҳадҳои воқеӣ, таҷрибаи маҳдуди эҳсосотӣ, мавҷудияти ҷуғрофия, 

таърих, этнография ва фарҳанги маҷозии худ (киберфарҳанг)» [23, с. 46] . 

Сифатҳои махсус, инчунин ба худи муошират дар шабакаи Интернет 

мансуб дониста мешавад, яъне хусусияти ба бозӣ шабоҳат доштан, 

баҳснок будан, ғайримоддӣ будан, беном будан ва ғайра. Албатта, имрӯз 

воситаҳои муоширати оммавӣ ва хосияти умумии онҳо аз собиқаҳои худ, 

ки дар даврони гузашта маъмул буданд, куллан фарқ мекунанд. Аввалан, 

ҳамаи онҳо хусусияти интерактивӣ ѐ худ аксуламалӣ ба худ касб 

намуданд ва хосияти дуюми онҳо аз он иборат аст, ки бисѐррасонавӣ ѐ 

худ мултимедиавӣ мебошанд, яъне дар онҳо ҳам ахбор ва ҳам маҳсулоти 

видеоӣ, аудиовизуалӣ ба таври васеъ истифода карда мешаванд. 

Агар имрӯз ба тарзи пешниҳоди иттилоот дар фазои иттилоотии ин 

ѐ он давлат аз назар гузаронем, пас шоҳиди он мешавем, ки онро 

мултимедиа пешниҳод мекунанд. Яъне иттилооти мушаххас яку якбора 

дар шакли ба ҳам омехташудаи видео, аудио, матн, акс ва мусаввара ба 

самъи истеъмолкунандаи маҳсулоти иттилоотӣ пешниҳод карда 

мешавад. 

 Васоити ахбори рақамӣ аз васоити ахбори анъанавӣ бо он хусусият 

фарқ мекунанд, ки онҳо интерактивӣ ѐ худ аксуламалӣ мебошанд. Дар ин 

ҳолат ҳам истеҳсолкунанда ва истеъмолкунандаи иттилоот ба мо 

ҳамкорӣ намуда, дар ташаккули мазмуну мундариҷаи ин иттилоот  

таъсир ва иштироки якхела хоҳанд гузошт. Имрӯз дар мавриди истеҳсол, 

мазмуну мундариҷа иттилооти хусусияти иҷтимоидошта, худи 

истеъмолкунандагони ин иттилоот ба сифати ҳаммуаллиф иштирок 

мекунанд ва бо ин восита ба ташаккули падидаҳои нави сиѐсӣ, иҷтимоӣ 

ва фарҳангӣ таъсири худро мерасонанд. 

 Ҳамин тариқ, васоити нави ахбори рақамӣ, ки натиҷаи 

истифодабарии технологияҳои иртиботӣ ва рақамӣ мебошанд, боиси 

таҳаввулоти мудаввом дар ҷомеа хоҳанд шуд. Ба назари ҷомеашиноси 

рус Л.Манович масъалаи баррасии интерактив (аксуламал) будани 

расонаҳои нав дар назарияи онҳо ба мушкилот дучор меояд [98]. Вай 

ҷанбаҳои техникии консепсияро ба назар нагирифта, дар байни 

интерактив (аксуламал) будан ва раванди дарки иттилоот қиѐс 

мегузорад. 

Дар дохили муҳити шабакавӣ ба шарофати матнҳои бузург ба 

воқеият табдил ѐфтани равандҳои фикрӣ ва амалиѐтҳо ба амал меояд. Ба 



57 
 

ибораи дигар, он робитаҳои ассотсиативие, ки дар хотираи хонанда ѐ 

бинанда пайдо мешаванд, дар муҳити маҷозӣ тавассути истинодҳо, 

ҷузъҳои рӯйхат дар барномаи компютерӣ, тегҳо ифода карда мешаванд.  

Воситаҳои муоширати оммавии компютерӣ, менависад Л.Манович, 

«ин мунтазири пахш кардани мушак аст ва бо ҳамин аз мо хоҳиш 

мекунад, ки тасаввуротҳои қаблан барномарезишуда ва воқеан 

мавҷудбударо риоя кунем» [98, с. 56]. . Ба таъбири дигар «Технологияҳои 

фарҳангии ҷомеаи саноатӣ - кино ва мӯд - аз мо талаб мекунанд, ки 

худро бо симои бадани касе шинос кунем. Воситаҳои муоширати 

интерактивӣ моро маҷбур мекунанд, ки мо худро бо сохтори равонии 

касе муқоиса намоем. Агар тамошобини филм, яъне марду зан, бо шавқу 

ҳавас кӯшиш мекунад, ки ба рафтори ситораи синамо тақлид кунад, пас 

аз корбари компютер талаб карда мешавад, ки ҳадду ҳудуди равонии 

тарроҳи воситаҳои нави муоширатро пайгирӣ кунад» [98, с. 57]. 

Мулоҳизаҳои Л.Мановичро таҷрибаи корбарони хидмати аксҳои 

Instagram-ро тасдиқ мекунанд. Тасвирҳое, ки онҳо нашр мекунанд, на 

танҳо шарҳи муаллиф, балки хэштегҳои муаллиф - тавзеҳоти 

яккалимагӣ, ки аз рӯйи принсипи тасаввуротҳо интихоб шудаанд (#кори 

дӯстдошта, #ҷаҳон бояд бидонад, ки мо чӣ ҳастем, #муҳаббат, 

#Душанбе, #ман истироҳат мекунам) ҳамроҳ нашр мешаванд. Аксар 

вақт, корбарон фақат аз ин хэштегҳо истифода мекунанд. 

Яке аз хусусиятҳои технологияҳои нави рақамии иртиботӣ аз он 

иборат аст, ки дар дохили фазои маҷозӣ ҳар як корбар аз рӯйи сатҳи 

донишу савия ва маҳорату малакаҳои худ мундариҷаи иттилооти 

истеҳсолшавандаро тавлид намояд ва ҳатто аудиторияи худро бидуни 

дахолати тарафи сеюм интихоб намояд. Корбар ва ѐ соҳиби саҳифа дар 

шабакаи иҷтимоӣ дар интихоби гурӯҳҳо ва ҳаракатҳо, иттиҳодияҳои 

одамон комилан озод буда, бо иродаи озод метавонад ба онҳо шомил 

гардад ва ѐ озодона онро тарк намояд.  

Чуноне ки дар боло зикр намуда будем, технологияи нави рақамӣ ба 

мо имкон медиҳанд, ки дар раванди истеъмоли иттилоот ба он аксуламал 

нишон диҳем, яъне интерактив бошем ва ба ин иттилоот вокуниш 

намоем, ѐ ин ки бо воситаи абзори рақамӣ иттилоотро эҷод намоем ва ба 

контенти пешниҳодшуда таъсир расонем. 

Ҳамин тариқ, Интернет ба як муҳити ҳам иттилоотӣ ва ҳам 

иртиботи мубаддал гаштааст. Имрӯз кулли корбарон, соҳибони 

саҳифаҳои шабакаҳои иҷтимоӣ, хусусан наврасону ҷавононро завқманд 

кардааст, ки аксари вақти худро дар муҳити маҷозӣ гузаронанд. Ин 

падида ба назари мо дар ҷомеаи муосир танзимро тақозо менамояд. 

Тавре Йошай Бенклер дар ин маврид дуруст қайд мекунад «мо 

пайдоиши корбарро ҳамчун категорияи нави муносибат бо истеҳсол ва 

мубодилаи иттилоот мебинем. Истифодабарандагон шахсоне мебошанд, 

ки баъзан истеъмолкунанда ва баъзан истеҳсолкунанда мебошанд» [93, с. 

138].  

Ин як ҷузъи навоварии воситаҳои муоширати интернетӣ мебошад 

Ҷон Перри Барлоу муҳақиқи Амрикои бар он назар аст, ки «тибқи 

хусусиятҳои расмӣ, васоити нави муоширати шабакавӣ воситаҳои 

интиқоли иттилоот дар асоси технологияҳои интернетиро дарбар 

мегиранд. Бавижа, ҷаҳони моддӣ ва фазои маҷозӣ на ҳамеша аз ҷониби 

корбари шабакаи ҷаҳонӣ ҳамчун ду фазои дақиқ ҷудошуда баррасӣ 

карда мешавад. Агар дар марҳалаҳои аввали рушди алоқаи компютерӣ 

шабакаи ҷаҳонӣ ҳамчун фазои озодӣ тафсир мешуд ва будубоши фард 

дар он ба бозӣ, бо ҳувияти худ табдил мешуд, пас дар оянда ин андешаҳо 

ислоҳ мешуданд» [109]. Бо таври ошкор таъкид кардан ҷоиз аст, ки аксар 

вақт муоширати ва ҳамкориҳои онлайн ҳамчун як манбаи робитаҳои 

воқеӣ қабул карда мешаванд. Таҷрибаҳое мавҷуданд, ки масъалаҳои 

муҳимми иҷтимоӣ аввал дар фазои маҷозӣ мавриди табодули назар 

қарор мегиранд ва баъд ин масъалагузориҳо аз фазои шабака ба фазои 

воқеӣ мекӯчанд. Ин ҳолат бо он марбут мебошад, ки робитаҳо дар 

шабакаи иҷтимоии фазои маҷозӣ дар ҳаѐти инсон дар фазои воқеии ӯ 

ҳам нақши зиѐд бозӣ менамояд. Рушди технологияҳои рақамӣ, пайдоиши 

телефонҳои ҳамроҳ ба чунин ҳолат оварда расонидааст, ки соҳибони 

саҳифаҳо дар фазои маҷозӣ ҳам бо шабакаи иҷтимоии худ дар Интернет 

ва ҳам бо фазои воқеии худ мудаввом пайваст боқӣ монанд. 

Барои ба олами маҷозӣ ворид шудан имрӯз ягон маҳдудият мавҷуд 

нест, зеро бо воситаи телефони ҳамроҳ як фард бидуни дастгоҳи махсус 

ба фазои маҷозӣ ѐ худ шабакаи иҷтимоиаш ворид мегардад. Чанд 

даҳсола пеш ин амал имконнопазир буд, зеро ки барои ин амал як 

компютери рӯйимизӣ зарур буд. Алъон бо воситаи фазои маҷозӣ ҳам 

муошират, ҳам шиносоӣ, ҳам харид, таҳсил, фаъолияти меҳнатӣ ва 

дастрасӣ ба хизматҳои давлатӣ сурат мегирад.  

Ҳамин тариқ, фаъолияти инсон дар фазои воқеӣ ба фазои маҷозӣ 

кӯчонида мешавад ва масъалаҳои мубрами иҷтимоии инсон дар фазои 

маҷозӣ ҳалли худро пайдо менамояд. 

Дар мавриди истифодабарии воситаҳои муоширати рақамӣ бояд 

чунин омилҳоро ба назар гирифт, ки телефонҳои ҳамроҳ, саҳифаҳо дар 

шабакаҳои иҷтимоӣ як маъхази таҷрибаҳои иҷтимоӣ, хотираҳо дар 

шакли видеонаворҳо, аксҳои хотирмон, паѐмакҳо, мукотиба маҳсуб 

меѐбанд. Бояд ѐдовар шавем, ки дар асбобҳои рақамӣ симои маҷозии 

истифодабаранди шабакаи иҷтимоӣ, хусусан дар Facebook, Instagram  

дар шакли ному насаб ва акс сабт гардида, новобаста ба корбар, он 

сарчашмаи иттилоот маҳсуб меѐбад ва бо корбари дигар дар иртибот 

қарор дорад. 

Дар навбати худ, кушодани саҳифаи рақамӣ аз ҳар як корбари 

шабакаи иҷтимоии Интернет, аз истифодабарандаи абзори рақамӣ 

худмуаррифӣ ва эҷоди шахсияти рақамиро талаб менамояд, зеро дар ин 

ҳолат, ӯ на танҳо иттилоотро дар бораи худ ба дигар корбарони  

Интернет интиқол медиҳад, балки бо дигар ҳозирини фазои маҷозӣ ба 

мубодилаи иттилоот ва муошират машғул мешавад.  

Дар ин ҳолат, соҳиби саҳифа дар шабакаи рақамӣ пурра ҳаѐти 

шахсии худро дар фазои маҷозӣ инъикос ҳам мекунад. Дар ин ҳолат 

масъалаи худшиносии фард аз назари таҷдиди фазои воқеӣ ба амал 

омада метавонад. Яъне, дар ин маврид мо, пеш аз ҳама оид ба таъсири 

фазои маҷозӣ дар ташаккули ҳувияти маҷозии истифодабарандаи 

шабакаи иҷтимоӣ сухан менамоем. 

Чунки дар раванди ташаккули ҳувияти маҷозии истифодабарандаи 

шабакаҳо ӯ ба буҳрони ҳувиятӣ дучор шуданаш имконпазир аст. Яъне 

ҳувияти маҷозӣ бо ҳувияти воқеии корбари шабакаи иҷтимоӣ метавонад 

вориди низоъ гардад. Таърихи омӯзиши мушкилоти ҳувияти шахсияти 

шабакавии корбар аз солҳои 1990 оғоз мешавад, яъне аз замоне, ки дар 

пажуҳишҳои чатҳои махфӣ, форумҳо ва блогҳо мафҳумҳои «ҳувияти 

электронӣ» (electronic identity), «ҳувияти маҷозӣ» (virtual identity), 

«ҳувияти шабакавӣ» (network identity) пайдо шуданд. Аз мундариҷаи 

онҳо бармеояд, ки «симои шахсияти дар фазои интернетӣ сохташуда 

метавонад аз тасвирҳои дигари ӯ фарқ кунад ва як қатор вазифаҳои 

мушаххасеро иҷро кунад, ки он аз бозӣ ва анҷоми сохтани консепсияи 

фарди шабакавӣ иборат аст» [108] . 

Олими маъруфи ғарбӣ Ш.Теркл бо таҳқиқи ҷанбаҳои равонии 

истифодабарандагони фазои маҷозӣ таваҷҷуҳи махсус додааст. Ӯ дар ин 

асар ба омӯзиши абзорҳои эҷодӣ, шахсияти маҷозӣ дар шабакаҳои 

рақамӣ бештар мароқ зоҳир мекунад. Ш.Теркл ҳувияти электрониро 

ҳамчун ҳувияти бисѐрҷониба, тақсимшаванда ва тағйирѐбанда тавсиф 

мекунад, ки «он ба иродаи созандаи худ вобаста аст» [108]. Д.Палфри ва 

В.Гассер бошанд, муътақид ба он назар мебошанд, ки «психологияи 

насли рақамӣ ҳувияти виртуалиро ҳамчун ҳувияти ноустувор ва ноамн 

муайян мекунанд» [105, с.31].  

Ноустувории ин гуна ҳувият қобилияти эҷод кардани шахсиятҳои 

зиѐдеро барои ҳадафҳо ва заминаҳои гуногун ва тағйир додани 

хусусиятҳои онҳо вобаста ба шароити тағйирѐбанда дар назар дорад. Як 

фард метавонад бо як хусусият дар профили (саҳифаи шахсӣ дар 

шабакаи иҷтимоии Интернет) - и худ дар як бозии онлайни оммавӣ 

баромад кунад, бо хусусияти дигар дар профили блог ва бо хусусияту 

сифатҳои сеюм дар аккаунти худ дар шабакаи иҷтимоӣ, ки тавассути он 

бо дӯстон муошират мекунад, фаъолият дошта бошад. Ин хусусияти 

тағирѐбандагӣ метавонад, ба монанди муоширати воқеӣ, ангезаҳои 

гуногун дошта бошад. Аз як тараф, хусусиятҳои шахсияти рақамӣ 

мувофиқи ҳадафҳои муошират комилан оқилона муқаррар карда 

мешаванд. Аз тарафи дигар, интихоби ҳувият аз рӯи қарина, ҷомеа 

муайян мешавад ва ба воситаи иҷтимоишавӣ табдил меѐбад. 

Бехатарии сохтани шахсияти рақамӣ ба ду омил алоқаманд аст. 

Аввалан, фазои маҷозӣ корбари шабакаро маҷбур мекунад, ки 

маълумоти шахсиро бо дигарон мубодила кунад. Дар ҳамин ҳол, на ҳама 

огоҳанд, ки дар бораи ӯ чӣ маълумот мавҷуд аст, ки ба онҳо дастрасӣ 

дорад ва чӣ гуна онро танзим мекунад. Сониян, муҳити онлайн ба шахс 

имкон намедиҳад, ки симои маҷозии худро дар назари дигарон пурра 

назорат кунад, зеро нозири эҳтимолӣ аксар вақт на танҳо мундариҷаи аз 

ҷониби корбар офаридашуда, балки ҳам алоқаҳои ӯро ва инчунин 

эҷодиѐти иштирокчиѐни шабакаи шахсии ӯро низ мебинад.  

Бояд дар назар дошт, ки бо мурури замон ҳар як иттилооте, ки фард 

дар фазои маҷозӣ ҷойгир намудааст, метавонад дастраси ҳамагон гардад 

ва гурӯҳҳои ифротию ғараздор метавонанд онро ба манфиати худ 

истифода намоянд. Он чизе, ки дар ҳаѐти воқеӣ фаромӯш мешавад, нест 

карда мешавад ѐ ба доираи маҳдуди одамон интиқол дода мешавад. 

Баръакс, дар фазои виртуалӣ маҳфуз дошта мешавад ва такроран паҳн 

карда мешавад. 

Ҷомеашиносони рус А.Г.Асмолов ва Г.А.Асмолов фарзияеро 

пешниҳод мекунанд, ки мувофиқи он «интернет вазъияти навро ба вуҷуд 

оварда, боиси дигаргуншавии махсуси шахсият дар фазои иҷтимоии 

шабакавӣ мегардад» [46, с.13]. Ба ақидаи онҳо, дар ин ҷо марзи байни 

фард ва муҳити беруна аз байн меравад. Бинобар ин, таъкид менамоянд, 

ки олами маҷозӣ раванди интериоризатсия – яъне, воридшавии фазои 

иҷтимоиро ба фазои шахсӣ ва зуҳури фарҳангро дар хислатҳои шахсияти 

инсон - ба сатҳи дигар мебарад. Ҳамин тариқ дар идома қайд менамоянд, 

ки: «тағйирѐбии рафтори мо дар ҳаѐти иҷтимоӣ ва таҳаввули усулҳои 

истеъмоли иттилоот натиҷаи на танҳо раванди ташаккули шахсияти 

маҷозии мо, балки табдили шахсияти мо дар маҷмуъ аст. Ин маънои 

онро дорад, ки мо на танҳо бо шахсияти худ ба ҷаҳони маҷозӣ ворид 

мешавем, балки ҷаҳони маҷозӣ низ ба мо ворид шуда, фазои худи моро 

пурра ва васеъ мекунад» [46, с.13].  

Ҳамзамон, як қатор пажуҳишҳои ҷолиб дар соҳаи психологияи 

иҷтимоӣ собит мекунанд, ки истифодаи шабакаҳои иҷтимоӣ дар дарки 

фард нисбат ба худ ифода меѐбад. Масалан, П.М.Валкенбург ва Д.Питер 

исбот мекунанд, ки «одамони танҳо нисбат ба дигарон бештар ба 

озмудани ҳувияти маҷозӣ машғуланд ва беномии нисбии интернетро 

барои бартараф кардани шармгинӣ ва омӯхтани муошират истифода 

мебаранд» [104, с.208-231] . 

Воқеан, таҳқиқотҳои гуногун собит месозанд, ки як қишри муайяни 

ҷомеа шабакаҳои иҷтимоиро ҳамчун як фазои хусусии худ шуморида, 

онро ба амалисозии тахайюл ѐ ормонҳои худ истифода мебаранд. Барои 

як наврас ин гуна саҳифаҳо як «ҷазираи шахсӣ» маҳсуб ѐфта, на ҳар кас, 

ҳатто волидайн ба он дастрасӣ доранд. Дар ин радиф асарҳои 

А.Е.Войскунский ва идеяҳои ҳамкасбони ӯ дар соҳаи психологияи 

корбари интернет арзиши баланди илмӣ доранд ва метавонанд барои 

рафъи камбудиҳои дар ин самт мавҷудбуда мусоидат кунанд [50, 51, 52]. 

А.Е. Войскунский  дар таҳқиқоти худ истилоҳи «ҳувияти шабакавӣ» 

дар маънии зерин истифода мебарад: «Ҳуввитяи шабакавӣ ин маҳфум 

симои шахсият дар назар дошта мешавад, ки аз ҷониби фард дар ҷараѐни 

муоширати онлайн бо мақсади муаррифии возеҳи худ ба одамони дигар 

сохта мешавад» [52, с.99]. Дар натиҷа, ин ҳувияти шабакавӣ 

тағйирѐбанда, мултимедиявӣ (бисѐррасонавӣ), муколамавӣ ва дар 

доираи интерфейси шабака ташаккулѐфта мебошад. Таҳқиқоти 

муқоисавии ҳувияти маҷозӣ ва воқеии корбарони интернетии аз 15 то 25-

сола имкон дод, ки чанд қонунмандии муҳимме, ки барои рисолаи мо 

мубрам аст, муайян карда шавад [51, 52]. Ба андешаи мо дар ҳақиқат, 

мавҷудияти ҳувияти маҷозӣ, ки аксаран дар фазои маҷозӣ бо 

дарназардошти арзишҳо, интизориҳо, эҳсосот, тасаввурот ташаккул 

пайдо мекунад, барои як фард аҳаммияти муҳимро ба худ касб менамояд. 

Чунин ба назар мерасад, ки ҳувияти маҷозии як фард яке аз ҳувиятҳои ӯ 

маҳсуб ѐфта, дар асл ҳувияти воқеии як шахс дар ҳаѐти ҳаррӯза 

бартарият пайдо хоҳад кард. Корбарони ҷавони шабакаҳои иҷтимоӣ 

ҳувияти маҷозӣ ва воқеиро як падида меноманд. Ба назари онҳо, ин 

ҳувиятҳо дар як замон вуҷуд дошта, бо якдигар дар иртиботи доимии 

қавӣ мавҷуд мебошанд. Ҳамин тариқ, насли имрӯзаи рақамӣ ҳувиятро ба 

шакли маҷозӣ ва воқеӣ ҷудо намекунанд.  

Арзиши муносибатҳои иҷтимоии маҷозиро метавон аз нуқтаи 

назари назарияи сармояи иҷтимоӣ шарҳ дод. Ҷомеашинос П.Бурдйе ба 

ин ақида аст, ки «сармояи иҷтимоӣ ин маҷмуи захираҳои воқеӣ ѐ 

зарфиятие мебоашд, ки бо соҳибияти устувори шабакаи устувори 

муносибатҳои шиносоӣ ва эътирофи ҳамдигарӣ, яъне бо узвият дар 

гурӯҳ алоқаманд аст» [48, с. 181]. Р.Путнам бошад «робитаҳои уфуқии 

шахсро дар ҷомеа ҳамчун манбаи сармояи иҷтимоӣ дониста», дар 

қаринаи он сармояи расмии иҷтимоӣ (узвият ва иштирок дар фаъолияти 

ташкилотҳои гуногун) ва сармояи ғайрирасмии иҷтимоӣ (муносибатҳо 

бо оила, дӯстон, шиносҳо) - ро ҷудо мекунад [106].  

Дар ҳақиқат, сармояи иҷтимоӣ як ҷузъи муҳимми рушди босуботи 

ҳар гуна ҷомеа маҳсуб ѐфта, онро бо ҳар гуна роҳу восита бояд афзун 

дода шавад. Имрӯз шабакаҳои иҷтимоӣ ҳам ба як омили калидии 

ташаккули сармояи иҷтимоӣ мубаддал гаштанд. Ҳамин тавр, аз таҳлилҳо 

бармеояд, ки сармояи иҷтимоӣ табиати коммуникативӣ дорад. Зеро он 

ба воситаи алоқаҳои бевоситаи иҷтимоӣ ташаккул ва афзун мегардад, 

дар асоси муносибатхои расмӣ ва ғайрирасмӣ ташаккул меѐбад, ҳаҷми 

он аз ҳаҷми шабакаҳои иртиботӣ вобаста аст ва ҳар чӣ бештар истифода 

бурда шавад, ҳамон қадар тезтар меафзояд.  

Аз ҷониби фард сохтани шабакаҳои шахсии муносибатҳо ва таъсири 

мутақобилаи онҳо дар дохили фазои маҷозӣ дар натиҷа ба манбаи 

сармояи иҷтимоӣ табдил меѐбад, ки метавонад захираҳои гуногуни 

зеринро ба вуҷуд орад: иҷтимоишавӣ, эътирофи иҷтимоӣ, тасдиқи 

шахсияти иҷтимоӣ, ҳамгироӣ, ѐрии ҷамъиятӣ ва ғайра. Дар ин ҳолат, 

дастгирӣ намудани маводи корбари иҷтимоӣ бо воситаи шарҳ ва ѐ 

мондани «лайк» як рамз ѐ нишонаи ҳамфикрӣ маънидод шуда, он ба 

ақидаи коршиносон бар таҳқими робитаҳои иҷтимоӣ хизмат менамояд. 

Фазои маҷозии интернет аксар вақт ҳамчун муҳити иттилоотӣ ва 

коммуникатсионӣ тавсиф карда мешавад, ки дар он муносибати байни 

ирсолкунанда ва қабулкунандаи иттилоот ҳамчун субъект бо объект ба 

шакли нави муносибати онҳо ҳамчун субъект бо субъект табдил дода 

мешавад. Ин хусусияти интерактивии васоити нави муошират аст, ки 

онҳоро аз воситаҳои анъанавии паҳнкунии иттилоот фарқ мекунад. 

Яъне, ба ҷои пахш ѐ паҳнкунии анъанавӣ ва якҷонибаи иттилоот аз 

манбаъ ба аудитория, ки таъсири мутақобилаи байни онҳоро истисно 

мекунад, дар муошират тариқи онлайн мубодилаи иттилоот байни 

ирсолкунанда ва қабулкунандаи он вуҷуд дорад ва онҳо метавонанд 

ҳатто нақшҳои худро дар ин раванд иваз намоянд [77, 112, 130]. 

М.Г. Шилина интернетро  ҳам падидаи технологӣ ва ҳам падидаи 

инсонӣ арзѐбӣ намуда, чунин пешниҳод менамояд, ки «интернет аз 

ҷониби инсоният ихтироъ гардида, барои хизмат расонидан ба инсон 

офарида шудааст» [135]. Ба назари мо, Интернет - падидаи инсонмеҳвар 

мебошад, зеро новобаста аз муҳити технологӣ дар муошират дар 

шабакаи рақамӣ шахсони воқеӣ ширкат меварзанд. Бояд тазаккур дод, 

ки намунаҳои баррасишудаи Шилина ягона кӯшиши арзѐбии системавии 

муоширати интернетӣ нест. Пол Брэдшоу муоширатро аз нуқтаи назари 

рафтори аудитория баррасӣ намуда, се намунаи рафтори корбарони 

Интернетро муайян мекунад: «Pull», «Push» ва «Pass», ба ибораи дигар, 

«Қабул намоед», «Пайваст шавед», «Интиқол диҳед» [110]. 

Хусусияти интерактивӣ будани воситаҳои нави муошират худ 

инъикосгари ин раванд аст. Имкониятҳои афзояндаи интерактивии 

захираҳои интернетӣ имкон медиҳанд, ки табдилѐбии модели 

иттилоотии ташкили ВАО-ро ба модели коммуникатсионии ташкили 

расонаҳои иттилоотиро мушоҳида намоем. Ин падида, махсусан дар 

фаъолияти воситаҳои ахбори оммавӣ ба назар мерасад. 

Муҳаққиқи дигар А.Мирошниченко бошад, таъкид мекунад, «ки 

талаботи аудиторияи васоити ахбори омма аз зарурати дастрасӣ ба 

иттилоот ба зарурати доштани имконияти вокуниши ҷамъиятӣ иваз 

мегардад. Ҳадафи аслии расонаҳо ба даст овардани таваҷҷуҳи ҷомеае 

аст, ки худ мехоҳад муаллиф бошад ва ба таълифи худ посух бигирад. Ба 

хотири ин раванд, ба иштироки иттилоотӣ бо ҳар роҳ тавассути 

хидматрасонӣ ба монанди мубодила (sharing), шарҳҳо, профилҳои 

корбар, модератори ғайрикасбӣ ва ғайра мусоидат карда мешавад» [26]. 

Агар мо шаклҳои гуногуни иштироки аудиторияро дар эҷоди 

маҳсулоти иттилоотӣ ҷамъ оварем, пас мо метавонем васоити нави 

муоширати оммавии онлайниро ба таври зерин тасниф кунем: 

а. Иштироки ғайрифаъол 

Ба категорияи якум васоити нави муоширати оммавии онлайнӣ 

дохил мешаванд, робитаи ҳадди ақалро бо аудитория барқарор мекунад. 

Умуман, чунин фаъолияти ин гуна расонаҳои иттилоотӣ танҳо аз 

интиқоли механикии модели анъанавӣ ба фазои шабакавӣ иборат 

мебошад. Ин равиш барои расонаҳои интернетии маҳаллӣ хос аст, ки 

аксар вақт ба тағйироти иҷтимоӣ бо таъхир вокуниш нишон медиҳанд. 

Чунки ВАО аз интиқоли шарҳҳои хонандагон, мубоҳисаҳо ва 

мундариҷаи аз ҷониби корбар тавлидшуда худдорӣ мекунанд. Онҳо 

талаботи тағйирѐбандаи аудиторияро ба назар нагирифта, 

пахшкунандагони маҳсулоти иттилоотӣ, ки худ муаллифи он ҳастанд, 

боқӣ мемонанд. 

б. Имконияти муаллифии камфаъол (репост, лайк, рейтинг) - 

интихоби матнҳои дахлдор, ташаккули рӯзнома 

Категорияи дуюм, ба истилоҳ «муаллифони камфаъол» (истилоҳи 

А.Мирошниченко) ташкил медиҳанд. Ин ҳолат  имконияти 

ҳамроҳшавии аудиторияро ба матн бидуни кӯшиши зеҳнӣ дар назар 

дорад. Воситаҳои иштироки муаллифони камфаъол дар шабакаҳои 

иҷтимоӣ инҳоянд: лайк, репост, рейтинг. Корбарони шабакаҳои иҷтимоӣ 

муносибати худро ба мундариҷаи матни дар шабакаи иҷтимоӣ 

ҷойгиршуда танҳо бо рамз, бо пахши мушак муайян мекунанд ѐ дар 

саҳифаи худ дар шабакаи иҷтимоӣ ҷойгир бознашр мекунанд. 

в. Имконияти шарҳ додан 

Категорияи сеюми аудиторияи эҷодкори шабакаҳои иҷтимоиро 

шореҳон ташкил медиҳанд. Ин варианти маъмултарин аз қобилияти 

шарҳ додани маводи васоити нави муоширати оммавӣ, қобилияти 

гирифтани посухи мустақим аз аудитория иборат мебошад. Дар 

баробари ин, расонаҳои нави иттилоотӣ ду стратегияро роҳнамоӣ 

мекунанд: онҳо номи шореҳонро дар шабакаи иҷтимоӣ ифшо 

намекунанд ва маҳфуз медоранд, ѐ имкон медиҳанд, ки муаллифони 

шарҳ тавассути аккаунт дар шабакаи иҷтимоӣ фикри худро баѐн 

намоянд. 

г. Сохтмони ҷамоаҳо 

Яке аз шаклхои маъмули муомила бо корбарони интернет ташкили 

ҷамоаҳо, яъне гурӯҳи устувори хонандагоне мебошад, ки ба нашрияи 

мушаххас содиқанд, ҳамеша барои муҳокимаи маводи он, мубодилаи 

мазмун ва ҷалб намудани аудиторияи нав омодаанд. Истилоҳи 

«ҷамоаҳои тафсиркунанда» метавонад барои инъикоси падидаи 

ҷамоаҳои атрофи васоити интернетӣ татбиқ карда шавад. Ба андшеаи Н. 

Болтс, Ҷомеаи тафсиркунанда - ин ҷомеаест, ки дар он маъно дар 

раванди тафсири иттилоот ташаккул меѐбад» [12]. Ба андешаи мо 

ҷомеаҳои тафсиркунанда дар дарки матнҳои ахбор, дар раванди 

муошират дар атрофи ин ахбор ва дар асоси он эҷод намудани 

мундариҷаи нав иштирок мекунад. Дар ин қарина, шарҳу тавзеҳи 

корбари шабакаи иҷтимоӣ нуқтаи аввали эҷоди мундариҷа маҳсуб 

меѐбад. Ба қатори воситаҳои рақамии тафсирдиҳанда чунин абзорҳо 

дохил мешаванд: блогҳо, озмунҳои интернетӣ ва саҳифаҳо дар шабакаи 

иҷтимоӣ. 

д. Қисман истифодаи мундариҷаи хонанда 

Ин категорияи корбарони интернет рушди ҷомеаҳои 

тафсиркунандаро идома медиҳанд, аммо дар ин ҳолат ҳайати таҳририя 

шабакаи иҷтимоӣ хонандаро ба тавлиди мундариҷаи пурмазмун ҷалб 

мекунад. Дар ин ҳолат як қисми корбарони шабакаҳои иҷтимоӣ ба худ 

ваколати муҳаррирро гирифта, ба ташаккули контенти он машғул 

мешаванд. Ҳангоми ин раванд ҳар як корбар таҷриба ва афкори худро 



68 
 

дар мундариҷаи контент ҷойгир менамояд, яъне кӯшиш мекунад ки бо 

ҳамин роҳ таваҷҷуҳи дигар истифодабарандагонро дар Интернет ба худ 

ҷалб мекунад. 

Дастовардҳои наве, ки алъон технологияҳои рақамӣ ба фазои 

маҷозии Интернет ворид намудааст, дар муҳити истеҳсолкунандагон ва 

истеъмолгарони маҳсулоти рақамӣ таҳаввулоти ҷиддӣ ворид намуд. 

Хусусан, нақши зеҳни сунъӣ дар ҳаѐти инсон имрӯз ба маротиб афзоиш 

ѐфта, ба як фарди мушаххас имконоти зиѐд фароҳам меоварад. Зеҳни 

сунъӣ айни замон воситаҳои нави муоширатро ба истеҳсол, иртиботи 

байни инсон ва интиқоли иттилоот табдил намудааст.  

Истифодаи технологияҳои рақамӣ ва зеҳни сунъӣ, аслан барои 

давлатҳое зарур аст, ки бештар бо кишоварзӣ ва рушди соҳаи энергетика 

машғул мебошанд. Ҷорӣ намудани зеҳни сунъӣ дар ин соҳаҳои хоҷагии 

халқ ба ин кишварҳо имконият фароҳам меоварад, то онҳо хароҷоти 

молиявиро дар ин соҳаҳо ба маротиб коҳиш дода, самаранокии онро 

зиѐд намоянд. Ба ҳамин хотир, вусъат додани раванди рақамикунонӣ дар 

кишварҳои тараққикунанда боиси таъмини рушди босуботи иқтисодӣ 

хоҳад гардид. Ин амалро онҳо ѐ дар заминаи зарфияти технологӣ ва 

зеҳнии худ амалӣ месозанд ѐ ба воситаи ҷалби  сармоя ва технологияҳо 

аз кишварҳои аз ҷиҳати технологӣ пешрафта: яъне аз Ҷумҳурии 

мардумии Чин, Иѐлоти Муттаҳидаи Амрико, Ҷумҳурии Ҳиндустон ва 

Иттиҳоди Аврупо. 

Дар ин қарина, албатта хатарҳои истифодабарии ғайриқонунии 

зеҳни сунъӣ, хусусан дар равандҳои сиѐсӣ, бояд мавриди таҳқиқ қарор 

дода шавад. Таҷрибаи гузаронидани интихоботҳои гуногун дар 

кишварҳои мухталифи дунѐ нишон медиҳад, ки баъзан иштирокчиѐни ин 

раванд, масалан ҳизбҳо барои паст задани шаъну шарафи якдигар аз 

маҳсулоти рақамӣ, ки онро зеҳни сунъӣ офаридааст, ғаразнок истифода 

мебаранд. Аксар вақт ин мавод, яъне видеонаворҳо, аз мундариҷаи дурӯғ 

ѐ фейк иборат буда, барои бадном сохтани якдигар ѐ беобрӯ сохтани 

рақиби сиѐсӣ дар байни интихобкунандагон дар раванди интихобот ва  

барои эҷоди симои манфии рақиби сиѐсӣ дар афкори ҷамъиятӣ, 

истифода карда мешавад. Ин гуна видеонаворҳо бо таври фаровон имрӯз 

дар шабакаҳои иҷтимоӣ ва фазои маҷозӣ паҳн карда мешавад. 

Воқеан, маводи рақамие, ки бо воситаи зеҳни сунъӣ эҷод карда 

мешаванд, на танҳо дар равандҳои сиѐсӣ, балки дар соҳаи иқтисодиѐт, 

фарҳанг, эҷоди мусиқӣ ѐ суруд, хизматрасонӣ ва илму маориф хеле васеъ 

истифода бурда мешавад. Яъне ҳамин тариқ, мо бо итминони комил 

гуфта метавонем, ки зарфияти зеҳни сунъӣ дар идора кардан ва ба як 

маҷро равона сохтани афкори омма хеле баланд мебошад. Яъне дар 

оянда, зеҳни сунъӣ метавонад бо воситаи назорат аз болои афкори омма 

дар билкулл ҷомеа мудирияти онро ба зиммаи худаш гирад.  

 Мутаассифона, механизмҳои ҳуқуқии байналмилалии танзими 

истифодабарии зеҳни сунъӣ алъон мавҷуд нестанд ва ин ҳолат боиси 

нигаронии ҷомеаи байналмилалӣ низ гаштааст. Дар ин қарина 

коршиносон оид ба ҷанбаҳои ахлоқӣ ва ѐ этикии истифодабарии зеҳни 

сунъӣ баҳсу мунозираҳо идома доранд. 

Албатта дар ин маврид ҳатто хатари истифодабарии зеҳни сунъӣ аз 

ҷониби гурӯҳҳои тахрибкори террористӣ ва экстремистии динӣ ҳам хеле 

зиѐд мешавад. Дар шабакаҳои иҷтимоӣ мо имрӯз шоҳиди он мегардем, 

ки бисѐр аз видеороликҳои идеологӣ ва тарғиботии гурӯҳҳои 

экстремистони динӣ бо воситаи технологияи зеҳни сунъӣ эҷод карда 

мешаванд. Ин маводи рақамӣ ҳам аз ҷиҳати техникӣ дар шакли олӣ ва 

ҳам бо дар назардошти хусусиятҳои фарҳангӣ, забонӣ ва ҷуғрофӣ, сиѐсӣ, 

иқтисодӣ ва иҷтимоӣ эҷод карда мешавад ва ба ҳамин хотир, таваҷҷуҳи 

ҷавонони ноогоҳ ва қишрҳои осебпазири ҷомеаро ба худ ҷалб менамояд. 

Ҳамин тариқ, интернет ҳамчун падидаи техникӣ аз хусусиятҳои зиѐд, 

аз қабили беҳудуд будан иборат буда, он барои интиқоли иттилоот 

барои инсон хизмат мекунад ва барои худамалисозии фард, 

иҷтимоигардии ҷавонон ва эҷодкорӣ шароит фароҳам меоварад. 

Воситаҳои иртиботӣ дар таърих тавре инкишоф ѐфтаанд, ки ҳар яке 

аз онҳо бо ҳадафҳои муқарраршуда истифода мешуданд. Ҳамин тавр, 

телефон ва телеграф барои алоқаи байни одамон хизмат мекарданд, 

аммо матбуот, телевизион ва радио барои алоқаи оммавӣ истифода 

мешуданд. Воситаҳои иртиботии аввал номбаршуда интерактивӣ ва 

бисѐрҷониба буда, мавҷудияти доираи маҳдуд ва хурди субъектҳоро дар 

назар дорад, аммо воситаҳои иртиботии дуюм бошад, аксаран якҷониба 

иттилоотро пахш мекунанду қабулкунандаи маҳсулоти онҳо аудиторияи 

гетерогенӣ, пароканда ва номаҳдуд мебошад. 

Васоити нави муоширати нав, бар хилофи расонаҳои анъанавӣ, 

қодиранд, ҳамзамон ҳамчун шабакаи иртиботи оммавӣ ва байнишахсӣ 

амал кунанд. Яке аз аввалин шахсоне, ки ин тамоюлро муайян кардааст, 

муҳаққиқи амрикоӣ И. де Сола Пул мебошад. Вай онро раванди 

баҳамоӣ меномад, яъне ӯ дар назар дорад, ки сарҳадҳои воситаҳои 

иртиботӣ ҳамчун воситаи муоширати мутақобилаи шахсӣ, аз қабили 

телефон, почта, телеграф ва васоити муоширати оммавӣ, аз ҷумла 

матбуот, радио ва телевизион барҳам дода мешаванд. 

Тавре ки дар боло нишон дода шудааст, сохтори ҷомеаи шабакаи 

маҷозӣ шахсони алоҳида ва ҷамоаҳоро дар бар мегирад, ки бо 

пайвандҳои уфуқӣ дар иртибот қарор доранд. Ба гуфти ван Дейк, «дар 

дохили чунин ҷамоатҳо як навъи нави муошират пайдо мешавад, ки аз 

пайванди ҳамкории байнишахсӣ ва оммавӣ иборат аст» [95, с. 9]. Ин 

маънои онро дорад, ки дар фазои иттилоотии шахсии ҳар як корбари 

шабакаи ҷаҳонӣ бисѐр контекстҳо (мундариҷаҳо) ва мусоҳибон 

метавонад ҷалб карда шаванд. 

Муҳаққиқ М.Кастелс шакли нави муоширатро, ки дар васоити 

муоширати оммавии онлайн пайдо мешавад, худмуоширати оммавӣ 

меномад. У ба ин ақида аст, ки «Ба шарофати шабакаҳо он метавонад ба 

аудиторияи ҷаҳонӣ дастрас шавад ва ҳамзамон падидаи муоширати 

оммавӣ мавҷудияти долонҳои ниҳодии интиқоли иттилоотро талаб 

намекунад, зеро ҳар як корбар имкони эҷод, паҳн ва интихоби 

мундариҷаро дорад. Дар ин ҷо нақши фаъоли корбар, махсусан, муҳим 

аст. Муоширати оммавӣ дар фазои маҷозӣ дар шаклҳои анъанавии 

иртибот, яъне робитаҳои байнишахсӣ ва оммавӣ вуҷуд дорад» [20, с. 

197]. Ба андешаи мо рушди технологияҳои рақамӣ ва шабакаҳои 

иҷтимоӣ сохтори анъанавии муоширати оммавиро куллан тағйир дода, 

интиқоли иттилоот тавассути ниҳодҳои махсус сурат мегирифт. 

Инчунин, нигоҳ доштани унсурҳои иртиботи байнишахсӣ ва оммавӣ 

нишон медиҳад, ки шаклҳои нави муошират бар пояи моделҳои 

анъанавӣ ташаккул меѐбан  

Имрӯз паѐмакрасонҳо ба як воситаи иртибот ва муошират дар 

дохили як ҷомеа, як гурӯҳ ва байни шахсҳо мубаддал гаштааст. Хусусан, 

васеъ паҳн шудани барномаҳои телефонҳои мобилӣ, ки бо ѐрии 

долонҳои иттилоотии Интернет кор мекунад, муоширатро байни гурӯҳҳо 

ва байни шахсҳо осонтар намудааст. 

Имруз паѐмакрасонҳои фаврӣ, ба мисли Телеграм,WhatsApp дар 

ҷойи кор, дар дохили як оила ва ѐ як авлод, байни шарикони соҳибкор ва 

ҳатто сиѐсатмадорон барои муоширати байнишахсӣ ҳар рӯз истифода 

бурда мешаванд. Онҳо, инчунин ҳамчун сарчашмаи муҳимми иттилоотӣ 

аҳаммияти иҷтимоӣ дошта, яъне ба ҷойи ВАО - и маъмулӣ низ истифода 

карда мешаванд. 

Ҳамин тариқ, дар Бразилия, Ҳиндустон истифодабарандагони ин 

хидматҳо, аз рӯйи хусусиятҳои касбӣ, ҷуғрофӣ, дар дохили мессенҷерҳо 

гурӯҳҳои зиѐди манфиатдорро ташкил медиҳанд, ки дар онҳо хабарҳои 

маҳаллӣ паҳн мешаванд, корҳои умумӣ муҳокима карда мешаванд ва 

мубодилаи афкор сурат мегирад. Тавассути паѐмрасон одамон дар бораи 

фаъолияти якҷоя ба мувофиқа меоянд, ашѐҳои заруриро мефурӯшанд ва 

мехаранд, дар бораи дастрасӣ ба хидматҳо суҳбат мекунанд ва ѐ 

одамонро меҷӯянд. Муошират бо сокинони маҳаллӣ аз ҷониби 

мақомоти маҳаллӣ, корхонаҳо, муассисаҳои иҷтимоӣ дастгирӣ карда 

мешавад. Бо вуҷуди ин, мукотибаи ба рамз мубаддалшуда ва барои 

мақомоти ҳифзи ҳуқуқ дастнорас дар мессенҷерҳо низ ба як шабакаи 

муомилоти ғайриқонунӣ табдил меѐбанд.  

Паҳншавии мессенҷерҳои фаврӣ оқибатҳои зерин доранд: 

- аввалан, воситаҳои иртибототи байнишахсӣ ба васоити муоширати 

оммавӣ табдил ѐфта, садҳо ва ҳазорон одамонро ба мубодилаи доимии 

паѐм ҷалб мекунанд; 

- дуюм, бо ѐрии мессенҷерҳо ҳамон ҷамоатҳои ба таври уфуқӣ 

ташкилшуда созмон дода мешаванд, ки назариячиѐни ҷомеаҳои 

шабакавӣ ба он имрӯз таваҷҷуҳ зоҳир мекунанд. Маълум аст, ки дар 

дохили ҷомеаҳои шабакавӣ робитаҳо арзиши вижаву баланд доранд ва 

дар натиҷаи ин алоқаҳо дохили корбарони ин шабака эътимоди калон ба 

вуҷуд меояд; 

- сеюм, шахсе, ки ба даҳҳо гурӯҳҳо ва феҳристҳои почтаи электронӣ 

дохил карда шудааст, худро дар дохили як ҷараѐни беисти иттилоот 

мебинад. Инро аз як тараф, метавон ҳамчун яке аз механизмҳои 

иҷтимоишавӣ баррасӣ кард (ва дар ин ҷо мо ба масъалаи гузариши 

сарҳадҳои байни ҷаҳони воқеӣ ва виртуалӣ бармегардем), аз тарафи 

дигар, он метавонад дар фазои воқеии сериттилоот як навъ 

бесарусомониро ба вуҷуд орад.  

Дар фазои маҷозӣ, корбари он макон ва замони паҳн кардани 

паѐмак ва хабарҳои худро идора менамояд. Ин ба табиати шабакаи 

иҷтимоӣ робитаи қавӣ дорад. Яъне, дар ин иртибот бояд қайд намуд, ки  

абзорҳои нави муошират як долони муоширати байнигӯруҳӣ, корбарӣ, 

байнишахсӣ ва оммавӣ маҳсуб меѐбад ва мундариҷаи суҳбату гузориши 

иттилоотӣ дар он аз ҷониби корбар пурра эҷод мегардад. Аммо он ба 

ҳамин хотир метавонад аз доираи истеъмолкунандагони ин иттилоот  

берун барояд. Боз як вижагии ин раванд аз он иборат аст, ки ин гуна 

мундариҷа имкон дорад аз фазои маҷозӣ боз ба фазои воқеӣ, яъне берун 

аз Интернет интиқол ѐбад. 

Дар ин далел мо ба аз байн рафтани ҳар гуна монеа ва сарҳадро дар 

робитаи байнишахсӣ, дар фазои маҷозӣ бартараф намуда, баръакс боиси 

пайдоиши шаклҳои нави ҳамкорӣ ва муоширати иҷтимоӣ метавонем 

гардем. Ин гуна ҳолат метавонад ба афкору рафтори корбарони 

шабакаҳои иҷтимоӣ, дар фазои маҷозӣ таъсир расонад ва ҳатто вазъияти 

берун аз меъѐрҳои ахлоқиро ба вуҷуд оварад. 

Хусусияти дигари воситаҳои нави муошират омезиши фазои шахсӣ 

ва ҷамъиятӣ, омезиши иттилооти хусусӣ ва ҷамъиятӣ мебошад. 

Воситаҳои нави муошират оммавӣ, ҳамзамон, як шабакаи муоширати 

байнишахсӣ ва оммавӣ буда, имкони ба иттилооти аҳаммияти 

хусусидошта, аҳаммияти ҷамъиятиро доранд. Гузашта аз ин, ду сенарияи 

истифодаи иттилоот дар шабакаи иҷтимоӣ эҳтимол дорад: сенарияи 

«намоишкорона», вақте ки корбар ҳадафмандона ҳаѐти шахсии худро ба 

мавзуи шавқманди ҷамъиятӣ табдил медиҳад ва сенарияи «содалавҳона», 

вақте ки корбар намедонад, ки мундариҷаи барои омма 

интишоркардааш мундариҷаи сирф хусусӣ аст. 

Ба саволи аввал метавон бо истинод ба андешаҳои Х.Арендт посух 

дод, ки тибқи ақидаҳои ӯ, «ҷаҳони воқеӣ танҳо тавассути омма эътибор 

пайдо мекунад. Яъне, воқеияти фазои ҷамъиятӣ аз мавҷудият, ҳамзамони 

ҷанбаҳо ва дурнамои бешумор ба вуҷуд меояд. Рафтори ошкоро ва 

таблиғоте, ки шахс дар фазои маҷозӣ амалӣ месозад, як роҳи эълони 

мавҷудияти худ ва пайдо кардани мавқеъ дар паҳлуи дигарон дар 

воқеият мегардад. Ин вазъият дар ҳолате, ки агар фазои воқеӣ чунин 

имконро ба корбари шабакаи иҷтимоӣ фароҳам наоварад, барои ӯ 

махсусан муҳим мешавад» [92, с.72-75]. Ба андешаи мо корбарони 

шабакаҳои иҷтимоӣ, ки ба ислоҳи реҷаи ҳаррӯзаи худ дар дохили фазои 

маҷозӣ бо ѐрии қолабҳои муқаррарӣ (селфи, ҷойҳо, ғизо, вохӯриҳо, 

ҷузъиѐти дохилӣ) майл доранд, аз ҳаѐт дар фазои воқеӣ дур мешаванд.  

Масоили назорат аз болои дараҷаи рафтори ошкорои корбари 

шабакаҳои иҷтимоиро Д.Бойд ба миѐн гузошта, дар бораи омехташавии 

контекстҳои иҷтимоӣ дар натиҷаи фаъолият дар васоити ахбори 

иҷтимоӣ сухан меронад, ки «дар он фард маҷбур аст, ки дар як вақт ба 

аудиторияҳои гуногун ва ба ҳам алоқаманд набуда, муроҷиат кунад» 

[141].  

Ҳамин тариқ, сарҳадҳои ноаѐни байни фазои воқеӣ ва маҷозӣ, 

байни иттилоот ва иртибот, байни бахшҳои хусусӣ ва ҷамъиятӣ дар 

фазои шабакавӣ шароити навро барои амалияи иҷтимоӣ фароҳам 

меорад. Онҳо як қатор зиддиятҳоро ба вуҷуд меоваранд ва шахс, ҷомеа, 

давлатро водор мекунанд, ки ба онҳо вокуниш нишон диҳанд. Ба онҳо 

мутобиқ гарданд, ки дар натиҷа шаклу усулҳо ва мазмуни нави амалҳо 

ва муносибатҳои мутақобилаи фардҳо дар ҷамъият пайдо мешаванд. 

Шабакаи ҷаҳонӣ воситаи муошират ва паҳнкунии иттилоот, яъне 

воситаҳои нави муоширати оммавиро ба вуҷуд оварданд. Хусусиятҳои 

технологӣ, аз як тараф, таҷрибаи истифодаи платформаҳои интернетӣ, аз 

тарафи дигар, боиси пайдоиши мушкилоте шуданд, ки то ҳол корбарон 

бо онҳо рӯ ба рӯ нашудаанд.  

Ниҳоят, дар хулосаи зербоб месазад таъкид дошт, ки асосҳои 

назариявӣ-методологии пайдоиши падидаи рақамикунониро дар ҷомеаи 

муосир, пеш аз ҳама, маҷмуи усулҳо, мафҳумҳо, ки ҷараѐни гузариш ба 

рақамикунонии соҳаҳо, бахусус иқтисоди рақамиро шарҳу тавзеҳ 

медиҳанд, ташкил медиҳанд. Вобаста ба самт ва хусусиятгирӣ онҳоро 

метавон ба таври зайл тақсимбандӣ намуд:  

1) равиши фалсафӣ-ҷаҳонбинӣ – ин чунин равишест, ки тавассути он 

маълум карда мешавад, ки дар ҷомеаи муосир рақамикунонӣ падидаи 

нави тамаддуни инсонӣ аст. Бо воситаи он шаклҳои нави муоширати 

иҷтимоии одамон ба роҳ монда мешавад ва нақши ҷомеаи шабакавӣ дар 

ин самт басо муассир аст; 

2) равиши консептуалӣ. Мафҳумҳои калидии асосҳои омӯзиши 

падидаи рақамикунониро ҷомеаи иттилоотӣ ва ҷомеаи шабакавӣ, 

иқтисоди рақамӣ, табдили рақамӣ, барномаҳои рақамӣ ва додаҳо 

ташкил медиҳанд, ки бе робита ва мавҷудияти ин мафҳумҳо раванди 

рақамикунонӣ имкони татбиқнамоиро дар ҷомеа пайдо намекунад; 

3) равиши системавӣ. Мувофиқ ба ин равиш рақамикунонӣ як 

низоми мураккаб ба ҳисоб рафта, дар худ унсурҳои зеринро таҷассум 

медорад: воситаҳои технологӣ (Интернет, зеҳни сунъӣ, шабакаҳои 

иҷтимоӣ ва ғайра), иқтисод, сиѐсат ва менеҷмент, маориф ва фарҳанг, 

ҷомеа ва бозори меҳнат; 

4) усулҳои тадқиқот. Падидаи рақамикунонӣ дар доираи методҳои 

зерини донишҳои илмӣ мавриди омӯзиш ва татбиқ қарор мегирад: 

таҳлили муқоисавӣ (таҷрибаи кишварҳо), таҳлили ниҳодӣ, таҳлили 

оморӣ ва додаҳо, моделсозии равандҳои рақамӣ, таҳлили иҷтимоӣ-

фалсафӣ ва ғайра. Чунки рақамикунонӣ на танҳо як падидаи техникӣ, 

балки иҷтимоӣ-фарҳангӣ, иқтисодӣ ва сиѐсӣ ба ҳисоб меравад. 

Ҳамзамон, интернет ҳамчун як дастоварди навини технологии 

муосир омили асосии дигаргунсозии муносибатҳои иҷтимоӣ ба ҳисоб 

рафта, тайи ду асри охир (асрҳои XX ва XXI) на танҳо мазмун ва моҳият, 

балки суръати муоширати байни одамонро ба куллӣ тағйир дод ва дар 

ин замина таҳаввулоти ҷиддиро дар ҷомеа ба вуҷуд овард. Ин ки нтернет 

ва пайдоиши шабакаҳои мухталифи иҷтимоӣ низоми анъанавии 

муоширатро, ки тавассути мактубу телефон анҷом мепазируфт ва 

монеаҳои зиѐдро ҷиҳати иҷрои амал ва расидан ба аҳдоф эҷод мекард, 

тағйир дода, шаклҳои нави муоширатро барои қабул ва ирсоли фаврӣ ва 

бе монеаи иттилоъ эҷод кард. Пеш аз ҳама, маҳдудияти макон ва вақтро 

коҳиш дод. Имконият фароҳам овард, ки одамон новобаста аз кишвар, 

минтақа ва шаҳр байни ҳам робита барқарор карда, ниѐзҳои худро 

амалӣ намоянд. Бавижа, шакли онлайнии муошират ва иртибот на танҳо 

шакли воқеии муносибатро дигаргун кард, балки дар фазои маҷозӣ 

таҳаввулоти ҷиддиро ворид кард. Инчунин, барои ҳар як инсон шароит 

фароҳам овард, ки ақида, идеяҳои худро мустақилона тарғиб кунад ва 

фаъолнокии шахсро дар ҳаѐти ҷамъиятӣ афзоиш диҳад.  

Бо вуҷуди афзалиятҳо, инчунин интернет аз чанд ҷиҳат таъсири 

манфии худро низ дар низоми ҷомеадорӣ мегузорад. Пеш аз ҳама: 

- муоширати зинда (рӯ ба рӯ) – и одамонро коҳиш дод; 

- руҳу равони одамонро вобастаи шабакаҳои иҷтимоӣ гардонид; 

- тавассути паҳн кардани иттилои беасосу бардурӯғ ва идеяҳои 

характери ифротидошта, ҷавонони ноогоҳу зудбоварро аз кишварҳои 

гуногун барои шомилшавӣ ба сафи ҳаракатҳои террористию 

экстремистӣ ва ғайра ҷалб намуд; 

- дар раванди тарбияи кӯдакон, ки волидайн барои оромии онҳо 

истифодаи тамошои бозиҳо ва филмҳои нолозимро иҷозат медиҳанд, 

халал ворид намуд. Барои муҳассилин бошад, ҷиҳати дастрас кардани 

маводи зарурӣ роҳи осонро мусоид гардонида, то ҳадде ба фарҳанги 

мутолеаи китоб таъсири манфӣ расонид ва ғайра. 

БОБИ 2. РАҚАМИКУНОНӢ ҲАМЧУН ОМИЛИ РУШДИ 

ДАВЛАТҲОИ МУОСИР 

2.1. Ҷомеаи шабакавӣ ҳамчун ҳадафи ниҳоии раванди 

рақамикунонӣ: таҳлили консепсияҳои муосири фалсафӣ-иҷтимоӣ 

Рақамикунонӣ ва Интернет ду падидаи бо ҳам иртиботдошта 

мебошанд ва аз ин рӯ, онҳо дар ҳамбастагӣ омӯхта мешаванд. Ин ду 

падида дар асри гузашта ва то ба ин рӯз ба инсоният таъсири ҷиддӣ 

гузошта, боиси тағйиротҳои куллии иҷтимоӣ, сиѐсӣ ва иқтисодӣ 

гаштанд. Интернет имрӯз аз як падидаи соф технологӣ ба падидаи 

иқтисодӣ ва иҷтимоӣ мубаддал гашта, дар ҳаѐти инсоният ва сифати 

зиндагии ӯ таъсири муассир расонид.  

Бахусус, Интернет падидаи рақамикунониро ба бор овард ва барои 

таъсиси ҷомеаҳои нави иҷтимоӣ ва ѐ шабакаҳо фазоро мусоид кард, ки 

ҳар яке дар алоҳидагӣ ва бидуни доштани робитаи амудӣ ѐ худ уфуқӣ 

амал мекунанд. Ин гуна шабакаҳо бо ҳам бидуни тобеият ба ягон марказ 

ва ѐ доштани силсиламаротиб дар фазои маҷозӣ амал менамоянд. 

Шабакаҳои иҷтимоӣ дар фазои маҷозӣ худинкишофѐбанда буда, 

муддавом дар ҳолати таҳаввулот қарор доранд. Бидуни доштани марказ 

ва иерархия, ки дар он ҳар як унсури алоҳида бояд ба унсури дигари 

сатҳи баландтар вобаста бошад, Интернет дар сатҳи технологӣ танҳо як 

низоми том ва мураккаб аст. Ин падида бо он шарҳ дода мешавад, ки аз 

ҷиҳати технологӣ Интернет дар асоси компютер сохта шудааст. 

Шабакае, ки дар ин замина сохта шудааст, ба фазои компютерии 

маҷозӣ табдил меѐбад, ки корбар ба он ворид мешавад. Илова бар ин, 

Интернет, чунон ки файласуфи шинохта Ф.Фукуяма менависад, «...на 

танҳо ҳамчун технологияи нави муфиди коммуникатсионӣ, балки ҳамчун 

муждадиҳандаи шакли комилан наву ғайрииерархии ташкилот мебошад, 

ки комилан ба қонеъ намудани талаботи ҷаҳони иқтисодии мураккаби 

сериттилоот ҷавобгӯ аст» [117, с. 251-259]. 

Интернет дар ҳаѐти инсоният ба рушди падидаи нав, раванди 

рақамикунонӣ сабаб гардид. Аз ин рӯ, имрӯз дар ҷаҳон таҳаввулоти 

ҷиддӣ дар соҳаи саноат ба амал омада истодааст, ки бевосита ба раванди 

рақамикунонӣ иртиботи ногусастанӣ дорад. Ин падидаро муҳаққиқони 

соҳа, вобаста ба тарзи нави истеҳсолот, саноати нави 4.0 номидаанд. 

Муҳаққиқи амрикоӣ  Н. Негропонте бошад, дар ин маврид бар он назар 

аст, ки «дар зери таъсири инқилоби чоруми саноатӣ дар ҳама соҳаҳо 

тағйироти ҷиддие ба вуқуъ мепайвандад ва онҳо бо тавлиди моделҳои 

нави тиҷоратӣ ба ширкатҳои анъанавӣ таъсири харобиовар мерасонанд» 

[100, с. 187]. 

Раванди саноати нави 4.0 воқеияти нави иқтисодиро ба вуҷуд оварда 

онро бо технологияи нави рақамӣ пайваст менамояд. Ҳамзамон самтҳои 

гуногуни иқтисодиѐт, хусусан соҳаҳое, ки бо саноат иртибот доранд, 

бояд ҳатман дар истеҳсолоту фаъолияташон технологияҳои рақамӣ 

ворид гарданд. Агар ин раванд амалӣ нашавад, пас корхонаҳои саноатӣ 

минбаъд дар миқѐси ҷаҳон рақобатнопазир хоҳанд монд. Ба назари мо, 

ҳар кишваре ва ҳар ҷомеае, ки аз раванди рақамикунонӣ, яъне аз давраи 

ниҳоии раванди ҷаҳонишавӣ берун монад, дар фазои геополитикӣ ва 

геофарҳарҳангии муосир осебпазир мегардад ва таҳдиди ҷиддӣ ба 

истиқлоли худ эҷод мекунад.  

Саноати 4.0 имрӯз маҳз ба туфайли технологияҳои рақамӣ ва 

иртиботӣ дар ҷаҳон қадамҳои устувор монда истодааст ва таъсири ин 

раванд ба ҳамаи соҳаи ҳаѐти инсон асари афзоянда хоҳад гузошт ва ин як 

тамоюли глобалӣ хусусияти бебозгаштро ба худ касб намудааст. 

Албатта, таъсири рақамикунонӣ аввал ба соҳаи иқтисодӣ мерасад, аммо 

ин марҳилаи якуми рақамикунонии билкулл ҷомеа буда, минбаъд он 

пайдарпай таъсири худро ба ҳама соҳаҳои муносибатҳои иҷтимоӣ хоҳад 

расонид. Ба ақидаи Н. Негропонте «дар робита ба соҳаи иҷтимоӣ, 

тағйирѐбии парадигма дар тарзи кор ва муошират, баѐн кардани фикр, 

гирифтани иттилоот ва фароғати мо ба амал меояд» [100, с. 190]. 

Рақамикунонӣ раванди мубодилаи афкор ва амалҳои иҷтимоиро ба 

маротиб афзоиш медиҳад ва дар баробари ин, суръати он ҳам зиѐд хоҳад 

гашт. Дигар хел гуем таъсири технологияҳои рақамӣ ба ҳама шаклҳои 

муошират дар фазои иҷтимоӣ ва сифати он ҳам таъсир хоҳад расонид. 

 Ҳамин тариқ, мо ба мавзуи таъсири рақамикунонӣ ба ҳаѐти инсон 

ва умуман, ҷомеа тамаркуз намуда, ба чунин хулоса меоем, ки минбаъд 

технологияи рақамӣ-иртиботӣ дар марҳилаҳои гуногуни ташаккул ва 

рушди фард, гурӯҳ, қишрҳои мухталифи ҷомеа таъсири бевосита хоҳад 

расонид. Ба назари мо, дар ин ҳолат ба қонунмандии рушди ҷомеа, 

хусусан раванди иҷтимоишавии насли ҷавон, майлон ѐ худ тамоюлҳои 

арзишии қишрҳои ҷомеа низ тағйирпазир хоҳанд буд.  

Барои мисол, агар дар даврони то рақамикунонӣ барои 

иҷтимоишавии насли ҷавон як муҳити созанда, таҷрибаи насли калонсол 

ва ҳамфикри ҳамсолон зарур буд, пас имрӯз шабакаҳои иҷтимоӣ ва зеҳни 

сунъӣ ҳамчун абзори иҷтимоишавии ҷавонон хизмат мекунанд. Агар ба 

хусусияти рушди технологияи рақамӣ назар афканем, мушоҳида хоҳем 

кард, ки он бидуни Интернети мобилӣ, яъне бидуни технологияи 

иртиботи мобилӣ номумкин мегардид. 

Дар ин қарина, ҷоиз ба таъкид аст, ки шабакаҳои иҷтимоӣ бевосита 

яке аз ихтирооти даврони рақамикунонӣ буда ба тағйирѐбии 

муносибатҳо дар ҷомеа таъсир мерасоннад. Технологияҳои иртиботӣ 

усули нави муоширатро дар ҷомеаи инсонӣ ба бор оварда, як қисми онро 

аз фазои воқеӣ ба фазои технологӣ интиқол медиҳанд. Тавре кидида 

мешавад инсоният аз имкониятҳое, ки технологияҳои рақамӣ ва 

иртиботӣ пешниҳод менамояд, комилан онро қабул намуда, мавриди 

истифода қарор медиҳад. Бо воситаи технологияҳои рақамӣ ва маҳсули 

он, шабакаҳои иҷтимоӣ дар муоширати инсон ҳам таҳаввулоти сифатӣ 

ва ҳам миқдорӣ ба амал омад. Албатта, дар айни замон мо метавонем 

оид ба рақамикунонии муносибатҳои иҷтимоӣ ҳамчун падида баҳо 

диҳем. Ҳар як омиле, ки ба ташаккули раванди рақамикунонӣ сабаб 

мешавад, он ҳатман ба муносибатҳои иҷтимоӣ таъсири худро мерасонад. 

Бояд дар назар дошт, ки даврони рақамикунонӣ шабакаҳои иҷтимоӣ дар 

асоси пойгоҳи технологӣ барои расидан ба ҳадафҳои мушаххас эҷод ва 

эъмор мегарданд. Дар давоми истифодабарӣ аз ин технологияҳои 

рақамӣ барои иҷрои вазифаҳои муайяни раванди муошират имкон аст, 

ки боз вазифаҳои нав пайдо шаванд. 

Аммо ҳадафи таҳқиқоти мо дар ин зербоб баррасии ҳамаҷонибаи 

ҷомеаи иттилоотиро дарбар намегирад. Онҳоро илмҳои фалсафӣ, 

иҷтимоӣ ва сиѐсӣ хеле амиқ дарк мекунанд. Мо ба як консепсияи камтар 

инкишофѐфтае рӯ меоварем, ки дар бораи давраи пасоиндустриалӣ ба 

вуҷуд меояд, яъне ба мафҳуми «ҷомеаи шабакавӣ», ки онро М.Кастеллс, 

Ҷ.ван Дейк ва дигарон ба таври муфассал тавсиф кардаанд. Мо мутмаин 

ҳастем, ки ҷомеаии шабакавӣ ин ҳадафи ниҳоии рақамикунонӣ мебошад. 

Ба назари Н.Болз «ҷомеаи муосирро метавон ҳамчун шабакаи 

пайвастҳои интихобкунанда тасвир кард, ки бо фардияти шабакавӣ ва 

хусусигардонии афзояндаи муошират хос аст» [12, с. 103]. 

Дар ин радиф, бояд ба мазмуни мафҳуми ҷомеаи иттилоотӣ ва 

мафҳуми ҷомеаи шабакавӣ таваҷҷуҳ намуд. Мафҳумҳои дар боло 

зикргардида барои тавсифи намудҳои ҷомеаҳои муосир истифода бурда 

мешаванд. Дар ҳолати истифодаи мафҳуми «ҷомеаи иттилоотӣ», ки 

хосси кишварҳои тараққиѐфтаи ҷаҳон мебошад, сатҳи баланди 

истифодабарии технологияҳои рақамӣ-технологӣ дар назар дошта 

мешавад. Олими аврупоӣ Ван Дейк дар таҳқиқоти худ оид ба «ҷомеаи 

шабакавӣ» [103] пажуҳиши муфидеро ба анҷом расонидааст. 

Ба назари олимон, мафҳуми ҷомеаи иттилоотӣ ба раванди истеҳсол 

ва истифодаи иттилоот дар як ҷомеаи мушаххас дахл дорад ва аммо дар 

мавриди ҷомеаи шабакавӣ бештар ба тағйироти сохторӣ ва ташкилӣ 

таваҷҷуҳ менамоянд. Дар ин қарина, фаҳмидани раванди тағйироти 

сохторӣ барои дарки табиати рақамикунонӣ мусоидат хоҳад кард. Зеро 

он хусусиятҳои худро дорад ва онҳо ба муҳити зисти инсон бевосита 

таъсир менамоянд. Аз нуқтаи назари Мешков Станислав назарияи 

шабака нисбат ба дигар назарияҳое, ки худро тавсифи мукаммал ва 

фарогири равандҳои иҷтимоӣ медонанд, як қатор бартариҳо дорад. 

«Аввалан, он метавонад бо бисѐр назарияҳои дигар пайваст шавад. 

Дуюм, аз ҷиҳати идеявӣ бетараф аст ва сеюм, барои тавсифи динамикаи 

равандҳои ҷамъиятӣ ба қадри кифоя чандир ва кушода аст» [137]. 

Дар заминаи ин кор, бартарии дигари назарияи шабака, ки Мешков 

Станислав таъкид кардааст, ки «азарияи шабака метавонад намунаи 

омӯзиши гурӯҳҳо ва ҷомеаҳои маҷозӣ бошад, ки дар доираи онҳо, аз як 

тараф, қисми муҳимми фаъолияти шабакавии фард амалӣ мешавад, аз 

тарафи дигар, маҳсули эҷодиѐти дастаҷамъона тавлид мешавад» [137]. 

Дар шакли умумии он, шабака маҷмуи гиреҳҳои ба ҳам алоқаманд 

аст. Хусусиятҳои асосии шабака ғайримутамарказ будан ва мавҷудияти 

робитаҳои уфуқӣ байни унсурҳои дохилии он мебошанд. Гиреҳҳои 

шабака метавонанд шахсони алоҳида, гурӯҳҳо, ҷомеаҳо, муассисаҳо 

бошанд. Р.Хойслинг робитаҳоро дар шакли шабакаҳое пешниҳод 

мекунад, ки тавассути онҳо намудҳои гуногуни фаъолияти иҷтимоӣ 

(масалан, муоширати дӯстона, савдо) – и иштирокчиѐни он (нуқтаҳои 

гиреҳ) ҷараѐн мегиранд [42]. 

Дар дохили шабакаҳо марказ ва музофотро ҷудо кардан мумкин аст. 

Аммо аз сабаби мутаҳаррик будани сохтори ҳуҷайраи шабака, онҳо 

метавонанд бо мурури замон ба ҳаракат дароянд. Коршиносони соҳа се 

хусусияти шабакаро тавсиф мекунад: «зинда мондан, яъне қобилияти кор 

кардан дар доираи васеи пайкарбандӣ (конфигуратсия) воқеият ва 

муқовимат ба ҳамлаҳо; чандирӣ, яъне қобилияти аз нав танзим кардан 

мутобиқи муҳити тағйирѐбанда ва миқѐспазирӣ, яъне қобилияти тағйир 

додани андоза бо талафоти камтарин»[118, с.40]. 

В.Ю. Музычук олими русзабон ибрози назар менамояд, ки «Дар 

ҳаѐти иҷтимоӣ, шабакаҳо, пеш аз ҳама, ҳамчун сохторҳои 

коммуникатсионӣ амал мекунанд, ки дар доираи он мубодилаи иттилоот 

ва фаъолияти мутақобила сурат мегирад. Шабакаҳои коммуникатсионӣ 

шаклҳои тамос мебошанд, ки тавассути ҷараѐни паѐмҳо байни 

коммуникаторҳо, иртиботкунандагон дар фазо ва вақт ба вуҷуд меоянд» 

[118, с.37]. 

Дар афкори иҷтимоии асрҳои XX-XXI таҳқиқи масъалаҳои 

коммуникатсия дар асри XX яке аз масъалаҳои марказӣ гардид. 

Масалан, «гардиши забоншиносӣ» - и Л.Витгенштейн, консепсияи 

Ҷ.Хабермас дар бораи доираҳои ҷамъиятӣ ва амали коммуникативӣ, 

назарияи иҷтимоии Н.Луманро, ки ба мафҳуми коммуникатсия асос 

ѐфтааст ва ғайраро мисол овардан кифоя аст. Муносибатхои иҷтимоӣ 

беш аз пеш ҳамчун якҷоя намудани мубодилаи моддию 

коммуникатсионӣ арзѐбӣ гарданд. 

Бо паҳн шудани воситаҳои алоқаи оммавӣ аз телеграф ба Интернет 

мубодилаи мустақими иттилоот байни шахсони алоҳида бо роҳҳои 

дурдаст ва ғайримустақим пурра гардид. Рушди муҳити интернет нишон 

медиҳад, ки дар баъзе ҳолатҳои иҷтимоӣ иртиботи ғайримустақим аз 

иртиботи шахсӣ афзалтар ва бештар табиӣ аст. 

Олимони рус В.В.Лапкин ва И.С.Семененко барои боз ҳам хубтар 

фаҳмидани воситаҳои иртибот дар давоми муносибатҳои иҷтимоӣ  

мафҳуми «информодернизм» - ро истифода мебаранд. Ба андешаи онҳо, 

«ҳамгироии шахсиятҳо дар асоси талаботи сифатан мураккаб ва 

тағйирѐфта нисбат ба хусусияти иштироки онҳо дар муоширати иҷтимоӣ 

ба даст оварда мешавад» [119, с.40]. 

Ба андешаи муҳаққиқони русзабон «Ҷаҳонишавӣ бо воситаи 

абзорҳои нави иртиботӣ ба эъмори воқеияти нави иҷтимоӣ сабаб 

гардид, яъне шабакаҳои нави иҷтимоӣ дар асоси Интернет муоширати 

инсонро интерактивӣ намуд. Шарти ташаккули чунин фазо, алоқаи 

фардӣ ва зарфияти интерактивӣ ба муҳити иттилоотии умумиҷаҳонии он 

мебошад, ки ба воситаи он фарди иҷтимоӣ ба меъѐру стандартҳои нави 

рафтор, шароити нави зиндагӣ ва маҳдудиятҳои нав дар дастрасӣ ба 

захираҳо ҳамроҳ мешавад» [119, с.41]. Ба андеша мо, ҷаҳонишавӣ 

тавассути технологияҳои нави иртиботӣ боиси шаклгирии фазои нави 

иҷтимоии интерактивӣ гардида, дар он фард ба низоми нави меъѐрҳо, 

стандартҳо ва шароити зиндагӣ дар муҳити иттилоотии умумиҷаҳонӣ 

мутобиқ мегардад. 

Дар ин маврид, як гурӯҳ пажуҳишгарон бар ин назаранд, ки дар 

ҷомеаи муосир ду модели паҳнкунии иттилоот бо ҳам вуҷуд дорад, ки 

яке дар раванди истифодаи расонаҳои анъанавӣ ва дигаре дар пайи 

густариши фанновариҳои интернетӣ ташаккул ѐфтааст. Коршиносони 

соҳа чунин ақида доранд, ки рақамикунонӣ на танҳо дар асоси пайдоиш 

ва рушди технологияҳои иртиботӣ паҳн мегардад, балки нақши 

воситаҳои паҳнкунӣ ѐ интиқоли иттилоот дар ин раванд хеле муассир аст 

[114, 121, 137, 147]. 

Муҳаққиқони соҳа, инчунин, таъкид менамоянд, ки хосияти 

муошират дар шабакаҳои иҷтимоӣ аз он иборат аст, ки он интерактив 

аст ва дар дилхоҳ замону макон, дар фазои маҷозӣ сурат мегирад. Дар 

фазои шабакаи иҷтимоӣ ҳам истеъмолкунанда ва ҳам истеҳсолкунандаи 

контентӣ бо ҳам дар ҳамкорӣ қарор мегиранд ва ин муоширати 

баробарҳуқуқ мебошад. Аз нуқтаи назари Г.Кардозо, модели робитаи 

шабакавӣ дорои се хосияти махсус аст: «интерактив будан, ташаккули 

шабакаҳои васоити ахбори омма ва байнишахсӣ; мавҷудияти равандҳои 

глобалии алоқа. Парадигмаи нав дар атрофи фард, корбари навоваре 

сохта шудааст, ки мундариҷаро дар муҳити иттилоотии фардӣ эҷод ва 

паҳн мекунад» [97, с.589]. 

Ҳамин тариқ, иртиботи иҷтимоӣ дар муҳиту фазои рақамӣ ба худ 

вижагиҳои нав касб менамоянд ва ин яке аз хусусиятҳо раванди 

рақамикунонӣ маҳсуб меѐбад. Муҳаққиқи рус А.В.Назарчук аз байни 

дигар назариѐтчиѐн ишора мекунад, ба чунин хусусиятҳо 

«бисѐршабакавӣ, бисѐрмасирӣ, такроршавандагии сохтор ва қобилияти 

ҳар як гиреҳ барои эҷод кардан ва на танҳо интиқоли иттилоотро дорад, 

балки сохторҳои навро низ ба вуҷуд меоварад ва «субъекти озодии ирода 

ва амал буда метавонад» [69, с.63]. Бо шарофати хусусияти охирин, 

шабакаҳои шахсони алоҳида ѐ созмонҳо қодиранд, ки пайваста дигаргун 

шаванд, муттаҳид шаванд ва пароканда гарданд, васеъ ва коҳиш ѐбанд, 

иштирокчиѐни навро қабул кунанд ѐ онҳоро хориҷ кунанд. 

М.Кастеллс Консепсияи муфассалтарини ҷомеаи шабакавиро таҳия 

кардааст, ки ӯ ин падидаро дар шароити инқилоби технологӣ баррасӣ 

менамояд: 

 «якум, муошират омили низомсози ҷомеаи муосир аст;  

дуюм, тағйирот дар соҳаи технологияҳои иттилоотию 

коммуникатсионӣ тағйиротро дар ҳамаи соҳаҳои ҷомеа» [118. с.39].   

М.Кастеллс ҷомеаи шабакавиро чунин маънидод менамояд, ки он 

чунин аст: «ҷомеаи шабакавӣ, ҷомеае мебошад, ки сохтори иҷтимоии он 

дар атрофи шабакаҳое сохта шудааст, ки тавассути технологияҳои 

коммуникатсионии ба шакли иттилооти рақамӣ табдилѐфта ва дар асоси 

микроэлектроника ташаккулѐфта, фаъол гардиданд» [118. с.41]. Сарфи 

назар аз он ки он ҳанӯз дар солҳои 1960 ва 1970 ташаккул меѐбад, 

Интернет ба рушди он таъсири бузург расонд ва ба бисѐр одамон имкон 

дод, ки дар вақти зарурӣ ва дар миқѐси ҷаҳонӣ бо бисѐр одамон 

муошират кунанд. [122]. 

Месазад як воқеиятро зикр дошт, ки новобаста аз он ки ҷомеаи 

рақамии шабакавӣ як падидаи глобалӣ маҳсуб меѐбад, он на ҳама 

қишрҳои иҷтимоиро фаро гирифтааст. Дар ҷаҳон як намуд нобаробарии 

рақамӣ пайдо шудааст, ки аз шабакаҳои иҷтимоӣ дар канор мондани як 

қисми муайяни аҳолии ҷаҳонро бозтобӣ медорад. Ҳол он ки ин аҳолӣ бо 

воситаи абзорҳои мобилӣ ба шабакаҳои иҷтимоӣ дастрасӣ доранд. 

Набояд аз хотир баровард, ки корхонаҳои бузурги истеҳсолӣ, 

гурӯҳҳои тиҷоратии рақамӣ, хидматҳои рақамӣ ҳамагон як қисми 

ҷудонопазири ҷомеаи шабакавии рақамӣ маҳсуб меѐбанд ва кулли 

инсоният аз онҳо истифода мебарад. Ба ҳамин хотир, онҳо имрӯз як 

ҷузъи муҳимми сохтори иҷтимоии ҳар як ҷомеа ба ҳисоб мераванд ва 

равандҳои иҷтимоӣ ба онҳо таъсиррасон мебошад. 

Ҷомеаҳои шабакавие, ки бо воситаи технологияи нави рақамӣ арзи 

ҳастӣ кардаанд, бештар робитаҳои зиѐди уфуқӣ доранд ва онҳо аксар 

вақт ғайримуттамарказ мебошанд. Дар ҷомеаи шабакавӣ маҳз 

мавҷудияти технологияи муосири рақамӣ имконияти фаъолиятро муҳайѐ 

месозад. Дар чунин ҷомеаҳои шабакавӣ сохторҳои анъанавӣ аксаран аз 

байн мераванд. 

Зарурати мансубият ба ҷомеа шахсро маҷбур мекунад, ки робитаҳои 

иҷтимоӣ - оила ва дӯстонро нигоҳ дорад ва мустаҳкам кунад. Ҳатто дар 

масофаи дур ҳам ин робитаҳо ба воситаи дарѐфти иттилоот, дастгирӣ, 

гузаронидани вақти фароғат, намоиши иштироки шаҳрвандӣ ва ғайра 

амалӣ мегарданд. Дар ҷомеаи шабакавӣ низоми нави ҳамкории иҷтимоӣ 

ба вуҷуд меояд, ки маркази он шахсият аст. Асоси он, ба ақидаи 

М.Кастелл, фардикунонии муносибатҳои меҳнатӣ ва иқтисодии байни 

шахс ва корхонаи шабакавӣ мебошад.  

Ба ақидаи М.Кастеллс барҳам хӯрдани оилаи патриархалӣ, 

ободонии шаҳрҳо, зиѐд шудани фосилаи байни шахрванд ва давлат 

танҳо ба ин раванд мусоидат мекунад. Фардгароии шабакавӣ қолаби 

нави муносибатҳои иҷтимоӣ дар ҷомеаҳои муосир маҳсуб меѐбад. Яъне 

шабакаи нави иҷтимоӣ аксар вақт дар асоси талаботу афзалиятҳои 

фардҳо таъсис дода мешавад. 

Муҳаққиқ М.Кастеллс дар ин бобат, дар яке аз асарҳояш бевосита 

таъсири шабакаҳои иҷтимоиро ба раванди таҳаввулот дар ҳаѐти инсон 

таҳқиқ намудааст. Андешаи ин муҳаққиқи барҷаста чунин аст ки, 

«бунѐди таҳаввулоти глобалӣ, пеш аз ҳама, гузариш ба тарзи нави 

истеҳсолот дар иқтисод, яъне истеҳсоли иттилоот ҳамчун маҳсулоти ба 

фурӯш раванда қарор мегирад» [96].  

Таҳлили муфассали ин тадқиқоти бунѐдӣ аз доираи ин кор берун 

аст, аммо бояд қайд кард, ӯ на танҳо даҳҳо асарҳои соҳаи иқтисод, балки 

оморро ҳамчун пойгоҳҳои муътамад далел оварда, мавқеи афзояндаи 

корпоратсияҳо ва созмонҳои фаромиллиро дар истеҳсолоти ҷаҳонӣ, 

молия ва бахшҳои технологияҳои иттилотӣ нишон медиҳад. 

Тағйироти иқтисодӣ боиси дигаргунӣ дар сиѐсат, фарҳанг ва 

сохтори иҷтимоӣ мегардад. Дар заминаи ин кор, дар бораи дигаргуниҳо 

дар фарҳанг, ки Г.В Осипов ва  С.В.Климовитский тасвир кардаанд, 

тавакқуф кардан зарур аст. Ба ақидаи ӯ, «Шабакаҳои иҷтимоии 

иртиботӣ, пеш аз ҳама, қонунмандӣ ва хусусиятҳои худро доранд. Дар 

ҳолати воридшавии фард ба он ӯ бояд ба мантиқу муҳити ин шабака 

мутобиқ шавад ва дар фаъолияти ин гуна шабака фаъолона иштирок 

намояд. Фарҳанги маҷозияти воқеӣ бо интиқоли Интернет дастгирӣ 

карда мешавад, ки дар навбати худ, он барои паҳншавии фардгароии 

онлайнӣ ҳамчун шакли бартаридоштаи иҷтимоӣ бо кумаки муносиби 

моддӣ мусоидат менамояд» [122, с.157]. 

Дар муҳити интернетӣ шабакаи иҷтимоӣ дар ташаккули 

муносибатҳои нави иҷтимоии фард аҳаммияти махсус ба худ касб 

менамояд. Як фард имкон дорад, вобаста ба манфиатҳои шахсӣ ѐ касбии 

худ, майлонҳои арзишиаш дар Интернет, шабакаи иртиботии худро бо 

дигар афрод таъсис диҳад. Г.В Осипов ва  С.В.Климовитский чунин 

менависанд, ки «Бо мурури замон шабакаҳо ба ҷамоатҳои маҷозӣ табдил 

хоҳанд ѐфт, ки ҳамчун абзорҳои муҳимми ҳамгироӣ ва сафарбаркунӣ, 

ҳамчун абзори ҷисмонӣ хоҳанд буд ва мо худро дар дохили як фазои 

«гибридии коммуникатсионӣ» хоҳем ѐфт, ки дар он фазои воқеӣ ва фазои 

киберӣ дар иттиҳод мавҷуд хоҳанд буд. Бо вуҷуди ин, фард дар маркази 

ин сохтори нави иҷтимоӣ боқӣ мемонад, ки бо пайвандҳои худсохт иҳота 

шудааст» [122]. 

Дар робита ба ин, лоиҳаҳо дар соҳаи воқеияти афзоянда (augmented 

reality-AR) ҷолиб мебошанд, ки омезиши муҳити воқеӣ ва маҷозӣ, илова 

кардани объектҳои хаѐлӣ ба объектҳои моддӣ ва ҳамчун воқеият қабул 

кардани он, назаррас мебошанд. Технологияи AR ҳам дар соҳаҳои 

махсус истифода мешавад. Аз ҷумла, дар соҳаҳои тиб, дар таҷҳизоти 

низомӣ ва дар ҷойҳои ҷамъиятӣ, дар саноати бозӣ, дар ВАО, дар 

осорхонаҳо ва дар санъат. Аз ин рӯ, дар ин ҳолат воқеияти афзоянда 

дарки ашѐро амиқтар намуда, дар бораи он маълумоти бештар медиҳад. 

Имрӯз, масалан, истифодаи технологияҳои рақамӣ дар соҳаи мудофиа ба 

давлат имконият медиҳад, ки баҳри ба даст овардани ғалаба дар 

майдони ҳарб қарорҳои манфиатоварро қабул намояд.  

Технологияи рақамӣ бо тариқи омезиши муҳити воқеӣ ва маҷозӣ 

мазмуну моҳияти бурдани ҷангу набардҳои ҳарбиро дар асри XXI 

комилан дигаргун кард. Аслиҳаҳои дорои технологияи рақамӣ бо тариқи 

сохтани воқеияти афзоянда дар мониторӣ истифодабарандагонашонро, 

шароити ҷангиро дар майдони ҳарб аѐнтар инъикос менамоянд ва ҳатто 

сенарияҳои гуногунро пешкаш мекуннад.  

Бар замми ин гуфтаҳо, технологияи рақамӣ ба мазмуни падидаи 

иҷтимоӣ тағйироти куллӣ ворид намудааст ва он чандирии махсус ба худ 

касб намудааст. Зеро ки дар ин ҳолат, аз як тараф, озодӣ дар интихоби 

тарзи муошират ва фаъолияти иҷтимоӣ таъмин мегардад ва аз тарафи 

дигар, аҳолии ҷаҳонро ба гурӯҳҳо аз рӯйи талаботу ниѐз тақсим 

менамояд. Дар ин қарина, дар фазои маҷозӣ ҷамоатҳое сохта мешаванд, 

ки дар он фард мустақилона макону замон ва сифати муоширатро 

муайян менамояд. 

Ҳамин тавр, ҷомеаи шабакавӣ ягон падидаи фавқулодда нест ва ба 

назари мо, ҳам паҳлуҳои мусбат ва ҳам паҳлуҳои манфӣ дорад. Хусусан, 

ақидаи коршиносон, ки ҷомеаҳои воқеӣ бо ҷомеаи маҷозӣ омехта 

мешавад баҳсбарангез гардидааст. Олими британиягӣ Ф.Уэбстер дар ин 

бора қайд мекунад, ки «муоширати одамон дар дохили шабакаи иҷтимоӣ 

ва гузаштани ин муошират аз фазои воқеӣ ба фазои маҷозӣ аз бисѐр 

омилҳо вобастагӣ дорад. Махсусан, таҷрибаи истифодабарии шабакаҳои 

маҷозӣ исбот менамоянд, ки баъзан фаъолияти рақамӣ дар доираи фазои 

маҷозӣ танҳо дар дохили он боқӣ монда, ҳамчун нияти амал ҳам маҳфуз 

мемонад. Аммо баъзан аз ҳисоби зиѐд шудани ҳамфикрони маҷозӣ 

доираи амалу фаъолияти шабакаи иҷтимоӣ дар фазои маҷозӣ аз доираи 

худаш ба берун мебарояд ва ҳатто имкони дар фазои воқеӣ паҳн 

шуданро дар худ дорад» [39, с.142]. 

 Дар ҷомеаҳои муосири шабакавӣ, ки аслан дар заминаи 

технологияҳои иртиботӣ ва рақамӣ сохта мешаванд, аз як тараф, 

имкониятҳои васеъро барои рушди инсон фароҳам овардаанд, ки онҳо 

дар кори маҷозӣ, таҳсили маҷозӣ, муоширати маҷозӣ ва ҳатто 

фаъолияти сиѐсии маҷозӣ ифода меѐбанд. Аз тарафи дигар, бояд қайд 

намоем, ки фаъолияти мо ва ҳатто рафтору амали мо дар фазои маҷозӣ 

аз ҷониби соҳибони ширкатҳои рақамӣ дар зери назорат боқӣ мемонад. 

Ба ҳамин хотир, дурнамои рушди зеҳни сунъӣ ва раванди 

рақамикунонии ҳаѐти инсон ҳоло мушкилиҳои зиѐдеро дар худ дорад.  

Муҳаққиқ М.Кастеллс се мушкилиро, ки дар назди форматсияи 

ташаккулѐбанда ба вуҷуд омада истодааст, муайян мекунад. Якумаш бо 

озодӣ алоқаманд аст. Шабакаи ҷаҳонӣ иртиботи ҷаҳонии озодро дар 

назар дорад, аммо дар ин қарина, чунин саволе пайдо мешавад, ки 

дастрасӣ ба инфрасохтори шабакаро кадом ниҳод назорат хоҳад кард?  

Мушкилоти дуюм, бо хатари маҳрум будан аз дастрасӣ ба шабака 

алоқамандӣ дорад. Ҳар қадаре ки Интернет рушд кунад, ҳамон қадар 

гурӯҳҳои осебпазир зиѐд мешаванд. Бо сабабҳои техникӣ, иқтисодӣ ва 

фарҳангӣ, ки ба Интернет дастрасӣ надоранд. Ин маҳдудиятҳоро 

Д.Болтс таъкид мекунад, ки «пайвастшавӣ ба интернет уҳдадории 

иҷтимоӣ аст, ки ҳеҷ кас наметавонад аз он гурезад» [12, с.103]. 

Мушкилоти сеюм - ин ташаккули қобилияти коркард, ҷустуҷӯ, 

дарки иттилоот барои истеҳсоли донишҳои нав дар шахсият мебошад. 

Равшан аст, ки кайд мекунад М.Кастеллс ба мо таълими нав, 

педагогикаи нав лозим мешавад, ки ҳадаф аз он тарбия кардани одами 

мустақили дорои қобилияти доимии омӯзиш мебошад. Рушди босуръати 

шаклҳо ва барномаҳои таълими онлайнӣ (Coursera, edX, Open Education, 

Universarium ва ғайра), ки ба шарофати он ҳар як корбари интернет 

метавонад аз курсҳо ва тахассусҳои бисѐре аз донишгоҳҳои ҷаҳон 

гузарад, ин фарзияро бори дигар тасдиқ мекунад. 

Чунончи ки таҳқиқҳо нишон медиҳад, иқтидори худи эҷодии 

расонаҳои нав метавонанд ҷавоби ин мушкилотро диҳанд. Кӯшишҳо 

барои маҳдуд кардани озодии муошират дар шабака ва кӯшиши 

муқовимат ба он, нобаробарии рақамӣ, зарурати рушди иттилоотӣ ва 

саводнокии ВАО - ҳамаи ин аз ҷониби як қатор пажуҳишгарон ва 

созмонҳои байналмилалӣ ҳамчун мушкилоти фазои шабакаи ҷаҳонӣ 

муайян карда мешавад [123]. Инсон бо истифода аз васоити нав, ки 

дорои хусусиятҳои низоми худташкил ва худинкишофѐбанда аст, маҷбур 

аст, ки ин мушкилоти даврони рақамиро ҳал намояд. 

Модели ҷомеаи шабакавӣ, ки аз ҷониби М.Кастеллс таҳия шудааст, 

барои шарҳ додани оқибатҳои иҷтимоии тағйироти технологӣ ва нақши 

расонаҳои нав дар фазои иттилоотии ҷаҳонӣ кумак мекунад. Бо вуҷуди 

ин, мо ба детерминизми технологӣ майл надорем, аз ин рӯ, барои 

фаҳмонидани моҳияти раванди рақамикунонӣ ва иқтидори эҷодии онҳо, 

мо инчунин ба дидгоҳҳои назариявии муаллифоне, ки дар парадигмаи 

дигар қарор доранд, муроҷиат намоем. Ян ван Дейк яке аз мунаққидони 

М.Кастеллс аст, ки фаҳмиши дигареро дар бораи ҷомеаи шабакавӣ 

пешниҳод кардааст [103]. 

Умуман, аз таҳлилҳо бармеояд, ки ба назари коршиносони ғарбӣ 

шабакаҳои иҷтимоӣ як сохтори шакли нави ҷомеаҳои муосир маҳсуб 

меѐбанд ва ба ҳеҷ ваҷҳ, онҳо набояд ҳамчун мундариҷаи он арзѐбӣ 

гарданд. Ҷомеаи муосир имрӯз новобаста аз он ки таҳти таъсири раванди 

рақамикунонӣ қарор дорад, то ҳол аз одамон ва гурӯҳҳои иҷтимоӣ 

иборат аст ва муносибатҳои байни онҳо худ танҳо бо робитаи рақамӣ 

маҳдуд намегардад. Чунки «Бо ҳамроҳ шудан ба ҷомеаи маҷозӣ, 

шахсони алоҳида ба он «бағоҷи қоидаҳо», ҳувиятҳо ва изҳоротеро ворид 

мекунанд, ки онҳо онро ҳамчун аъзои гурӯҳҳои «табиӣ/воқеӣ» [103] 

пайдо кардаанд. Ба андешаи муҳақиқ Ван Дейк «ҳаѐти маҷозӣ ин ҳаѐти 

иҷтимоиро пурра мекунад ва ин раванд метавонад хеле самаранок 

бошад» [103, с.134]. 

Ҳолати таҳлили фаъолияти одамон дар шабакаҳои рақамӣ нишон 

медиҳад, ки корбарон дар фазои маҷозӣ на танҳо бо ҳам вобаста ба 

талаботу ниѐзи худ ҳамкорӣ менамоянд, балки онҳо метавонанд бо ҳам 

зиддият дошта бошанд ва ин ҳолат боиси пайдоиши низоъ ва бархӯрдҳо 

хоҳад гашт. Бояд дар ин қарина дар бораи бархӯрди манфиатҳо, 

ҳувиятҳо ва майлонҳои арзишӣ ҳам андеша намуд. Аксар вақт 

коршиносон ба ҷанбаҳои техникии ҷомеаи шабакавии рақамӣ ва 

рақамикунонӣ назар афканда, паҳлуҳои равонии онро ба эътибор 

намегиранд. 

Махсусан, Ван Дейк ҷомеаи шабакавии рақамиро ҳамчун «ҷомеае 

мефаҳмад, ки дар он шабакаҳои иҷтимоӣ ва васоити ахбори омма тарзи 

асосии ташкил ва сохторҳои муҳимтарини онро муайян мекунанд». [103, 

с.268] Ҳамин тариқ, ба андешаи мо, шабакаҳои рақамӣ воҳиди асосӣ дар 

ҷомеаҳои муосир маҳсуб наѐфта, балки афроде, ки бо воситаи 

технологияи муосири рақамӣ ба он пайваст шудаанд, меҳвари ҷомеаи 

шабакавии рақамиро ташкил медиҳанд. 

Агар мо имрӯз ҷомеаи шабакавии рақамиро бо ҷомеаи анъанавии 

оммавӣ муқоиса намоем, ки дар он гурӯҳҳои одамон ҷузъи муҳим маҳсуб 

меѐбанд, пас мебинем, ки ин ҷо масоили ҳамзистии осоиштаи ҷисмонӣ 

дар фазои воқеӣ як омили муҳимми рушди ҷомеаи анъанавӣ маҳсуб 

меѐбад. Ҷомеаҳои анъанавии оммавӣ аз ҷиҳати сохтор муттамарказ  

мебошанд ва дар он муоширати шахсӣ дар фазои воқеӣ дар ҷойи аввал 

қарор дорад. Аммо байни коршиносон чунин ақидае вуҷуд дорад, ки дар 

ояндаи наздик мақоми ҷомеаҳои анъанавии оммавиро бояд шабакаҳои 

иҷтимоӣ иваз намоянд ва ин раванд, пеш аз ҳама дар кишварҳои аз 

ҷиҳати технологӣ пешрафтаи дунѐ татбиқ хоҳад шуд. Аллакай дар 

ҷомеаҳои давлатҳои муттарақии олам робитаҳои ба ҷомеаи анъанавии 

оммавӣ хос, аз қабили оила, ҳамсоя ѐ созмони ҷамъиятӣ аз байн рафта 

истодаанд. 

Дар ин қарина чунин ба назар мерасад, ки ҷомеаҳои шабакавии 

рақамӣ муттамарказ нестанд. Дар ин маврид, Ван Дейк қайд мекунад, ки 

«шахс метавонад аз рӯйи таваллуд узви ҷомеаи оммавӣ бошад, аммо дар 

ҷомеаи шабакавии инфиродӣ бояд барои ҳуқуқи ишғоли ҷой мубориза 

барад» [103, с.36]. 

Дар робита бо ин метавон гуфт, ки имрӯз шабакаҳои иҷтимоӣ ба 

хиштҳои ҷомеаҳои муосири рақамӣ табдил ѐфтаанд. Яъне он соҳаҳои 

иқтисоду фарҳанг, илму маориф ва сиѐсатро куллан ба таври нав эъмор 

мекунад. Ҳамин тариқ, рақамикунонӣ на танҳо соҳаҳои мухталифи ҳаѐти 

ҷомеаро дигаргун месозад, балки қолабҳои нави рафтору кирдори 

фардро дар ҳар гуна фазои иҷтимоӣ ба таҳаввулот оварда мерасонад. 

Илова ба «консепсияи ҷомеаи шабакавӣ, дидгоҳи синергетикӣ барои 

дарки табиати фазои маҷозӣ низ кумак мекунад. Равобити иҷтимоӣ ва 

ҳамкориҳоро дар дохили шабакаи ҷаҳонӣ» [103, с.30] метавон ҳамчун 

системаҳои худташкилкунандаи ноустувор баррасӣ кард, ки пайваста 

мураккабтар мешаванд ва кӯшиш мекунанд, ки тартиботро аз 

бесарусомонӣ (хаос) ба низом дароранд.  

Дар ин росто, эродҳои И.Пригожин арзишманд аст, ки назарияи 

равандҳои ғайримувозинати ӯро бо ғояи ҷомеаи шабакавӣ мепайвандад. 

Ба ақидаи ӯ, «Ҷаҳонишавӣ ва инқилоби шабакавӣ на танҳо ба робитаи 

бештари одамон бо ҳамдигар, балки инчунин ба баланд шудани нақши 

фарди алоҳида дар раванди таърихӣ оварда расонид. Ҳамон тавре ки 

рафтори як зарра дар нуқтаи бифуркатсия метавонад конфигуратсияи 

системаро дар сатҳи макроскопӣ хеле тағйир диҳад, одами эҷодкор, на 

оммаи саркаш, балки ба рӯйдодҳои таърихӣ дар марҳилаи нави 

таҳаввулоти ҷомеа ҳар чи бештар таъсир мерасонад» [126]. 

Хусусиятҳои шабака, аз қабили худташкилкунӣ, чандирӣ, 

ғайримуттамарказ буда, бо истиораи постмодернии ризома ифода 

меѐбад, ки онро постструктуристони фаронсавӣ Ж.Делез ва Ф.Гваттари 

пешниҳод кардаанд. Консепсияи ризома фазои компютерии виртуалиро 

равшантар тавсиф мекунад. Мафҳуми ризома (аз франсузӣ rhizome - бехи 

растанӣ) дар ботаника барои ифодаи сохтори системаи реша истифода 

мешавад. Маънои шакли решаи растаниеро дорад, ки пояи алоҳидаи 

зеризаминӣ надорад. Дар чунин система решаи марказӣ вуҷуд надорад 

ва тамоми шабака аз решаҳои сершумор дар як вақт марказӣ ва 

ғайримарказӣ иборат аст. Муттамарказии онҳо дар он аст, ки ҳар яки 

онҳо метавонанд навдаи пурсамар диҳанд, ғайримуттамарказ будани 

чунин система дар он ифода меѐбад, ки дар сурати марги чунин реша, 

унсурҳои боқимондаи системаи реша зарар намебинад.  

Дар баробари ин, шабака он чунон мураккаб ва шохадор аст, ки 

тамоман нест кардани он кори душвор аст. Мафҳуми ризома бо 

консепсияи Интернет зич алоқаманд аст, зеро ки дар он ҷо низ «реша»-и 

марказӣ низ вуҷуд надорад ва марги як пайванд ба марги тамоми 

система оварда расонда наметавонад. Тавре ки Г.В. Осипов ва С.В. 

Климовитский қайд мекунанд, «ба маънои васеъ, ризома метавонад 

ҳамчун тасвири ҷаҳоне хидмат кунад, ки дар он муттамарказ будан, 

тартиб ва симметрия вуҷуд надорад» [122].  

Ризома як томияти кушода, мобилӣ ва худтанзимкунанда аст. 

Мавҷудияти ризома ба якчанд принсипҳои зерин асос ѐфтааст: 

«1) пайвастагӣ ва якхела будан;  

2) гуногунандешӣ;  

3) барқароршавии шикаста. 

Мувофиқи принсипи якуми сохти ризома ҳар ҷои ризома ба ҳар ҷои 

дигари он часпида метавонад ва бояд часпонида шавад. Ин тамоилгирии 

он аз хусусияти дарахт ѐ реша, ки ҷой, тартибро муқаррар мекунад, хеле 

фарқ мекунад» [126].  

Ризома нуқтаи ибтидоии нашъунамо надорад, марказ надорад, дар 

байни қисмҳои он иерархия вуҷуд надорад. Аз ин рӯ, ҳеҷ яке аз онҳо 

нисбат ба дигараш бартарӣ дошта наметавонанд. Ж.Делез ва 

Ф.Гваттари ризомаро ҳамчун як роҳи сохторбандии томият/якпорчагӣ 

дар муқобили дарахт гузоштаанд. Яъне, дарахт ҳамчун унсури табиат 

иерархӣ, интегралӣ, ягона, якҷониба буда, боло ва поѐн, ибтидо ва 

интиҳо, гузашта ва оянда дорад. Он шоха шуда, ба системаи бинарӣ 

табдил меѐбад.  

Мактабҳои илмӣ, дин, сиѐсат ҳамчун низом ҳаѐти воқеӣ аз рӯйи 

сохтори дарахтон ташаккул ѐфтаанд. Сохтори ризома, бар хилофи 

сохтори дарахт ташаккул меѐбад. Он на ҷавҳар дорад ва на марказ, «на 

субъект ва на объект, танҳо таърифҳо, миқдорҳо, андозаҳо мавҷуданд, 

ки бидуни тағйир додани табиати худ афзоиш ѐфта наметавонанд» [126]. 

Аз сабаби ноустувории хосси худ, ризома дорои зарфияти беохир 

барои тағйирот ва эҷодкорӣ мебошад. Он метавонад беохир тақсим ва 

дигаргун шавад. Ризома дар асоси принсипи «холигии ночиз» (asignifying 

rupture)» инкишоф меѐбад. Принсипи «холигии ночиз» бо набудани 

вобастагии тамоми сохтор, ба ягон гиреҳ тавсиф карда мешавад. Ҳатто 

агар гиреҳи ризома шикаста бошад ҳам, худи сохтор корашро идома 

медиҳад ва дар оянда хатро барқарор мекунад ѐ навашро истифода 

мебарад. Ин принсип принсипи асосии Интернет аст, зеро шабака дар 

аввал дар чунин шароит таҳия шудааст.  

Принсипи «холигии ночиз» (asignifying rupture) пешбинӣ мекунад, 

ки сохтори ризомаро дар ҳама ҷо шикастан мумкин аст ва ин раванд ба 

якпорчагии он таъсиррасон нест. Ҳеҷ гуна холигӣ барои барқарор 

кардани афзоиши он монеа нест. Ризома дар ҳамон самти пештара 

афзоиш меѐбад ѐ навашро интихоб мекунад. Дар ҳар лаҳзаи вақт дар 

байни ҳама гуна хатҳои ризома пайвастшавӣ метавонад ба таври 

ғайричашмдошт ба вуҷуд ояд, ки пайкарбандии (конфигуратсия) нави 

доимо тағйирѐбандаро эҷод кунад. Агар сохтор ҳамчун тасвири ҷаҳон аз 

нуқтаи назари Ж.Делез ва Ф.Гваттари ба «кайҳон» мувофиқат кунад, пас 

ризома бо мафҳуми фалсафаи постмодерн, яъне «хаосмос» (ҳолати 

махсуси муҳите, ки оғозу анҷом надорад) ташбеҳ дода мешавад.  

Ҳамин тариқ, ин набзи беохир ва дубора пайкарбандӣ ризомаро ба 

намунае табдил медиҳад, ки «ташаккули худро мудаввом идома 

медиҳад». Ж.Делез ва Ф.Гваттари тасвири ҷаҳони бисѐрмарказ, 

инкишофѐбанда ва ба сохтор мубаддал нашударо эҷод мекунанд. Чунон 

ки А.В.Назарчук қайд мекунад, ки «дар он на низом мавҷуд аст, на 

ваҳдат/ягонагӣ ба назар мерасад. Ва агар чунин бошад, пас онро дигар 

дар ягонагии худ наметавон дарк кард ва бо категорияҳои муқаррарии 

мантиқмарказ ва махсусгардонидашудаи тафаккур фаро гирифтан 

мумкин нест» [69, с.66]. 

В.Кӯшиши Емелин барои ба шабакаи ҷаҳонӣ таҳмил кардани 

падидаи ризома ҷолиб аст. Вай нишон медиҳад, ки чӣ гуна принсипҳои 

мавҷудияти ризома дар фаъолияти муҳити онлайн зоҳир мешаванд. 

Емелин В. Интернетро ҳамчун маҷмуи ризоматикӣ, кушода, иерархӣ ва 

ғайримуттамарказ маънидод мекунад. Шабака, ба ақидаи ӯ, тавре 

ташкил карда шудааст, ки шикасти як гиреҳ ба шикасти ҳамаи дигар 

гиреҳҳо оварда намерасонад (амалишавии принсипи «холигии ночиз»). 

Албатта, мушобеҳи чунин сохторро дар ҳама ҷо, аз ҷумла дар табиат, 

масалан, дар сохтори организм ѐ системаи экологӣ дидан мумкин аст. 

Аммо, принсипи «барқароршавии шикаста», инчунин маънои онро 

дорад, ки шабака «сар» надорад, яъне хомӯш шудани ягон гиреҳи ризома 

боиси «вайрон шудан» - и тамоми организм намегардад. Аз ин лиҳоз, 

Интернетро ҳамчун сохтор ба ризома ташбеҳ додан, нисбат ба ташбеҳи 

Интернет бо организм ѐ экосистема, дақиқтар аст. 

Дар муҳити онлайн, инчунин дар дохили ризома, на нуқтаҳои тамос, 

балки хатҳои иртибот (принсипи гуногунандешӣ) нақши аввалиндараҷа 

мебозанд. Ҳаракат тавассути шабака «зиѐрат» ба ҳадафи мушаххас нест 

ва воқеан ҳам, ин ҳаракат ба маънои воқеии калима нест - корбар мавқеи 

худро дар фазо ҷисман тағйир намедиҳад. Шабакаи глобалӣ киберфазое 

аст, ки берун аз он нуқтаҳо (шаҳрҳо, осорхонаҳо, китобхонаҳо ва ғайра) 

вуҷуд надоранд, ки мо амалан дидан мекунем. Аммо дар ин киберфазо 

танҳо хатҳо - шабакаҳои иртиботӣ, ки моро бо веб-саҳифаҳои 

дархосткарда мепайвандад, мавҷуданд. Яъне, маҳз хатҳои иртиботӣ ва 

пайвандҳои байнисоҳавӣ шабакаро ба фазои ҷаҳонӣ табдил медиҳанд, 

на як гурӯҳи компютерҳо.  

Қобили зикр аст, ки ҷомеаҳои интернетӣ ва шабакаҳои иҷтимоии 

шахсӣ дар ин ҷо нақши махсус доранд ва арзиши онҳо бо афзоиши 

шумораи робитаҳои дохилӣ меафзояд. Набудани хатсайрҳои 

муқарраршуда дар шабака, тағйироти беохир дар дохили он, 

траекторияҳои гуногуни ҳаракати корбарон пайгирии онҳо, такрори 

дақиқи онҳоро имконнопазир мегардонад ва онро ба фазои бодиянишин 

дар тавсифи Ж.Делез ва Ф.Гваттари табдил медиҳад. Ба андешаи онҳо 

интернет ин ,» харитае аст, ки дорои даромадгоҳи зиѐд аст ва ҳар яки 

онҳо нуқтаи ибтидоии ҳаракат дар фазои маҷозӣ мебошанд. Муҳити 

интернетиро мисли дигар муҳити инсонӣ якҷониба тавсиф кардан 

мумкин нест, яъне дар он унсурҳои худташкилкунӣ ва ҳаракатҳои 

бесарусомониро дидан мумкин аст» [16, с. 243]. 

Консепсияи ҷомеаи шабакавӣ ба мо имкон медиҳад, ки Интернетро 

дар доираи равандҳои ҷаҳонии иҷтимоӣ, иқтисодӣ ва фарҳангӣ баррасӣ 

кунем. Аз як тараф, он ҳам неруи пешбарандаи ин равандҳо ва ҳам 

шабакаи иртиботӣ мебошад, ки фаъолият ва пайвастагии унсурҳои 

ҷомеаи шабакавиро таъмин мекунад. Аз тарафи дигар, истиораи ризома 

барои дарки равандҳое, ки дар дохили фазои маҷозӣ ба амал меоянд, 

кумак мекунад.  

Азбаски ризома як истиораи ҷаҳони кушода, ташаккулѐбанда ва 

сохторнашуда аст, он барои фаҳмидани хусусиятҳои робитаи байни 

ҳамкории маҷозӣ ва амалияи воқеии иҷтимоӣ кумак мекунад. Шабакаи 

глобалӣ ба фазои мавҷудияти иҷтимоии маҷозии субъект табдил меѐбад 

ва аз ин рӯ, амали шахсони алоҳида дар дохили шабакаи ҷаҳонӣ аз 

нигоҳи худи шахс, давлат ва ҷомеа аҳаммияти камтар аз амалҳои онҳо 

дар фазои воқеии муносибатҳои иҷтимоӣ мегардад. 

Ҳамин тавр, чат (Chat) дар шабакаи иҷтимоӣ муколамаро иваз 

мекунад, лайк (Like) ифодаи ҳамдардӣ аст, репост (Repost) метавонад 

изҳороти сиѐсӣ ѐ сабаби таъқиби ҷиноӣ гардад, яъне ба ақидаи 

Н.Л.Соколова, фазои интернетӣ ин «ба воқеияти одии иҷтимоӣ табдил 

ѐфтааст, ки тавассути технология ба вуҷуд омадааст» [149, с.97]. Дар 

мантиқи ризома, ин танҳо азхудкунии қаламрави нав аз ҷониби он аст. 

Дар ҷамъбасти пажуҳиши мавзуи ин зербоб мо тавонистем исбот 

намоем, ки технологияҳои рақамӣ ва иртиботӣ ба шакл ва сифати  

муоширати байнишахсии башарият таъсири зиѐд дорад. Шабакаҳои 

нави иҷтимоӣ барои худмуаррифии фард ва кушодани зарфияти эҷодии 

корбаронаш имконияти беҳудуд муҳайѐ месозад. Дар ин қарина, баъзе 

коршиносон аз мафҳуми «демократияи рақамӣ» истифода менамоянд, 

зеро раванди рақамикунонӣ барои аксарияти инсоният имкониятҳои 

нави иҷтимоӣ ва рушдро фароҳам овард. 

Ҷомеаи рақамӣ имконият медиҳад, ки малакаву қобилиятҳои як 

фарди мушаххас ба маротиб зиѐд гардад. Ба таври умум, ба назари мо, 

шабакаҳои иҷтимоӣ баҳри таҳкими муносибатҳои иҷтимоӣ хизмат 

мекунанд ва ин робита ҳам дар фазои воқеӣ ва ҳам дар фазои маҷозӣ 

сурат мегирад. 

Ҳамин тариқ, мо метавонем рӯшан бигӯем, ки шабакаҳои иҷтимоӣ 

ихтиѐран ва ройгон ҳамаи шаҳрвандонро ба сафи худ қабул мекунанд. 

Гузашта аз ин, онҳо беихтиѐр қоидаҳои худро, ки аксари корбарон ҳеҷ 

гоҳ нахондаанд, ҷорӣ мекунанд. Имрӯз шабакаҳои иҷтимоии интернетӣ 

дар асоси технологияҳои муосири зеҳни сунъӣ кору фаъолият мекунанд, 

яъне дар шабакаҳои иҷтимоӣ бо ин абзор як вижагии худтанзимкуниро 

ба худ касб намудаанд. Зеҳни сунъӣ аз кулли талаботу ниѐзҳои корбари 

шабакаи иҷтимоӣ хабар дорад. Дар ҳолати фаъолияти корбар дар 

шабакаи иҷтимоӣ зеҳни сунъӣ иттилоотро мувофиқи завқи корбар ва бо 

истифода аз захираҳои иттилоотии пешинаи корбар ҷамъоварӣ намуда, 

ба ӯ пешниҳод менамояд. Шабакаҳои иҷтимоӣ барои таблиғи худ дар 

интернет ва офлайн имкониятҳои васеъ доранд ва барои васеъ кардани 

аудиторияи худ, инчунин барои эҷоди симои комилан мусбати худ дар 

ҷаҳон имконияти бузурги молиявӣ сарф мекунанд.  

Онҳо маълумоти доимо навшавандаро дар бораи ҳар як корбар 

таҳлил мекунанд, аз рӯйи хусусиятҳо гурӯҳҳо ташкил медиҳанд, барои 

ҳар як корбар ва барои ҳар як гурӯҳи корбарон маълумотнома эҷод 

мекунанд, тамоми маълумотро аз лаҳзаи ба кор шуруъ кардани онҳо 

бойгонӣ ва нигоҳ медоранд. Ҳар он чизе, ки дар шабакаи иҷтимоӣ буд, 

то абад боқӣ мемонад, ҳатто он чизе ки шумо як сония интишор кардаед 

ва фавран нест кардаед. 

Рақамикунонӣ ҳамчун тамоюли нав дар ҳаѐти башар ва бо воситаи 

технологияҳои рақамӣ бомаром идома ѐфта истодааст. Дар ояндаи 

наздик бо такмил ѐфтани зеҳни сунъӣ ва пурқувват шудани зарфияти он  

вазифаҳои шабакаҳои иҷтимоӣ ҳам сифатан дигаргун мешаванд, яъне 

раванди рақамикунонии ҷомеа боз ҳам амиқтар мешавад. 

 

2.2. Нақши технологияҳои иттилоотӣ-иртиботӣ дар раванди 

рақамикунонии ҷомеаҳои муосир 

Рушди устувори инсоният дар дурнамои наздик аз истифода ва 

ворид намудан зеҳни сунъӣ дар фаъолияти инсон ва дар низоми 

мудирияти ҷомеа вобастагии амиқ дорад. Агар имкон бошад, ки усулҳои 

рақамиро дар илмҳои иҷтимоӣ фаъол созем, ҷомеаҳои бузурги инсониро 

бояд бо назардошти тамоми муҳити беруна, дар ҷомеаи ҷаҳонӣ рақамӣ 

кунем. Аз ин рӯ, лозим аст, ки ба раванди рақамикунонӣ ҳамчун падидаи 

нави иҷтимоӣ назар карда, нақши онро дар рушди қишрҳои мухталифи 

ҷомеа биомӯзем. 

Бояд зикр намуд, ки «Рақамикунонӣ – ин ҷорӣ намудани 

технологияҳои муосири рақамӣ ба соҳаҳои гуногуни ҳаѐт ва истеҳсолот 

мебошад» [168]. Дар давраи саноат 4.0 ѐ инқилоби чоруми саноатӣ 

рақамикунонӣ бо технологияҳои муосири он омили муҳимми рушди 

ҷомеаҳои муосир мебошад. Аммо, дар айни замон, ин таҳаввулоти нав 

омилҳои нави хатарро низ бо худ меорад. Албатта, барои риоя намудани 

адолат лозим ба қайд аст, ки рақамикунонӣ дар худ ҷанбаҳои манфиро 

низ дорад. Масалан, имрӯз инсоният бо ҷиноятҳои онлайнӣ, зӯроварии 

онлайнӣ ва кибертерроризм дучор шудааст, ки барои давлатҳои миллӣ 

ҳар чӣ бештар хатари воқеӣ эҷод мекунад. 

Ба ҳар ҳол, зарур аст, ки ҳар як давлат баҳри расидан ба 

мустақилияти рақамӣ кӯшиш намояд. Тавозуни ҷаҳонӣ дар соҳаи 

назорат аз болои равандҳои рақамӣ имрӯз байни ду абарқудрати ҷаҳонӣ 

тақсим гардидааст: Иѐлоти Муттаҳидаи Амрико ва Ҷумҳурии мардумии 

Чин. Қудрати рақамии ин кишварҳо дар фазои ҷаҳонӣ имрӯз бо чандин 

омил иртибот дорад: мавҷудияти имконоти бузурги зеҳнӣ ва 

инфрасохтори замонавии истеҳсоли маҳсулоти рақамӣ. Чунин 

имкониятҳоро мо боз дар симои чунин ширкатҳо мушоҳида менамоем: 

Alibaba Cloud дар Ҷумҳурии мардумии Чин ва Amazon Web Services, 

Microsoft Azure дар ИМА. 

Ин ширкатҳои номбаршуда ба равандҳо ва занҷираҳои бузурги 

технологӣ дар фазои маҷозӣ, хусусан дар соҳаи коркарди додаҳои дорои 

зеҳни сунъӣ, таъсиррасон мебошанд. Дар ин намуна мо бараъло 

мушоҳида менамоем, ки имконоти давлат дар ин масир хеле маҳдуд аст. 

Ширкатҳои фаромиллии истеҳсолкунандаи маҳсулоти рақамӣ имрӯз 

ба пурқудраттарин ва пурнуфузтарин қудрати ҷаҳонӣ мубаддал 

гаштаанд. Онҳо қудрати худро ҳам бо сиѐсат ва ҳам ба иқтисоди 

кишварҳои дунѐ истифода мебаранд. Маҳз ҳамин ширкатҳо меъѐрҳо ва 

қолабҳои рафтор дар соҳаҳои гуногуни ҳаѐти инсон, аз қабили маориф, 

сиѐсат, илм, фарҳанг ва иқтисодро муайян мекунанд. Аммо новобаста ба 

ақидаҳои дар боло зикргардида, бояд қайд намоем, ки дурнамои рушди 

ҳар як давлати соҳибихтиѐр минбаъд аз сатҳу сифати рақамикунонӣ 

вобастагии амиқ дошта, бидуни истифодаи зеҳни сунъӣ минбаъд дар 

соҳаи саноат, иқтисодиѐт пешрафт ҳосил нахоҳад шуд.  



100 
 

Имрӯз, масалан, технологияҳои рақамӣ ва зеҳни сунъӣ дар сохтмони 

неругоҳҳои барқӣ – обӣ дар ҷаҳон ба мушоҳида мерасад. Ба ақидаи 

муҳаққиқони тоҷик [34, 66, 70, 74, 82, 83], зеҳни сунъӣ ҳамчун 

технологияи муосир метавонад дар ҳалли ин мушкилот кумак расонад. 

Масалан, зеҳни сунъӣ метавонад тавлиди энергияро то 10% афзоиш 

диҳад ва хароҷотҳои маҳфуз доштани онро 10-20% кам кунад. 

Ин мавзуъ барои давлатҳои рӯ ба тараққӣ аҳаммияти калон дорад, 

зеро тибқи гузоришҳои ҷаҳонӣ, ҳаҷми бозори зеҳни сунъӣ дар соҳаи 

энергетика то соли 2030 метавонад ба 13 миллиард доллари ИМА расад. 

Зеҳни сунъӣ на танҳо самаранокии иқтисод ва дигар соҳаҳои хоҷагии 

халқро афзоиш медиҳад, балки ҳамчунин ба ҳифзи муҳити зист, 

тавассути кам кардани истеъмоли об ва газҳои гулхонаӣ кумак 

мерасонад. 

Таҳқиқотҳои зиѐде нишон медиҳанд, ки зеҳни сунъӣ дар соҳаи 

истеҳсоли неруи обӣ фаровон истифода мешавад. Масалан, корҳои илмӣ 

оид ба истифодаи шабакаҳои нейронӣ (ANN) ва технологияи омӯзиши 

амиқ (Deep Learning) барои пешгӯии тавлиди неруи барқ ва идоракунии 

манбаъҳои обҳо гузориш медиҳанд. Дар таҳқиқотҳои дигар, нақши зеҳни 

сунъӣ дар беҳтарсозии амалиѐтҳо дар соҳаи энергетика таъкид мешавад. 

Баррасиҳо нишон медиҳанд, ки зеҳни сунъӣ метавонад хароҷоти маҳфуз 

доштани неруи барқро 10% кам кунад ва вақти тавлиди неруи барқро 

0,5% афзоиш диҳад. Омори ҷаҳонӣ низ инро тасдиқ мекунад. 

Дар соҳаҳои гуногуни хоҷагии халқ, зеҳни сунъӣ татбиқҳои 

мушаххас дорад. Масалан, дар соҳаи сохтмони НБО, зеҳни сунъӣ бо 

пешгӯии ҷойгоҳҳо ва дизайни дамбаҳо хароҷотҳо ва хатарҳоро кам 

мекунад. Натиҷаҳои пажуҳишҳо нишон медиҳанд, ки зеҳни сунъӣ на 

танҳо дар ҳалқаҳои техникӣ, балки дар идоракунии иқтисодӣ ва муҳити 

зисти НБО-ҳо нақши калон мебозад. Масалан, дар тадқиқотҳои нав 

зеҳни сунъӣ барои ҳалли мушкилоти истеъмоли об дар НБО-ҳо истифода 

мешавад, ки ин амал метавонад то 6,6 миллиард метри мукааб обро дар 

сол сарфа кунад. 

Дар соли 2025, ҳиссаи НБО-ҳо дар истеҳсоли энергияи 

барқароршаванда 60% - ро ташкил медиҳад ва зеҳни сунъӣ метавонад 

талафоти неруи барқро дар вақти интиқоли он то 5-10% коҳиш диҳад. 

Дар қораи Осиѐ, ки 43% иншоотҳои ҷаҳонии НБО-ҳоро дар бар мегирад, 

зеҳни сунъӣ барои мудирияти ҳавзаҳои обӣ истифода мешавад. Алъон 

дар Аврупо, таҷдиди НБО-ҳои куҳна бо истифода аз технологияи зеҳни 

сунъӣ эҳтиѐҷоти афзояндаи иқтисодҳои миллиро ба неруи барқ қонеъ 

гардонида истодааст. Дар Амрико, зеҳни сунъӣ барои кам кардани 

талафотҳои истеҳсоли неруи барқ дар НБО-ҳо истифода мешавад, ки он 

дар навбат худ метавонад то 4,4% ҳаҷми истеъмоли умумии неруи 

барқро таъмин кунад. 

Рушди минбаъдаи Ҷумҳурии Тоҷикистон ва мақоми кишвар дар 

арсаи ҷаҳонӣ, бешубҳа, ба раванди рақамикунонӣ ва истифодаи зеҳни 

сунъӣ дар ҳамаи соҳаҳои хоҷагии халқ марбут аст. Аз ин рӯ, ҳамаи 

ниҳодҳои Тоҷикистон бояд баҳри татбиқи барномаҳои рақамикунонӣ 

дар ҳамкорӣ бо шарикони байналмилалӣ ҳарчи бештар кӯшиш намоянд. 

Имрӯз дар ин самт, хусусан Ҷумҳурии мардумии Чин, Ҳиндустон дар 

доираи Созмони ҳамкории Шанхай метавонанд бо кишвари мо дар ин 

масир ҳамкориро ба роҳ монанд. Чунки марказҳои асосии коркарди 

технологияҳои зеҳни сунъӣ дар ин кишварҳо ҷойгир аст. 

Дар соли 2025 рақобати Иѐлоти Муттаҳидаи Амрико ва Ҷумҳурии 

мардумии Чин дар ҷаҳон баҳри назорат ба соҳаи истеҳсол ва истифодаи  

маҳсулоти рақамӣ дар минтақаи Осиѐи Шимолӣ ва Шарқӣ хеле тезутунд 

сурат гирифта буд. Ба рақобати ин ду абарқудрати ҷаҳонӣ, инчунин 

Кореяи Ҷанубӣ ва Тайван, ки истеҳсолкунандагони бузурги маҳсулоти 

рақамӣ маҳсуб меѐбанд, ворид шуда буданд. Ҳам Кореяи Ҷанубӣ ва ҳам 

Тайван маҷбур шуданд, ки дар зери таъсири рақобати шадиди 

абарқудратҳо ба стратегияҳои миллии худ оид ба афзалияти назорати 

миллӣ аз рӯйи зеҳни сунъӣ тағйирот ворид созанд. 

Дар ин ҷода бояд таҷрибаи Ҷопонро биомӯхт, ки онҳо назоратро аз 

болои раванди рақамикунонӣ ва расидан ба истиқлоли рақамӣ ба 

воситаи шарикӣ бо ширкатҳои бузурги рақамии ҷаҳонӣ ва иштироки 

бевоситаи ширкатҳои ҷопонӣ дар ин рӯйдодҳо ба роҳ мондаанд. 

Ҳамчунин таҷрибаи Кореяи Ҷанубӣ мавриди омӯзиш бояд қарор 

гирад, зеро ин кишвар алъон дар сатҳи олии рақамикунонӣ қарор дорад. 

Яъне, ин давлат дар ҳақиқат як зарфияти воқеиро, яъне аз ҷиҳати 

қудрати истеҳсолӣ, барои расидан ба истиқлоли рақамиро доро аст. 

Чуноне ки дар боло зикр гардида буд, соҳиб будан ба зеҳни сунъии 

миллӣ дар ҳақиқат, ба як масъалаи мубрами давлатҳои рӯ ба тараққӣ 

табдил ѐфтааст. Аз як тараф, ин масаъалаи амнияти миллӣ бошад, аз 

тарафи дигар, он ҳамчун масоили иқтисодӣ, фарҳангӣ ва иҷтимоӣ бояд 

арзѐбӣ гардад. Дар ин қарина, ҳам масъалаи ташаккул додани пойгоҳи 

миллии маҳфуз доштани иттилооту додаҳо ва ҳам масоили ташкил 

намудани марказҳои бузурги компютерӣ ва намунаҳои миллии зеҳни 

сунъӣ мубрамият пайдо менамояд. 

Дар ин самт омӯхтани таҷрибаи Индонезия дар масоили рушди  

зеҳни сунъӣ барои кишвари мо ҳам хеле муфид аст. Эҷоди технологияи 

зеҳни сунъӣ дар сиѐсати миллии ин кишвар баҳри таҳкими раванди 

рақамикунонии кулли соҳаҳои мухталифи иқтисоди миллӣ равона 

шудааст. Дар ин давлат, ки аз ҷиҳати иқтисодӣ пешрафта мебошад, ба 

таҳкими нақши зеҳни сунъӣ дар таҳаввулоти рақамӣ аҳаммияти 

афзалиятдошта медиҳанд ва дар заминаи он бо воситаи якчанд 

ташаббусҳо барои рушди технологияҳои ояндадори рақамӣ санги асос 

гузошта шуд. Баъд аз машваратҳо бо тарафҳои манфиатдор, ширкатҳои 

телекоммуникатсионӣ ва ҷомеаи шаҳрвандӣ дар Индонезия Стратегияи 

миллии зеҳни сунъиро дар соли 2020 қабул кард.  

Дар натиҷаи қабули ин ҳуҷҷат сиѐсати давлатӣ дар соҳаи рушди 

зеҳни сунъӣ барои давраҳои 2020 то 2045 қабул карда шуд. Мувофиқи ин 

ҳуҷҷат панҷ самти афзалиятнок муайян карда шуд, ки дар оянда дар он 

зеҳни сунъӣ таъсири амиқ ба соҳаҳои маориф, тандурустӣ, амнияти 

озуқаворӣ, хизматрасонии электронӣ ба аҳолӣ ва рушди кишоварзии 

«зеҳндор» хоҳад расонд. Стратегияи миллӣ дар соҳаи зеҳни сунъӣ ба 

дастгирии ин самтҳои афзалиятдошта равона шуда, дар бахши рушди 

худи технологияҳои рақамӣ якчанд соҳаи калидиро муайян мекунад: 

сиѐсати тарбияи кадрҳои болаѐқат дар ин самт ва таҳқиқотҳои бунѐдии 

инноватсионӣ. 

Яъне, ин кишвари осиѐгӣ ба таҳқиқоти бунѐдӣ дар ин самт диққати 

махсус медиҳад ва онро то ба дараҷаи сиѐсати миллӣ баровардааст. Онҳо 

тасмим гирифтаанд, ки дар дурнамои наздик ба як марказии ҷаҳонии 

технологияҳои рақамӣ ва зеҳни сунъӣ табдил ѐбанд ва нуфузи худро дар 

фазои геополитикӣ ва геоиқтисодии ҷаҳон ҳамчун кишвари таъсиргузор  

афзоиш диҳанд. 

Дар натиҷаи татбиқи Стратегияи миллии зеҳни сунъӣ имрӯз дар 

Индонезия стартапҳои зиѐде пайдо шуда, онҳо дар соҳаи коркард ва 

истифодаи технологияи зеҳни сунъӣ дар минтақаи Осиѐи Ҷанубу Шарқӣ  

мавқеи аввалро ишғол намуданд. Ин ширкатҳо дар айни замон ба як 

пойгоҳи бузурги универсалӣ мубаддал гашта, хизматҳои гуногуни 

рақамиро ба аҳолии кишвар расонида истодаанд. Хусусан, дар масъалаи 

таъмини бехатарии иттилооти биометрӣ, тиҷорати электронӣ ва ба 

мисли инҳо. Ба назари мо, дар ояндаи наздик кишварҳои Осиѐи Марказӣ 

метавонад аз ин таҷрибаи Индонезия барои рушди технологияи рақамӣ 

истифода намоянд. 

Стратегияи миллии Тайван дар масоили рақамикунонӣ ва рушди 

зеҳни сунъӣ бештар ба масъалаи истеҳсоли маҳсулоти рақамӣ тамаркуз 

мекунад. Тайван дар айни замон як давлати пешсаф дар истеҳсоли 

ниманоқилҳо маҳсуб меѐбад. Ба ҳамагон маълум аст, ки ниманоқилҳо 

асоси маҳсулоти рақамӣ ва технологиро ташкил медиҳанд ва ин кишвар 

дар бозори ниманоқилҳо 90% ниѐзи ҷаҳониро таъмин менамояд. Яъне, 

Тайван на хидматрасонии рақамӣ, балки асосии технологии истиқлоли 

рақамиро ба ҷаҳон содирот менамояд, зеро ба дигар давлатҳо дастрасӣ 

ба технологияи пешқадам ва чипҳои зеҳни сунъӣ дошта, медиҳад. Ҳамин 

тариқ, нуфузи геоиқтисодии Тайван дар кулли кишварҳои ҷаҳон паҳн 

мегардад, аммо нуфузи технологии ин кишвар дар ҷаҳон боиси 

фишороварии шадид аз ҷониби Иѐлоти Муттаҳидаи Амрико ва 

Ҷумҳурии мардумии Чин гаштааст. 

Дар Ҷумҳурии Тоҷикистон ба рақамикунонии низоми маориф бояд 

диққати махсус дод. Технологияҳои рақамӣ дар кишварҳои пешрафта 

аллакай ба ҷузъи ҷудонашавандаи инфрасохтори таҳсилоти олии муосир 

табдил ѐфтаанд. Омӯзиши фосилавӣ, ба назари мо, дар сурати мавҷуд 

будани таҳсилоти устувори асосӣ метавонад ҳамчун шакли иловагӣ 

муфид бошад. Бояд қайд кард, ки чунин шаклҳо, ба мисоли таълими 

фосилавӣ, онлайн бояд дар низоми маорифи Тоҷикистон самаранок 

татбиқ гардад. 

Соҳаҳои илм ва маориф ба ҳам пайванди ногусастанӣ доранд, аммо 

агар илм дар раванди таҳаввулоти воқеият, ба мисли раванди 

рақамикунонӣ нақши иҷрокунандаи бевосита дошта бошад, 

дастовардҳои онро ба ҳаѐт бахшад, пас маориф асосест, ки қисман ба 

шарофати он мавҷудияти илм имконпазир аст, зеро тавассути таълим 

интиқоли дониш сурат мегирад. 

Маориф «оина»-и ҷомеа аст, ки барои ҷавоб додан ба тартиботи 

иҷтимоии ташаккулѐфтаи он пешбинӣ шудааст. Мақсад ва вазифаҳои 

системаи маориф бояд ба мақсад ва вазифаҳои ҷомеаи муосир мувофиқ 

бошанд. Комилан равшан аст, ки дар шароити боз ҳам мураккабтари 

воқеияти иҷтимоӣ зарурати чунин таълим ба миѐн меояд, ки ба ҷомеа 

мутахассиси дорои донишҳои васеи байнисоҳавӣ, қодир ба фаъолият дар 

шароити рақамикунонӣ дошта бошем. Ба назари мо, танҳо мутахассисе, 

ки таҳсилоти замонавӣ гирифтааст, ба чаҳорчӯбаи конъюнктураи 

парадигмаи иттилоотии ҷомеаҳои муосири ҷаҳон мувофиқат мекунад. 

Раванди доимии табдили парадигмаи таълимӣ дар заминаи 

воқеияти тағйирѐбандаи иҷтимоӣ аҳаммияти ҳалкунанда дорад. Сифати 

нави ин воқеият фазои иттилоотию инноватсионӣ ҳамчун омили 

муайянкунандаи равандҳои иҷтимоӣ ва иҷтимоию фарҳангӣ мебошад. 

Ҷомеаи коршиносон эътироф мекунад, ки дар натиҷаи татбиқи 

инноватсияҳо дар технологияҳои таълимӣ сифати он баланд шуда, 

дастрас мегардад ва илова бар ин, хосиятҳои мутахассисие ташаккул 

меѐбанд, ки бо истифода аз равишҳои анъанавии таълим дастнорасанд.  

Имрӯз вобаста ба дигаргуншавии сохтори иқтисод, ки таҳти 

рақамикунонӣ ба вуҷуд омада истодааст, зарурати касбӣ барои 

ташаккул додани гурӯҳҳои мутахассисони соҳаи рақамикунонӣ пеш 

меоварад. Дар акси ҳол, ақибмони байни талаботи объективии воқеияти 

нави ҷамъиятӣ ва тахассуси воқеии кадрҳо вусъат меѐбад. Чунин ҳолат 

рушди технологӣ ва иттилоотии ҷомеаро хеле суст карда, низоми 

маорифро дар вазъияти буҳронӣ маҳфуз медорад. 

Тавре ки маълум аст, иқтисоди «рақамӣ» бо субъектҳои шабеҳи 

иқтисоди анъанавӣ, ба монанди сармоя, захираҳо, одамон амал мекунад. 

Дар баробари ин, неруи пешбарандаи иқтисодиѐти «рақамӣ» сармояи 

инсонӣ, яъне дониш, истеъдод, маҳорат, қобилият, таҷриба, заковати 

одамон мебошад. Дар робита ба ин, паҳншавии босуръати 

технологияҳои «рақамӣ» малакаҳо (салоҳиятҳо) – и рақамии шаҳрвандон 

дар байни кишварҳои дигар аҳаммияти калидӣ пайдо мекунад.  

Ҳамин тавр, «рақамикунонӣ» ҳоло тамоюлҳои асосии бозори 

умумии меҳнат дар давлатҳои тараққикарда маҳсуб меѐбад. Ба ибораи 

дигар, қобилияти кор бо технологияҳои рақамӣ тадриҷан доимӣ ва 

барои аксари тахассусҳо зарурӣ мегардад. Шумораи корҳое, ки ҳадди 

ақал фаҳмиши ибтидоии технологияҳои иттилоотӣ ва коммуникатсионӣ 

талаб мекунанд, босуръат меафзояд.  

Бо сабаби набудани омори дақиқ, арзѐбии ин афзоиш дар даҳсолаи 

охир душвор аст, аммо воқеияти объективӣ нишон медиҳад, ки: 

«қобилияти истифодаи технологияҳои рақамӣ ба талаботи асосӣ барои 

кормандон табдил меѐбад. Илова бар ин, беҳамтоии салоҳиятҳои рақамӣ 

инчунин дар он аст, ки ба шарофати онҳо шаҳрвандон метавонанд 

салоҳиятҳоро дар дигар соҳаҳо, масалан омӯзиши забонҳо, фанҳо, 

касбҳо ва ғайра самараноктар ба даст оранд» [130, c.157].  

Дар баробари ин, масъалаи ташаккули маҳорату малакаҳои 

«рақамӣ» дар давлатҳо то ҳол ҳалношуда мемонанд. Соҳаи малака ва 

салоҳиятҳои «рақамӣ» дар бисѐр кишварҳо ба таври ногаҳонӣ, 

бетартибона ва ҷудо аз таҳсилоти академӣ (ба истилоҳ расмӣ) инкишоф 

меѐбад. Барои ташаккули насли рақамӣ зарур аст, ки усулҳои нави 

таълим ва меъѐрҳои таълимӣ инкишоф дода шаванд.  

Дар робита бо ин, Ҷумҳурии Тоҷикистон имрӯз ниѐз ба муаллимоне 

дорад, ки сатҳи олии донишҳои рақамиро доранд. Тарбияи насли рақамӣ 

бояд мувофиқи стратегияи давлатӣ бар роҳ монда шавад. Малакаҳои 

рақамӣ дар мактабҳои миѐна бо дарсҳо ва синфҳои информатика 

маҳдуданд, ки дар онҳо принсипҳои умумии сохтани компютерҳо ва 

асосҳои алгоритмҳоро таълим медиҳанд. Чунин муносибат, ба фикри мо, 

ба талаботи имрӯза тамоман ҷавоб дода наметавонад. Ба назари мо, 

бояд як барномаи махсуси давлатӣ барои маърифати рақамӣ дар низоми 

маориф ҷорӣ карда шавад. 

Комилан равшан аст, ки стратегияи дар ин соҳа бояд ҳамаҷониба 

бошад, ки бо як давраи тулонии таҳия, тасдиқ, маблағгузорӣ, эҷоди 

мундариҷаи таълимӣ, хариди технология, ҳавасмандии омӯзгорон ва 

ғайра ҳамроҳ амалӣ шавад. Тавре ки таҷрибаи охири ҷомеаи ҷаҳонӣ 

нишон медиҳад, ин гуна тадбирҳо метавонанд солҳо тул кашанд, аммо 

дар ниҳоят ва дар сурати бомуваффақият амалӣ шудани он, ин имкон 

медиҳад, ки мушкилоти саводнокии рақамӣ дар саросари кишвар ба 

таври муназзам ва оммавӣ ҳал карда шавад. 

Низоми муосири маорифи ватанӣ бояд аз ҷиҳати мундариҷа, ҷузъи 

сохторӣ ба навсозӣ дучор шавад. Яке аз роҳҳои самарабахши ҳалли 

масъалаи интихоб ва тарбияи мутахассисони меҳнати зеҳнӣ дар даврони 

рақамикунонӣ ин навсозии кори низоми таҳсилоти касбӣ мебошад, ки 

дар он ба ташаккули қобилияти тафаккури таҳлилӣ, кори илмӣ 

таваҷҷуҳи мутахассисони оянда бештар дода шавад. 

Андешаҳои Ф. Селимова  ҷолиби диққат мебошад, ки чунин иброз 

намудааст: «таъсиси инфрасохтори инноватсионӣ, паркҳои технологӣ ва 

бизнес-инкубаторҳои донишгоҳӣ метавонад намунаи ҳамкориҳои 

мутақобилан судманд бошад. Аз як тараф, масъалаи бо кор таъмин 

намудани хатмкунандагонро ҳал кардан мумкин аст. Аз тарафи дигар, 

мушкили нарасидани мутахассисони ҷавон ва маблағгузории 

донишгоҳҳо бартараф мешавад. Дархости муосири ширкатҳои истеҳсолӣ 

оид ба технологияи таълим бо таъсиси паркҳои технологӣ ҳамчун шакли 

прогрессивии зарурати шарикии ширкатҳои истеҳсолӣ, донишгоҳҳо ва 

пажуҳишгоҳҳои илмиро ба миѐн меорад» [131, с.254]. Ба назари мо, 

таъсиси паркҳои технологӣ ва инфрасохтори инноватсионӣ ҳамчун 

шакли муассири ҳамкории сеҷониба миѐни донишгоҳҳо, бахши 

истеҳсолӣ ва пажуҳишгоҳҳо имкон медиҳад, ки  ба масъалаи шуғли 

хатмкунандагон  диққати хоса дода шавад. 

Тайѐр кардани мутахассиси соҳаи технологияи рақамӣ, бешубҳа, як 

раванди меҳнатталаб маҳсуб меѐбад, аммо ин як падидаи зарурӣ барои 

рушди минбаъдаи ҷомеа аст. Дар баробари ин, албатта, бояд барои 

амалӣ гардидани ташаббусу лоиҳаҳои илмӣ шароит фароҳам оварда 

шавад. Аз ин рӯ, ташкил ва сохторбандии раванди таълим аз зинаи 

бакалавр то доктори PhD дар заминаи фазои ягонаи таълимӣ, на танҳо 

аз ҷиҳати амалӣ, балки инчунин аз ҷиҳати ташаккул додани парадигмаи 

мувофиқ дар низоми илму маориф, ки асоси ҳаѐти ҷомеаро ташкил 

медиҳанд, хусусан бар раванди рақамикунонӣ кори саҳл нест. 

Мо бояд таъкид намоем, ки имрӯз танҳо одамони дорои дониши 

амиқи воқеӣ ва тафаккури эҷодӣ метавонанд ба талаботи тамаддуни 

электронии рақамӣ ҷавобгӯ бошанд. Илова бар ин, зарур аст, ки низоми 

маориф ҳамчун як соҳаи «хизматрасон» дониста нашавад, балки 

анъанаҳои инсондӯстона, идеалҳои хайрхоҳӣ ва масъулияти шаҳрвандии 

худро нигоҳ дорад. Барои муқовимат бо мушкилоти тамаддуни рақамӣ 

танҳо доштани салоҳият кофӣ нест. Тавре ки таҷриба нишон медиҳад, 

технологияҳои навтарин дар сурати ба дасти одамони бераҳм, бадхоҳ ва 

тамаъкор афтодан ба осонӣ ба асбоби бад табдил меѐбанд. 

Инсон ҳамеша кӯшиш мекард, ки ояндаи худро бо роҳҳои гуногун 

бисозад. Таърих дар бораи кӯшишҳои инсон, бо истифода аз донишҳои 

доштааш барои пешгӯӣ кардани он чи дар оянда ӯро интизор аст, 

мисолҳои зиѐдеро дорад. Андеша на танҳо дар бораи тақдири одам 

ҳамчун намояндаи як намуди биологӣ, балки дар бораи шаклу сохти 

ҷомеа ва нақши шахс дар он меравад.  

Дар баробари ин шахс, ки ҳамеша узви ин ѐ он гурӯҳи иҷтимоӣ буд, 

дар як муҳити мушаххаси иҷтимоию фарҳангӣ фаро гирифта шуда буд, 

ки бевосита ѐ бавосита ба ин ѐ он роҳ ин ҳолат ба ӯ таъсир мерасонад. 

Ин муҳит на танҳо шахсиятро ташаккул медиҳад, балки инчунин 

вокунишҳои рафториро ба ҳолатҳои гуногун муқаррар намуда, ба онҳо 

имкон медиҳад, ки дар масирҳои додашудаи иҷтимоию фарҳангӣ ба 

таври оқилона амал кунанд. Аз ин рӯ, ҳадафи илмҳои ҷамъиятӣ 

истифодаи иқтидори ҷамъшудаи дониш барои рушди ҷомеа дар 

принсипҳои илмӣ мебошад, ки аз татбиқи сенарияҳои эҳтимолии манфии 

ояндаи рақамӣ канорагирӣ мекунад. 

Таъсири рақамикунонӣ имрӯз на танҳо ба соҳаи маориф балки ба 

фарҳанг ҳам таъсиррасон аст. Технологияҳои рақамӣ тамоми низоми 

ташкили ҷамъиятро фаъолона тағйир медиҳанд ва соҳаи фарҳанг низ 

истисно нест. Рақамикунонӣ ба фазои фарҳангӣ фаъолона ворид карда 

мешавад, ки на танҳо шакли шиносоӣ бо арзишҳои фарҳангиро тағйир 

медиҳад, балки имкон медиҳад, ки таҷрибаи комилан нави ҳамкорӣ бо 

мундариҷаи фарҳангиро ба даст оварем. 

Албатта, ин ҷо зарур мешуморем, ки мафҳуми «фарҳанги рақамӣ» 

ва «рақамикунонии соҳаи фарҳанг» - ро илман тавзеҳ диҳем. Фарҳанги 

рақамӣ падидаи нави даврони рақамикунонӣ буда, он сатҳи маърифати 

рақамии ин ѐ он ҷомеаро муаррифӣ мекунад. Яъне, бидуни расидан ба 

сатҳи муайяни фарҳанги рақамӣ эъмори ҷомеаи рақамӣ, ба назари мо, 

имконнопазир аст. Аз ин рӯ, бо итминони комил таъкид менамоем, ки 

вазифаи ҳар як давлат ва ҷомеа баланд бардоштани сатҳи донишҳо ва 

малакаҳои рақамӣ мебошад. Дар ин самт роҳандозии барнома ва 

стратегияҳои мушаххас оид ба маърифати рақамии аҳолӣ ба манфиати 

кор хоҳад буд. Дар натиҷаи рушди маърифати рақамии аҳолии ҳар як 

кишвари дунѐ, фарҳанги рақамии ҷомеа афзоиш меѐбад. 

«Фарҳанги рақамӣ на танҳо истифодаи технологияҳои нав, балки ба 

вуҷуд омадани имкониятҳои нав барои ифода ва фаъолияти тамоми 

соҳаҳои ҷомеа, тағйирот дар як қатор муносибатҳои иҷтимоӣ, арзишҳо, 

меъѐрҳо, қолабҳои рафторӣ мебошад. Гузашта аз ин,  фарҳанги рақамӣ 

ба ташаккули ҷомеаҳои интернетӣ мусоидат мекунад, ки институтҳои 

ҷомеаи шаҳрвандиро пурра мекунанд ва фазои нави дониш - ро кашф 

мекунанд ва муҳити нави виртуалӣ ба меъѐри тарзи ҳаѐти муосир табдил 

меѐбанд» [131, с.521]. Ба назари мо, фарҳанги рақамӣ раванди истифодаи 

технологияҳои нав, ва  низоми мураккаби тағйироти иҷтимоӣ мебошад 

ба таҷдиди арзишҳо, меъѐрҳо ва як раванди ҷиддид дар тамоми соҳаҳои 

ҷомеа мусоидат менамояд. Ва ба  ташаккули ҷомеаҳои интернетӣ ва 

густариши муҳити виртуалӣ ба такмили институтҳои ҷомеаи шаҳрвандӣ 

ва табдили фазои рақамӣ ба ҷузъи ҷудонашавандаи тарзи ҳаѐти муосир 

замина фароҳам оварда метавонад. 

Аммо мо фарҳанги рақамиро дар доираи ин диссертатсия баррасӣ 

нахоҳем кард. Мавзуи таҳқиқоти мо танҳо рақамикунонии соҳаи 

фарҳанг аст, ки он ҳамчун истифодаи воситаҳои техникӣ барои эҷоди 

муҳити нави фарҳангӣ ва фароҳам овардани имкониятҳои нави омӯзиш 

ва ошноӣ бо арзишҳои фарҳангӣ фаҳмида мешавад. 

Рақамикунонии соҳаи фарҳангро, ки дар ин замина баррасӣ 

мешавад, шартан ба панҷ самти асосӣ тақсим кардан мумкин аст. Се 

самти аввал бо равандҳои омӯзиш, ҳифз, эҷод, паҳн ва истеъмоли 

арзишҳо ва бозѐфтҳои фарҳангӣ, яъне бевосита бо фаъолияти фарҳангӣ 

алоқаманданд. Гузашта аз ин, на ҳама вақт ба таври возеҳ ҷудо кардани 

равандҳои рақамикунонӣ дар ин се соҳа имконпазир аст. 

Самти чорум ба истифодаи технологияҳои рақамӣ барои такмили 

равандҳои ташкилӣ, иқтисодӣ ва молиявию иқтисодӣ дар фаъолияти 

ташкилотҳои фарҳангӣ дахл дорад. Дар доираи самти панҷум 

системаҳои махсуси иттилоотӣ таъсис дода мешаванд, ки имкон 

медиҳанд, ки баҳисобгирии давлатии объектҳои фарҳангӣ ва сарватҳои 

фарҳангиро пеш баранд. 

Андешаи муҳаққиқи ватанӣ Р. Ҳайдарзода дар хусуси рақамикунонӣ 

ва муаррифӣ кардани фарҳанги миллати тоҷик чунин ибрози назар 

намудааст, ки зикр намудани он бисѐр ба маврид аст: «Имрӯз раванди 

рақамикунонӣ ба Ҷумҳурии Тоҷикистон имкон фароҳам оварад, то ин ки 

мо дастоварду намунаҳои фарҳанги тоҷиконро ба оламиѐн муаррифӣ 

намоем. Алъон таҷрибаи кушодани осорхонаҳои маҷозӣ, ташкили 

консертҳо онлайн дар бисѐр кишварҳо ба анъана табдил ѐфта истодааст. 

Мо низ аз ин навоварӣ бояд истифода намоем. Дар ин қарина, ба лоиҳаи 

Google, яъне Google Artsand Shikige, платформаи интернетӣ, ки дастрасӣ 

ба тасвирҳои баландсифати асарҳои санъатро фароҳам меорад, бояд 

таваҷҷуҳ намуд. Лоиҳа соли 2011 дар ҳамкорӣ бо 17 осорхона оғоз 

шудааст. Дар ҳоли ҳозир дар ин лоиҳа ҳудуди 1200 осорхона ва 

галереяҳо аз саросари ҷаҳон ширкат доранд, ки мехостанд намоишҳои 

худро дар интернет муаррифӣ кунанд. Шумораи умумии артефактҳои 

рақамӣ тақрибан 50 000 ададро ташкил медиҳад. Барои ташкили 

саѐҳатҳои маҷозӣ ба осорхонаҳои машҳури ҷаҳон, технологияи Street 

View, ки ба панорамаҳои маҷозии минтақа асос ѐфтааст, истифода 

мешавад»[132]. Ба андешаи мо дар маҷмӯъ, рақамикунонӣ барои 

Ҷумҳурии Тоҷикистон имконияти васеъ фароҳам меорад, то мероси 

фарҳангии миллимонро ба таври муосир ва қуллай дастрас будан, ба 

ҷомеаи ҷаҳонӣ тавасути шабакаҳои интернети муаррифӣ гардонем. 

Мероси фарҳангии волои тоҷикро тавассути осорхонаҳои маҷозӣ ва 

платформаҳои байналмилалӣ дастрасии он ба тамоми мардуми ҷаҳон 

дар фазои маҷози таҳким бахшем. 

Ин ба корбар имкон медиҳад, ки бидуни тарк кардани хона, дар 

гирду атрофи осорхона ҳаракат кунад, аз толор ба толор ташриф оварад, 

объекти интихобшударо бо ҷузъиѐти хурдтарин ташхис кунад. 

Маълумотро доир ба таърихи таъсиси осорхона, накшаи экспозитсиҳо, 

тарҷумаи ҳол ва эҷодиѐти рассом, маводи шавқовари таърихӣ ва ғайра 

пурра мекунанд. Яке аз паҳлуҳои мусбати раванди рақамикунонӣ дар 

Ҷумҳурии Тоҷикистон ин ба зинаи нав баромадани хизматрасониҳо ба 

шаҳрвандон хоҳад буд. Зеро Тоҷикистон як кишваре аст, ки ҷамъияти 

ҷавон ва афзояндаи он, асосан дар деҳот зиндагӣ мекунанд ва як қатор 

мушкилоти иртиботии меросӣ дорад, таъсири маҳдудиятҳои ниҳодӣ ва 

инфрасохториро ҳангоми баста шудани қисман ва маҳдудиятҳои шадиди 

сафар бо шиддат эҳсос кардааст. Дар кишвар ҳисси зарурат ба манбаи 

барқароршавӣ ва устувории пас аз буҳрон табдил додани ин камбудиҳо 

бештар ҳис карда мешавад.  

Асосгузори сулҳу ваҳдати миллӣ - Пешвои миллат, Президенти 

Ҷумҳурии Тоҷикистон - Эмомалӣ Раҳмон дар яке аз баромадҳояшон 

вобаста ба муҳиммияти раванди рақамикунонӣ чунин ибрози андеша 

намудаанд, ки «нуқтаи асосии ин талошҳо дурнамои тағйирѐбии рақамӣ 

бо мақсади баланд бардоштани сифати хизматрасониҳои давлатӣ ва 

тавсеаи фаъолияти бахши хусусӣ, аз ҷумла дар деҳот ва минтақаҳои 

дурдасти кишвар мебошад. Бо дарназардошти ҷаҳидан ба сӯйи ояндаи 

рақамӣ, Тоҷикистон метавонад ба оқибатҳои манфии пандемия ҳамчун 

як ҷузъи муҳимми тадбирҳои сиѐсати иқтисодӣ, ки метавонад заминаи 

эҳѐи динамикӣ, устувор ва фарогирро дар ояндаи дарозмуддат таҳким 

бахшад, вокуниши ҷиддӣ нишон диҳад» [129].  Ба андшеаи мо дарвоқеъ, 

рушди ҷомеаи рақамӣ бо якчанд омилҳо вобастагии амиқ дошта, он аз 

маҷмуи чорабиниҳои сиѐсӣ, техникӣ, ҳуқуқӣ, технологӣ иборат 

мебошад. Умуман, рақамикунонӣ аз ҳар як ҷомеа тақозо менамояд, ки  

ба раванди таҳкими зарфияти технологии худ, пурқувват намудани 

инфрасохтори марбута, ташаккули зиѐиѐни техникӣ, вориди 

технологияҳои муосири таълимӣ ва ба монанди инҳо диққати махсус 

диҳад.  

Дар ин қарина, ҳамкории ниҳодҳои дахлдори давлатӣ бо ҷомеаи 

маданӣ ва фаъолони ҷамъиятӣ, васоити ахбори умум, рӯзноманигорон 

як амали зарурӣ маҳсуб меѐбад. Ҷалби мутахассисони хориҷӣ, ба хориҷа 

равон намудани ҷавонони болаѐқат барои азхуд намудани донишҳои 

рақамӣ ва омӯхтани таҷрибаи рақамикунонӣ дар давлатҳои хориҷӣ низ 

барои баланд шудани маърифат ва фарҳанги рақамии ҷомеа мусоидат 

хоҳад кард. «Чунон ки таҷрибаи мубориза бо пандемияи коронавирус 

нишон дод, василаи муҳим дар ин масъала мавҷудияти иқтисодиѐти 

пешрафтаи рақамӣ ва хизматрасониҳои рақамӣ мебошад, ки ба 

иқтисодиѐти миллии давлатҳо, бахусус соҳибкорон дар шароити 

худтанзимкунӣ фаъолият мекунанд, бунбаст, чунон ки дар давраи 

пандемияи коронавирус буд» [69, c.94].  

Сарвари давлати Тоҷикистон Эмомалӣ Раҳмон дар Паѐми худ ба 

Маҷлиси Олӣ аз 21 декабри соли 2021 бо назардошти аҳаммияти раванди 

рақамисозӣ дар ҷомеаи Тоҷикистон ба сохтору мақомоти дахлдор 

дастур дод, ки ҷиҳати таъсиси Агентии инноватсия ва рақамикунонӣ 

чора андешанд. Таъкид доштанд, ки «Агентӣ бо мақсади таҳкими пояҳои 

институтсионалии иқтисодиѐти рақамӣ, рушди инфрасохтори 

иттилоотӣ-коммуникатсионӣ дар саросари кишвар, рақамикунонии 

иқтисодиѐти миллӣ ва васеъ намудани раванди татбиқи «ҳукумати 

электронӣ» таъсис дода мешавад» [124]. 

Тоҷикистон аз оғози соҳибистиқлолии худ дар давраи гузариш 

қарор дорад. Соҳибистиқлолиятие, ки онро метавон ҳамқадами 

ташаккули ҷомеаи иттилоотии ҷаҳонӣ  шуморид. Шояд барои ҳамин, ба 

таъсири то ҳол қавии иқтисоди нақшавии аз даврони саноатӣ  

меросмонда, нигоҳ накарда, вижагиҳои даврони иттилоотӣ  соҳаҳои 

мухталифи ҷомеаро фаро гирифта истодаанд.  

Маҳз дар чунин давраи ҳассос таҳия ва қабули сиѐсатгузориву 

тасмимгириҳои воқеъбинона ва огаҳмандона дар бунѐд ва такмили 

масири созандае барои рушди ҷомеи иттилоотии ватанӣ  ҳамчун узви 

фаъоли ҳамсанги ҷаҳониаш саҳмгузор буда метавонад. Дар давраи 

саноат 4.0 ѐ инқилоби чоруми саноатӣ  рақамикунонӣ  бо технологияҳои 

муосири он омили муҳимми рушди ҷомеаҳои муосир мебошад [87, с.98]. 

Пажуҳишу тадқиқотҳо, гузоришҳои гуногун, мисолҳои омӯ зишӣ  дар 

асоси таҷрибаи ватанӣ  ва дигар санадҳои марбута ҳамчун сарчашмаи 

таҳлилу тавсияҳои бо додаҳои воқеӣ  пуштибонӣ  шуда, имкон фароҳам 

оварда метавонанд, ки сиѐсатгузориву тасмимгириҳои ин раванд 

огаҳмандона бошанд.  

Дастрасӣ  ба чунин санадҳо ҳам ба забони давлатӣ  ва ҳам ба 

забонҳои маъмул, ба мисли англисиву русӣ  имкон фароҳам меоварад, ки 

мо давраҳои гуногуни рушди ҷомеаро бо ҳам муқоиса намоем ва бо 

воситаи коркарди барномаҳои нави рушд ва стратегияҳо, масири 

мукаммали тараққиѐти давлату ҷомеаро интихоб намоем. 

Инчунин, истифодабарии чунин арзѐбии муҷаҳҳаз бо 

нишондиҳандаҳои фарогир барои дарѐфти бартариҳои сабқатпазири 

кишвар дар ҳудуди минтақа ва ҳатто берун аз он манфиатбор аст. Чунин 

рӯ йкард дар таҳкими мавқеи иқтисодӣ  ва ҳатто сиѐсии кишвар дар 

ҳудуди минтақа ва ҷаҳон саҳми худро гузошта метавонад. 

Пешбаранда ва сабабгори асосии дар як муддати басо кӯ тоҳи 

таърихӣ  фарогир шудани ин ҷомеаи навбунѐд технологияҳои 

иттилоотию коммуникатсионӣ  (ТИК) мебошанд, ки Интернет намунаи 

маъмули онҳо мебошад. Афзоиши босуръати ТИК ва татбиқи онҳо дар 

равандҳои рушд ин ҷомеаро фарогир кардаанду фарогирӣ  боз ҳам 

рӯ зафазун аст.  

Таҷрибаи бозори ватании ТИК тасдиқи чунин воқеият мебошад. 

Форматҳои навтарини технологияҳои мобилӣ , ба монанди 3G (аз соли 

2005), 3.5G (аз соли 2008), 4G (WiMAX – соли 2010, LTE – соли 2012) дар 

бозори имрӯ заи Тоҷикистон воситаҳои муқаррарии дастрасианд, ҳол он 

ки кишварҳои рушдкарда аз онҳо мумкин истифода ҳам набаранд. 

Ҷомеаи иттилоотӣ  мафҳуми нав буда, онро ҳамчун ҷомеаи 

донишбунѐд низ муаррифӣ  менамоянд. Гарчанде ҳастанд назарҳое, ки 

ҳарду мафҳумро аз ҳам ҷудо мекунанд. Масалан, гузориши ЮНЕСКО 

«Сӯ и ҷамъиятҳои донишбунѐд». Ҳангоми шиносоӣ  бо мафҳуми ҷомеаи 

донишбунѐд ѐдовар шудан аз мафҳуми дигаре, ки дар рушди чунин ҷомеа 

саҳми бевосита дорад, ногузир аст. Ин мафҳум «иқтисоди донишбунѐд» 

мебошад, ки дар пажуҳиши мазкур ҳамчун «иқтисоди иттилоотӣ » васеъ 

истифода бурда шудааст. Ҳарду ин мафҳум ҳаммаъноанд.  

Тавре ки Уша Реддӣ  қайд менамояд, «ҷомеаи донишбунѐд аз 

иқтисодиѐти донишбунѐд фарқ дорад. Иқтисоди донишбунѐдро ҳамчун 

истеҳсоли маҳсулоту хизматҳо дар асоси дониш муаррифӣ  намудан 

мумкин аст, ки ба навовариҳои ТИК сахт алоқаманд мебошад. Дар ин 

сурат, чи донишу маҳсулот ва чи ТИК бештар аз ҷониби дигар кишварҳо 

истеҳсол мегардад» [128]. Бо истинод аз гузориши ЮНЕСКО, ин олими 

соҳаи рушд ҷомеаи донишбунѐд гуфта, ҳамон ҷомеаеро мепиндорад, ки 

қобилияти баланди бунѐду татбиқи дониш баҳри рушди инсонро дорост. 

Албатта, ҳамчун ашѐи хом дар ин раванди истеҳсолӣ  иттилоот истифода 

бурда мешавад. 

Татбиқи ТИК-ро дар ҳалли масъалаҳои гуногун дар саросари соҳаҳо 

ва умуман, рушди иҷтимоиву иқтисодии ҷомеа коршиносону олимони 

бахши рушд ҳамчун ТИК барои рушд (ТИКР) шинохтаанд. Агар 

иқтисоди донишбунѐд ба ТИК ва навовариҳои он сахт алоқаманд бошад, 

ҷомеаи донишбунѐд ба ТИКР чунин муносибат дорад. Агар дар ҳолати 

аввалӣ  ТИК бештар воситаҳо ва ѐ медиа дастрасӣ  ба донишу хизматҳои 

дигарон эҷодкарда бошад, дар ҳолати охир ТИК ба заминаи ангезандаи 

бунѐдкориву эҷодкорӣ  табдил меѐбад. 

 Яке аз олимони маъруфу сермаҳсули соҳаи мазкур, профессори 

Донишгоҳи Манчестер ва директори Маркази информатикаи рушд 

Ричард Ҳикс (Heeks 2005) дарѐфтани шеваи хосси маҳалро дар раванди 

ТИКР муҳим мешуморад. Ӯ  қотеона мегӯ яд, ки яке аз омилҳои муҳимми 

бобарор дар раванди ТИКР-и кишварҳои рӯ  ба рушд пайравӣ  кардан аз 

пайраҳа ѐ таҷрибаи маъмули дар шароити ватанӣ  тавлидшуда ва ѐ 

«муқимӣ  гашта» мебошад. Чунки дар ҳар гуна раванди нав ва ТИКР 

саросар аз равандҳои нав иборат аст, дарк кардани соҳибмулк будан ба 

он ангезандаи басо қавии саҳмгузории ҷонибҳои ҳавасманд мебошад. Бе 

ҳамкориҳои бисѐрҷонибаи воқеъбинона бошад, расидан ба ҳадафҳои 

рушд ниҳоят мушкил мегардаду бештари талошҳои раванд ноком 

мемонанд. 

Барои дарки беҳтари мафҳуми ҷомеаи иттилоотӣ  онро таҳлил 

намуда, сипас вижагиҳо ѐ хусусиятҳои ин давраро бо вижагиҳои ҷомеаи 

саноатӣ , ки ҳанӯ з ҳам дар ҳаѐти мо вуҷуд доранд, муқоиса намудан 

мувофиқи мақсад мебуд. Дарки амиқи худи мафҳуми иттилоот ба 

фаҳмиши беҳтари мафҳуму моҳияти ҷомеаи иттилоотӣ  мусоидат карда 

метавонад.  

Пас, иттилоот чист? Олимони соҳаи иттилоот ва ТИКР иттилоотро 

ҳамчун мафҳуми мобайнии додаҳову дониш шинохтаанд. Агар занҷираи 

мафҳумҳои марбут ба иттилооти ин соҳаро тасвир намоем, дар ибтидои 

он додаҳо ѐ ба истилоҳи англисӣ  data ва дар интиҳояш ҳикмат ҷойгир 

мешаванд. Иттилоот пас аз додаҳо ҷойгир шуда, ҳамчун замина дар 

тавлиди дониш хизмат менамояд. Аз ин нигоҳ, иттилоот ин додаҳои 

коркардшуда барои қонеъ намудани ниѐзи корбар мебошад. Дар навбати 

худ, иттилооти таҳлилшуда ба дониш табдил меѐбад. Бо суханони дигар, 

агар додаҳо маҳсулоти хом барои эҷоди иттилоот бошанд, худи 

иттилоот чунин нақшро дар эҷоди дониш мебозад. 

Дар ин асос, чунин хулоса бароварда метавонем, ки мафҳуми ҷомеаи 

иттилоотӣ  ҷомеаеро муаррифӣ  менамояд, ки дар он ин илму дониш 

ҳамчун молу маҳсулот истеҳсол мешавад ва дар бозори молҳои зеҳнӣ  ба 

фурӯ ш гузошта мешавад. Имрӯ з дар бисѐр давлатҳои дунѐ фабрикаву 

заводҳо барои истеҳсоли ашѐ ҷойгир набуда, балки корхонаҳои 

истеҳсоли молҳои зеҳнӣ  ва технологияҳои рақамӣ  мавҷуд мебошанд. 

Чунин корхона бо ҷалби муҳандисони соҳаи технологияи рақамӣ  дар 

муддати 24 соат дар як шабонарӯ з фаъолият мекунад ва ин истеҳсолоти 

онлайнӣ  ягон вақт қатъ намешавад.  

Дар чунин корхонаҳои рақамӣ  шумораи зиѐди ҷавонон аз ҳар як 

кишвар ҷамъ шуда, раванди истеҳсоли моли рақамӣ  бидуни танаффус 

идома дорад, зеро як нафар, масалан, аз ИМА метавонад дар 

корхонаҳои маҷозӣ  бо истеҳсоли маҳсулоти рақамӣ  машғул бошад ва 

баъди анҷоми вақти кории худ раванди истеҳсолотро ба ҳамкори худ, 

масалан, дар Ҳиндустон супорад. Ҷомеаи иттилоотӣ  маҳз бо ҳамин тарз 

мавҷуд асту инкишоф меѐбад. 

Албатта, корхонаҳои бузурги рақамӣ , аз қабили ширкати 

«Microsoft» ширкатҳои сирф космополитӣ  маҳсуб ѐфта, дар онҳо 

фаъолият танҳо барои гирифтани даромад равона мешавад ва соҳибони 

он мудаввом кӯ шиш мекунанд, ки ҳар чи бештар рушд кунанд ва 

даромадҳои онҳо афзудан гиранд. Ба ҳамин хотир, онҳо аввалин шуда, 

ба ворид намудани технологияи зеҳни сунъӣ  ба раванди истеҳсолоти худ 

машғул шуданд. Рушди ҷомеаҳои иттилоотӣ  дар натиҷаи истифодаи 

технологияи зеҳни сунъӣ  дар натиҷа ба ташаккули ҷомеаи дониш бояд 

оварда расонад. 

Ҳадафи ниҳоии рушди ҷомеаи донишбунѐд дар сатҳи байналмилалӣ , 

ки дар Ҳадафҳои Рушди Ҳазорсола (ҲДҲ) таҷассум гардидааст, рушди 

инсон ѐ некӯ аҳволии мардум мебошад. Рушди иқтисодӣ , ки дар 

болоравии ММД (Маҷмуи маҳсулоти дохилӣ ) дида мешавад, дигар ба 

мисли даврони саноатӣ  ҳадафи ниҳоии рушд набуда, яке аз 3 воситаест 

барои расидан ба он, яъне ба рушди иқтидори инсон. Ду воситаи 

муҳимми дигар ин сатҳи маърифатнокӣ  ва тандурустӣ  мебошад. 

Ҷомеаи иттилотӣ  ѐ донишбунѐд ҷомеаест инсонмеҳвар. Бо 

баровардани рушди инсон ба маркази таваҷҷуҳи равандҳои мухталифи 

кишвар имконияти худро дар гузаштан аз истеъмолкунандаи иқтисоди 

донишбунѐд ба истеҳсолкунандаи он таҳким мебахшад. Имрӯ з 

Тоҷикистон дар иқтисоди донишбунѐд қарор дорад, ки далели он 

дастрасӣ  ба махзанҳои иттилоотиву дониш ва хизматҳои ба онҳо 

асосѐфта мебошад.  

Масалан, дастрасӣ  ба Интернет. Тавре ки пажуҳиши мазкур нишон 

медиҳад, чунин дастрасӣ  густариш ѐфта истодааст. Корбарони ватании 

Интернет ҳатто нафарони дар ҳаѐти воқеӣ  ба созандагии маънавӣ  

машғул буда, ин шабакаро ҳамчун сарчашмаи бузурги истифода ѐ 

истеъмол дарѐфтаанд.  

Хизматрасониҳои электронӣ  дар соҳаҳои гуногун дар афзоишанд. 

Чунин хизматрасониҳоро ба 3 категория, ба мисли (а) намуди 

электронии хизматҳои анъанавӣ  (пардохт, чипта, эълон); (б) хизматҳои 

электронии арзиши изофа меоварда ба шабака (NGN, SMS, MMS, 

омӯ зиши фосилавӣ , тибби фосилавӣ ); (в) хизматҳои нави электронӣ  

(видеоконфронс, вебинар, низоми иттилоотии идораи хоҷагии қишлоқ) 

ҷудо намудан мумкин аст. Хизматҳои мувофиқ ба категорияҳои 

овардашуда дар шароити имрӯ заи Тоҷикистон расонида мешаванд. 

Шабакаи терминалҳои ҳамаҷоҳозири пардохти хизматрасониҳои 

электронӣ , заминаи фарогири боэътимоди дастрасӣ  ба чунин хизматҳоро 

омода намудааст. Хизматҳои мазкур новобаста аз муҳлати «умрашон» 

дар бозор бо хизматҳои муқаррарӣ  дар сабқатанду худ муқаррарӣ  шудан 

доранд. Масалан, чиптаи электронӣ  имрӯ з дар бозор басо маъмул аст. Ё 

фармоиши онлайнии реклама дар нашрияи чопӣ  ва пардохти электронии 

он. Бо каме маҳдудият хизматҳои банкинг, ҳам интернет ва ҳам мобилӣ , 

маъмул гашта истодаанд. Пардохти ҳаққи муштарии алоқаи мобилӣ , 

хизматрасониҳои коммуналӣ  ва ғайра дастрасанду маъмул.  

Ҳамин тариқ, Мешков Станислав татбиқи технологияҳои рақамӣ 

дар ҳаѐти ҳаррӯзаи ҷомеа рӯзафзун буда, соҳаҳои мухталифи онро чунин 

пешниҳод намудааст: «Технологияҳои рақамӣ одамонро аз ҳар тараф 

иҳота мекунанд: онҳо дар ҳар як хона, муассиса, корхона, беморхона, 

мактаб, донишгоҳ мавҷуданд» [137].  

Дар баробари мусоидат, дар такмили хизматрасониҳои анъанавӣ  то 

ба шакли электронии онҳо (э-чипта, э-пардохт, банкинг), татбиқи 

оқилонаи ТИК дар рушди хизматҳои арзиши изофа меоварда ба шабака 

(NGN, SMS, MMS, омӯ зиши фосилавӣ ) ва эҷоди хизматрасониҳои нав 

(вебинар, видеоконфронс) мусоидат менамояд. Татбиқи ТИК дар 

соҳаҳои маориф, тандурустӣ , хоҷагии қишлоқ низ натичаҳои назаррас 

доранд. 

Коршиносу олими тоҷик Р. Ҳайдарзода  соҳаи ТИК-ро дар раванди 

интегратсия ТИК дар фаъолияти муассиса яке аз омилҳои муҳими 

азнавсозии равандҳои фаъолияти он намуда чунин менигорад, ки «ин 

рӯ йкард татбиқи ТИК-ро камхароҷоту табиӣ  мегардонад. Вагарна, 

татбиқи ТИК ба информатикунонии равандҳои куҳнаву такрор андар 

такрор мубаддал мегардад. Инчунин, сарфи назар кардан аз иқтидори 

фарҳанги иттилоотӣ  дар ҷомеаи иттилоотӣ  ба мушкилиҳои нав оварда 

метавонад. Ҳар сол хатарҳо ва мушкилоти марбут ба истифодаи 

технологияҳои иттилоотӣ  ва телекоммуникатсионӣ  зиѐд мешаванд» [81, 

с.97]. 

Баробари афзудани шумораи корбарон дар ҷомеа моҳияти рушди 

фарҳанги иттилоотӣ  низ меафзояд. Таҷрибаи ватанӣ  далели чунин 

ҳамбастагӣ  буда метавонад. Масалан, маҳдуд намудани дастрасӣ  ба 

дастгоҳҳои мобилӣ  дар муассисаҳои таҳсилотӣ  мебошад, ки вокуниш ба 

заифии фарҳанги иттилоотии корбарони ин дастгоҳҳо буд. 

Мутаассифона, чунин чора боиси ҳалли мушкилии номбурда нашуда 

истодааст, чунки ба оқибатҳои ин мушкилӣ  тамаркуз кардааст.  

Роҳи боэътимоди ҳалли ин мушкилӣ  омӯ зонидани қоидаҳои нетикэт 

(дастрасӣ  ба шабакаи Интернет) ва мобикэт (дастрасӣ  ба шабакаи 

мобилӣ ) буда метавонад, ки ба рушди фарҳанги иттилоотии корбарон 

равона гардидааст. Аз болоравии чунин фарҳанг муассисаву созмонҳо 

низ манфиати бевоситаи худро дарѐфта метавонанд. Масалан, истифодаи 

ҳадафноки таҷҳизоту шабакаҳо ва вақти пурқимат. 

Ҳамин тариқ, рушди ҷомеаи иттилоотӣ  дар сатҳи миллӣ  ва 

ҳамгироии он ба ҳамрадифи он дар сатҳои ҷаҳонӣ  яке аз ҳадафҳои 

стратегии давлат ба шумор меравад, ки дар Стратегияи давлатии «ТИК 

барои рушди Ҷумҳурии Тоҷикистон» дарҷ гардидааст. Ҷонибҳои 

мухталифи ҳавасманди ҷомеа дар ин раванд саҳмгузор буда метавонанд. 

Далели чунин тасдиқ фаъолияти Шуро оид ба ТИК-и назди Президенти 

Ҷумҳурии Тоҷикистон мебошад, ки дар ҳайати он ҳамаи ҷонибҳои 

ҳавасманд ҷалб гардидаанд. Инчунин, татбиқи сиѐсати рақамикунонӣ  

дар тамоми соҳаҳои мухталифи ҳаѐти ҷомеаи муосири Тоҷикистон 

тавассути ниҳоди «Агентии инноватсия ва технологияҳои рақамии назди 

Президенти Ҷумҳурии Тоҷикистон» ба дурнамои рушди ҳукумати 

электронӣ  ва рақамикунонии тамоми соҳаҳои кишвар мусоидат хоҳад 

кард. 

Дар ҷамъбасти боби мазкур месазад қайд кард, ки воқеан, 

рақамикунонӣ  омили рушди ҷомеаҳои муосир мебошад. Аз он ҷанба, ки 

тарзи тафаккур, шароити зиндагӣ  ва муоширати одамонро дигаргун 

менамояд. Дар баробари ин, ба баланд бардоштани ҳосилнокии меҳнат, 

автоматикунонии раванди истеҳсоли маҳсулот, пайдоиши иқтисоди 

рақамӣ  ва хизматрасониҳои онлайнӣ  ва ғайра мусоидат менамояд. 

Шаффофиятро зимни расидан ба ҳадафҳои созанда таъмин намуда, 

амалҳои фасодкориро коҳиш медиҳад ва робитаи давлатро бо 

шаҳрвандон осон менамояд. 

Рақамикунонӣ , бахусус имкон медиҳад, ки таҳсилоти онлайнӣ  дар 

низоми маорифи кишвар рушд ѐбад, дастрасии муҳассилин ба захираҳои 

илмӣ -таълимии ҷаҳонӣ  васеъ гардад ва усулҳои муосири таълим ҷорӣ  

шаванд. Дар ин замина он метавонад суръати паҳншавии донишро 

баланд намояд, фарҳанги муоширати рақамиро таҳким бахшад ва ғайра. 

БОБИ 3. РАҚАМИКУНОНӢ МОДЕЛИ ИННОВАТСИОНИИ 

ИДОРАКУНӢ ДАР ҶОМЕАИ МУОСИРИ ТОҶИКИСТОН 

3.1. Рақамикунонӣ самти афзалиятноки татбиқи ҳукумати электронӣ дар 

Ҷумҳурии Тоҷикистон 

 

Рақамикунонӣ ҳамчун рӯйдод ва тамоюли муҳимтарини технологӣ 

дар асри XXI муайян карда шудааст, ки он ҳам ҷомеа ва ҳам муҳити 

инсонро тағйир медиҳад. Дар айни замон, ҷомеаи инсонӣ зери фишору 

таҳдидҳо қарор дорад. Дар робита бо ин, барои бақо ва дурнамои рушди 

худ тақозо медорад, ки бояд ба таври муназзам дар соҳаҳои гуногуни 

ҳаѐти ҷамъиятӣ аз воситаҳои техникӣ ва технологияҳои рақамӣ 

истифода барад. Дар заминаи онҳо моделҳои рушди худро ба ин 

воқеияти нав мутобиқ гардонад. Зеро яке аз омилҳои пешрафти ҷомеаи 

муосир, аз ҷумла дар Ҷумҳурии Тоҷикистон истифодаи технологияҳои 

иттилоотӣ ҳамчун унсури калидии раванди рақамикунонӣ ва ташаккули 

ҳукуматӣ ба ҳисоб меравад [7, 17, 44, 56, 60, 82, 83, 136, 137]. 

Воқеан, ҳукумати электронӣ (ҲЭ) як системаи бартариятдоштаи 

идоракунии электронии ҳуҷҷатҳои давлатӣ, василаи муҳимми ба роҳ 

мондани мухобироти электронӣ дар байни идораҳо, ниҳодҳои алоҳида, 

шахсони воқеию ҳуқуқӣ мебошад. Асоси онро автоматикунонии тамоми 

маҷмуи равандҳои идоракунӣ дар саросари кишвар ташкил медиҳад ва 

ҳадафи он ба таври назаррас баланд бардоштани самаранокии 

идоракунии давлатӣ ва кам кардани хароҷот, самаранок ба роҳ мондани 

робитаи иҷтимоӣ барои ҳар як узви ҷомеа мебошад. 

Дар кулли кишварҳое, ки дар он ҷо ҳукумати электронӣ ташкил 

карда шудааст, ин ташаббус, пеш аз ҳама, ба хотири пешгирӣ аз амалҳои 

коррупсионӣ ва аз байн бурдани омилҳои субъективӣ ҷиҳати иҷрои кору 

амал мебошад. Коррупсия, дар ҳақиқат, як омили манфӣ барои 

мудирияти соҳаҳои гуногуни халқ маҳсуб меѐбад. Ба ақидаи 

коршиносон, ҷорӣ шудани ҳукумати электронӣ метавонад таҳдидҳои 

коррупсионӣ ва омилҳои субъективиро дар ҳар як давлат коҳиш диҳад ва 

ба ташаккули фарҳанги зиддикоррупсионӣ, одилона ва ақлонӣ иҷро 

кардани кору амал мусоидат намояд. 

Дар робита бо ин гуфтаҳо, дониш ва ташаккули маърифати ҳуқуқӣ 

ҳамчун заминаи устувор барои пешбурди тарбияи зиддикоррупсионӣ 

нақши муассир мегузорад. Тарбияи зиддикоррупсионӣ бошад, тавассути 

таҳия ва татбиқ намудани барномаи таълимӣ бо мақсади аз худ кардани 

дониш, маҳорат ва масъулият, оид ба огоҳӣ, пешгирӣ ва ошкор 

намудани ҳуқуқвайронкуниҳои ба коррупсия алоқаманд, дар ҷомеа ба 

вуҷуд овардани муносибати оштинопазир бо ҳуқуқвайронкуниҳои ба 

коррупсия иртиботдошта, баланд бардоштани савияи дониш ва 

фарҳанги ҳуқуқӣ амалӣ карда мешавад. Таҳлили хавфҳои коррупсионӣ 

бо мақсади ошкор намудани сабабу шароитҳое, ки ба коррупсия 

мусоидат менамоянд ѐ метавонанд ба он замина гузоранд, ҳамчунин 

таҳияи тавсияҳо ҷиҳати аз байн бурдани таъсири онҳо гузаронида 

мешавад. 

Муҳаққиқи ватанӣ М.Ш. Маҳмадбекзода маърифати ҳуқуқиро 

омили асосии аз байн бурдан ва пешгирии амалҳои зиддикорупсионӣ 

шуморида, чунин андеша дорад, ки «маърифати ҳуқуқӣ барои 

гузаронидани мониторинги зиддикоррупсионӣ заминаи асосӣ ба ҳисоб 

меравад. Мониторинги мазкур бо роҳи мушоҳида, санҷиш, таҳқиқ, 

омӯзиш, таҳлил, арзѐбӣ ва пешбинии ҳуқуқвайронкуниҳои коррупсионӣ 

омилҳои бавуҷудоварандаи коррупсия, инчунин татбиқи стратегия, 

барнома ва нақшаҳои муқовимат ба коррупсия, таҳқиқоти сотсиологӣ, 

маълумот оид ба огоҳонидан, пешгирӣ, ошкор, бақайдгирӣ, бартараф, 

санҷишу тафтиш намудан ва натиҷаи баррасии ҳуқуқвайронкуниҳои 

коррупсионӣ дар суд ва мақомоти дигари ваколатдори давлатӣ 

гузаронида мешавад. Натиҷаи мониторинги зиддикоррупсионӣ барои 

баррасӣ ва андешидани чораҳо ба мақомоти дахлдори давлатӣ ва 

ҷамъиятӣ ирсол мегардад» [67, с.111]. Андешаи муҳаққиқи ватаниро 

таҳлил намуда, онро ҳамчун заминаи асосӣ барои гузарониадни 

мониторинги зиддикоррупсионӣ бояд бо ҷорӣ намудани механизмҳои 

нав ва гузаштан ба раванди рақамикунонӣ тақвият дода шавад. 

Инчунин, рақамикунонии низоми мониторинг имкон медиҳад, ки 

ҷамъоварӣ, коркард ва ирсоли натиҷаҳо ба мақомоти дахлдор босуръат 

ва дақиқ сурат гирифта, сатҳи назорат ва муқовимат ба коррупсия боз 

ҳам бештар мусоидат намояд. 

Аслан, месазад таъкид дошт, ки дар ҳама ҳолат бояд ба сатҳи 

маърифати ҳуқуқии шаҳрвандон диққат дод, чунки таъсиси ҳукумати 

электронӣ ҳам ба хотири ҳифзи бехатарии иҷтимоии шаҳрвандон 

ташкил карда мешавад. Ҳамчунин, бояд қайд намуд, ки таҷрибаи 

амалисозии ҳукумати электронӣ дар кишварҳои пешрафтаи Осиѐ ва 

Аврупо исбот намуд, ки он як монеаи ҷиддӣ дар роҳи коррупсия ба 

ҳисоб рафта, дар ҳақиқат, барои рушди босуботи иқтисодии давлат 

хизмат менамояд. Зуҳуроти коррупсия яке аз мушкилоти глобалӣ буда, 

тамоми кишварҳои ҷаҳон, сарфи назар аз сатҳи рушди иқтисодӣ ѐ сиѐсӣ, 

бо он дучор мешаванд. Ҳарчанд ИМА аз лиҳози шаффофият ва волоияти 

қонун дар ҷаҳон пешсаф бошад ҳам, ин кишвар низ аз падидаи 

коррупсия комилан озод нест. Тоҷикистон, дар навбати худ, дар муқоиса 

бо кишварҳои рушдкарда, дар роҳи мубориза бо коррупсия бо чолишҳои 

бештаре рӯ ба рӯ аст. 

Калифорния, ҳамчун яке аз пешрафтатарин ва сарватмандтарин 

штатҳои ИМА, таҷрибаи назаррас дар мубориза бо коррупсия дорад. 

Дар ин штат якчанд механизми муҳимми зиддикоррупсионӣ фаъолият 

менамояд, ки дар маҷмуъ, низоми мукаммали назорат ва пешгирии 

амалҳои коррупсиониро ташкил медиҳанд. 

Комиссияи амалияи сиѐсии Калифорния (The California Fair Political 

Practices Commission (FPPC) яке аз ниҳодҳои калидии ин низом мебошад. 

Ин мақоми мустақил вазифаи назорати маблағгузории интихоботӣ, 

шаффофияти молиявии мансабдорон ва кормандони давлатӣ, инчунин 

назорати риояи маҳдудиятҳои этикиро бар уҳда дорад. Комиссия 

салоҳияти васеъ дошта, метавонад тафтишот гузаронда, барои 

вайронкуниҳо ҷаримаҳо таъин намояд. 

Дар Калифорния қонунҳои қатъӣ оид ба ошкорсозии молиявӣ амал 

мекунанд. Мувофиқи ин қонунҳо, тамоми шахсони мансабдор ва 

номзадҳо ба мансабҳои интихобӣ бояд маълумоти муфассал дар бораи 

дороиҳо, даромад ва манфиатҳои молиявии худро пешниҳод намоянд. 

Масалан, мувофиқи санади ислоҳоти сиѐсии Калифорния (Political 

Reform Act) ҳар як шахси мансабдор ҳар сол бояд эъломияи манфиатҳои 

иқтисодиро (Form 700) пур кунад. Ин ҳуҷҷат ба шаҳрвандон имкон 

медиҳад, ки манфиатҳои молиявии мансабдоронро назорат карда, 

эҳтимолияти бархӯрди манфиатҳоро муайян намоянд. Бюрои тафтишоти 

давлатӣ низ дар низоми зиддикоррупсионии штат нақши муҳим дорад. 

Ин ниҳоди қудратманд ба тафтиши ҳолатҳои коррупсия дар сатҳи штатӣ 

машғул буда, бо мақомоти федералӣ ҳамкории зич дорад. Он метавонад 

тафтишоти мураккаб ва дарозмуддатро гузаронда, парвандаҳои 

коррупсиониро ба суд пешниҳод намояд. 

Низоми пешрафтаи харидҳои давлатӣ яке аз дастовардҳои муҳимми 

Калифорния дар мубориза бо коррупсия мебошад. Тамоми равандҳои 

харидҳои давлатӣ дар ин штат бояд тариқи системаи электронӣ 

гузаронида шаванд, ки ин шаффофияти амалиѐтҳоро таъмин менамояд. 

Ин ба шаҳрвандон ва мушоҳидони мустақил имкон медиҳад, ки тамоми 

марҳилаҳои харидҳои давлатиро назорат кунанд. Яке аз ҷанбаҳои 

муҳимми сиѐсати зиддикоррупсионии Калифорния ҳимояи хабаррасонҳо 

(whistleblowers) мебошад. Қонунгузории ин штат барои шаҳрвандоне, ки 

дар бораи амалҳои коррупсионӣ иттилоъ медиҳанд, ҳимояи ҳуқуқии 

мукаммал пешбинӣ менамояд. Ин механизм имкон медиҳад, ки ҳолатҳои 

коррупсия аз дохили ташкилотҳо ошкор карда шаванд. 

Х.Арендт, муҳаққиқи хориҷи иброз намудааси, ки  

зиддикоррупсионӣ низ дар сиѐсати ИМА ҷойгоҳи хос дорад. 

«Барномаҳои ҳатмии омӯзишӣ барои кормандони давлатӣ дар бораи 

этика (ахлоқ), бархӯрди манфиатҳо ва пешгирии коррупсия гузаронида 

мешаванд. Ин чораҳои пешгирикунанда барои баланд бардоштани 

фарҳанги зиддикоррупсионӣ дар байни хизматчиѐни давлатӣ нақши 

муҳим мебозанд» [92, с.118-119]. 

Бори аввал мавзуи ҳукумати электронӣ дар Иѐлоти Муттаҳидаи 

Америка соли 1992 чунин баррасӣ шуд: «Ҳукумати электронӣ як 

системаи муосирест, ки бо истифода аз Интернет аз ҷониби ҳукумат 

барои пайваст кардани муассисаҳо бо ҳамдигар, муассисаҳои хусусӣ ва 

умуман ҷомеа қабул шудааст» [108]. 

Дар баробари ин, мавҷудияти иттилоот барои эҷоди муносибатҳои 

шаффоф, ки бо суръат ва дақиқӣ хос буда, ба баланд бардоштани сифати 

кор нигаронида шудааст, зарур аст. Бисѐриҳо бар ин назаранд, ки 

мафҳуми «ҳукумати электронӣ бо пайдоиши интернет дар миѐнаҳои 

солҳои навадум ба вуҷуд омадааст ва дархостҳои ҳукуматӣ чанд даҳсола 

қабл аз ин бармеояд. Гумон меравад, ки бори аввал истилоҳи ҳукумати 

электронӣ ҳангоми суханронии Президенти ИМА Билл Клинтон дар 

соли 1992 сабт шудааст.  

Муҳаққиқи рус М.Вершинин «ҳукумати электрониро ҳамчун низоми 

ҳамкории мутақобилаи интерактивии давлат ва шаҳрвандон тавассути 

Интернет, модели нави ҳукумат, аз нав сохтани ҳукумати анъанавии 

электронии шаҳрвандон ва сохторҳои қудратӣ муайян мекунад» [49, 

с.150-152]. 

Баръакси ақидаи ӯ, сиѐсатмадори рус А.Н.Кошкин дар зери 

мафҳуми «ҳукумати электронӣ» инфрасохтори шабакавии иттилоотӣ ва 

коммуникатсиониро мебинад, ки раванди иҷрои вазифаҳои сохторҳои 

давлатиро дар ҷомеа дастгирӣ мекунад»[117].  

Мувофиқ ба таърифе, ки дар «Консепсияи ташаккули ҳукумати 

электронӣ дар Ҷумҳурии Тоҷикистон» ба падидаи ҳукумати электронӣ 

дода мешавад, тамоми ҷанбаҳои онро метавон ошкор кард. Муҳтавои он 

чунин аст: «Ҳукумати электронӣ ин шакли нави ташкил намудани 

фаъолияти мақомоти иҷроияи ҳокимияти давлатӣ, ки аз ҳисоби 

истифодаи васеи ТИК сатҳи нави фаврият ва муносиби аз ҷониби 

шаҳрвандон ва муассисаҳо дарѐфт намудани хизматҳои иҷтимоӣ ва 

иттилоот дар бораи натиҷаҳои фаъолияти мақомоти иҷроияи ҳокимияти 

давлатӣ таъмин мекунад, мебошад»[3]. 

Ба ақидаи муҳаққиқони тоҷик Б.Ҷ. Самиев, Л.Расулзод, «ҳукумати 

электронӣ як ҳукумати рақамии бе девор ва ҳукумати бе бино ва як 

созмони маҷозӣ мебошад, ки бевосита, ба муштариѐн хидматҳои 

давлатиро пешкаш мекунад, то онҳо дар фаъолиятҳои сиѐсӣ ва иқтисодӣ 

иштирок кунад. Як шакли ҳисоботдиҳии давлат мебошад, ки ба 

шаҳрвандон фавран хизматрасониҳои гуногунҷанбаи давлатиро пешкаш 

мекунад ва онҳоро дар фаъолиятҳои иҷтимоӣ ҷалб мегардонад» [74, 

с.227-233]. 

Муҳаққиқи дигари тоҷик А.Х.Шарипов дар корҳои таҳқиқотии худ 

афзалияти идоракунии ҷомеаро тариқи электронӣ мушаххас намуда, ба 

падидаи ҳукумати электронӣ чунин таърифи илмӣ медиҳад: «ҳукумати 

электронӣ як воситаи самаранок барои рафъи монеаҳои бюрократӣ ва 

мубориза бо коррупсия мебошад. Ин равиш шаффофияти идоракунии 

давлатиро афзоиш дода, масъулиятнокии онро дар назди ҷомеа таъмин 

менамояд ва эътимоди шаҳрвандонро ба мақомоти давлатӣ тақвият 

медиҳад»[85, с.9]. 

Ҳамин тавр, мудирияти давлатӣ дар ҷомеаи иттилоотӣ ҳангоми 

истифодаи ТИК барои таъмини шаффофияти иттилоот дар бораи 

фаъолияти мақомоти давлатӣ, кам кардани вақти ҳамоҳангсозӣ ва 

баланд бардоштани самаранокӣ ва дастрасии қарорҳои идоракунӣ, кам 

кардани хароҷот, инчунин муборизаи зидди коррупсия ва омилҳои 

субъективӣ ба сифати миѐнарав ва ғайра пешбинӣ шудааст. Аммо 

набояд фаромӯш кард, ки бидуни сатҳи зарурии таъмини амнияти 

иттилоотӣ оқибатҳои технологию иҷтимоии компютеркунонӣ ва 

иттилоотикунонии соҳаҳои гуногуни ҳаѐти ҷомеа ҳам барои тиҷорату 

давлат ва ҳам барои шахс падидаҳои манфиро ба бор оварда метавонад. 

Яке аз вазифаҳои асосии рафти муосири дигаргунсозиҳо ва ислоҳот 

дар иқтисодиѐт ва иҷтимоиѐт азнавсозии вазифаҳои танзими давлат дар 

шароити гузариш ба сифати нави рушди иҷтимоию иқтисодӣ дар асоси 

технологияҳои иттилоотию коммуникатсионӣ (ТИК) мебошад. Чунки 

рушд ва истифодаи васеи технологияҳои иттилоотию коммуникатсионӣ 

(ТИК) як тамоюли ҷаҳонии пешрафти илмию техникӣ дар даҳсолаҳои 

охир буда, боиси тағйироти назаррас дар бисѐр соҳаҳои фаъолияти 

инсон, аз қабили маориф, шуғли аҳолӣ, тандурустӣ, иқтисодиѐт 

гардидааст. Истифодаи ТИК барои баланд бардоштани рақобатпазирии 

иқтисодиѐт, тавсеаи имкониятҳои ҳамгироии он ба низоми ҷаҳонии 

иқтисодӣ, баланд бардоштани самаранокии идоракунии давлатӣ ва 

худидоракунии маҳаллӣ аҳаммияти ҳалкунанда дорад. Рушди 

технологияҳои иттилоотӣ ҷомеаи постиндустриалиро ба ҳолати нави 

сифатӣ – ҷомеаи иттилоотӣ табдил медиҳад. Дар системаи идоракунии 

давлатӣ консепсияи нав – ҳукумати электронӣ пайдо мешавад. 

Дар маҷмуъ, ҳукумати электрониро метавон ҳамчун истифодаи 

технологияҳои иттилоотию коммуникатсионӣ (ТИК) барои баланд 

бардоштани самаранокии вазифаҳо ва хидматҳои анъанавии давлатӣ 

муайян кард. Аз ҷумла, оид муҳиммияти ҳукумати электронӣ муҳаққиқ 

А. Голобутский чунин сухан меронад, ки «истифодаи технологияҳои 

рақамиро барои табдил додани идоракунии давлатӣ бо мақсади баланд 

бардоштани самаранокӣ ва сатҳи хизматрасонӣ истифода бурда шавад» 

[53, с.2].  

Албатта, ташкили ҳукумати электронӣ як раванди муҳим ва 

дарозмуддат маҳсуб меѐбад ва баҳри беҳтарсозии мудирияти давлат 

равона шудааст. Ҳадафи асосии ҳукумати электронӣ самаранок 

расонидани хизматрасонии давлатӣ ба аҳолӣ мебошад. Ва дар татбиқи 

ҳукумати электронӣ нақши аввалинро технологияҳои рақамӣ хоҳанд 

бозид. Он бояд адолат ва шаффофиятро дар ҷомеа таъмин намояд. 

Ҳукумати электрониро ҳамчун «усули истифодаи технологияҳои рақамӣ 

барои баланд бардоштани ошкорбаѐнӣ, шаффофият, самаранокӣ ва 

сифати олии хизматрасонӣ фаҳмидан мумкин аст. Илова бар ин, 

ҳукумати электрониро метавон ҳамчун як низоми фаъолияти 

муассиртари мақомоти давлатӣ ва пешниҳоди хидматҳои босифат ба 

шаҳрвандон ва субъектҳои соҳибкорӣ бо истифода аз ТИК муайян 

кард»[139]. 

Дар низоми мудирияти давлат  истифодаи технологияҳои иртиботӣ 

коммуникатсионӣ имконият медиҳанд, ки вақт сарфа шавад ва 

воситаҳои молиявии давлат самаранок истифода бурда шавад. Имрӯз 

кулли кишварҳои ҷаҳонӣ кӯшиш мекунанд, ки тавассути технологияҳои 

иттилоотӣ-ва зеҳни сунъӣ дар иқтисоди худ таҳаввулоти сифатӣ ба амал 

биоваранд . Ин раванд дар навбати худ имконият медиҳад, ки пойдевори  

иқтисодӣ ташаккул ѐбад. Албатта бояд тазаккур дод, ки Е.Г Иншакова 

чунин андеша дорад, ки «имкониятҳои асосии баланд бардоштани 

самаранокии ҳукумати электронӣ дар ояндаи наздик пеш аз ҳама ба 

ҳалли масъалаҳои идоракунӣ, на техникӣ алоқаманданд, зеро ҳукумати 

электронӣ худ аз худ наметавонад бисѐр мушкилотро, аз ҷумла баланд 

бардоштани самаранокии идоракунии давлатӣ ва коҳиши фасодро пурра 

ҳал кунад» [19]  

Имрӯз дар қаринаи рақамикунонӣ мавзуи ташаккули ҳукумати 

рақамӣ, ки ба назари мо, зинаи навбатии рушди «ҳукумати электронӣ» 

маҳсуб меѐбад, торафт мубрамтар мегардад. Албатта падидаи «ҳукумати 

рақамӣ» воқеъияти нав дар ҳаѐти инсон мебошад ва давлатҳое, ки дар ин 

самт равон мебошанд, кӯшиш доранд дар мудирияти давлат аз 

технологияҳои нави рақамӣ боз ҳам бештар истифода намоянд.  

Яъне, рушди босуръати ин соҳа барои ҷаҳиши нави технологӣ ва 

инноватсионӣ замина фароҳам сохта истодааст. Давлатҳое, ки аллакай 

бомуваффақият дар чаҳорчӯбаи «ҳукумати электронӣ» фаъолият 

намудаанд, мехоҳанд низоми мудирияти давлатро такмил диҳанд ва ба 

шароитҳои нави рақамӣ мутобиқ шаванд. Масалан, агар падидаи 

«ҳукумати электронӣ» бештар дар охири асри гузашта маъмул гашта 

асосан, барои бо воситаи технологияҳои иртиботӣ баланд бардоштани 

самаранокии низоми мудирияти давлат равона шуда бошад, пас имрӯз 

бо пайдоиши вазифа ва ҳадафҳои нав дар назди давлат ва ҷомеа, ки бо 

падидаи рақамикунонӣ марбут аст, маъмулан дар бораи шакли сифатан 

нав дар мудирияти давлат, яъне «ҳукумати рақамӣ» таваҷҷуҳи амиқ 

медиҳад. 

Президенти Ҷумҳурии Тоҷикистон мудаввом дар суханрониҳои худ 

оид ба рушди иқтисодиѐти рақамӣ сухан мекунанд. Аз ҷумла, дар Паѐми 

худ ба Маҷлиси Олии кишвар таърихи 21-уми декабри соли 2021 чунин 

изҳор намуданд, ки «бо дарназардошти равандҳои муосир, мо бояд 

корро ҷиҳати татбиқи иқтисодиѐти рақамӣ ва дар соҳаҳои иҷтимоиву 

иқтисодӣ ҷорӣ кардани технологияҳои рақамӣ вусъат бахшем» [123].  

Бо ин масъалаҳо як қатор вазорату идораҳои давлатӣ низ 

машғуланд. Инчунин, Вазорати рушди иқтисод ва савдои Ҷумҳурии 

Тоҷикистон, Хадамоти алоқаи назди Ҳукумати Ҷумҳурии Тоҷикистон 

шомили амалигардонии ин ибтикор мебошанд. Ҳамоҳангсозии 

фаъолияти тамоми вазорату идораҳои дахлдор дар доираи Шурои 

технологияҳои иттилоотию коммуникатсионии назди Президенти 

Ҷумҳурии Тоҷикистон амалӣ карда мешавад. Шурои технологияҳои 

иттилоотӣ ва коммуникатсионии назди Президенти Ҷумҳурии 

Тоҷикистон (минбаъд – Шуро) мақоми олии роҳбарикунанда ва 

ҳамоҳангсоз дар соҳаи рушди технологияҳои иттилоотӣ-

коммуникатсионӣ, татбиқи сиѐсати давлатии иттилоотӣ ва ташаккули 

системаи иттилоотӣ ва Ҳукумати электронӣ дар Ҷумҳурии Тоҷикистон 

мебошад. Коршиносон муътақиданд, ки ин падида як василаи муосири 

расонидани хизматҳо барои аҳолӣ буда, он метавонад низоми 

давлатдориро беҳтарсозӣ намояд.  

Ҳукумати электронӣ ба тадриҷ ба ҳаѐти рӯзмарраи мо ворид шуда 

истодааст. Алъон хизматрасонии электронӣ, ба монанди пардохт бо 

воситаи терминалҳо, истифода аз ҳамѐнҳои электронӣ, интиқоли пул ба 

хориҷа бо воситаи телефонҳои мобилии ҳамроҳ барои шаҳрвандон ба як 

ҳолати муқаррарӣ мубаддал гаштааст. Ба ғайр аз ин, тавассути ҳукумати 

электронӣ, тавассути расонаҳои электронӣ ба ҳар як корхонаи давлатӣ 

дастрасӣ доранд. Ба назари мо ҷорӣ шудани ҳукумати электронӣ барои 

ислоҳоти идоракунии давлатӣ мусоидат менамояд ва баҳри татбиқи 

принсипҳои асосӣ, ки дар Конститутсияи Ҷумҳурии Тоҷикистон 

омадааст, мусоидат мекунад. Ин падида, инчунин як омили муҳимми 

рушди миллӣ шуда метавонад. Ҷумҳурии Тоҷикистон пас аз ба даст 

овардани соҳибистиқлолӣ рушди нокифояи инфрасохтори 

коммуникатсиониро дошт, ки он ҳам дар давраи муқовиматҳои 

шаҳрвандии солҳои 1992-1997 аз байн рафт. Дар ин давра, талабот ба 

хизматрасонии алоқа то ҳадди ниҳоӣ паст гашта, сол то сол миқдори 

хатҳои телефонӣ кам шуданд. 

Бо дарназардошти ин ҳолат, мавқеи ниҳоят пасти давлатҳо дар 

рӯйхати ҷаҳонии рейтингҳо аз рӯйи шохиси омодагии ҳукумати 

электронӣ тавзеҳ дода мешавад. Ҳамзамон бо ин, бояд қайд кард, ки бо 

дараҷаи мавҷудияти компютерҳои шахсӣ миѐни аҳолӣ ва шароити воқеӣ 

барои дастрасӣ ба шабакаи интернетӣ Ҷумҳурии Тоҷикистон дар даврае 

қарор дорад, ки фосилаи қафомонӣ аз давлатҳои пешрафта оид ба 

информатикунонӣ камтар мегарданд. Маърифати компютерии аҳолии 

кишвар бо суръати хеле баланд боло меравад.  

Ҳамчунин, бояд қайд кард, ки соҳибкорӣ дар соҳаи бизнеси 

электронӣ ва тиҷорати электронӣ низ бо суръати баланд рушд мекунанд. 

Соҳаҳои истифодаи ТИК дар ҳаѐти рӯзмарра ва чунин самтҳои муҳим, 

ба мисли тандурустӣ, маориф, фарҳанг, илм ва ғайраҳо васеъ мегарданд.  

Дар ин росто андшеаи Р.Ҳайдарзода боиси тазаккур аст, онро баѐн 

намудан бомаврид аст: «Технологияҳои иттилоотӣ ва коммуникатсионӣ 

(ТИК) бозорҳои ҷаҳониро боз ҳам бештар ба ҳам вобаста мегардонанд, 

иқтисоди ҷаҳониро тағйир медиҳанд ва суръат мебахшанд. Ин 

имкониятҳои гуногунро фароҳам меорад, аммо шакке нест, ки фишор ба 

ҳамаи иштирокчиѐн низ афзоиш меѐбад. Масалан, аз ҷониби ҳамаи 

онҳое, ки дар ҷаҳони истеҳсолот ва кор иштирок мекунанд, чандирии 

бештарро талаб мекунад. Оқибатҳои рақамӣ бешубҳа бо Инқилоби 

саноатии асри 19 шабоҳат доранд - оқибатҳо метавонанд аҳолиро тақсим 

кунанд ва ба "тақсимоти рақамӣ" оварда расонанд: зеро имкониятҳо 

асосан барои онҳое кушодаанд, ки қодиранд бо компютерҳо, Интернет 

ва васоити ахбори нави рақамӣ кор кунанд. Арзѐбии технологияи 

иттилоотӣ дар муҳити истеҳсолӣ ва таъсири он ба шуғл душвор боқӣ 

мемонад, аммо ҳоло маълум аст, ки ҷойҳои корӣ ва бозори меҳнат дар 

маҷмӯъ дар оянда ба куллӣ тағйир хоҳанд ѐфт: нармафзор ва сахтафзор 

имкон медиҳанд, ки вазифаҳоеро, ки то ҳол танҳо одамон иҷро карда 

метавонистанд, иҷро кунанд ва навовариҳои технологӣ тавассути 

рақамӣ кардани шабака ва миқдори зиѐди маълумот, бо истифодаи 

ҳамзамон усулҳои инноватсионии таҳлил ва қобилияти алгоритмҳои 

худоптимизатсиякунӣ ба даст оварда мешаванд» [82,c.79-80].Ба андешаи 

мо  азхуд кардани воситаҳои техникии ҳисоббарори муосир аз тарафи 

сохтори ҳокимияти давлатӣ оид ба сохтори инфрасохтори иттилоотӣ-

технологӣ ва коммуникатсионӣ, ки бо иҷрои вазифаҳои гузошташудаи 

марбут ба ноилшавии информатикунонии кишвар мутобиқат мекунад, 

амалан анҷом меѐбад. 

Назари ин пажуҳишгар М.Н Раҳмонзода айни муддаост «айни замон 

сохторҳои ҳокимияти давлатӣ шабакаи идоравӣ ва сомонаҳоро дар 

шабакаҳои интернетӣ барои дар онҳо ҷойгир намудани тамоми 

иттилооти ҳатмӣ оид ба фаъолияташонро, ки дар доираи амалишавии 

ислоҳоти маъмурӣ бурда мешаванд, истифода мекунанд. Аз ҷумла, дар 

онҳо тавсифи амалҳо ва вазифаҳои мавҷуда оид ба идоракунии давлатӣ, 

татбиқи лоиҳаҳои алоҳида оид ба ислоҳот ва фаъолияти муносиби 

мақомоти маъмурии ҳокимият дар идораҳо ва сохторҳои алоҳида ҷойгир 

карда шудаанд» [127]. Дар ҳақиқат, ҳукумати электронӣ барои таъмини 

шаффофият ва иштироки шаҳрвандон дар мудирияти давлат, муқовимат 

ба коррупсия як бунѐди устувор маҳсуб меѐбад. Мисол, дар Паѐми 

Пешвои миллат барҳақ зикр шуд, ки тавассути ҳукумати электронӣ 

«номгӯи зиѐди хизматрасониҳои давлатӣ ба шаҳрвандон ба таври 

электронӣ саривақт ва босифат расонда шуда, зуҳуроти номатлубе, чун 

бюрократизм ва коррупсия тадриҷан аз байн бурда шаванд»[124]. Ё ин 

ки «ҷиҳати таъмини шаффофияти сарфи маблағҳои буҷетӣ ва истифодаи 

дурусти захираҳои моддиву молиявӣ пешниҳод мегардад, ки мубодилаи 

электронии маълумот байни мақомоти давлатӣ васеъ ба роҳ монда 

шавад» [127]. 

Умуман, дар давоми 35 соли истиқлол Ҷумҳурии Тоҷикистон талош 

варзид, ки ба зуҳуроти коррупсия муборизаи беамон барад. Дар 

давлатҳои пешқадами дунѐ ҷорӣ намудани ҳукумати электронӣ ба 

хотири бартараф намудани хатарҳои коррупсионӣ ба роҳ монда шуд, 

хусусан дар соҳаҳи хизматрасонӣ ба аҳолӣ. Чунки коррупсия як зуҳуроти 

манфии дилхоҳ ҷомеа буда, барои рушди босуботи давлат монеа эҷод 

менамояд ва ба амалигардонии принсипи риояи адолати иҷтимоӣ зарба 

мезанад. Ҳар ҷомеаи мутамаддин бо такя ба арзишҳои фарҳанги 

давлатдории худ бояд кӯшиш намояд, ки зуҳуроти коррупсия дар ҳама 

сохторҳои мудирияти давлатӣ бо роҳи ҷорӣ намудани назорати рақамӣ 

пурра аз байн равад. 

Коррупсия, ҳамчунин як падидаи манфӣ барои пешрафти давлату 

ҷомеа, рушди инсони комил ва масъулиятшинос монеа эҷод менамояд. 

Ин зуҳурот дар ҳолати пешгирӣ нашудан метавонад ба сифати сармояи 

инсонӣ таъсири манфӣ расонад. Бахусус, дар ҳолати зиѐд будани 

хатарҳои коррупсионӣ дар низоми маориф ва тандурустӣ, ки масъули 

ташаккули сармояи инсонӣ мебошанд, сифати сармояи инсонӣ низ коста 

мегардад. Яъне, ҳар давлат кӯшиш мекунад, ки барои пойдор мондани 

унсурҳои давлатдорӣ ва дурнамои рушди устувор ва муваффақ бояд ба 

сифати сармояи инсонӣ диққат дод. Аз ин рӯ, мавҷудияти хатарҳои 

коррупсионӣ дар соҳаҳои муҳимми хоҷагидории халқ метавонад дар 

оянда мушкилоти гуногунро эҷод намояд. Ба ҳамин хотир, давлатҳои 

пешрафтаи дунѐ рақамикунониро дар шакли ҳукумати электронӣ маҳз аз 

низоми мудирияти давлат оғоз намуданд ва хусусан, дар соҳаҳои  

маориф ва тандурустӣ. 

Аммо новобаста аз он дар ҷомеа баъзан таҳдидҳои коррупсионӣ 

арзи вуҷуд доранд. Муқовимат ба коррупсия ва таҳдидҳои коррупсионӣ 

бояд ҳамчунин, дар доираи баланд бардоштани сатҳи маърифати 

антикоррупсионии аҳолӣ бо назардошти анъанаҳо ва арзишҳои миллӣ 

ба роҳ монда шавад. Ҳамчунин бо воситаи гузаронидани таҳқиқотҳои 

сотсиологӣ дар байни аҳолӣ бояд муайян карда шавад, ки қишрҳои 

гуногуни ҷомеа дар бораи падидаи коррупсия чӣ тасаввурот доранд. Ин 

пурсишҳоро ҳамчунин, бо воситаи абзорҳои технологияи рақамӣ низ 

гузаронидан имконпазир аст. Баъдан дар натиҷаи  коркарди  натиҷаҳои 

чунин пурсишҳои сотсиологӣ барномаҳои мукаммали баланд 

бардоштани сатҳи маърифати антикоррупсионии аҳолӣ ва эъмори фазои 

таҳаммулнопазир ба падидаи коррупсия дар муҳити ҷомеа ва умуман, 

ҷомеаи шаҳрвандӣ ба манфиати низоми мудирияти давлат хоҳад буд.  

Ҳамчунин, бояд тазаккур дод, ки фаъолияти зиддикоррупсионии 

ниҳодҳои давлатӣ ва ҷомеаи шаҳрвандӣ бояд мудаввом ва тариқи 

мунтазам дар ҷомеа гузаронида шавад. Дар ин росто давлат ва ҷомеа 

метавонанд аз абзорҳои технологияҳои рақамӣ ва иртиботӣ ба мисоли 

паѐмакрасонҳо ва шабакаҳои гуногуни иҷтимоии интернетӣ истифода 

баранд. Имрӯз ҳама шаҳрвандон ба шабакаҳои иҷтимоӣ ва  

паѐмакрасонҳо бо воситаи телефонҳои мобилӣ дарстрасӣ доранд. Ба 

назари мо, ин як имконияти хубест барои баланд бардоштани  

маърифати зиддикоррупсионии аҳолӣ ва истифодаи самараноки 

технологияҳои иртиботӣ рақамӣ дар низоми мудирияти давлат. 

Муқовимат ба коррупсия ҳамчун падидаи иҷтимоӣ амали 

дастаҷамъона мебошад. Мавҷудияти сатҳи баланди маърифати 

зиддикоррупсионӣ дар ҷомеа барои пешрафти босуръати иқтисодӣ  

мусоидат хоҳад кард. Дар робита бо ин, Пешвои миллат дар Паѐми соли 

2012 саривақтӣ супориш доданд, ки Ҳукумати ҷумҳурӣ «дар давоми як 

сол ҷиҳати боз то 50 дарсад ихтисор намудани теъдоди иҷозатдиҳӣ ва 

тавассути низоми электронӣ ба расмият даровардани беш аз 30 дарсади 

иҷозатдиҳиро таъмин намояд» [124].  

Дастури дигар он буд, ки тамоми сохтору мақомоти давлатиро 

зарур аст, ки дар масъалаи хизматрасониҳои давлатӣ ба соҳибкорон ва 

аҳолӣ тавассути ҷорӣ намудани низоми электронӣ дар фаъолияти худ бо 

истифодаи технологияҳои муосири иттилоотӣ чораҳои бетаъхир 

андешанд. Агентии оморро вазифадор карданд, ки ҷиҳати кам кардани 

шумораи ҳисоботи оморӣ ва ба таври электронӣ ба роҳ мондани он 

чораҳои амалӣ андешад. Албатта, дар самти рақамикунонӣ ва  

истифодаи технологияи рақамӣ чорабиниҳои мушаххас дар ҷомеаи 

тоҷик амалӣ карда шудааст. Масалан, дар бисѐр корхона ва муассисаҳо 

пешниҳоди ҳисобот, маълумотномаҳо, интиқол ва қабули қарору 

фармоишот ва ғайра ба тариқи электронӣ ба роҳ монда шуд. 

Ниҳоят, дар даврони ҷаҳонишавӣ, ки дар асоси рушди Интернет 

имконпазир гашт, яке аз воситаҳои муҳимми таъмини рақобатпазирии 

давлат дар арсаи давлат, пеш аз ҳама, гузаштан ба ҳукумати электронӣ 

мебошад. Ин як иқдоми хеле муҳим дар рушди давлатдории миллӣ, 

бевосита барои Тоҷикистон метавонад хизмат намояд. Бахусус, таҷрибаи 

давлатҳои дунѐ нишон медиҳанд, ки ба ҳаѐти инсон ворид шудани 

технологияҳои иртиботӣ барои баландшавии суръати равандҳои 

иқтисодӣ ва иҷтимоӣ сабаб гардиданд. Низоми мудирияти давлатӣ 

барои  таъмини иҷрои масъалаҳои рӯзмарраи ҷомеа бояд дар асоси 

ҳукумати электронӣ ба роҳ монда шаванд. Давлатҳое, ки дар он ҷо 

ҳукумати электронӣ татбиқ гаштааст, аз як тараф, тавонистанд харҷи 

давлатро барои нигоҳ доштани сохторҳои хизматрасонӣ коҳиш диҳанд. 

Аз тарафи дигар, иртиботи дутарафаи байни муассисаҳои давлатӣ ва 

шаҳрвандӣ беҳтар гардиданд. Аз ҷумла нафаре, ки бо воситаи ҳукумати 

электронӣ ба муассисаи давлатӣ иртибот пайдо мекунад, мушарраф 

мегардад, ки дархости худро назорат намояд. Аз ин рӯ, бисѐр давлатҳои 

дунѐ барои таъмини гузариш ба ҷомеаи рақамӣ афзалият дода, барои ба 

стратегияи миллӣ мубаддал гаштани он кӯшиш мекунанд. Вусъат ѐфтани 

корҳо дар самти рақамикунонӣ дар билкулл давлат ифодагари иродаи 

қавии идоракунии давлат дар ин самт мебошад. Яъне, раванди 

рақамикунонии ҳаѐти ҷомеа ба ҳама равандҳо дар ҷомеа, хусусан дар 

иқтисод ва тиҷорат таъсири мусбат хоҳад расонид. 

Ҳамчунин, қобили тазаккур аст, ки рақамикунонӣ метавонад дар 

беҳтар намудани сифати сармояи инсони низ саҳми худро гузорад. Ҷорӣ 

намудани хизматрасонии рақамӣ ба ду соҳаи муҳимми ташаккули 

сармояи инсонӣ, яъне соҳаҳои маориф ва тандурустӣ, ба маротиб бояд 

дар масоили баланд бардоштани малакаҳои касбии инсон ва солимии 

ҷомеа натиҷаҳои назаррас ба бор биѐранд. 

Ҳамин тариқ, дар сурати бонизом ба роҳ мондани кору фаъолият бо 

технологияҳои иртиботӣ ва рақамӣ дар ҷомеа, на танҳо сифати зиндагии 

мардум боз ҳам беҳтар мегардад, балки дар ҳама соҳаҳои ҳаѐти инсон 

дигаргуниҳои куллӣ ба вуқуъ меоянд. Ба назари мо, яке аз воситаҳои 

бартараф намудани ҳолатҳои коррупсионӣ, омилҳои субъективӣ, ки 

байни шаҳрвандон метавонад рух диҳад, маҳз ҳукумати электронӣ 

мебошад. 

Ба ҳамагон маълум аст, ки Тоҷикистон дар айни замон чор ҳадафи 

стратегӣ дорад ва собитқадамона баҳри расидан ва татбиқ кардани онҳо 

талош меварзад. Агар дар раванди татбиқи барномаҳои дар ин қарина 

таҳияшуда технологияҳои рақамӣ маврид истифода қарор гиранд, 

хусусан технологияи зеҳнӣ, ин ба манфиати кор хоҳад буд. Бо 

дарназардошти ин матлаб банақшагирӣ ва пешгӯӣ кардани инкишофи 

моделҳои гуногуни татбиқи барномаҳо бояд бо иштироки зеҳни сунъӣ ба 

роҳ монда шавад. 

Ҳукумати Тоҷикистон дар қаринаи рақамикунонӣ ба такмили 

низоми андозсупорӣ диққати махсус медиҳад. Ба ҳамин хотир, дар ин 

соҳа яке аз аввалинҳо шуда, технологияи рақамӣ ворид карда шудааст. 

Баъдан,  технологияи рақамикунонӣ дар самти хизматрасонӣ дар ҳама 

сохторҳои давлатӣ, аз ҷумла, ба Хадамоти гумрукии кишвар ворид 

карда шуд, то ки раванди интиқоли маҳсулоти ниѐзи мардум аз хориҷа 

ба кишвар боз ҳам сабуктар ва самараноктар гардонида шавад. Дар айни 

ҳол дар Ҷумҳурии Тоҷикистон ҳамаи сохтори давлатӣ ба низоми 

ҳукумати электронӣ ворид шудаанд ва кормандони муассисаҳои давлатӣ 

мукотиботи электронии байниидоравиро бо тариқи технологияи рақамӣ 

самаранок ба роҳ мондаанд. 

Ҳамин тариқ, боиси таъкид аст, ки ҳукумати электронӣ як падидаи 

муосири давраи ҷаҳонишавӣ мебошад ва пайдоиш, ташаккул ва рушди 

он бо Интернет ва технологияҳои рақамӣ иртибот дорад. Имрӯз ҳама 

гуна амалиѐтҳои электронӣ, ки дар соҳаи тиҷорат, идоракунии давлатӣ, 

маориф, илм мегузарад бо рушди ҳукумати электронӣ иртибот доранд. 

Падидаи ҳукумати электронӣ имрӯз як унсури муҳимми рушди ҷомеаи 

Тоҷикистон гаштааст. Аҳолии кишвар бо тариқи муроҷиати электронӣ 

ба муассисаҳои давлатӣ, пардохти хизматҳо бо тариқи терминалҳо, 

интиқоли пулу асъор ба воситаҳи телефони ҳамроҳ аллакай аз 

хизматрасонии ҳукумати электронӣ гувоҳӣ медиҳад. Ба рушди ҳукумати 

электронӣ дар Тоҷикистон дар низоми мудирияти давлатӣ таҳаввулоти 

мусбату ҷиддӣ ба амал омад. Дар раванди таҳкими унсурҳои давлатдорӣ 

ва низоми иртиботу муошират кишварро ба дастовардҳои назаррас ноил 

гардонд. 

 

3.2. Нақши рақамикунонӣ дар таъмини амнияти иттилоотии 

Тоҷикистон 

  Тамоюлҳои муосири ҷаҳонро имрӯз бидуни мафҳумҳои 

«рақамикунонӣ», «зеҳни сунъӣ» тасаввур кардан номумкин аст. 

Инсоният имрӯз ба як марҳилаи нави тараққиѐти худ расидааст, ки он бо 

раванди ҷаҳонишавии соҳаҳои иқтисод, илму маориф, санъату фарҳанг, 

сиѐсату амният иртиботи қавӣ дорад. Ёдовар мешавем, ки яке аз 

унсурҳои муҳимми ҷаҳонишавӣ ва омилҳои калидии рушди инсоният 

алъон Интернет маҳсуб меѐбад. Истифодабарии Интернет, бешубҳа, як 

ҷаҳиши бузурги технологиро барои инсоният имконпазир намуд, хусусан 



138 
 

он ба интиқоли босуръати иттилоот ва транзаксияҳои бонкӣ,тиҷорати 

электрониро вусъат бахшид [6, 9, 21, 26, 38, 58, 77, 94, 114, 128, 150]. 

Имрӯз таъсири технологияҳои рақамӣ на танҳо дар бахши иқтисод 

ба назар мерасанд, балки истифодаи онҳоро дар ҳама соҳаҳои хоҷагии 

халқ мушоҳида намудан мумкин аст хусусан дар сиѐсат ва таъмини 

амнияти шаҳрвандону давлат. Аз ин хотир, давлатҳои мутамаддини дунѐ 

имрӯз ба масълаи рақамикунонии кишвар аҳаммияти ҷиддӣ медиҳанд. 

Ба ақидаи муҳаққиқи тоҷик Ҳайдаров Р.Ҷ. «рақамикунонӣ ба тағйироти 

амиқ ҳам дар рафтори иттилоот ва ҳам қабули қарорҳои инсонӣ, 

инчунин дар муоширати инсонӣ оварда мерасонад: ашѐ ва равандҳои 

ҳаѐти ҳаррӯза бештар ва амиқтар ба таври рақамӣ бо ҳамдигар пайваст 

мешаванд. Аз сабаби мавҷудияти ҳамаҷонибаи худ, технологияҳои 

рақамӣ, дар баробари дигар ашѐҳо, тарзи ташаккули афкори одамон, чӣ 

гуна қабул намудани қарорҳо, чӣ гуна муошират карданро бо якдигар ва 

чӣ гуна ташкил намудани мубодилаи иттилоотро муайян мекунанд. 

Технологияҳои рақамӣ иттилоотро дар ҳама макое ва фавран дастрас 

мекунанд. Инчунин нишонаҳое мавҷуданд, ки истифодаи технологияҳои 

рақамӣ боиси тағйирот дар равандҳои омӯзиш ва дарки инсон мегардад - 

масалан, ба хотири он ки ѐварони рақамӣ корбарро аз вазифаҳои 

такмили маърифатӣ боз ҳам бештар маҳрум мекунанд. Суръати 

паҳнкунии иттилоот ва қудрати таҳлили рақамӣ метавонад ба 

ташаккули афкор ва қарорҳои инфиродӣ мусоидат кунад. Аз тарафи 

дигар, ин ду омил инчунин асоси воситаҳои нав барои таъсир расонидан 

ба афкор ва қарорҳоро ташкил медиҳанд. Ин на танҳо ба рафтори 

афрод, балки ба динамикаи гурӯҳӣ ва ҳатто ба рушди тамоми ҷомеа 

таъсир мерасонад» [82, c. 79]. 

Дар ин радиф Ҷумҳурии Тоҷикистон ҳам ҳамчун субъекти 

комилҳуқуқи низоми муносибатҳои байналмилалӣ дар ин роҳ қадамҳои 

устувор монда истодааст. Роҳбарияти Ҷумҳурии Тоҷикистон ба самти 



139 
 

рақамикунонии  ҷомеаи тоҷик аҳаммияти махсус медиҳад. Чорабиниҳои 

ташкилкардаи давлат дар ин самт, рақамикунонии соҳаҳои хоҷагии 

халқ, пеш аз ҳама ба ташаккули заминаҳои ҳуқуқӣ ва меъѐрӣ равона 

карда шудаанд. 

Баъдан, Ҷумҳурии Тоҷикистон барои таъмин ва татбиқи босуръати 

рақамикунонӣ талош меварзад, ки инфрасохтори муосири рақамиро дар 

кишвар ташаккул диҳад. Дар ин росто ҳамчунин, марказҳои бузурги 

миллии маҳфуз доштани иттилоот ва коркарди онро давра ба давра 

таъсис диҳад. Ширкатҳои таъминкунандаи Интернет ҳамчунин, 

муваззаф гардидаанд, то ин ки иртиботи мобилӣ дар мавҷи 5G ба амал 

бароварда шавад [72, 74, 75, 84]. 

Махсусан, яке аз самтҳои муҳимми муваффақ гаштан ба раванди 

рақамикунонӣ дар кишвар заруратро барои тарбияи кадрҳои 

баландихтисоси соҳавӣ тақозо дорад. Дар ин қарина ҳукумати кишвар 

масъулини соҳаҳои маориф, тандурустӣ, фарҳанг ва иқтисодро муваззаф 

намуд, ки ба масъалаи баланд бардоштани сатҳи донишҳои рақамӣ ва 

фарҳанги рақамии аҳолии кишвар аҳаммияти авлавиятдошта диҳанд.  

Дар ҳақиқат, дар дурнамои оянда истифодабарии технологияи 

рақамӣ ба сифати сармояи инсонӣ иртиботи қавӣ дорад ва ҳар фарди 

ҷомеаи муосирро зарур аст, ки мудаввом донишҳои худро дар соҳаи 

истифодабарии технологияи рақамӣ ҳар чи бештар зиѐд намояд. 

Маърифати рақамӣ минбаъд барои ҳар як фарди ҷомеа ба як зарурати 

ҳаѐтӣ мубаддал мегардад. Дар ин росто, яке аз самтҳои муҳимми 

фаъолияти давлат дар масири рақамикунонӣ ворид намудани зеҳни 

сунъӣ ба соҳаи хизматрасони давлатӣ ва низоми бақайдгирӣ маҳсуб 

ѐбад. Зеро истифодаи зеҳни сунъӣ дар самти бақайдгирии давлатӣ боиси 

кам шудани навбатҳои аҳолӣ ва шаффофият дар ин низом оварда 

мерасонад. 

Таҷрибаи давлатҳои пешқадам дар самти рақамикунонӣ нишон 

медиҳад, ки бояд амнияти маҷозии махзанҳои иттилоот таъмин карда 

шавад. Як раванди ногузири дигар дар қаринаи рақамикунонӣ  

ташаккули заминаҳо барои рушди соҳибкорӣ ва тиҷорати рақамӣ 

маҳсуб меѐбад. Имрӯзҳо ҳама фаъолияти сохторҳои дахлдори кишвар ба 

татбиқи ҳадафҳои болозикр равона шудаанд. Ин ибтикор масъулини 

кишвари моро низ масъул мегардонад, ки ба масъалаи таъмини амнияти 

миллии кишвар дар қаринаи рақамикунонӣ аҳаммияти ҷиддӣ диҳем. 

Дар умум, низоми амнияти миллии кишвар тақозо менамояд, ки ба 

ҳифзи ҳамаи унсурҳои он, яъне амнияти иттилоотӣ, амниятӣ фарҳангӣ, 

амнияти иқтисодӣ ва амнияти технологӣ ба ақидаи И.Л Бачило 

таваҷҷуҳи махсус зоҳир намоем: «Иттилоот, технологияҳои иттилоотӣ, 

иттилоотикунонии тамоми ҷанбаҳои ҳаѐти ҷомеа ба ҳаѐти ҷомеаи 

индустриалӣ ва постиндустриалӣ чунин дигаргуниҳо меоранд, ки дар 

ниҳодҳои ташкили идоракунӣ ва ҳуқуқ тағйироти куллиро тақозо 

мекунанд» [47, с.10]. 

Таҳлилҳо нишон медиҳанд, ки иштироки зеҳни сунъӣ дар ҳамаи 

соҳаҳои ҳаѐти инсонии ҷомеаи муосири Тоҷикистон пай дар пай ба амал 

омада истодааст. Бисѐр амалиѐтҳо дар соҳаи истеҳсол, коркарди ашѐ ва 

ҳатто амалиѐтҳои ҷарроҳӣ дар соҳаи тиб бо ѐрии зеҳни сунъӣ ба амал 

омада истодааст. Чунин ҳолат имрӯз дар соҳаи маориф ва хусусан, дар 

самти забономӯзӣ низ сурат гирифта истодааст. Ҳар хоҳишманд 

метавонад аз зеҳни сунъӣ ҳамчун омӯзгор истифода намояд ва бо ѐрии 

ин омӯзгори маҷозӣ машқҳои забономӯзиро иҷро намояд. 

Дар соҳаи ихтироъкорӣ ва муҳандисӣ низ имрӯз бо таври васеъ аз 

зеҳни сунъӣ истифода мебаранд. Зеҳни сунъӣ дар соҳаи таъмини 

мудофиаи давлат ва таъмини амният низ дар бисѐр давлатҳои дунѐ 

ширкат меварзад. Равандҳои технологӣ, ки дар саноати ҳар гуна кишвар 

ба амал меоянд, дар дурнамои наздик бояд бо технологияҳои рақамӣ 

ҳамгироӣ шаванд ва баҳри таъмини рушди мудаввоми иқтисодии 

миллии рақобатпазир мусоидат намоянд. Истифодаи зеҳни сунъӣ дар 

ҳар як самти хоҷагии халқ имконият медиҳад, ки раванди мудирият дар 

онҳо ба маротиб тезонида шаванд ва дар ин ҳолат ҳам, вақт сарфа 

мешавад ва ҳам воситаҳои истеҳсолот, неруи барқ ва худи неруи инсонӣ 

камтар масраф карда мешавад. 

Таҷрибаи давлатҳое, ки зеҳни сунъӣ ва дигар технологияҳои 

рақамиро дар мудирияти давлат истифода менамояд, аз муваффақиятҳои 

назаррас дар ҳама соҳаҳои хоҷагии халқ гувоҳӣ медиҳанд. Масалан, дар 

Чин зеҳни сунъӣ дар аксар корхонаҳои истеҳсолӣ пурра назоратро ба 

уҳдаи худ гирифтааст. Нақши технологияҳои рақамӣ, хусусан дар ҳалли 

масоили глобалии ҷомеаи ҷаҳонӣ хеле назаррас аст.  

Технологияҳои рақамӣ, аз қабили зеҳни сунъӣ бо суръати баланд 

имрӯз дар ҳама соҳаҳои фаъолияти инсон, яъне мудирияти давлат ва 

низоми иҷтимоии давлат, ба соҳаҳои маориф, илм ва тандурустӣ, 

фарҳанг ворид мешавад ва дар ҳамгироӣ бо фаъолияти зеҳнии инсон ба 

эҷоди маҳсулоти ниѐзи инсон иштирок мекунад. Ин як раванди ногузир 

мебошад ва барои сарфаи вақти инсоният кумак мекунад. Ба ҳар ҳол, 

рақамикунонӣ ҳамчун раванд дар ҳолати танзим нашудан метавонад ба 

амнияти миллӣ хатар эҷод намояд [83]. 

Бахусус, агар таҳдиди онро дар соҳаи иқтисод назорат намоем, пеш 

аз ҳама, сухан дар мавриди истифодаи бетанзими пулҳо ва ҳамѐнҳои 

электронӣ меравад. Дар навбати худ, паҳншавии беназорати пулҳои 

электронӣ ба суботи иқтисодӣ таъсири манфии худро расонида 

метавонад ва бо ин роҳ ба амнияти иқтисодӣ, ки як ҷузъи муҳимми 

амнияти миллӣ маҳсуб меѐбад, таъсири манфӣ бирасонад. 

Имрӯз истифодаи асъори рақамӣ, ки бо номи (cryptocurrency), 

маъмул аст, дар муҳити гурӯҳҳои ҷинояткор ва террористону 

экстремистони динӣ-сиѐсӣ мушоҳида мегардад. Асъори рақамӣ шакли 

воқеӣ надошта, он дар фазои маҷозӣ маҳфуз дошта мешавад. 

Амалиѐтҳое, ки бо воситаи он гузаронида мешаванд, аксар вақт 

ғайриқонунӣ маҳсуб ѐфта, аз онҳо андоз ва ѐ боҷ супорида намешаванд. 

Дар мавриди ин падида якчанд мушкилот мавҷуд мебошанд. Дар 

вақти пайдоиши асъори рақамӣ он ҳамчун асбоби молиявӣ барои 

рӯйпӯш кардани ҷиноятҳои молиявӣ, мубодилаи ғайриқонунии воситаҳо 

ва даромадҳои ғайриқонунӣ ба даст омада, инчунин барои 

маблағгузории  созмонҳо ва амалиѐти террористӣ истифода мегардид. 

Кулли олами ҷиноӣ дар ҷаҳон аз асъори рақамӣ ѐ худ криптоасъор 

бемамониат ва бидуни таъқиб гардидан, истифода менамоянд. Чунки  

амалияи молиявиро, ки бо воситаи криптоасъор анҷом мепазирад, 

назорат ва пайгирӣ намудан ғайримкон буд. 

Мушкилоти дуюм дар ин самт аз он иборат буд, ки амалиѐт бо 

криптоасъор дар фазои маҷозӣ идоранашаванда мебошад. Ҳатто як 

сохтори танзимгари чунин амалиѐти молиявӣ низ мавҷуд намебошад. 

Дар фазои маҷозӣ ин гуна амалиѐт бо криптоасъор на макон ва на 

ҳудуди муайян дорад. Ин амалиѐт ба ягон қонунгузорӣ итоат намекард. 

Имрӯз маълум нест, ки мубодилаи криптоасъор ба фазои иқтисодии 

ҷаҳон чӣ таъсир расонида метавонад. Бешубҳа, агар фаъолияти 

молиявии баъзе гурӯҳҳои манфиатдори иқтисодӣ бо криптоасъор вусъат 

гирад, он метавонад ба иқтисоди миллии ҳар як давлат таъсири манфӣ 

расонад. 

Дар чунин ҳолат, муомилоти расмии пул, низоми андозбандӣ дар 

давлатҳо ба буҳрон дучор гардида, сатҳи таваррум метавонад хеле 

баланд равад, ки ин худ як хатар ба амнияти иқтисодии давлат маҳсуб 

меѐбад. На танҳо низоми андозбандӣ, балки кулли соҳаи иҷтимоии 

давлат ба буҳрон дучор хоҳанд гашт. Яъне, ҳамаи соҳаҳои ҷомеа, ки аз 

ҳисоби даромади андоз таъмин мегарданд, хусусан соҳаҳои маориф, илм 

ва тандурустӣ фалаҷ гашта, ба ноором гаштани вазъи сиѐсӣ ва бенизом 

шудани ҳаѐти иҷтимоӣ-иқтисодӣ мусоидат менамояд. Аз ин рӯ, андешаи 

мо дар ин самт чунин аст, ки истифодаи ғайриқонунӣ ва бенизоми ҳар 

гуна асъори рақамӣ метавонад барои рушди иқтисоди миллии ҳар як 

давлат таҳдиду хатар эҷод намояд ва дар оянда боиси аз байн рафтани 

он гардад. 

Мушкилоти сеюм дар ин самт аз он иборат мебошад, ки 

криптоасъор метавонад ҳамчун сармоягузорӣ барои лоиҳаҳои иқтисодӣ 

гардад. Аллакай имрӯз бисѐр ҳолатҳои қаллобӣ нисбати шаҳрвандони 

одӣ, ки тариқи истифодаи криптоасъор ва бо воситаи ворид шудан ба 

муомилоти молиявӣ шудан, фиреб хӯрдаанд, маълум гаштааст. 

Криптоасъор аз як тараф, ҳамчун воситаи муқаррарии муомилоти 

молиявӣ ҳоло расман аз ҷониби давлатҳои миллӣ шинохта нашудааст. 

Аз тарафи дигар, ягон давлат наметавонад, дар ҳолати истифодабарии 

криптоасъор ҳифзи онро ҳамчун воситаи молиявӣ барои як шахс таъмин 

намояд. 

Ҷанбаи чоруми истифодаи асъори рақамӣ аз он иборат мебошад, ки 

он ба низоми андози давлатӣ алъон зарари ҷиддии молиявӣ расонида 

метавонад ва дар ин самт имрӯз ҳатто меъѐрҳои танзимкунандаи ҳуқуқӣ 

низ мавҷуд намебошанд. Ворид нашудани як қисми андоз аз амалиѐтҳо 

бо асъори рақамӣ дар оянда метавонад, на танҳо барои низоми андоз 

балки барои иқтисоди миллӣ таҳдид эҷод намояд. 

Дар ин самт, ба назари мо, иҷрои чунин вазифаҳо шарт ва муҳим 

мебошанд. Пеш аз ҳама, санад ва меъѐрҳои ҳуқуқӣ аз ҷониби ниҳодҳои 

қонунгузор қабул карда шаванд, баъдан инфрасохтори мувофиқ дар 

низоми бонкӣ ва низоми андоз ташкил карда шавад. Мо бояд барои худ 

муайян намоем, ки оѐ дар ояндаи наздик барои мо истифода бурдан аз 

асъори крипто ва асъори рақамӣ манфиатовар ҳаст ѐ не. 

Дар иртибот бо мавзуи рақамикунонӣ ва амнияти миллӣ, бояд ба 

мавзуи киберамният таваҷҷуҳ намуд. Истилоҳи «таҳдидҳои киберӣ» 

барои ифодаи амалҳои эҳтимолии ҷиноӣ алайҳи системаи иттилоотии 

давлат истифода мешаванд, бинобар ин, онҳо метавонанд ҳам дар 

иқтисодиѐт ва ҳам соҳаҳои дигари ҳаѐти ҷомеа зоҳир шаванд [70, 148]. 

Дар баробари ин, ҳам субъектҳо ва ҳам объектҳои кирдорҳои ҷиноятӣ 

хеле гуногунанд. Субъектҳо метавонанд шахсони воқеӣ бошанд, ки 

дастрасии ғайриқонунӣ ба шабакаҳои иҷтимоӣ доранд ѐ онҳо 

метавонанд давлатҳое бошанд, ки қасдан ба давлати дигар зарар 

расонанд.  

Объектҳои ҷиноятҳои киберӣ ҳамеша системаҳои иттилоотӣ 

мебошанд ва дар баъзе мавридҳо ин объектҳои ҳуҷуми иттилоотӣ 

метавонанд ба шаҳрвандон тааллуқ дошта, ба манфиати онҳо хизмат 

кунанд ва дар дигар мавридҳо вазифаҳои давлатиро иҷро карда, 

фаъолияти муътадили давлатро таъмин намоянд. 

Киберҷинояткорӣ дар ибтидо аз ғоратгарии одии моликияти  

фардҳои алоҳида оғоз гардида буд ва баъдан ҳаҷми ин кирдор ба сатҳи  

дуздии моликияти давлатӣ расид. Дар ибтидои асри XXI киберҷиноятҳо 

дар шакли ҳамлаи рахнагарон (хакерҳо) ҳамчун абзори ҷангӣ бар зидди 

дигар давлатҳо истифода бурда мешуд. Воқеаҳои зиѐде, ки дар ИМА ва 

Иттиҳоди Аврупо рух доданд ва бо истифодабарии технологияҳои 

рақамӣ иртибот доранд, бори дигар исбот менамояд, ки дар сурати ба 

дасти тахрибкор ѐ ин ки гурӯҳу давлати тахрибкор расидани  

технологияи рақамӣ он метавонад ҳодисаи фоҷиабор тавлид намояд. 

Имрӯз вобаста ба ворид шудани технологияҳои рақамӣ- иртиботӣ 

ба ҳаѐти инсоният, масъалаи таъмини амнияти иттилоотӣ ва пешгирии 

монеаҳо аз киберҷиноятҳо хеле вазифаи мубрам маҳсуб меѐбад. Ин 

раванд аз ҳар як давлат тақозо менамояд, ки дар самти таъмини амнияти 

рақамӣ чораҳои гуногуни сиѐсӣ, ҳуқуқӣ ва иқтисодӣ тадбирҳои амалӣ 

андешанд. Хусусан, замоне расидааст, ки дар сатҳи ҳокимияти 

қонунгузории давлат як қатор аснод барои таъмини амнияти рақамӣ 

қабул карда шаванд. 

Бояд тазаккур дод, ки таъмини амнияти рақамӣ имрӯз барои 

кишварҳои зиѐд мубрам боқӣ монда, ин падида ба як муаммои ҷиддии 

ҷаҳонӣ мубаддал гаштааст. Хатарҳои рақамӣ имрӯз ба кулли кишварҳои 

ҷаҳон, новобаста ба сатҳи пешрафти онҳо ва сатҳи рақамикунониашон 

якмаром таҳдид эҷод менамояд. Яъне, дар ин самт зарур аст, ки давлатҳо 

дар ҳамбастагӣ амал намоянд, зеро ин падидаро бо абзорҳои одӣ ҳал 

намудан ғайриимкон аст. 

Мо муътақид ҳастем, ки кибертероризм як намуди фаъолияти 

ҷиноятӣ мебошад. Ин амали ғайриқонунӣ, асосан барои корҳои 

тахрибкорона, аз қабили интиқоли идеологияи тахрибкоронаи 

террористӣ бо истифода аз интернет марбут мебошад. Дар фазои 

маҷозӣ, инчунин фаъолияти молиявӣ барои мабалағгузорӣ намудани 

терроризми байналмилалӣ низ сурат мегирад. Ба ғайр аз ин, ба доираи 

кибертерроризм ҳамла намудан ба инфрасохтори иттилоотии давлатҳо, 

дуздидани маълумот ва ба монани инҳо дохил мешаванд.  

Имрӯз аксар кишварҳо ба ҳукумати электронӣ гузашта истодаанд, 

то ин ки мудирияти давлат ҳар чи бештар шаффофтар бошад ва кору 

амали ҳар шаҳрванди як давлати мушаххас аз рӯйи низоми идоракунии 

давлатӣ назорат карада шаванд. Ин ҳолат аз давлат тақозо менамояд, то 

пойгоҳҳои бузурги маҳфуз доштани миллионҳо гигабайт иттилоотро 

фароҳам оварад. Чунки диққати аксари киберҷинояткорон ба чунин 

марказҳои маҳфуз доштани иттилоот, алъон афзуда истодааст. 

Ҳамин тариқ, кибертерроризм бо терроризм дар фазои воқеӣ  

иртиботи қавӣ дошта, он дар даврони рақамикунонӣ ба як омили ниҳоят 

хатарнок ба амнияти давлатии ҳар як кишвар мубаддал гардидааст. 

Барои мубориза бо ин падидаи манфии даврони рақамикунонӣ як 

стратегия ва барномаи мукаммал лозим аст. Он аз тадбирҳо бар зидди 

кибертеррозим бояд иборат бошад ва таҷрибаи пешқадами давлатҳои аз 

ҷиҳати технологӣ пешрафта низ дар он инъкоси худро пайдо намоянд.  

Кибертерроризм ҳамчун унсури калидии терроризми байналмилалӣ 

дар шароити рақамикунонӣ бояд ҳамаҷониба, дар доираи таҳқиқоти 

байнисоҳавӣ омӯхта шавад ва зарарҳои он дар оянда ба куллӣ соҳаҳои 

хоҷагидории халқ низ бояд, мавриди пажуҳиш қарор гирад [132, 140]. Ин 

ҷо зарурат ба таъкид аст, ки чун кибертерроризм як падидаи мураккаби 

байналмилалӣ маҳсуб меѐбад, пас дар ин росто ҳамкориҳои густурдаи 

байналмилалӣ низ хеле зарур мебошанд. Дар кулли кишварҳои 

мутараққӣ имрӯз мубориза бо киберҷиноятҳо ба як стратегияи 

афзалиятдоштаи давлатӣ табдил ѐфтааст.  

Хусусан, дар ИМА ва Иттиҳоди Аврупо. Дар ин радиф зарур аст, ки 

давлатҳои рушдѐбанда бо давлатҳои мутараққии дунѐ дар масири 

муайян намудани ҳаҷми хатари кибертерроризми байналамалӣ ҳамкорӣ 

кунанд. Ба назари мо, барои кулли давлатҳои ИДМ падидаи 

кибертерроризм як хатари ҷиддӣ маҳсуб меѐбад ва бояд ин давлатҳо дар 

ҳамкорӣ бо якдигар, бо узви фаъоли СҲШ, ба мисли Чин ва Ҳиндустон, 

ки аз ҷиҳати технологияҳои рақамӣ ва иртиботӣ хеле пеш рафтаанд, 

ҳамкории густурдаро ба роҳ монанд. 

Дар ояндаи наздик, ки бо раванди рақамикунонӣ иртиботи қавӣ 

дорад, рақобатпазирии давлати миллӣ на танҳо аз сатҳи баланди рушди 

иқтисоди рақамӣ иборат мебошад, балки аз доштани инфрасохтори 

зарурӣ барои монеа эҷод намудан ба ҳамлаҳои киберҷинояткорон 

иборат хоҳад буд. Албатта, чунин чораҳои давлатӣ бояд ба таври 

комплексӣ, бо дарназардошти баланд бардоштани донишҳои рақамии 

кормандони муассисаҳои давлатӣ, хусусан муассисаҳое, ки бевосита бо 

таъмини амнияти давлат иртибот доранд, андешида шавад. Пеш аз ҳама, 

зарур аст, ки низоми назорат аз рӯйи фазои иҷтимоӣ, ошкор ва пешгирӣ 

намудани киберҷиноятҳо ба роҳ монда шавад. Зеро дар ҳолати 

паҳншавии киберҷинояткорӣ ва хусусан, кибертерроризм, он метавонад 

ба ҳаѐти сиѐсӣ, иқтисодӣ ва иҷтимоии ҳар як ҷомеа таъсири харобиовар 

бирасонад. 

Дар айни замон террористон аз воситаҳои таъсиррасони иртиботӣ 

барои ташаккули афкори ифротӣ дар муҳити ҷавонони осебпазир 

машғул мебошанд. Ин ташкилотҳо аз ҷониби гурӯҳҳои манфиатдори 

байналмилалӣ барои сарнагун сохтани ҳукуматҳои давлатҳои дунявӣ 

махсус истифода карда мешаванд. Онҳо аз воситаҳои баландтехнологии 

нармафзор ва сахтафзор барои мақсадҳои ғаразноки худ, яъне 

расонидани таъсири харобиовар ба объектҳои муҳимми инфрасохтори 

иттилоотӣ хеле васеъ истифода мебаранд. Ҷанбаҳои гуногуни ин мавзуъ, 

бахусус, дар таҳқиқоти файласуфон, ҷомеашиносон, сиѐсатшиносони 

тоҷик ба таври зарурӣ шарҳу тавзеҳ ѐфтаанд, ки дар ин қисмати кор 

тавзеҳи муфассалро талаб наменамояд [25, 66, 70, 79, 81, 88]. 

Бо вуҷуди ин, месазад қайд кард, ки бар хилофи террористи одӣ, ки 

барои содир кардани амали ҷиноятӣ намудҳои анъанавии силоҳ ва 

воситаҳои таркандаро истифода мебарад, киберҷинояткор аз чунин 

силоҳҳои гуногуни иттилоотӣ, аз қабили барномаҳо ва таҷҳизоти 

махсуси тарҳрезишуда барои ноил шудан ба мақсадҳои худ истифода 

мебарад.  

Ҳар киберҷинояткор кори худро бо ҳадафи ба даст овардани 

иттилооти махфӣ ва ѐ хусусияти махфӣ дошта ба анҷом мерасонанд. Дар 

ин қарина, ҳар як асбобе, ки дорои иттилоот аст, аз қабили компютер ѐ 

шабакаи компютерӣ мавриди ҳамлаи киберҷинояткорон қарор мегирад. 

Қобили зикр аст, ки шумораи ҷиноятҳои киберӣ дар фазои иттилоотии 

ҷаҳонӣ мудаввом ва бо суръати баланд зиѐд шуда истодааст. Дар радифи 

киберҷиноятҳо, ба ақидаи коршиносон аз ҳама ҷиноятҳои хусусияти 

иқтисодӣ дошта мавқеи аввалро ишғол менамоянд, аммо терроризми 

рақамӣ низ дар ҳолати афзоиш қарор гирифта, гурӯҳҳои террористӣ аз 

пешқадамтарин технологияҳои рақамӣ ба манфиати худ истифода 

мебаранд. 

Як хусусияти муҳимми шабакаҳои иҷтимоӣ аз он иборат аст, ки он 

ба ягон давлат вобаста нест ва як ҷойгиршавии муайяни ҷуғрофӣ низ 

надорад. Дар фазои маҷозӣ имрӯз ошкоро таблиғи идеологияҳои 

гуногунро таъмин мекунанд. Иттилоотро бо суръати хеле зуд ва фаврӣ 

интиқол ва паҳн мекунанд. Ба ҳамин хотир киберҷинояткорон дар фазои 

маҷозӣ бо ҳамфикрон ва ҳаммаслакони худ бемамониат муошират 

менамоянд. Барои киберҷинояткорон ва ѐ кибертеррористон дигар зарур 

нест, ки дар ягон макони воқеӣ махфиѐна бо ҳам вохӯрӣ ташкил 

намоянд. Имрӯз фазои маҷозӣ ба онҳо имконият медиҳад, ки дар дохили 

шабакаҳо гурӯҳҳои муошират ва ѐ чатҳои худро бидуни аз ҷониби 

мақомоти қудратӣ таъқиб ѐфтан, ташкил карда, бо ҳам мубодилаи афкор 

намоянд. 

Бояд ҳамчунин қайд намоем, ки дар айни замон шумораи корбарони 

шабакаҳои иҷтимоӣ сол то сол зиѐд шуда истодаанд ва илова бар ин, 

шабакаҳо ва хизматрасониҳои нав ҳам зиѐд шуда истодаанд. Дар айни 

замон, падидаи кибертерроризм ба як падидаи мушкили глобалӣ табдил 

ѐфта, аз ин зуҳурот ҷомеаи ҷаҳонӣ дар ташвиш аст. Дар даврони 

рақамикунонӣ ин хатари ҷиддӣ ба амнияти миллии давлатҳо, хусусан ба 

амнияти иттилоотӣ метавонад таъсири манфӣ расонад.  

Рақамикунонӣ таҳти хатарҳои киберҷинояткорӣ метавонад ба 

мушкилот дучор ояд, ба ҳамин хотир мубориза бар киберҷинояткорӣ ба 

як стратегияи муҳимми давлат бояд табдил ѐбад. Дар ин қарина, ҳар як 

давлатро зарур меояд, ки инфрасохтори миллии иттилооти худро 

мустаҳкам намояд ва кадру кормандони болаѐқатро баҳри мубориза ба 

киберҷиноятҳо омода созад. Дар ҳолати  нишон надодани муқовимат ба 

зидди киберҷинояткорӣ, он метавонад ба вазъи иқтисодӣ ва иҷтимоии 

давлат мушкилоти зиѐдро эҷод намояд.  

Як падидаи дигар дар самти киберҷиноятҳо аз он иборат аст, ки 

қаблан киберҷинояткорон танҳо ҳамчун як фарди танҳо бидуни 

ҳамоҳангсозӣ аз ҷониби ягон марказ амал мекарданд. Аммо имрӯз 

киберҷинояткорӣ як хусусияти ҷинояткории муташккил ва 

ҳамоҳангшударо ба худ касб кардааст. Чунин гурӯҳҳои байналмилалии 

киберҷинояткорон имрӯз ба ширкатҳои бузурги саноатӣ, давлатҳо 

таҳдид мекунанд ва ҳаросе аз таъқиб гардидан надоранд. Ҳар як ҷинояте, 

ки дар фазои маҷозӣ анҷом дода мешавад, аз худ ягон осор ѐ нишони 

ҷиноятро боқӣ намемонад. Бинобар ин метавон гуфт, ки, ошкор кардан 

ва ѐфтани киберҷинояткорон фаъолияти басо мушкил маҳсуб меѐбад. 

Ба назари мо, имрӯз замоне фаро расидааст, ки падидаи 

кибертерроризм ба таври комплексӣ таҳқиқ карда шавад. Бояд заминаҳо 

ва шароити иҷтимоӣ ва иқтисодии ба амал омадани киберҷинояткорӣ 

омӯхта шавад. Ҳамчунин, дар ин росто такмил додани қонунгузорӣ ва 

санадҳои меъѐрӣ ва ҳуқуқӣ хеле муҳим арзѐбӣ мегарданд. Ба ғайр аз ин, 

баланд намудани маърифати ҳуқуқии аҳолӣ оид ба истифодабарии 

технологияи рақамӣ ҳам ба манфиати кор хоҳад буд. 

Имрӯз гурӯҳҳои террористӣ аз аввалин шуда аз дастовардҳои 

технологияи рақамӣ барои манфиатҳои худ истифода бурда истодаанд. 

Онҳо абзорҳои рақамиро барои таблиғи идеологияи худ, ҷалби ҷавонони 

ноогоҳ ба сафҳои худ ва ташвиқи терроризм дар шабакаҳои иҷтимоии 

фазои маҷозии ҷаҳонӣ ба таври фаъол истифода бурда истодаанд [25]. 

Дар шабакҳои иҷтимоӣ имрӯз садҳо саҳифаҳои гурӯҳҳои экстремистии 

сиѐсӣ арзи вуҷуд доранд, ки дар онҳо ғояҳои ифротии ҷиҳодӣ таблиғ 

мегарданд. 

Созмонҳои террористӣ имрӯз аз воситаҳои нави иртиботӣ хеле 

моҳирона истифода менамоянд ва ҳамчунин усулҳои нави 

коммуникатсиониро барои ҷалби одамони ноогоҳ ба сафи худ истифода 

мекунанд. Масалан, як тарзи ифодаи ақидаи худ ин флешмоб мебошад, 

ки дар давлатҳои мутараққии Ғарб он аксар вақт аз ҷониби ҷавонон 

барои муайян ва нишон додани мавқеашон дар ин ѐ он масъалаи 

мубрами доираи худашон истифода бурда мешавад.  

Аммо агар террористон ва тундравони динӣ ин чорабиниро, яъне 

флешмобро барои тарғиби идеологияи зӯроварӣ ва ифротгароии динӣ, 

сарнагун кардани ҳокимияти қонунӣ дар ин ѐ он давлат истифода 

намояд, аз амали содиркардаи онҳо асароти бад боқӣ мемонад. Чунки 

масъулини гурӯҳҳои террористӣ худро ошкоро вонамуд намесозанд ва 

дар ташкили ҳамоишҳо ва содир кардани амалҳои номатлуб аксар вақт 

воситаҳои нави иртиботӣ, аз қабили паѐмакрасонҳоро истифода 

мебаранд. Бо ин роҳ ҷавонони ноогоҳро дар ягон макони муайян ҷамъ 

карда, даст ба амалҳои ғайриқонунӣ мезананд. 

Албатта, бояд қайд намуд, ки новобаста аз он ки давлатҳо зидди 

кибертерроризм муборизаҳои беамон мебаранд, аммо шумораи онҳо кам 

намешавад. Ба назари мо, кибертерроризм имрӯз барои гурӯҳҳои  

тахрибкори манфиатдор ба як абзори самараноки бесубот гардонидани 

вазъи сиѐсӣ дар давлатҳои миллӣ мебошад. Гурӯҳҳои террористӣ бо 

воситаи шабакаҳои иҷтимоӣ ва паҳн намудани ғояҳои тахрибкорона 

тавассути интернет дар бисѐр давлатҳои Шарқи Миѐна ва Наздик вазъро 

ноором сохтаанд. 

Аз ин рӯ, зарур аст, ки дар шабакаҳои иҷтимоӣ мубориза бо 

кибертеррористон пурзӯр карда шавад. Зеро дар қарини рақобатҳои 

шадиди абарқудратон, ки ба сарватҳои табиии давлатҳои миллӣ дар 

минтақаи Авруосиѐ дастрасӣ пайдо кардаанд, мехоҳанд, маҳз барномаи 

худро тавассути гурӯҳҳои экстремистии террористӣ ва тундравони динӣ 

татбиқ созанд. Дар ниқоби ҳифзи арзишҳои динӣ, баъзе ҳамватанони 

роҳгумзадаи мо низ бо роҳи хатарноки хиѐнат ба Ватан рафтаанд ва 

алъон дар шабакаи иҷтимоии Интернет амалҳои зиддимиллии худро 

идома дода истодаанд. Фаъолияти ҳизбҳои мамнуи террористӣ ин 

таҳдид на танҳо ба амнияти миллӣ, давлат аст, балки аз байн бурдани 

давлати дунявӣ ва фарҳанги миллат мебошад. 

Ҳамзамон, бояд зикр намуд, ки ҷомеаи имрӯзаро бидуни Интернет 

ва рушди технологияҳои иртиботӣ тасаввур кардан номумкин аст. 

Интернет имрӯз, дар ҳолати истифодаи башардӯстонаи он ба манфиати 

инсон хизмат мекунад. Фазои маҷозӣ макони муоширати байни одамон, 

тиҷорат ва илмомӯзӣ барои инсонҳои комил мебошад. Аммо барои  

гурӯҳҳои ифротгаро низ фазои маҷозӣ ба як макони дӯстдошта мубаддал 

гардида истодааст. Онҳо бо истифода аз ин захира ҳаѐти инсон, гурӯҳҳои 

иҷтимоӣ ва ҷомеа, давлатҳоро халалдор кунад. Мувофиқи ин зарур аст, 

ки дар мубориза бо чунин падидаи манфӣ бетараф набошем ва кӯшиш 

намоем, ки бо воситаи саҳифаҳои худ ба чунин ашхоси терриристу 

ифротгаро ва хиѐнатпеша ба Ватан ва арзишҳои миллӣ шадидан 

мубориза барем.  

Дар ин замима қобили таъкид аст, ки кибертерористон дар 

шабакаҳои иҷтимоӣ аз рӯйи корбарони шабакаҳои иҷтимоӣ бо ҳар роҳу 

васила назорат менамоянд ва майлонҳои иҷтимоӣ ва фарҳангӣ, ниѐзҳои 

иттилоотии онҳоро ҳам назорат менамоянд ва ҳам таҳти омӯзиш қарор 

медиҳанд. Дар ин шароит зарур аст, ки корбарони шабакаҳои иҷтимоӣ 

донишҳои рақамии худро сайқал диҳанд, то ин ки дар ҳолатҳои зарурӣ 

худро аз ҳуҷумҳои кибертерористон ҳифз намоянд. Аз як тараф, 

наврасону ҷавонон аз хатарҳои фазои маҷозӣ огоҳии комил дошта 

бошанд, то ин ки қурбонии киберҷинояткорон нагарданд. Аз тарафи 

дигар, бояд қонунгузорӣ дар ин самт пурзӯртар карда шавад ва 

технологияҳои нави назорат аз рӯйи фазои маҷозӣ ворид карда шавад, 

зеро амнияти рақамии ҷомеа имрӯз ба яке аз рукнҳои муҳимми амнияти 

миллӣ мубаддал гаштааст. Дар ин масир, ҳамкории давлату ҷомеа низ  

як омили муҳимми таъмини амнияти шаҳрвандон маҳсуб меѐбад. Бар 

асоси ин, бояд механизмҳои ҳифзи фазои иттилоотии Тоҷикистон такмил 

дода шавад. Пайваста тадбир андешида шавад, ки терроризми 

байналмилалӣ ва ифротгароии динӣ - сиѐсӣ ба дурнамои рушди ҷомеаи 

Тоҷикистон таъсири манфӣ нарасонад. 

Масалан, ташкилотҳои террористӣ ва радикалии динӣ аз аввалинҳо 

шуда, фаъолияти худро рақамӣ намуданд ва ба эҷоди мундариҷаи 

харобиовар дар тамоми шабакаҳои иҷтимоӣ шурӯъ карданд. Ҷавонон 

шунавандагони асосии худ гардиданд. Созмонҳои террористӣ ва 

экстремистии динӣ технологияи идора кардани шуур ва эҳсосоти динии 

ҷавононро дар кишварҳои мусулмоннишин ба тобеияти худ дароварданӣ 

шудаанд. 

Идеологияи ифротгароии динӣ, ки дар шабакаҳои иҷтимоӣ пахш 

мешавад, омехтаи арзишҳои ба ном мазҳабӣ мебошанд, ки бо 

дарназардошти психологияи ҷавонон эҷод шудааст. Чунин таҳоҷуми 

рақамӣ бо кумаки маводи иттилоотӣ дар интернет сурат гирифта, ба 

тағйир намудани шуури ҷавонон нигаронида шудааст. Он бояд ҳамчун 

таҳдиди олӣ ба амнияти давлатҳои миллӣ арзѐбӣ шавад. 

Мушкилоти кибертерроризм дар ҷомеаи ҷаҳонӣ як авлавият маҳсуб 

мешавад, ки зарари солона аз ин намуди ҷиноят ва ҷиноятҳои 

киберҷиноятӣ аллакай беш аз 400 миллиард доллари амрикоиро ташкил 

медиҳад. Ҳукуматҳои хориҷӣ ва ширкатҳои хусусӣ миллионҳо долларро 

барои муҳофизати комил бар зидди террористон, кибергурӯҳҳо ва 

хакерҳои одӣ сарф мекунанд. Дар мавриди давлати мо бошад, ибтикорот 

нишон медиҳанд, ки ҷониби Тоҷикистон муборизи қатъии зуҳури 

террористону экстремистон буда, пайваста талош меварзад, ки амнияти 

худро аз амали тахрибкоронаи онҳо ҳимоят кунад. 

Бо вуҷуди ин, мубориза бо паҳншавии идеологияи радикалӣ, 

махсусан дар байни ҷавонони кишвар истифодаи технологияҳои нави 

иттилоотӣ-коммуникатсионӣ, аз ҷумла захираҳои интернетӣ ва таҳкими 

раванди рақамикунониро талаб менамояд. Чунки мақсади асосии 



153 
 

кибертероризм ва зӯроварии рақамӣ танҳо тарсонидани як фард, ѐ як 

қишри муайяни ҷомеа нест, балки ҳадафи нопоки онҳо халалдор кардани 

амният, сулҳу субот дар ҷомеа ва аз байн бурдани як давлати миллӣ 

мебошад. Кибертеррористон на танҳо даҳшатро расонаӣ мекунанд, 

балки афкору арзишҳоро дар байни ҷавонон паҳн мекунанд ва бо ин роҳ 

ба сафи худ инсонҳои роҳгумкардаро ҷалб менамоянд. Бар ин зуҳуроти 

манфӣ ҷомеаи тоҷик бояд дастаҷамъона муқовимат намояд. 

Дар ҳақиқат, оқибатҳои манфии раванди рақамикунонии ҳаѐти 

инсоният дар падидаҳои киберамният ва киберҷиноят инъикоси худро 

пайдо намудаанд. Ҷиноятҳои рақамӣ на танҳо ба амнияти иттилооти 

кишвар таҳдиди мустақим доранд, балки дар умум, ба кулли низоми 

амнияти миллии ҳар гуна кишварҳои дунѐ хатар эҷод менамоянд.  

Ҳамин тавр, дар шабакҳои иҷтимоии Интернет имрӯз як падидаи 

нав пайдо шудааст, ки номи онро коршиносон «таҷовузи рақамӣ» ѐ худ 

«зӯровории рақамӣ» меноманд. Ин маъно дорад, ки тамоми он усулҳои 

ҷангҳои иттилоотӣ, ки қаблан дар фазои воқеии иттилоотӣ мавҷуд 

буданд, аз қабили бадном ва таҳқир кардан, туҳмат, овозаи бардурӯғ 

паҳн кардан, аксҳои беобрӯкунанда, пастзанандаи шаъну шарафи 

фардҳои мушаххас, ходимони сиѐсиву ҷамъиятӣ, коршиносону олимони 

машҳур ва ба монанди инҳо, алъон дар фазои маҷозии интернетӣ маъмул 

гаштанд. 

Дар мисоли Ҷумҳурии Тоҷикистон мо имрӯз мушоҳида мекунем, ки 

ҳар як муборизи асили миллати тоҷик, аз қабили рӯзноманигорон, 

сиѐсатмадорон, коршиносон, яъне онҳое, ки симои манфури 

ифротгароѐнро дар фазои иттилоотии маҷозӣ фош месозанд, аз хориҷи 

кишвар, аз ҷониби душманони миллати тоҷик, яъне аз ҷониби гурӯҳҳои 

террористии мамнуи тоҷик, пайваста мавриди ҳуҷумҳои иттилоотӣ  

қарор мегиранд. Ин амал бояд ҳамчун таҷовузи рақамӣ арзѐбӣ карда 

шавад. Аммо дар натиҷаи хунукназарии ҳукуматдорони давлатҳое, ки 

ифротгароѐни тоҷик дар он ҷо паноҳандагии сиѐсиро соҳиб гаштанд, 

амалҳои душманонаи террористони тоҷик аксаран бе ҷавобгирии ҳуқуқӣ 

боқӣ мемонад. 

Аз ин лиҳоз зарур аст, ки шаҳрвандони тоҷик, ки ба Интернет 

пайваст мебошанд саҳми худро дар пешгирӣ намудан аз таҳоҷуми  

интернетӣ гузоранд ва бетараф набошанд ва муқобили хиѐнатпешагон 

вокунишҳо нишон диҳанд. Ин ки ҳоло дида истодаем, ки ҳар гуна низоъ 

ва ҷанг аз шабакаи интернетии маҷозӣ оғоз гашта, сипас ба фазои воқеӣ 

мегузарад ва боиси сар задани низоъ ва ҷанг дар фазои воқеӣ мегардад 

ва ҳатто боиси аз байн рафтани давлатҳо мешавад. 

Масалан, соли 2025 дар Непал кӯшишҳои муташшаниҷ кардани 

вазъи сиѐсӣ аз шабакаҳои иҷтимоӣ оғоз гашта, баъдан ба фазои воқеӣ 

кӯчонида шуд ва кору фаъолияти корхонаву муассисаҳои давлатиро 

фалаҷ сохт. Яъне имрӯз шабакаҳои иҷтимоӣ, соҳаи блогдорӣ, 

барномаҳои хизматрасони паѐмакрасон, ба як ҷузъи муҳимми ҳаѐти 

иҷтимоӣ мубаддал гаштаанд. 

Дар натиҷа, байни давлатҳо барои ноил шудан ва нигоҳ доштани 

бартарии иттилоотӣ мусобиқаи нав авҷ гирифт, ки боиси афзоиши 

бесобиқаи таҳдидҳои кибертеррористӣ гардид, ки аз ҷиҳати моҳияти худ 

таҳдиди фаротар аз миқѐси шаклҳои анъанавии терроризмро дорад. 

Доираи ин падида бо равандҳои ҷаҳонишавӣ шарҳ дода мешавад, ки 

танҳо вобастагии ҷомеаро аз фаъолияти устувор ва боэътимоди 

системаҳои иттилоотӣ ва телекоммуникатсионӣ бештар кардааст. Дар 

саросари ҷаҳон, одамон имрӯз дар фазои иттилоотӣ ва мундариҷаи 

пахши он қарор доранд.  

Ҳангоми таърифи кибертерроризм, пеш аз ҳама, ин шакли 

терроризмро аз истифодаи ҷинояткоронаи силоҳи иттилоотӣ ҷудо 

кардан лозим аст. Мафҳуми ибтидоие, ки бояд дар ин ҷо барои шарҳи 

муфассали ин падида истифода шавад, киберҷиноят аст. 



155 
 

Киберҷинояткор корбари компютери фардӣ мебошад, ки ҳангоми 

истифодаи шабакаи ҷамъиятӣ қонунро вайрон мекуннад. Равандҳо дар 

фазои иттилоотии ҷомеаи муосир ҳамгироии ҳаѐти ҳаррӯзаи инсониятро 

бо технологияҳои нави рақамӣ ифода мекунад. Пешрафти илмию 

техникӣ ба рушди технологияи рақамӣ ва иртиботӣ сабаб гашт. Ин 

боиси такмил ва паҳн шудани технологияҳои муосир дар тамоми соҳаҳои 

фаъолияти давлат, инсон ва ҷамъият гардид. 

Шумораи бештари ҳамлаҳои киберҷинояткорон ба васоити 

коммуникатсионӣ, соҳаи иттилоот, нармафзор сурат мегирад. Ҳамаи ин 

дар маҷмуъ, ба заминаи захиравии рушди амалҳои ҷиноятӣ вобаста ба 

коркарди электронии иттилоот табдил ѐфта, дар натиҷа фаъолияти 

кибертеррористӣ дар фазои иттилоотии ҷаҳонӣ шиддат гирифтааст. Дар 

байни ҷанбаҳои асосии манфии ҳамлаҳои кибертеррористии созмонҳои 

террористӣ афзоиши шиддати байналмилаллӣ, коста шудани эътимод 

байни давлатҳо, боиси сар задани буҳронҳои иқтисодию сиѐсии 

ҷаҳониро номбар кардан лозим аст.  

Ниҳоят, кибертерроризм имрӯз яке аз таҳдидҳои асосии ҷомеаи 

ҷаҳонӣ маҳсуб меѐбад, ки муқовимат ба он яке аз вазифаҳои 

таъхирнопазири давлатҳо дар таъмини амнияти миллӣ мебошад. Дар 

солҳои охир таблиғ ва иртиботи ифротгароии ҷиҳодӣ дар интернет 

бештар аз шабакаҳои иҷтимоии бозе чун Твиттер ба барномаҳои 

амнтаре чун Telegram гузашт.  

Ташкилотҳои террористӣ ҳама вақт кӯшиш мекунанд, ки аввалин 

шуда ба технологияҳои рақамӣ дастрасӣ пайдо намуда, онро ба нафъи 

кори худ истифода баранд. Дар пойгоҳҳои нави фазои маҷозӣ онҳо 

барои муоширати махфӣ бо ҷавонони ноогоҳ шароити мусоид фароҳам 

оварда, бидуни таъқиб аз ҷониби мақомоти қудратӣ фаъолияти 

тахрибкоронаи худро идома дода истодаанд. Технологияҳои иртиботӣ 

имрӯз барои онҳо имконияти муоширати интерактивиро дастрас 

кардааст. Дар ҷалби ҷавонон ба сафи террористон ва экстремистон маҳз 

технологияҳои навӣ рақамӣ ва иртиботӣ нақши калидиро иҷро 

менамоянд. 

Дар ин самт, ҳамчунин, ба ҳамкориҳои байналмилалӣ ва дипломатӣ 

бо кишварҳо ва ташкилотҳои байналмилалӣ ҳар чи бештар фаъолият 

пешбурда шавад. Аксар вақт кибертеррористон дар як давлати дигар 

маскан гирифта, ба давлати ҳамсоя ҳамлаҳои киберӣ анҷом медиҳанд ва 

фикр мекунанд, ки бе ҷазо мемонанд. Аз ин рӯ, мавҷуд будани 

технологияҳои муосир ошкор намудани хатари ҳамлаҳои киберӣ ба ҳар 

як давлат имконият медиҳад, то ҷинояти кибериро ба фазои маҷозӣ ва 

инфрасохтори рақамии худ пешгирӣ намояд. 

Мутаассифона, имрӯз маҳз шабакаҳои иҷтимоии интернетӣ ба 

пойгоҳи бузурги интиқоли арзишҳои тахрибкоронаи идеологияҳои 

ифротгарои динӣ-сиѐсӣ табдил ѐфтаанд. Масалан, гурӯҳҳои мамнуи 

ифротгароѐни тоҷик, ки имрӯзҳо дар кишварҳои Иттиҳоди Аврупо 

паноҳҷӯи сиѐсӣ шудаанд, ҳама рӯз кӯшиши бо воситаи шабакаҳои 

иҷтимоӣ ба ватандорони асили миллат таҳоҷуми лафзӣ ва иттилоотӣ 

менамоянд. Онҳо рӯйрост ба таҳдид мегузаранд, бадбиниро нисбати 

миллати тоҷик ва Тоҷикистон дар байни корбарони шабакаҳои иҷтимоӣ 

паҳн менамоянд. Ин амалҳои ғайриқонунии гурӯҳҳои террористӣ ва 

ифротгароѐн, бо воситаи шабакаҳои иҷтимоӣ ба он мақсад, ки сохти 

конститутсионии кишвари моро сарнагун намоянд, як намунаи барҷасти 

кибертерроризм маҳсуб меѐбад.  

Омӯзиши падидаи кибертерроризм чунин тамоюлро нишон медиҳад, 

ки мувофиқи он дар низоми даъват ба ҷиҳод шабакаҳои иҷтимоии 

Интернет нақши бориз доранд. Ҳамаи раванди сафарбаркунӣ ва даъват 

ба ҷиҳод бо тариқи шабакаҳои иҷтимоӣ сурат мегирад. Ҷиҳоди маҷозӣ 

имрӯз ба як падидаи байналмилалӣ мубаддал шудааст. Тамоми амалҳои 

онҳо, чи дар фазои иҷтимоӣ ва чи дар фазои маҷозӣ, аз ҷониби як 

макони муттамарказ тарҳрезӣ ва ҳамоҳангсозӣ мешаванд. Пас, ҷомеаи 

ҷаҳонӣ бояд якҷоя алайҳи ин намуди хатар муқовимат нишон диҳад. 

Ба назари мо дар ин самт дар кишвари мо ҳам бояд ҳама неруи 

созанда ва ватандор, аз он ҷумла иттиҳодияҳои ҷамъиятӣ, ҳизбҳои сиѐсӣ, 

васоити ахбори омма, муассисаҳои давлатӣ ва соҳибкорон дар ҳамгироӣ 

муттаҳид шаванд ва дастаҷамъона бар зидди ҳар гуна таҳдидҳои рақамӣ 

мубориза баранд. 

Имрӯз дар Тоҷикистон ҳам корбарони шабакаҳои иҷтимоӣ, ки 

мавқеи ватандӯстона доранд, хеле зиѐд шуда истодаанд ва ҳар кадоме аз 

онҳо пайравони зиѐдеро дар шабакаҳои иҷтимоӣ доранд. Ба назари мо, 

муассисаҳои дахлдори давлатӣ бояд бо ин гуна корбарони фаъоли 

шабакаҳои иҷтимоӣ иртибот барқарор намоянд ва ба онҳо ҳамчун ба 

шарикии ҷамъиятӣ назар намоянд. 

Ҳамин тариқ, дар таъмини истиқлоли давлатии ҳар як кишвари 

муосир зарур аст, ки истиқлоли технологӣ таъмин карда шавад. Алъон 

дар ҷаҳон як раванди нави геостратегӣ ташаккул ѐфтааст, ки бо эҷоди 

ҳавзаҳои технологӣ-иқтисодӣ марбут мебошад. Яъне технологияҳои 

олии рақамӣ ба сатҳи омили геополитикӣ ва геоиқтисодӣ мубаддал 

гаштанд. Дар ин самт рақобати технологӣ байни абарқудратҳо зинаи 

нави рақобати ҷаҳонии онҳо мебошад. Имрӯз якчанд давлат ба 

истиқлоли технологӣ расидаанд, ки дар радифи онҳо Чин, Федератсияи 

Россия, Ҳиндустон ва ИМА қарор доранд. 

 Истилоҳи «истиқлоли технологӣ» аксар вақт барои тавсифи 

шаклҳои гуногуни мустақилият, мухторият ва назорат аз болои 

технологияҳо ва мундариҷаи рақамӣ истифода мешавад. Аммо тафсири 

ин мафҳум метавонад дар мубоҳисаҳои илмӣ ва сиѐсӣ фарқ кунад. Бархе 

аз пажуҳишгарон бар ин назаранд, ки «истиқлоли технологӣ»-ро 

метавон ҳамчун «зарурати рушд ѐ нигоҳ доштани мустақилияти худ дар 

робита ба фанновариҳои калидӣ ѐ доштани поинтарин сатҳи вобастагии 

сохторӣ маънидод кард. Ҳамин тариқ, дар ҳолати аввал, таваҷҷуҳ ба 

рушди мустақилонаи технологияҳои асосӣ дода мешавад ва дар 

марҳилаи дуюм, он ба сӯйи таъсиси шарикии боэътимод мегузарад. 

Бархеи дигар бар ин назаранд, ки ин қобилияти як кишвар (ѐ гурӯҳи 

кишварҳо) барои мустақилона тавлид кардани донишҳои технологӣ ва 

илмӣ ѐ тавассути фаъолсозии шарикии боэътимод баҳри истифодаи 

қобилиятҳои технологии аз ҷониби бозигарони беруна таҳияшуда аст. 

Бояд қайд намоем, ки масоили расидан ва ҳифзи истиқлоли 

технологӣ, дар ҳақиқат, ба як мавзуи муҳимми рушди давлатҳои 

муттарақӣ табдил ѐфтааст. Ҳар давлате, ки имрӯз дар соҳаи 

технологияҳои рақамӣ пешсаф мебошаду бо истеҳсоли он машғул ҳаст, 

дар ҷаҳон, дар ҳама соҳаҳои хоҷагии халқ бартарият пайдо мекунад. 

Махсусан, дар Ҷумҳурии Тоҷикистон бо талошҳои бевоситаи Пешвои 

миллат гузаштан ба иқтисоди рақамӣ ва умуман, рақамикунонии 

соҳаҳои мухталифи ҷомеа ва давлат ба як зарурати ҳаѐтӣ мубаддал 

гаштааст. Иқтисоди рақамӣ дар ояндаи наздик метавонад як омили 

муҳимми рушди давлатдорӣ ва таҳкими истиқлоли иқтисодии кишвар ба 

ҳисоб равад. Аз ин рӯ, дар ин самт бояд ҳам ба рушди инфрасохтори 

зарурӣ ва ҳам ташкил намудани механизмҳои зарурӣ баҳри танзими 

раванди рақамикунонӣ аҳаммияти ҷиддӣ дод [125]. 

Ба ғайр аз ин, зарур аст, ки ба раванди барномасозӣ дар ин самт бо 

забони тоҷикӣ аҳаммият дода шавад. Дар дилхоҳ соҳаи хоҷагидории 

халқ имрӯзҳо барномаҳои компютерие истифода мешаванд, ки бо 

забонҳои хориҷӣ таҳия гардидаанд. Аз ин рӯ, барои ҳифзи фазои 

иттилоотӣ, фарҳангӣ ва забонӣ муҳандисону барномасозон бояд ин 

омилро ба назар гиранд. Аз ин рӯ, рақамикунонии бахшҳои асосии 

иқтисоди миллӣ дар Тоҷикистон бояд ба як авлавияти давлат мубаддал 

гардад. 

Ҳамин тариқ, дар солҳои наздик Ҷумҳурии Тоҷикистон метавонад 

дар заминаи татбиқи барномаҳои давлатии марбут ба рақамикунонӣ ба 

дастовардҳои назаррас ноил шавад. Дар ин самт, ба роҳ мондани 

ҳамкорӣ бо кишварҳои Чин, Русия ва Ҳиндустон, ки ба унвони 

пешрафтатарин кишварҳои фанноварӣ мебошанд, ба мақсад мувофиқ 

мебошад.  

Дар ҳақиқат бидуни ҳамкориҳои байналмилалӣ расидан ба 

ҳадафҳои рушди устувор, ки имрӯз ба як стратегияи миллии кишвари мо 

мубаддал гашта истодааст, ғайриимкон мебошад. Рушди устувор 

марҳилаи нави даврони Истиқлол мебошад ва минбаъд роҳбарияти  

Тоҷикистон бо татбиқи технологияҳои нави рақамӣ ва гузоштани 

асосҳои иқтисоди рақамӣ ба як давлати пурқудрат ва рақобатпазири 

ҷаҳон метавонад мубаддал гардад. Зимнан андешаи Р.Ҳайдарзодаро 

чунин қайд намудан бисѐр бамаврид аст, ки он чунин аст: «Тағйироти 

рақамӣ самти вазифаҳои илм ва иқтисод, ҷомеа ва сиѐсатро муайян 

мекунад. Вазифаҳои сиѐсат, бахусус, аз дастгирии фаъолонаи тағйироти 

сохторӣ ва фароҳам овардани шароити чаҳорчӯбагӣ барои зиндагӣ, 

омӯзиш, кор ва тиҷорат дар ҷаҳони рақамӣ, инчунин имкон додани 

иштироки мусбат ва устувор ба ҳама дар тағйироти рақамӣ иборат 

мебошад. Дар ҳама соҳаҳои ҷомеа, ҳаҷми истеҳсол ва рақамикунонии 

маълумот, масалан, дар соҳаи тандурустӣ ва молия, дар бахшҳои 

нақлиѐт ва энергетика, дар мониторинги фазоҳои ҷамъиятӣ ва дар 

маъмурияти давлатӣ (ҳукумати электронӣ) босуръат меафзояд. Бо 

назардошти имкониятҳои техникии афзоянда барои коркарди 

босуръаттар, истифодаи ин пойгоҳҳои додаҳои калон ва гуногун аз 

ҷониби бахшҳои гуногуни иқтисоди миллӣ ва давлат, инчунин аз ҷониби 

субъектҳои ҷомеаи шаҳрвандӣ ва афрод, умедро барои эҷоди хидматҳои 

инфиродӣ мутобиқшуда ва имконоти беҳтар барои идоракунии 

равандҳои гуногуни тиҷоратӣ бедор мекунад» [82, c. 80]. 

Ҳамин тавр, дар хулосаи боби мазкур месазад қайд кард, ки дар 

шароити муосири ҷомеаи Тоҷикистон чун дигар кишварҳо 

рақамикунонӣ на танҳо восистаи техникӣ, балки модели нави идоракунӣ 

маҳсуб меѐбад. Зеро ин падида, пеш аз ҳама, ба баланд бардоштани 

самаранокии идоракунии давлатӣ мусоидат мекунад, аз ҷониби дигар 

шаффофияти низоми хизматрасониҳоро таъмин менамояд. Ниҳоди 

асосие, ки дар кишвар татбиқкунандаи сиѐсати рақамикунонӣ мебошад – 

ин Агентии инноватсия ва технологияҳои рақамии назди Президенти 

Ҷумҳурии Тоҷикистон аст. 

Модели инноватсионии идоракунӣ ѐ идоракунии рақамӣ дорои 

чунин хусусиятҳо мебошад: 

- аз расмиѐти коғазӣ ба хизматрасониҳои электронӣ гузаштани 

низоми идоракунии ҳамаи соҳаҳои ҳаѐти ҷамъиятӣ мусоидат менамояд; 

- тавассути ба роҳ мондани мухобироти электронӣ амалҳои 

коррупсионӣ, омилҳои субъективиро дар ҳалли мушкилоти ҷойдоштаи 

шаҳрвандон коҳиш медиҳад; 

- боиси кам шудани вақти хизматрасонӣ мегардад; 

- барои таҳияи барномаҳои давлатӣ ва таҳияи қарору қонунҳо 

иттилоъро саривақт дастрас менамояд; 

- дастрасии иттилооти зарурӣ барои шаҳрвандон осон мегардад; 

- ба рушди табодули электронии иттилоъ дар байни вазорату 

идораҳо, ниҳодҳои иҷтимоӣ мусоидат мекунад ва ғайра. 

ХУЛОСА 

НАТИҶАҲОИ АСОСИИ ИЛМИИ ДИССЕРТАТСИЯ 

Дар асоси ба эътибор гирифтани натиҷаҳои бадастомада хулосаи 

таҳқиқотро дар бандҳои зерин мушаххас нишон медиҳем:  

1) Рушди технологияҳои рақамӣ ва иртиботӣ замина ва омили 

асосии раванди рақамикунонӣ маҳсуб меѐбад. Ин раванд ба ҳаѐти 

инсоният мазмуни нав ворид намуда, моҳияти ҳаѐти башарро сифатан 

тағйир дода, ба пайдоиши фарҳанги нави рақамӣ сабаб гардид. 

Минбаъд равандҳо муосир дар ҳаѐти инсон ва соҳаҳои гуногуни хоҷагии 

халқ таҳаввулоти ба вуҷуд хоҳанд овард, ки бевосита ба раванди 

рақамикунонӣ иртиботи ногусастанӣ доранд [1-М]. 

2) Рақамикунонӣ, агарчи як раванди технологӣ аст, аммо дар 

адабиѐти илмӣ он ҳамчун як падидаи фарҳангӣ, иқтисодӣ ва сиѐсӣ шарҳу 

тавзеҳ дода мешавад. Хусусан, дар самти ташаккул додани ҳаѐти шахсии 

фард, иҷтимоигардии узви ҷомеа, ташаккули афкори ҷамъиятии оммавӣ 

нақши муассир мегузорад. Бинобар ин, ҳамаи ин падидаҳо имрӯз бо 

воситаи технологияҳои иттилоотию коммуникатсионӣ ѐ дар зери 

таъсири онҳо ташаккул ва рушд хоҳанд ѐфт [2-М]. 

3) Исбот карда шудааст, ки дар айни замон зарфияти рушди 

дурнамои технологияҳои рақамӣ ба чунин омилҳои вобастагӣ доранд:  

- афзоиши босуръати соҳаи иқтисодӣ, ки яке аз омили асосии рушди 

иқтисоди рақамӣ мебошад;  

- таъсиси марказҳои технологияҳои иттилоотӣ-коммуникатсионӣ ва 

истеҳсоли навъҳои муосири маҳсулот ва хизматрасониҳо ба минтақаҳои 

гуногуни кишвар;  

- рушди хизматрасониҳои электронии давлатӣ ва иҷтимоӣ барои 

аҳолӣ;  

- ҳамкории субъектҳои соҳибкории инноватсионӣ бо донишгоҳҳо, 

лабораторияҳо, технопаркҳо, бизнес-инкубаторҳо;  

- рушди тиҷорати электронӣ ва ташаккули механизмҳои нави 

қонунгузорӣ ва технологии муомилоти электронӣ. 

Ҳарчанд, айни замон баҳсҳо дар бораи ҷомеаи иттилоотӣ идома 

доранд, аммо аксарияти олимон муътақид ҳастанд, ки сухан дар бораи 

марҳалаи нави рушди ҷомеа меравад, ки он дар асоси таҳлили тағйироти 

қувваҳои истеҳсолкунанда ва муносибатҳои истеҳсолӣ дақиқан муайян 

карда шудааст. Бо пуштибонии ин нуктаи назар, олимон бар ин 

назаранд, ки ҷомеаи иттилоотиро метавон ҷомеае ҳисобид, ки дар он 

субъекти асосии меҳнат барои аксари аъзои ҷомеа, пеш аз ҳама, 

иттилоот ва дониш мебошанд ва олоти меҳнатро технологияҳои 

иттилоотӣ ташкил медиҳанд. Муносибатҳои ҷамъиятии мавҷударо низ 

ҳамин шароит муайян мекунад. Мутаносибан, иқтисодиѐти ҷомеа пеш аз 

ҳама ба истеҳсоли маҳсулоти иттилоотӣ ва фаъолияти зеҳнӣ, ки бо 

рушди иттилоот ва донишҳои нав алоқаманд аст, нигаронида шудааст [4-

М]. 

4) Дар зери таъсири ахбор ва дониш ҷомеаи муосир чунон гуногун 

ва дигаргун шудааст, ки он тарзи тафаккури комилан навро талаб 

мекунад. Таҳаввулоти риѐзӣ, информатика, электроника ва усулҳои 

рақамии шинохти иҷтимоиро бунѐди назариявии рақамикунонӣ, 

ҷомеашиносии рақамӣ ташкил медиҳад. Яъне он асоси назариявӣ ва 

методологии рақамикунонии ҷомеа аст.  

Бо дарназардошти сарчашмаҳои назариявӣ ва методологии 

ҷомеашиносии рақамӣ, метавон тахмин кард, ки эҷоди низом ва дар 

умум баррасӣ кардани назарияҳои мавҷуда ва муқаррароти методологии 

онҳо барои ташаккули минбаъдаи моҳияти нави назарияҳо, усулҳои 

ҷомеашиносии муосир муфид хоҳад буд [3-М]. 

5) Зеҳни сунъӣ, истифодаи робототехника дар саноат ва тиҷорат, 

автоматикунонии муосир ва зеҳнии истеҳсолот, ки дар натиҷаи 

паҳншавии мафҳуми «Интернети ашѐ» ба вуҷуд омадааст, боиси 

инқилоби чоруми саноатӣ ва тағйироти сифатӣ дар ҳаѐт гардид. Инҳо 

муждадиҳандагони марҳалаи нав - пайдоиши ҷомеаи фарозеҳнӣ 

мебошанд, ки ногузир ниѐз ба ҷомеашиносии рақамиро зиѐд мекуннад. 

Барои ворид шудан ба ҷомеаи маҷозӣ, инсон ба шахсияти рақамӣ, 

шабакаҳо ва қоидаҳои рафтори аз ҷониби ӯ қабулшуда ниѐз дорад. Аз 

сабаби навоварии нисбии фазои маҷозӣ, унсурҳои иҷтимоии маҷозӣ аз 

ҷониби корбарон ва ҷомеаҳои онҳо огоҳона ѐ бешуурона эҷод карда 

мешаванд. Ин ба мо имкон медиҳад, ки дар бораи расонаҳои нав ҳамчун 

як соҳаи эҷодиѐти иҷтимоӣ сухан гӯем [3-М; 5-М]. 

6) Дар шароити ҷомеаи муосир татбиқи технологияҳои иттилоотию 

коммуникатсионӣ ба он оварда расонд, ки қариб дар тамоми соҳаҳои 

ҳаѐти башарӣ робитаи онлайнӣ ташаккул ѐбад. Фазои маҷозӣ, тавре ки 

бархе аз назарияшиносон дар оғози пайдоиши он назари нек надоштанд, 

аз афзалиятиҳои ин зуҳурот дидгоҳи худро тағйир дод. Яке аз 

дастовардҳои онро ташаккули ҷомеаи шабакавӣ ташкил медиҳад, ки 

тибқи он ҷомеаи муосир ва сохторҳои он тавассути шабакаҳои глобалии 

коммуникатсионӣ рушд мекунанд.  

Дар чунин ҷомеа шахс дар интихоби ҷамоатҳо, робитаҳои иҷтимоӣ, 

манбаъҳои иттилоот мустақилияти бештар пайдо мекунад. Вай барои 

иштирок кардан дар амалияи тақсимоти иқтисодӣ, сиѐсӣ ва фарҳангӣ 

имкониятҳои бештар ба даст меорад. Дар баробари ин, ҷомеаи шабакавӣ 

таҳдиди ғайримарказикунонӣ, парокандагӣ, нобаробарии рақамӣ, хориҷ 

кардани онҳоеро, ки дар мубодилаи иттилооти ҷаҳонӣ иштирок 

намекунанд, ба миѐн меорад [1-М; 4-М]. 

7) Тоҷикистон ҳамчун узви комилҳуқуқи ҷомеаи ҷаҳонӣ кӯшиш 

мекунад, ки ҳамқадами замон бошад ва аз ин рӯ, ба раванди 

рақамикунонӣ дар ҷомеаи Тоҷикистон аҳаммияти махсус дода мешавад. 

Аз ҷумла, дар ҷумҳурӣ имрӯз зарурати рақамикунонии низоми 

идоракунии давлатӣ, соҳаҳои маорифу илм, тандурустӣ, иқтисоду 

фарҳанг ва татбиқи амалии ҳокимияти бекоғаз ба миѐн омадааст. Ин 

раванд, пеш аз ҳама, барои шаффофияти фаъолият, зуд ва босифат анҷом 

додани нақшаҳо ва ташаккули неруи зеҳнии ҷавонон заминаи хуб 

мегузорад. 

Бо вуҷуди ин, зарур мешуморем, ки баҳри расидан ба истиқлоли 

технологии кишвар низоми миллии инноватсионӣ таҳким дода шавад. 

Чунки технологияҳои рақамӣ як заминаи мусоидро барои ҷаҳиши 

навбатии технологӣ эҷод менамоянд. Давлатҳое, ки пурра ѐ қисман ба 

истиқлоли технологӣ нойил гаштаанд, дар асоси зарфиятҳои технологии 

худ босуръат пеш мераванд. Дар сурати қафомонии соҳа на танҳо 

иқтисоди кишвар аз рушд бозмемонад, балки ба амнияти миллат низ 

таҳдид эҷод мекунад. 

Инчунин, дар ин росто бояд як омилро ба назар гирифт, ки рушди 

технологияи рақамӣ нишондоди рушди илм мебошад. Хусусан, илмҳои 

дақиқ ва риѐзӣ, чун технологияҳои рақамӣ бевосита бо дастовардҳо ва 

алгоритмҳои илмҳои болозикр иртиботи қавӣ доранд. Ба ҳамин хотир, 

раванди расидан ба истиқлоли технологӣ бо раванди рушди илм дар 

билкулл кишвар робитаи мустақим дорад. Дар ин радиф истиқлоли 

технологӣ на ҳамчун ҳадаф, балки ҳамчун як воситаи фароҳамоварии 

шароити мусоид баҳри таъмини рақобатпазирии давлат дар фазои 

геополитикӣ ва геоиқтисодии ҷаҳон маҳсуб меѐбад [1-М; 3-М; 4-М; 5-М]. 

 

ТАВСИЯҲО ОИД БА ИСТИФОДАИ АМАЛИИ НАТИҶАҲО 

 Барои мусоидат намудан ба рақамикунонии ҷомеаи Тоҷикистон 

чунин стратегия қобили қабул аст: 

- ба воситаи гузаронидани дарсҳо ва машғулиятҳо дар корхонаҳо, 

муассисаҳои илмӣ-таълимӣ ташаккул додани фарҳанги рақамӣ оид ба 

истифода кардани технологияиҳои рақамӣ ва иртиботӣ масъалаи 

мубрам ва саривақтӣ мебошад. Ба ҳамин восита такмил додани 

донишҳои рақамии аҳолӣ ба мақсад мувофиқ аст. Бояд донишу малакаи 

истифодабарии технологияи рақамӣ ва иртиботӣ дар ҷомеаи муосири 

Тоҷикистон ба як меъѐри зиндагии мардум табдил дода шавад; 

- ташкили як муҳити рақамӣ дар ҳама зинаҳои ҷомеа: мудирияти 

давлатӣ, дар муассисаҳо ва мактабҳои олӣ, дар ҷомеаи шаҳрвандӣ ва бо 

ин роҳ пайдо кардани ҳалли роҳи масоили мубрам дар ҷомеа; 

- ҳамкории байнидавлатӣ ҳамчун воситаи муҳимми ҳалли 

мушкилоти марбут ба рақамикунонӣ мебошад. Аз ин рӯ, ҳамкориҳои 

тарафайни байнидавлатӣ бояд дар самтҳои афзалиятноки идоракунии 

интернетӣ, ташкили бозори ҷаҳонии рақамӣ ва таъмини молҳои 

умумиҷаҳонӣ ва ғайра ба роҳ монда шавад; 

- ҷорӣ намудани технологияҳои иттилоотию коммуникатсионӣ бояд 

ба яке аз самтҳои афзалиятноки рушди соҳаи маорифи кишвар, ки дар 

низоми ҷомеаи иттилоотӣ такмили ҷараѐни таълим, дастрасӣ ва 

самаранокии таълим, омодагии насли наврасро ба ҳаѐт таъмин 

менамояд, табдил ѐбад. Вазифаи аввалиндараҷаи соҳаи маориф дар 

Тоҷикистон фароҳам овардани шароит барои рушди саноати муосири 

воситаҳои таълим (таълимӣ-методӣ, электронӣ, иттилоотӣ ва 

коммуникатсионӣ) ба ҳисоб равад; 

- маҳорат ва салоҳияти рақамӣ асоси иқтисоди «рақамӣ» мебошанд. 

Инсоният аллакай дар ҷаҳони «рақамӣ» қарор дорад. Қадами навбатӣ ин 

аст, ки дар кишвар фазоеро муҳайѐ созад, ки инсон дар он муваффақ 

гардад. Аз ин лиҳоз, рушди соҳаи маориф бояд дар шароити гузариш ба 

иқтисодиѐти рақамӣ ва инноватсионӣ ва ташаккули ҷомеаи 

рақобатпазир стратегияи асосии давлат бошад; 

- ҷомеаи имрӯзаро бе рушди технологияҳои иттилоотӣ ва рақамӣ 

тасаввур кардан ғайриимкон аст. Аз ин лиҳоз, бояд тамоми вазорату 

идораҳо барои рақамикунонии соҳаҳои худ тадбирҳои мушаххас 

андешанд, то ин ки дар ҷумҳурӣ харитаи ягонаи миллии рақамикунонии 

хоҷагии халқ таҳия гардад. Ҳадафи харитаи ягона бояд пешбурди 

устуворонаи рақамикунонӣ дар бахшҳои гуногуни ҳаѐти мардуми 

кишвар ба ҳисоб равад. Он заминаи стратегӣ ва амалиро барои ноил 

шудан ба ҳадафҳои миллӣ бо таваҷҷуҳ ба ҳалли масоили рақамикунонӣ 

фароҳам хоҳад овард. Харитаи роҳи миллии рақамикунонӣ муайян 

хоҳад кард, ки чӣ гуна технологияи рақамӣ самаранок ва устувор 

истифода бурда мешаванд; 

- мусаллам аст, ки рушди иқтисодиѐти рақамӣ дар доираи 

рақамикунонии босуръат ба пайваст намудани ду минтақаи Осиѐ: 

Марказӣ ва Ҷанубӣ мусоидат хоҳад кард. Таъмини ҳамгироии 

Тоҷикистон бо кишварҳои Осиѐи Марказӣ ҷиҳати дастрасии комил ба 

иқтисодиѐти рақамии минтақавӣ ва ҷаҳонӣ, фароҳам овардани имконият 

барои истифода аз хизматрасониҳои рақамии босифат бояд ҳадафи 

панҷуми стратегии миллӣ эълон шавад; 

- дар доираи амалисозии сиѐсати хориҷии кишвар дар асоси 

принсипи «дарҳои боз» бояд ҳамкориҳо бо давлатҳое, ки дар самти 

технологияҳои рақамӣ пешсаф мебошанд, вусъат дода шавад. Дар ин 

росто истифодаи зарфиятҳои дипломатияи рақамӣ муҳим мебошад. 

Хусусан, дар самти пайваста ташкил кардан ва гузаронидани ҳамоишҳои 

байналмилалии рақамӣ. Ба роҳ мондани табодули таҷриба дар соҳаи 

технологияҳои иттилоотӣ ва коммуникатсионӣ барои рақамикунонии 

иқтисодиѐти давлатҳои дур ва наздик, ба ҳалли мушкилоти ҷойдоштаи 

кишварҳо, заминаҳои бунѐдӣ фароҳам хоҳад овард; 

- ҷиҳати амиқтар намудани ҳамкорӣ дар самти рушди 

трансформатсияи рақамӣ ва иқтисодиѐти рақамӣ ва ба ин васила, такони 

нав бахшидан ба рушди инноватсионӣ ва технологии иқтисодиѐти миллӣ 

ҳамкориҳои Тоҷикистон бо давлатҳои Созмони ҳамкории Шанхай бояд 

тавсеа ѐбанд ва ғайра. 

